
BIRINCHI BOB

Shoirning asli ismi — Qutlug‘gadam. Ammo
hech kim buni bilmaydi. G‘aznada u Malik
ash-sharob, avomchasiga esa Malik ul-sharob,
ya’niki g‘arib mayxo‘rlar sultoni degan nom bilan
ma’lum va mashhur.

Gfrib kulbasi esa garchi sulton Mahmud
G‘aznaviy qasrlari bilan tenglasha olmasa ham,
dovrugfi butun dorus-saltanatga' ketgan. Shoir-
ning kulbayi vayronasi shaharning eng chekkasi-
da, Bog‘ Firuz va Bogi Mahmud kabi ko‘rkam
boglar, Osmon malikasi kabi marmar gasrlar,
Ko‘shki davlat va Ko‘shki ma’'mur kabi tillakori
saroylar, lojuvard gumbazli muhtasham masjid
va minoralar, sershovqin bozorlar, karvonsaroy-
lar, bir-biriga tutashib ketgan obod rastalar, ku-
mush favvoralar o‘rnatilgan gulzor va maydon-
lardan yiroqda, gadolar va yo‘gsillar makoni bo‘l-
mish Afshon shol? dahasining xilvat bir burcha-
gida joylashgan. Lekin bu qashshoq kulbaning
o‘ziga xos ohanrabosi bor — u mulla mirquruq
shoirlar, «chiqgitga chiqgan» xonanda va sozanda-
lar, saroylardan quvilgan munajjimlar, amirlar
gahriga yoliqgqan sarbozlar, qochqin g‘ulomlar-
ning suyukli makoniga aylangan.

! Dorus-saltanat — poytaxt.
2 Afshon shol - qadimiy G‘azna mahallalaridan biri.

Kechalari bu makonga oqib keladigan faqir-u
haqirlar garchi cho‘ntagida sariq chaqasi bo‘lma-
sa ham, oz dovrug‘, 0oz g‘ururiga ega. Mashshoq-
lar davrasidagi setorchi, shunchaki setorchi
emas, balki Bobo Setoriy deb chagqiriladi, gfjjak-
chisi oddiy gfjjakchi emas, Piri Gfjjakiy, hofizi
shunchaki hofiz emas, Bobo Hofiz, Bulbuliy,
shoir bolsa nazm ahlining sultoni yoxud malikul
kalom, deb ataladi. Hatto, nay bobida ustasi faran-
gi gurganjlik! bukri attor ham oddiy bukri emas,
balki Piri Bukriy nomi bilan dong chiqargan.

Muzaffar amir Sabuqteginning sodiq nadimi
Qorag‘ulomdan qolgan.

Malik ul-sharobning o0zi ham yoshligida sulton-
ning suyukli nadimi bo‘lgan, ammo on to‘rt yashar
bir malak vajidan o‘smirlik chogflaridayoq oralari
buzilgan. Agar o‘sha ofatijon sanam bo‘lmaganida,
hozir, ehtimol, sultonning suyangan togfi yoxud
eng yaqin lashkarboshisi bolarmidi? Xo‘sh, shun-
da nima yutardi? Boshi osmonga yetarmidi? U bu
noraso dunyoning ustuni bolarmidi? Undan ko‘ra
hozirgiday mayini ichib, ko‘nglini xushlab yurgani
ming chandon yaxshi emasmi?

Malik ul-sharob sharbat va may qilish hunari-
ni hirotlik keksa bir bog‘bondan o‘rgangan. Yillar
o‘tib, bu ishda shundan ustasi farang bo‘ldiki,
uning sharbatini ichgani nafaqat yupun shoir-
lar va yo‘gsillar kelishadi, ba’zan manman degan
bek va bekzodalar, hatto, Abu Rayhon Beruniy
kabi allomalar, gohi-gohi esa sultonning suyuk-
li madhiyabozi, shoir Unsuriy ham gadam ran-
jida qiladi, hatto, amir al-mo‘mininning erkatoy
vaziri, mayparastlik va fohishabozlikda yagona

! Gurganch — qadimiy Xorazm poytaxti.

bo‘lmish Abul Hasanakning ozi ham uning mayi-
ga pinhona odam yuboradi...

Rost, ba’zan bozor mutasaddilari, aynigsa, Mo-
zori kalon shayxlari uni shakkoklikda ayblab, G‘az-
nadan quvmodqchi ham bo‘lishadi, biroq Qutlug‘qa-
damning baxtiga bundan qirq besh yil mugaddam,
o‘sha, o'n to’rt yashar sohibjamol sabab yosh Mah-
mud sodiq gulomini saroydan haydaganida, unga
«boshqga jazo berilmasin», deb amr-u farmon qilgan.
Shu farmon sabab sobiq qulbachcha Malik ul-sha-
rob har safar jon saqlab qoladi.

Malik ul-sharobning kulbasidagi suhbatlar,
odatda, shomi g‘aribonda boshlanadi.

Bugun mayxo‘rlar barvaqt oqib kela boshlashdi.
Poygak joylarni, odatga ko‘ra, nashavand gadolar,
juldurvoqi mayib-majruhlar, serjahl darveshlar
egallashdi. Ulardan yuqorirogda nazm shaydolari
bo‘lmish bir guruh tolibnilmlar joylashishdi. To‘rga
esa qaysi bir shahardan kelgan ikki sayyoh taklif
gilindi. Sayyohlarning biri yoshi elliklarga borib
golgan, mosh-guruch soqol-mo‘ylovi oZziga xo‘p
yarashgan, egnidagi ko’k movut toni ustidan oq
rido kiyib, boshidagi mo‘risimon kok galpoqchasi
ustidan oppoq simobiy salla o‘rab olgan allomana-
mo bir kimsa, ikkinchisi esa darvesh qiyofasidagi
xushsurat yigitcha edi.

Ko‘p o‘tmay, mayxonaning sodiq mayxo‘rlari —
gijjak va setorlarini qo‘ltiglab olgan Bobo Setoriy
bilan Piri Gfijjakiy paydo bolishdi. Ulardan ke-
yin qarib golgan bo‘lsa ham, soqol-mo‘ylovlarini
bo‘yab yuradigan Bobo Hofiz Bulbuliy bilan Piri
Bukriy degan, ozi pakanagina bo‘lsa ham boshi
xumday, nimasi bilandir katta qora o‘rgimchak-
ka oxshab ketadigan keksa naychi kirib kelishdi.

Ovloq Xorazmdan, Abu Rayhon Beruniy yur-
tidan kelgan Piri Bukriy G‘aznada attorlik qiladi.
Afshon shol bozoridagi attorlik rastasida uning oz
do‘koni bor. Bu majruh naychi to‘g‘risida shaharda
har xil mishmishlar yuradi. Goyo u o‘grilik mol-
lar, oltin va javohirlarni sotib olar emish, o‘ziyam
behisob boyliklar sohibi emish, degan gaplar bor.
Bu mishmishlarning gaysisi chin, qaysisi yolg‘on —
yolg‘iz Allohga ayon. Hargalay, Malik ul-sharob bu
mishmishlarning hech biriga ishonmaydi, bil’aks,
uni «Xudo urgan, paygambar esa aso bilan turt-
gan» bir bandayi nogiron, deb biladi va unga rahm
giladi. Piri Bukriy ham uning bu mehri saxovati-
ni yaxshi qadrlaydi. Harqalay, taqdir taqozosi bi-
lan Gurganjdan kelibdiki, Malik ul-sharob bilan
birodarlik qiladi, salkam o‘n besh yildan beri har
ogshom uning mayxonasiga kelib, nay chaladi,
shunday chaladiki, ba’zan o%i ham yiglab, bosh-
galarni ham yiglatadi. Shunday paytlarda keksa
attorning galbi allaganday tizginsiz dardlarga to‘la
ekani ayon boladi-yu, odamlar u to‘gridagi mud-
hish mishmishlarni unutishadi...

Bundan yaqin bir oy avval Piri Bukriy Malik
ul-sharobga nozik bir iltimos bilan murojaat qil-
gan. Malik ul-sharob esa iltimosning nozikligi sa-
bab unga rad javobini berishdan boshga chora top-
magan edi. Shundan beri Piri Bukriy mayxonadan
oyogini tortib qolgan, Malik ul-sharob bo‘sa, eski
gadrdonini ranjitib qo‘yganidan pinhona ezilib yu-
rardi. Bugun uning Hofiz Bulbuliy bilan birga kirib
kelganini ko‘rib, shunday quvonib ketdiki, yer-
toladan on yillik sharbat solingan katta bir xum-
ni ko‘tarib chiqgishlarini shogirdlariga buyurdi. Bu
gapni eshitgan faqirlar:

— Omad yor bo‘lsin Malik ul-sharobga!

— Biri o'n bolsin Malik ul-sharobning! — degan
xitoblar bilan g‘ira-shira musofirkonani boshlari-
ga ko‘tarishdi.

Bir mahallar may ichishda hech kim Ma-
lik ul-sharobga bas kelolmas edi. Biroq so‘nggi
yillarda yoshi oltmishdan oshib, ko‘zidan nuri,
belidan quvvati keta boshlagandan beri Ma-
lik ul-sharob kam ichar, u ko‘proq boshqgalarni
mehmon qilib, gulgun suhbatlar qurishdan zavq
olardi. Yaxshi g‘azal o‘gigan, yaxshi kuy chal-
gan yoki qiziq hangoma soZzlab bergan kimsa
bir kosa tekin sharbat bilan taqdirlanar, bu esa
mushoirani zavg-shavqqa to‘ldirib yuborardi. Le-
kin bugun nima ham bo‘ldi-yu, Malik ul-sharob-
ning ozi ham bir ho‘plam, yarim ho‘plamdan olib
o‘tirib, shirakayf bo‘lganini sezmay qoldi. Avva-
lambor, bir oydan beri arazlab yurgan eski qadr-
doni Piri Bukriy oz oyog‘ bilan kirib keldi, kel-
di-yu, Piri GYjjakiyga jo‘r bo‘lib, nayda shunday
bir kuy chaldi-ki, sharbatxonada yiglamagan bir
kimsa golmadi. Qolaversa, mehmon bo‘lib kelgan
ikki sayyoh Xurosondan, nazm ahlining sultoni
Abulqosim Firdavsiy yurtidan ekan, gap ayla-
nib «Shohnomanrga borib tagaldi. «<Shohnoma»rdan
Mahmud G‘aznaviyga, undan shoirning sulton
haqidagi mashhur hajviga o‘tdi-yu, suhbat go‘yo
shabada tekkan gulxanday lovillab ketdi. Birov
shoirga hamd-u sanolar o‘qib, «Shohnomarni
ko‘klarga ko‘tarib maqtasa, birov aksincha: «Agar
Abulqosim Firdavsiy dono bo‘lsa, nechun ijodi-
ning gultoji bolmish «Shohnomarni 0zi suyma-
gan sultonga in’om etdi?» deb ta’na qildi. Yana bi-
rov esa shakkok gaplardan cho‘chib, ozini chetga

oldi, hatto, sekin tisarilib, kulbani sharpasizgina
tark etganlar ham bo‘ldi.

Malik ul-sharob, boshida kulohsimon eski gal-
poq, egnida eski bolsa ham gard yugmagan toza
bo‘z yaktak, shoirona to‘zg‘igan soqol-mo‘ylovlari-
ni tutamlab, mayxona ahlining betartib bahs-mu-
nozaralariga jimgina quloq solib o‘tirarkan, ko‘z
oldida lop etib ustod Abulqosim Firdavsiy keldi.

Yodida bor: Abulqosim Firdavsiy, — Alloh un-
dan rozi bo‘lg‘ay! — G‘aznani tark etishdan avval
uning kulbayi vayronasiga tashrif buyurgan edi-
lar. Tashrif buyurishlaridan bir kun avval esa
shaharda ajib bir gap tarqalgan edi. Birov sulton
Mahmud ul nazm sultoniga katta lutf-u ehson
ko‘rsatib, «Shohnomarning har misrasiga bir til-
ladan haq to‘labdi, desa boshqa birovlar, bil’aks,
sulton buyuk shoirning qadriga yetmabdi, hat-
to, egniga sarupo ham yopmabdi, degan gaplarni
topib kelgan edi. Ustod esa go‘yo sulton bergan
yo‘lni cho‘ntagiga solib, to‘g‘’ri hammomga borgan
emishlar, hammomdan chiqqach, bor aqchasini
gadolarga ulashib, ozlari sultonga hajv bitgan
emishlar!

Malik ul-sharob bu mishmishlarni haqgiqat
qilib ulgurmasdanoq ustod ozlari uni yo‘qlab ke-
lib qoldilar. Ustod keksa bo‘lsalar ham, bo‘y-bast-
lari kelishgan, oppoq soqollari koksiga tushgan,
tiyrak kozlari-yu, o‘tkir sozlariga hech kim dosh
berolmaydigan, tili achchiq, qaysar odam edilar.
U kishi goho-goho may istab kelganlarida kayf-
lari chog‘ bo‘lsa «Shohnomardan hikoyatlar o‘qib
berar, donolar bisotidan rivoyatlar aytib, hamma-
ni xushnud qilar, mabodo kayflari buzuq bo‘lsa,
galang‘i-qasang‘i mayxo‘rlar bilan o‘tirishni ista-

may, tikka turganlaricha bir piyola may ichardi-
lar-da, oz yo‘llariga ravona bo‘lardilar.

O‘shanda, so‘nggi marta kelganida, ustod,
xuddi besabab gamchi yegan asov tulporday
betogat edilar. Soch-soqollari to‘zg‘igan, yuzlari
bo‘g‘riqgan, oppoq qoshlari tagidagi tiyrak ko‘zlari
allaganday ichki bir alamdan yonar, o‘zlariyam
odatdagi kimxob to‘n o‘rniga odmigina qora chak-
mon kiyib, boshlariga eski qalpoqni qo‘ndirib ol-
gan, qo‘llarida aso, yelkalarida xurjun, tarki dun-
yo qilgan bir zohidga oxshar edilar.

— Malik ul-sharob! — dedilar ustod o‘shanda,
poygakda toxtab. — Faqir-u haqir sen bilgan nazm
sultoni Abulqosim Firdavsiy emas, cho‘ntagida
hech vaqosi yo‘q bir gadomen. Alloh yofliga bir
piyola sharbat tutsang, dilimda senga hamd-u
sano o‘qib ichamen, bermasang... labimda kul-
gu, ichimda duoyi bad qilib, mayxonangni tark
etamen!..

Ustod Malik ul-sharob turgan bir kosa shar-
batni bir sipgarishda bo‘shatib, kosani gaytarib
berarkanlar:

—Yo‘q! — deb xitob qildilar. — Yo‘q, Malik ul-sha-
rob! Faqir qornimga emas, qadrimga yig‘laymen!..
Shu boisdan, bu gumroh sulton G‘aznaviy ber-
gan barcha in’omlarni gadolar va yo‘gsillar-
ga ulashdim! Bir mirini goldirmay ulashdim-u
mana endi, farishtaday ma’sum, go‘dakday qip-
yalang‘och, oz yurtimga otlandim!.. E voh! Bu
gumroh shohlar oldida bizday faqir shoirlar qis-
mati shu ekan! Ne chora? Ayb ozimda! Bil’aks,
insof va adolatni kuylab, odil shohlar tarixini
bitgan shoir, kelib-kelib shu mustabid sulton-
dan haqiqat qidirib kelurmenmi? O, gumrohlar,

gumrohlar! Kamina go‘yokim Eron bilan Turonni
bir-biriga garshi qoygan emishmen! Go‘yokim for-
siy shohlarni ulugflab, turkiylarni kamsitibmen!..
Yo‘q! — dedilar u kishi to‘satdan kulohli boshlari-
ni baland ko‘tarib, — bir elni boshqga bir elga qar-
shi qo‘ymoq — donolar ishi emas! Bu — shohlar va
sultonlar ishi! Kamina oz asarimda fagat haqgigat-
ni yozdim! Olim haq! Vagqtiki kelib fagir ham bu
olamni tark eturmen. Ammo, inshoollo, «Shohno-
ma» toabad qolur! Kim haq, kim nohaq, har kim oi
oqib olur, o‘zi bilib olur, Malik ul-sharob!

Ustod shunday dedilar-da, ikkinchi kosani
ichishdan bosh tortib, musofirxonani tark etdilar.

...Malik ul-sharobning xayolini sharbatxo‘rlar-
ning jo‘r qiyqirig‘i bo‘lib yubordi.

Uning ro‘parasida kir-chir soqoli ko‘ksiga
tushgan juldurvoqi bir mo‘safid bo‘sh kosani
chozib turar, kulbaga yig‘ilgan g‘arib-u g‘urabo
mo‘ysafidni qurshab olgan, hammaning ko‘zi Ma-
lik ul-sharobda edi.

Malik ul-sharob bu mo‘ysafidni yaxshi tanirdi.
Ko‘plar uning nasl-nasabini bilmasa ham, o‘zini
hamma tanir, birovlar uni Bobo Xurmo deb cha-
qirsa, birovlar Bobo Savdoyi deyishadi.

Odamlarning aytishicha, bir mahallar hozirgi
Bogi Firuz o‘rnida mo‘ysafidning katta xurmozo-
ri bolgan. Bundan yigirma yil mugaddam, sulton
Mahmud Bog‘ Firuz uchun joy tanlaganda mo‘ysa-
fidning xurmozori ma’qul tushib, uni oz mulkiga
go‘shib olgan-u, suyukli bogidan ayrilgan kek-
sa bogbon xiyol savdoyi bolib qolgan. Shu-shu,
ko‘chama-ko‘cha yurib tilamchilik qgiladi.

Bobo Xurmoning kechmishini bilgan odam-
lar unga rahm qilishar, Afshon shol dahasining

churvaqgalari esa uni jonlaridan ham yaxshi
ko‘rishar, doim:

Bobo Xurmo!
Qilg‘il duo,
Bergil xurmo! —

deya chug‘ur-chug‘ur qilishib, cholning orqasi-
dan ergashib yurishardi.

Hozir ana shu Bobo Xurmo Malik ul-sharob-
ning oldida nechundir kulimsirab, tavoze bilan
qo‘l govushtirib turardi.

— Afv et, Malik ul-sharob! Bu suhbati gulgunda
yaxshi shoh-u yomon shohlar haqida bahs ket-
di. [jozat etsang, kamina shu to‘g‘rida bir rivoyat
so‘zlasam!

— So‘zla, Bobo Xurmo!

— Sozlayman, ammo so‘zim haqini kim to‘laydi,
Malik ul-sharob?

Kulba gado va yo‘gsillarning jor qiyqirigidan
larzaga keldi:

— So‘zlayver, Bobo Xurmo! Bir piyola emas, on
piyola sharbat desang ham yo‘q demaydi Malik
ul-sharob!

— Og‘zingni och, xumi bilan quyadi!

Malik ul-sharob kulimsirab, Piri Bukriyga yuz-
landi:

— Quyib ber, to‘yguncha ichsin!

Bobo Xurmo, kipriksiz ko‘larini mastona
o‘ynatib, bir emas, ikki kosa sharbatni ust-usti-
ga sipqardi-da, g‘ala-g‘ovur bosilishini kutib, hi-
koyasini boshladi:

— Shundaykim, gadim zamonlarda ikki xesh,
ikki birodar safarga chigmish. Yol yursa ham

mo‘l yurib, sahroda o‘sgan bir sada tagiga borib
gonmish. Topgan-tutganlarini baham ko‘rib,
suhbat qurmish. Shunda bir do‘st ikkinchisidan:
agar senga saodat yor boflib, poshsho bo‘lsang
nima qilar eding, deb so‘ramish.

— Agarchand, — demish birinchi sayyoh, — sao-
dat yor bo‘lib, poshsho bo‘lsam, yurtimda insof-u
adolat o‘rnatar edim. Odamlar nimayiki orzu qil-
sa, hammasini ro‘yobga chigarar edim!

— Kamina poshsho bo‘lsam, — demish ikkinchi
sayyoh. — Bani odam atalmish bu nodonlarni tav-
basiga tayantirar edim. Qashlashga tirnoq ham
goldirmay, kafangado gilardim bularni!

— Sabab?

— Sababi — na yaxshilikni biladi bu gumrohlar,
na yomonlikni!

Ertasiga ikki sayyoh yollarida davom etmish. Yol
yurib, yol yursa ham mo‘ yurib, bir shahri azimga
yetib bormish. Qarasalar, ark oldidagi maydonda
odam tirband, hammaning qo‘lida bir parcha go‘sht,
osmondagi qushga tikilar emish. Malum bo‘lishi-
cha, bir kun avval shahar hokimi olamdan o‘tgan,
hokim befarzand bofib, taxt vorisi yo‘q emish. Shu
boisdan, shahar donishlari yigilib, poshshoning
gari burgutini uchirmoqga ahd qilmish, toki bur-
gut kimning boshiga qo‘nsa, o‘sha odam poshsho
bolsin! Burgut esa falakning gardishi bilan bemehr
sayyohning boshiga kelib qo‘nmish.

Shahar donishlari sayyohning musofir ekanini
eshitib, burgutni qayta uchirmish. Burgut may-
don uzra uchib yurib, yana o‘sha sayyohning
boshiga qo‘nmish. Shu yo‘sin uch marotaba uchi-
rilib, uch marotaba sayyohning boshiga qo‘ngan-
dan so‘ng shahar ahli uni taxtga o‘tqazmish.

Sayyoh esa taxtga oltirgan hamon, oz aytganini
qilmish: mamlakat ahlini zir titratmish, behisob
boj-u xiroj solib, hammani kafangado qilmish.
Shunda odamlar poshsho bolgan sayyohning
do‘stini qidirib topmish, poshsho ustidan arz
qilib, undan najot so‘ramish. Faqir sayyoh posh-
sho bo‘lgan do‘stining huzuriga bormish. Poshsho
uni shod-xurramlik bilan kutib olmish, ammo
sozini eshitib: «Sen bu ishga aralashma, — deb
tanbeh bermish. — Agar men bu odamlarga zulm
gilgan bo‘lsam, gumrohligi va nodonligi uchun
shunday qildim. Agar bular nodon bo‘lmasa,
Xudoning aqlsiz bir maxluqgiga inonib, kaminani
taxtga ko‘tarishmas edi! Beaql maxluqqa inonib
meni poshsho qilishgan ekan, rahm-shafgat ne
darkor bularga? Dono poshsho donolarga lo-
yigdur! Nodonlarga nodon poshsho yarashur!»

Kulba jor kulgu va qiyqiriglardan larzaga keldi.

— Bu rivoyatdan maqgsading ne, Bobo Xurmo?

— Magsadi ayon! Senday nodonlarga sulton
Mahmudday zolim poshsho yarashur, demoqchi
Bobo Savdoyi!

— Oz sozi emas, sultonning g‘animi imom Is-
moil sozi bu!

— Ofarin! Betavfiq isyonchilar makoniga aylan-
mish bu makon!

— OgZzingni yum! Sulton eshitsin bu so“larni, oyo-
gfingdan dorga osib, ostingdan o‘t qoyadi, ahmoq!

— Vo ajabo! Sultonning ayg‘oqchilari qayda?

— Korsat menga o‘shal ayg‘oqchingni! Ozim
dorga tortamen uni!

Malik ul-sharob qo‘lini ko‘tarib, g‘ala-g‘ovurni
arang bosdi-yu, Bobo Xurmoga yana bir piyola
sharbat tutishni buyurdi.

Shundan keyin nima bo‘ldi, suhbat davom
etdimi, yo navbat mashshoqlarga keldimi, Ma-
lik ul-sharob yaxshi bilolmay qoldi. Bir mahal
kozini ochsa... ichkarida, Nargizabonuning tor-
gina xonasida, to‘grirogi, xonani ikkiga bo‘lgan
pardaning bu tomonida yotibdi. Tepasida qo‘lida
miltiragan sham, Piri Bukriy turibdi.

Xonaning g‘ira-shira qorong‘iligida egniga qora
chakmon, boshiga xorazmcha cho‘girma telpak
kiygan bukri chindan ham bahaybat qora o‘rgam-
chiga oxshab ko‘rindi-yu, Malik ul-sharob ses-
kanib ketdi, xayolidan esa: «Tag‘in eski gapmi?»
degan fikr o‘tdi.

Bundan uch oy mugaddam Malik ul-sharob qul
bozoridan on besh-on olti yashar bir joriya sotib
olgan edi. Joriyaning ismi Sadaf bo‘lib, 0‘zi Xorazm-
dan, ko‘p yillik gadrdoni Beruniy yurtidan edi.

Sadafbibi qo‘l-oyog‘i chaqqgongina, yogimtoygi-
na qiz ekan, birpasda hammaga yoqib qoldi, ko‘p
yillardan beri dard chekib, to‘shak yozib yotgan
nogiron kampiri Nargizabonuga ham juda qo‘l kel-
di. Lekin bundan bir oy muqaddam, Sadafbibini
ko‘rib, u bilan suhbatlashib qolgan birodari Abu
Rayhon: «Joriyangni menga ber, mening uyim-
da xizmat qilsin, juda pok qiz ekan, bu shilgim
mayxoTlar orasida unga jabr bo‘libdi», deb qoldi.

Malik ul-sharob boshda Abu Rayhonga ham
rad javob berdi, biroq keyin o‘ylab ko‘rib, uning
haq ekaniga iqror bo‘ldi-yu, Sadafbibini unga
berishga rozi bo‘ldi. Aksiga olib, xuddi o‘sha kun-
lari bu bukri ham Sadafbibini so‘rab keldi. Malik
ul-sharob Abu Rayhonga va’da berib qo‘yganini
aytsa ham, yalinib-yolvorib turib oldi, katta pul,

0z narxidan omn baravar katta pul va’da qilib,
oyog‘iga yiqildi...

Abu Rayhon Sadafbibini so‘rab kelganida bir
narsani ro’kach qilgan, ya’ni uni bibining xorazm-
cha chuchuk tili rom qilganini aytgan edi. Ajabo:
bu bukrini ham xuddi shu narsa maftun etgan
emish! Biroq maftun bo‘lsin-bo‘lmasin, Sadafbi-
bini gaytarishning iloji yo‘q, u Abu Rayhonning
ixtiyoriga o‘tgan edi. Shundan beri Piri Bukriy
Malik ul-sharobdan arazlab yurardi. Nahot, bu-
gun tag‘in o‘sha iltimos bilan kelgan bo‘lsa?..

— Xo‘sh, xizmat, azizim?

— Malik ul-sharob, — dedi Piri Bukriy shivir-
lab. — Boyagi ikki sayyohning biri g‘avg‘o ko‘tarib,
to‘polon qiladur.

— To‘polon qilsa, to‘rt tomoni qgibla! Ne deb
to‘polon qiladi?

— Joy so‘raydur, shohona joy!

— Shohona joy tilasa mening kulbayi vay-
ronamda ne qiladi? Ayt: sulton Mahmudga bor-
sin! Shoyad Osmon malikasidan joy bersa?

Piri Bukriy qolidagi shamni balandroq ko‘ta-
rib, burchakka tutilgan parda tomon o‘g‘rincha
bir garab qo‘ydi.

— Sozimga quloq soling, pirim! Yosh sayyoh ayta-
diki, yonidagi keksa sayyoh o‘shal... hakimi dav-
ron... hazrat Abu Ali ibn Sino emish! Ul zoti sharif-
ning hurmatini bajo keltirmoq darkor emish!..

— Ne deding? Hazrat Ibn Sino?

—Shunday, pirim. O‘shal, dong‘ olamga ketgan
hakimi davron Abu Ali ibn Sino hazratlari emish!

Malik ul-sharob gizargan ko‘zlarini katta ochib,
bir zum angrayib qoldi, so‘ng patak soqolini silab
mastona kuldi:

— Ibn Sino hazratlari bo‘lsa... sulton Mahmud-
ga borsin! Mana, yigirma yildirki, sulton uni to-
polmay dog‘da yurmish!

Piri Bukriy negadir yana burchakdagi parda
tomon ko‘z tashlab:

— Pirim, — deb shivirladi. — Yosh sayyoh bir su-
rat ko‘rsatdikim, mavlono Beruniy ko‘rsatgan su-
ratning baayni ozi! Bu sayyoh bilan o‘shal surat-
dagi Ibn Sinoni ajratib bo‘lmas, pirim. Bamisoli
bir tomchi suv!

Malik ul-sharobning yumuq ko‘zlari yarq etib
ochilib ketdi. U olacha to‘nini egniga tashlab, o‘rin-
dan tura boshladi. Biroq shu payt parda ichidan
ayol kishining «mirzam», degan zaif ovozi eshitildi.
Malik ul-sharob bukriga «sen boraver», degandek
imo qildi-da, pardani ko‘tarib go‘shaga kirdi.

Parda orqasidagi to‘shakda... sochlari qorday
oppoq, kozlari katta-katta, nimjongina bir ayol o‘ti-
rar, uning peshonasidagi moshdekkina qizil xoli
ayolning hind yurtidan ekanini ko‘rsatib turardi.

Malik ul-sharob to‘shak chetiga tizza bukar-
kan, ozgacha bir muloyimlik bilan:

— Nechun uxlamaysiz? — deb so‘radi. — Yana
og‘riq boshlandimi, bonu?

Nargizabonu, ikki barmog‘i kesilgan mayib
goli bilan to‘zg‘igan sochlarini tuzatarkan, kat-
ta-katta tim qora ko“zlari allaganday charaqlab:

— Bu so‘z rostmi, mirzam? — deb so‘radi. — Haz-
rat Ibn Sino...

— Shoyad rost bo‘lsa! — Malik ul-sharob ayolning
barmoglari yarmidan kesilgan to‘mtoq kaftini qo‘li-
ga olib, lablariga bosdi, bosarkan, odatdagidek,
yana o‘sha yiroq, ammo har eslaganda xuddi ke-

chagina ro‘y bergandek vujudida titroq uyg‘otuvchi
unutilmas bir manzara ko oldiga keldi.

G‘azna chekkasidagi hindlar dahasi. Daha-
ning eng xilvat joyidagi pinhoniy bazmxona. Go‘zal
raqqosalar, xonanda va sozandalar bazmxonasi.
Amir Sabuqteginning erka farzandi, yosh Mahmud
ozining eng yaqin gulomi, bolalikdan birga o‘sgan
tengdoshi Qutlug‘qadam bilan har kecha shu xufi-
ya bazmxonaga ravona bolishadi. Tagvodor otadan
yashirincha, go‘zal raqqosalar bazmini ko‘rgani
borishadi. Yo'q, hamma raqqosalar emas, ofatijon
raqqosalar orasidagi eng ofatijon Nargizabonu-
ning ragslarini tomosha qilgani borishadi. Nar-
gizabonu endi on uchga to‘lib, o‘n to‘rtga qadam
qo‘ygan, biroq uning husni, tilla ma’budadek
nozik bo‘y-basti, peshonasidagi moshdek qizil
xoli, aynigsa, doim kulib turguvchi katta-katta
tim qora ko“larini bir ko‘rgan yigit toabad unut-
maydi. Ragslari esa... uning raqgslari ham go‘dak
kulgisiday ma’sum, ham bamisoli olov! Xuddi lo-
villab yongan olov yanglig‘ bu rags tirik jon borki
yondiradi, o‘liklarga esa jon ato qiladi...

O‘sha ogshom ham, ikki polat qilich ginidan
chiggan o‘sha mash’um ogshom ham Nargizabonu
egnida harir ipak sari, bejirim oyoqchalarida qo‘sh-
go‘sh tilla xol-xol, qollarida yoqut gadalgan qo‘sh-
go‘sh tilla uzuk, nozikkina yarim yalang‘och tana-
sini ming muqom bilan qilpillatib shunday xiromon
qildiki, amir Mahmud bilan uning sodiq g‘ulomi
Qutlug‘qadam raqqosa oldi-da barobar tiz chokib,
unga chiniy piyolalarda barobar sharbat tutishdi.

Tim qora ko“zlari yulduzday chagnagan yosh
malak, lablarida ma’sum tabassum, sersoqol
sozandalar soziga mos xiromon qilganicha, ikki

mashhur mehmonga yaqinlashib bordi, so‘ng ta-
manno bilan egilib ta’zim qildi-da, tirnoqlariga
xina qo‘ilgan nozik qollari bilan amir Mahmud-
ning... yo‘q, Mahmud emas, uning gulomi Qut-
lug‘gadamning piyolasini oldi. Olishga oldi-yu,
piyolaga lab tekkizishga ulgurmadi. Yosh amir,
go‘lidagi sharob to‘la kosani shiftga qarab quloch-
kashlab otdi-da, o‘rnidan sapchib turib, shart-
ta qilichini ginidan sug‘urdi. Undan u yog‘i bir
zumda, ko‘z ochib-yumguncha sodir bo‘ldi: Nar-
gizabonu qo‘lini boshi uzra ko‘targanicha faryod
chekib, ozini sozandalar davrasiga urdi. Biroq
g‘azabdan jazavasi tutgan yosh amir ikki hat-
lashda malakka yetib, uning boshi uzra ko‘tar-
gan nozik qolariga qilich soldi. Qo‘sh barmog‘i
uchib ketgan raqqosaning zorli faryodi bazmxonani
zir titratdi. Bu faryoddan o‘ziga kelgan Qutlug‘qa-
dam ham sakrab turib amirga tashlandi. U jon-
holatda qilich tig‘ini changallab olgan ekan, uning
go‘lidan ham tirgirab qon oqdi. Lekin u og'rigni sez-
madi. Qo‘lidan tirgirab oqgan qonni ham ko‘rmadi.
Uning ko‘zi kesilgan barmoqlarda edi. Raqqosaning
xina qoYyilgan nafis qoramtir barmoqlari, xuddi joni
borday, yerda dik-dik sakrar, boshi uzilgan mitti
qushchalarday pitirlardi!..

...Ertasiga ularni amir Sabuqtegin oz ko‘shki-
ga chaqirtirdi. Keksa amir, bir yonida bosh va-
zir, bir yonida qadrdon sarbozi Qorag‘ulom, oltin
taxtda qovog‘ini uyib o‘tirardi. U o‘ziga yarashgan
galin ketmon soqolini tutamlab, ikki ogfizgina
va’z aytdi:

— Faqir senlarni aka-ukaday inoq, ikki do‘st,
ikki birodar bo‘lib ketar, deb o‘ylagan edim. Na-
domatlar bo‘lg‘aykim, oralaringda raqobat pay-



— Ko'hna dunyo 19 ~SCLHE

do boflibdi. Raqobat bor joyda sadoqat bo‘lmas!
Shu bugundan boshlab saroyda sening qorang-
ni ko‘rmayin, Qutlug‘qadam! Seni ham, Qora-
gulom!.. Bilamen, sen menga salkam yigirma
yil halol xizmat qilding. Ammo bugun men seni
farzandingga qo‘shib dargohimdan haydamog-
dan boshga choram yo‘q... Ayb menda emas,
Qorag‘ulom, ayb takabbur zurriyotingda! Bergan
tuzimga rozimen, Qoragulom!..

Valine’'mat padari Qoragulom, — Alloh uning
ruhini shod etgay, - cho‘yanday qop-qora,
alpgomat odam edi. Keksa amirning bu so‘zlari-
dan battar qorayib ketdi. Biroq lom-mim dema-
di. O‘gliga zimdan koz qirini tashlab: «Yurh deb
ishora qildi-da, indamay eshik tomon yo‘naldi.

Malik ul-sharobning xayolini Nargizabonuning:

— Sizga ne bo‘ldi, mirzam? — degan ovozi bo‘ldi.
— Kozingizda yosh...

Malik ul-sharob chandiq qo‘li bilan nam kip-
riklarini silab, istehzoli kulimsiradi:

— Kechirgaysiz, bonu, kayfim oshib qolibdi...

Nargizabonu, xuddi go‘dakka koyigan onaday
ma’yus kulimsirab:

— O, mirzam, mirzam? — deb oppoq boshini
sarak-sarak qildi. — Qo‘ying shu may-u sharbat-
xonangizni! Payg‘ambar yoshiga bordingiz manal..

— Afv etasiz, bonu, faqir ozi qarisa ham, kongli
garigani yo‘q. May esa...

May men uchun ohu ko ‘zli malakdur,
Bo‘sa uning jufti, jonparvaridur,

Ohu ko‘zlar porlar, nechun o‘pmayin,
Oltin sharbat chorlar, nechun ichmayin.
Sanam yanglig®... ul xasta dil oromi...

Nargizabonu mayib kaftini yuragiga bosib asta
pichirladi:

— Boring, Ibn Sino hazratlari kutib qolmish!

— Shoyad sizning baxtingizga bu gap rost bo‘lsal
— Malik ul-sharob tokchadagi shamni qo‘liga olib,
turtinib-surtinib go‘shadan chiqdi.

...Mayxona hamon boyagiday g‘ra-shira edi.
Ikki sayyohdan boshqa mayxo‘rlar tarqab ketgan,
faqat poygakdagi bo‘yra ustida notanish bir devo-
na yirtiq kulohini boshiga qo‘ib, g‘ujanak bo‘lib
uxlab yotardi.

Ikki sayyohning biri, soqol-mo‘ylovlari o‘ziga
x0‘p yarashgan allomanamo keksa sayyoh to‘r-
dagi korpachada, qo‘sh bolishga suyanganicha
pinakka ketgan, uning shogirdi esa beriroqdagi
xontaxta oldida shokosaning yuzidekkina surat-
ni Piri Bukriyga ko‘rsatib, gap uqtirib o‘tirardi.

Malik ul-sharob poygakda to‘xtab, bir qo‘sh bo-
lishga suyanib pinakka ketgan keksa sayyohga,
bir shogirdining qo‘lidagi suratga ko‘z tashladi...
Vo darig?! Bu o‘sha, aziz birodari Abu Rayhon-
ning uyida ko‘rgan hazrat Ibn Sinoning surati
edi! Chiroyli mosh-guruch soqolini ko‘ksiga bosib
pinakka ketgan to‘rdagi xushsurat sayyoh esa...
suratdagi Ibn Sinoning o‘zi, baayni ozi edi!..

Yosh sayyoh eshikda paydo bo‘lgan Malik ul-sha-
robni ko‘rib, mastona chayqalib, o‘rnidan turdi.

— Jumlayi jahon darveshlarining piri murshidi
Malik ul-sharob hazratlari salomat bo‘lsinlar!

— Tashakkur, azizim! — Malik ul-sharob mast-
alast mayxo‘rlarni sira xushlamas edi, biroq bu
yosh sayyohning sarmast qiliqlari yosh bolaning
erkalanishlariday samimiy va yoqimtoy edi.

— Kechirgaysiz, pirim! Biz haqirlar sizday
pirimning shuhratini eshitib, shahri Tusdan
chiqib kelgan edik. Ming afsuskim, bu yerda ka-
mina u yoqda tursin, hakimi davron... ustod Abu
Ali ibn Sino hazratlari ham oz hurmatiga mu-
nosib izzat-ikrom topmadilar!

«Shahri Tus? Abu Rayhonning aytishicha, Ibn
Sino hazratlari Buxoroyi sharifda dunyoga kel-
gan edi chog‘i?»

— Kechirgaysiz, azizim. Bu hakimi zamon hazrat
Ibn Sino... shahri Tusda tavallud topganlarmi?

- Yo‘q, tagsiri olam! Ibn Sino hazratlari Buxo-
royi sharifda tavallud topganlar. Ammo Buxoroyi
sharif ilk xonlar tasarrufiga tushibdi-ki, ular xiz-
matida bo‘lishdan bosh tortib, shaharma-shahar,
elma-el darbadar kezib yuradurlar! Ammo gayer-
ga bormasinlar, ahli mo‘min bu zoti muborakni
boshlariga ko‘tarib izzatladilar. Siz G‘azna ahli
esa hakimi hozigning qadrini bilmadingiz! — sho-
girdning ovozi to‘satdan qandaydir tahdid bilan
yangrab ketdi-yu, keksa sayyoh cho‘chib boshi-
ni yostiqdan ko‘tardi. U bir mastona chayqalib
turgan shogirdiga, bir hayratda qotib qolgan Piri
Bukriyga, bir Malik ul-sharobga qaradi, so‘ng
hamma gapga tushundi chamasi:

- O, tentak, tentak! — dedi kuyinib. — Kamina
senga necha marta aytdim, nomimni sotma, kim-
ligimni oshkor qilma, deb! Necha marta aytdim...

Keksa sayyohning allaganday ichki dard bi-
lan aytgan bu so‘zlarida, xushsurat chehrasi-
da, servigor nigohida kishini o‘ziga rom qiluvchi
shunday zo‘r bir iqtidor bor ediki, Malik ul-sharob
beixtiyor qo‘lini ko‘ksiga qo‘yib, unga ta’zim qildi.

— Uzr, ustod. Osiy banda g‘arib kulbamga siz-
day tabarruk zotning qadam ranjida qilganlari-
dan bexabar qolibmen! Hoy, kim bor? Darhol ich-
kariga joy qilinglar! Darhol!

IKKINCHI BOB

«Men senga sulton Mahmud G‘aznaviy
yurishlari to‘grisida gapirgan edim. Bi-
rog men Mahmud davrining boshga bir
buyuk vakili to‘g‘risida hali gapirmadim.
Bu — al-Beruniydir. Cheksiz qirg‘inbarot va
shafqatsizliklar davrida u hayotga chuqur
razm solib, hagigatning tagiga yetishga in-
tilgan ulug‘ olim sifatida ajralib turadi...»

Javoharlal Neru.
«Jahon tarixiga bir nazar.
1-jild, 300-bet.

I

Bir haftadan beri bezgak xuruj qilib, noxush
yotgan Beruniy bir lahza kozi ilingan ekan, «Us-
tod! Ustod!» degan muloyim ovoz qulog‘iga cha-
linganday bo‘lib, uyg‘onib ketdi. Bu — yosh joriya
Sadafbibining ovozi edi. Vaqt xuftondan oshgan
bolsa kerak, tokchalardagi shamlar yoqilgan, de-
vorlariga kitob javonlari o‘rnatilgan torgina chor-
burchak xona kunduzgiday yorug’ edi. Sadafbibi,
chamasi, uni uyquda deb o‘ylab, javondagi kitob-
larning changini artmoqda edi.

Egnida yol-yol ko‘k baxmal ko‘ylak, boshida
qizil shoyi durra, oyog‘ida uchi egik ko‘k saxtiyon
kavush, qiz eshitilar-eshitilmas tovushda gan-
daydir bir kuyni xirgoyi qilib, zavq bilan ishlar,

dam javon changlarini artar, dam qizil, ko‘’k, sa-
riq jildli og‘ir kitoblardan birini olib, hayrat bi-
lan varaqlashga tutinar edi. Kitob varaglaganda
xirgoyi qilishdan to*xtar, kulchadekkina yumaloq
yuzida taajjub va hayrat aks etar, kitobni joyiga
qo‘yishi bilan yana asta xirgoyisini boshlar edi.

Har safar Sadafbibining mana shu muloyim
ovozini, xirgoyisining nozik ohanglarini, aynigsa,
sal chuchuk, yogimtoy tilda sozlashlarini eshitgan-
da Beruniy g‘alati bolib ketar, negadir bolalik va
o‘spirinlik chog‘lari yodiga tushar, lop etib, Jayhun!
sohillari koz oldiga kelardi. Bu ohang, bu qo‘shiq,
bu chuchuk va yoqimtoy tilni bir eshitishni orzu
qilib, sog‘inib yurganlariga necha zamonlar otdi?

Bundan bir-ikki oy mugaddam Sadafbibini
Malik ul-sharob degan ko‘p yillik birodarining
mayxonasida ko‘rib qolganida Beruniyni qizning
husnidan ham burun mana shu mayin ovozi,
sal chuchuk, yoqgimtoy tili, ona suti bilan birga
qgoniga singib ketgan Xorazm lahjasida gapirish-
lari maftun etgan edi. Keyin surishtirsa, Sadaf-
bibi chindan ham uning yurtidan, Gurganj bilan
Qiyot? o‘rtasidagi kichik gishlogdan ekan. Qay-
si bir quljallob uni o‘sha tomonlardan olib kelib,
Afshon shol bozorida sotgan ekan!.. Beruniy bu
gapni eshitdi-yu, qadrdoni Malik ul-sharobga
qattiq yopishdi.

Sadafbibi kelguncha Beruniy bu uyda hindis-
tonlik shogirdi Sabhu bilan birga turardi, Sabhu
ham uy-ro‘zg‘or ishlarining ko‘zini biladigan, qo‘l-
oyogi chaqqon yigit, biroq Sadafbibi ostonani
hatlab o‘tgan hamon hamma narsa o‘zgardi, go‘yo

! Jayhun — Amudaryo.
2 Qiyot (Qot) — Beruniy tug‘lgan qadimiy shahar.

bu uyga yosh joriya emas, mayin bahor oftobi
mo‘raladi-yu, hamma yoq allaganday iliq nurga
cho‘milib, charaqlab ketdi!..

Ajabo, o‘sha kundan beri allagachon yigitlik
davridan o‘tib, keksalik manziliga gadam qo‘ygan
Beruniyning ko‘nglida ham bahor. U umrida
fagat bir marta, on olti-o‘n yetti yashar mahalida
mana shunday yorug‘ kunlarni boshidan o‘tkaz-
gan edi. Bahorday tez kelib, tez ketgan, lekin qal-
bida toabad so‘nmas nur qoldirgan u kunlar Ray-
honabonu bilan bog'liq edi.

Yo‘q, Sadafbibi Rayhonabonuga o%shamaydi.
Nasroniy dini'ga mansub mashhur Qiyot savdo-
garining qizi Rayhonaning ko‘zlari bahor osmoni-
day ko‘m-ko’k, choZzinchoq yuzlari sutday oppoq,
yelkasida tolqginday mavj urgan sochlari esa bir jom
cho‘g’day qizgish edi. Sadafbibi esa qoramag‘izdan
kelgan, yuzlari yum-yumaloq, qosh-koZlari qop-qo-
ra. Lekin baribir, nimasi bilandir Rayhonabonuga
oxshab ketadi. Nimasi bilan?.. Buni Beruniyning
o‘zi ham aytib berolmaydi, biroq Sadafbibini ko‘ri-
shi bilan, uning ovozini eshitishi bilan esiga Ray-
honabonu tushadi-yu, ko‘ngli suv ichganday yori-
shib ketadi... Mana, hozir ham...

Sadafbibi, goyo uning tikilib qolganini sezganday,
«yalt» etib qaradi, ko“lari javdirab, bir zum tikilib
turdi, so‘ng asta yurib, xontaxta yoniga keldi.

— Buyurgan dorungizni olib keldim, ustod.

Xontaxtadagi sharbat tola kozacha yonida ipak
tasma bilan boglangan o‘rogflik qog‘oz turardi.

— Doruga kim bordi? Sabhumi?

- Yo‘q, Sabhu ovqat boshlagan edi, ozim bor-
dim. — Sadafbibi qizil shoyi durrasining uchi bi-

asroniy dini — xristian dini.
I'N d t d

lan yuzini yarim to‘sib, xontaxta oldiga cho‘ngay-
di, cho‘nqayarkan, birdan ovozi o‘zgarib:

— Ustod! - dedi allaganday siniq tovushda. —
Agar ijozat bersangiz... endi attorlik rastasiga
bormaymen!

— Nechun?

— Anov bukri... to‘nkaga oxshagan bukri attor
yo‘limni to‘sdi.

— Ne deydi?

—Yomon so“zlar. Siz so‘ramang, men aytmayin,
ustod...

Beruniyning katta, qoramtir barmogqlari beixti-
yor musht bo‘lib tugildi.

Kecha ertalab u dori buyurish uchun attorlik
rastasiga o0zi borgan edi. Tanish attorga uchrab,
uyga qaytayotgan edi, muyulishdagi do‘kondan,
Sadafbibi aytganidek, to‘nkaga o‘xshash bir kim-
sa otilib chiqdi-da, pildirab kelib, yo‘lini to‘sdi.

Bu o‘sha, Malik ul-sharobning mayxonasida
kechalari nay chalguvchi, mayxo‘rlar orasida
«Piri Bukriy» lagabi bilan dong chiqargan bukri
attor edi. Hayot Beruniy bilan bu bukrini bundan
salkam qirq yil mugaddam Qiyotda, Rayhona-
bonular xonadonida to‘gnashtirgan edi. U ma-
halda bukri ham Beruniy kabi Qiyotda yashar,
Rayhonaning otasiga shogird tutingan savdogar
edi. Lekin ustozi hayot vaqtida ipakday muloyim,
itday sadogatli bolgan bu bukri savdogar jon
taslim qilgan kuni kechasi uning qiziga, eri olib
tul gqolgan qizi Rayxonabonuga tajovuz qilgan, ular
shu vajdan qattiq to‘qnashgan edi. Shundan ke-
yin Beruniy uni ko‘rmagan edi. Taqdirning g‘alati
o‘yinini qarangki, bu mash’um vogeadan salkam
qirq yil o‘tgach, hayot ularni G‘aznada, to‘g‘rirog,

Malik ul-sharobning mayxonasida yana bir-biriga
duch qildi. Ma’lum bo‘lishicha, bukri ham falak-
ning gardishi bilan dunyo kezib yurib, oxir-piro-
vardida G‘aznaga kelib qolgan ekan. Bu yerda
u attorlik do‘koni ochgan, kechalari esa Malik
ul-sharobning mayxonasida mashshoqlik qilar,
Bobo Setoriy va Piri Gfijjakiylarga qo‘shilib nay
chalar, shunday chalar emishki, har safar majlis
ahlini sel gilar emish. Rost, oradan qirq yil o‘tgan
bolsa ham, Qiyotdagi mashum vogea hamon esi-
da turgani uchun boflsa kerak, Piri Bukriyning
0‘zi ham, nodir san’ati ham Beruniyning ko‘ngliga
ko‘p o‘tirmadi. U kecha ertalab attorlik rastasida
uchrashganlarida ham gaplashishga toqgati yo‘q
edi, biroq qaydandir paydo bo‘lgan Piri Bukriy
pildirab kelib, yo‘lini to‘sdi-da:

— Bir qoshiq qonimdan kechgaysiz, mavlono! —
deb xitob qildi. — Eslik odam eskini eslamas der-
lar. Eski nizolarni ko‘ngildan chiqgaraylik, mav-
lono! Eshitishimcha, siz nodir toshlar borasida
piri komilsiz. Falakning gardishi bilan faqirning
qo‘liga bir noyob tosh tushgan edi, shuni bir
ko‘rib bahosini aytib bersangiz, mavlono!

Yo, tavba? Piri Bukriy bilibmi, bilmaymi — Be-
runiyni eng nozik joyidan ushlagan edi. U kop
yillardan beri nodir toshlar haqgida katta bir asar
yozishni orzu qilib, juda ko‘p ilmiy ma’lumotlar
va, hatto, har xil rivoyatlar yig‘ib yurardi!

Beruniy indamay bukrining orgasidan er-
gashdi. Ular torgina, pasqamgina, ko‘rimsizgina
do‘konga kirishdi, undan tagiga bo‘yra tashlan-
gan hujranamo bir xonaga, xonadan sichqon hidi
anqgigan nimqorongfi yertolaga tushishdi. Tok-
chasiga bitta-yu bitta sham gadalgan g‘ira-shira

yertola har xil katta-kichik sandiqglar, allanima-
lar solingan xum va xumchalar, quti va quticha-
larga to‘la edi.

Piri Bukriy yertolaning eng qorong‘i burchagi-
ga o‘tib, otning kallasiday qulf osilgan og'ir temir
sandiqni ochdi, uning qopqog‘ini ko‘tarib, uzoq
timirskilangach, toshbagaday yum-yumaloq bir
temir qutichani olib, Beruniyning oldiga keldi.

— Bu qutichadagi toshni kamina bag‘dodlik bir
savdogardan xarid qildim, mavlono. Katta pulga
xarid qildim... Ammo... olishga oldim-u hanuz
ishtibohdamen'.

Piri Bukriy shunday deb, qutichaning tagidagi
tugmani bosdi. Bosishi bilan quticha darang-da-
rang ovoz chiqarib ochildi-yu, gira-shira yer-
tola go‘yo to‘satdan o‘nlarcha sham yonganday
charaqlab ketdi. Qutichaning tagida.. kaptarning
tuxumidek keladigan va kamalak rangida nafis
tovlangan ajib bir javohir yarqirab yotardil..

Beruniy oz kozlariga ishonmay qoldi. U nafis
ranglarda jilolanib, nimqorong‘ yerto‘lani yori-
tib yuborgan bu nodir javohirni bir ko‘rishdayoq
tanisa ham, anchagacha o% ko‘zlariga ishonol-
madi. Vo ajabo? Bu o‘sha, bir mahallar Bag‘dod
xalifasi Xorun ar-Rashid xazinasida saglangan,
so‘ng qayoqgadir yo‘qolib, kop nizo va qatl-u
qirg‘inlarga sabab bo‘lgan, tarixiy kitoblarda ta’rif
va tavsif qilingan mashhur javohir edi!..

Beruniy javohirni qutichadan asta olib, kaftiga
qo‘ydi. Yong‘oqdekkina nodir javohir uning kafti-
da yana ham nafisroq tovlanib, go‘yo yangi rang-
lar kasb etgandek, yarqirab ketdi.

1 Ishtiboh — shubha.

«Yo, tavba! Bu iblis bukri shohlar xazinasini
bezab turguvchi bu nodir ziynatni qaydan oldi?
Bundan chiqdi, bu makkor to‘g‘risida yurgan
mudhish mishmishlar to‘g‘ri ekan-da?»

— Bu javohirning bahosi shundaykim, yarim
G‘aznani sotib olishga qudratingiz yetadi!

Piri Bukriy, go‘yo Abu Rayhonning bu so‘zidan
qo‘rqib ketganday, uning kaftidagi javohirni
«shap» etib yulib oldi-da, shosha-pisha yumaloq
qutichasiga yashirdi.

Beruniy indamay orqgasiga burildi, biroq huj-
raga oxshash o‘rtancha xonaga chiqqanida Piri
Bukriy uni quvib yetdi:

— Mavlono Abu Rayhon! Kamina sizga bir ilti-
mosim bor!.. Oz ko‘zingiz bilan ko‘rdingiz: faqir
ko‘chada qolgan bir gado emasmen. Qancha de-
sangiz... xoh oltin, xoh javohir... qancha desangiz
oling! Sizdan yolg‘iz iltimosim bor!.. — Bukrining
allaganday ma’sum ko‘m-ko‘k ko“zlari telbaning
kozlariday charaqglar, iyagidagi siyrak malla so-
qoli dir-dir titrar edi. — Birdan-bir iltimosim...
anov joriyangizni, Malik ul-sharobdan olgan anov
joriyangizni kaminaga in’om etsangiz, mavlono!..

Beruniy shartta burilib ketmoqchi edi, bukri
og‘ir hansirab uning qo‘liga yopishdi.

— Mavlono! Istasangiz anov javohirni, bahosi
yarim G‘aznaga teng anov nodir javohirni oling!

Piri Bukriy telbalarcha harakat qilar, tirqgirab
oqqan ko‘z yoshlari yuzini yuvib, siyrak malla-
rang soqoliga quyilardi.

— Faqgirga rahm qiling, mavlono, rahm!

Yo, tavba! Salkam qirq yil avval ham oralari-
da xuddi shunday bir gap bo‘lib o‘tgan edi. Hozir
ham!

— Qolingni ol, Piri Bukriy! Men quljallob emas-
menki, bir sho‘rlikni senga oltinga sotsam! — Be-
runiy shunday deb, bukrining temir iskanjaday
qattiq, yopishqoq qolidan qo‘lini bazo‘r tortib ol-
di-da, tashqariga otildi.

Taqdirning ajab savdosi: unda, Qiyotda, Ray-
honbonuga yopishgan edi bu iblis, endi Sadaf-
bibigal..

Beruniy xayol ogushidan bazor qutulib,
ro‘parasida mung‘ayib o‘tirgan Sadafbibiga garadi.

—To‘gri sozlading, bibim, ko‘cha yumushlarini
Sabhu qilsin...

Beruniyning so‘zi ogzida qoldi. To‘satdan tash-
garida gurs-gurs qadam tovushlari eshitilib, xo-
naga Sabhu kirdi. U nimadandir hayajonlangan,
boshidagi oq qalpoqchasi bir tomonga og‘ib ket-
gan: qo‘lidagi kapkiri dir-dir titrar edi.

— Ustod! Sizni saroydan bir beka so‘roglab keldi!

— Saroydan? Beka?

— Ha, soyabon aravada keldi. Yonida bir qan-
cha suvorilari ham bor!

Ajab hol: kunduz saroydan chopar kelgandi.
Chopar ertaga saroyda o‘tadigan mashvaratda
hozir-u nozir bolishi to‘grisida amr-u farmon
keltirgan edi. Endi esa...

Beruniy bir narsa deyishga ulgurmadi, eshik shi-
tob bilan ochilib xonaga bekaning o%i kirib keldi.

2

Egnida... tiriklar va goliblar libosi: uzun qora
ipak ko‘lak va ko‘lak ustidan kiyilgan xipcha
bel qora kimxob kamzul, yuzida zar sochilgan
uzun qora durra, oyoqlarida uchlariga dur qadal-

gan bejirim qora kavush, xina qo‘yilgan barmoq-
larida yoqut ko‘li yirik oltin uzuk, beka poygak-
da to‘xtab, nazokat bilan bosh egdi.

— Bevaqt kelganim uchun ma’zur tutasiz, mav-
lono!..

«Xatlibegim! Sultonning erka singlisi Xatlibe-
gim!» — Beruniy shitob bilan qaddini rostladi,
ovozi beixtiyor titrab:

— Qadamlariga hasanot, begim! — dedi. — Kami-
nani kechirgaysiz, sababi xastalik, istigbolingizga
chigolmadim.

— Tashakkur! — Xatlibegim asta yurib xontax-
taga yaqginlashdi-da, xonani nafis mushk-anbar
bofyiga toldirib, nazokat bilan ko‘rpachaga tizza
bukdi, bukarkan, keskin harakat bilan yuzidagi
harir qora pardani ko‘tarib, yelkasiga otdi.

Beruniy chekkada haykalday qotib turgan
Sadafbibiga yuzlandi:

— Sen bora ber, bibim. Sabhuga qarashib yu-
bor...

Sadafbibi hurkak kiyikday chopqillab chiqib
ketdi, Xatlibegim eshik yopilguncha uning orqga-
sidan qarab turdi, so‘ng:

— Ayol zotini afv etasiz, mavlono, — dedi. — Bu
sanam kim?

— Bu sanam... faqirning joriyasi, begim.

Xatlibegimning yupqa lablariga bilinar-bilin-
mas kulgu yugurdi.

— Ofarin! Joriya tanlashni bilar ekansiz, mav-
lono!

«O, ayol zoti, ayol zoti! Zaifa deb bejiz aytma-
ganlarh

Beruniy ko‘nglidagi g‘alayonni bosish uchun
mo‘risimon qalpoqchasini to‘g‘rilab, boshini xam

qildi. U ro‘parasida o‘tirgan bu ayol sultonning
suyukli singlisi Xatlibegim ekaniga ham ishongisi
kelar, ham ishongisi kelmas edi. Biroq bu o‘sha,
bundan on yil mugaddam Hindiston yo‘ida,
to‘grirogi, Sind viloyatidagi go‘zal bir kol sohili-
da pinhona uchrashgan Xatlibegimning o‘ginasi
edi! Yo'q, o‘zginasi emas, unda sulton haramiga
rahnamolik gilguvchi bu shaddod, oktam ayol xiy-
la yosh, xiyla ko‘hlik edi. O‘n yil ichida ozini ancha
oldirib kofibdi. Chakka suyaklari turtib chiqqan
yumaloq qoramtir yuzida, hatto, upa aralash nozik
bo‘yoq surtilgan yonoqlarida bilinar-bilinmas ajin
nishonalari ko‘zga chalinadi, biroq surma tortil-
gan qiygos ko%Zlarida, qattiq gisilgan yupqa lab-
larida o‘sha shiddat, og‘asi amir al-mo‘mininga
xos o‘sha sovuq bir oktamlik bor. Yoki bu ifoda,
giygos koZzlaridagi bu sovuq shula yasamami?
Axir o‘shanda, bundan o‘n yil muqaddam, go‘zal
kol sohiliga tikilgan saropardada o‘tgan pinhoniy
kechada hozir sovuq chagnagan bu ko‘zlar tamom
boshgacha porlagan emasmidi?..

Beruniy to‘satdan toshqinday toshib kelgan
g‘alayonni bosish umidida shosha-pisha qo‘lini
chiniy ko‘zaga cho‘zdi. Bir zum uning ko‘z oldi-
ga gimmatbaho sheroziy gilamlar to‘shalgan ipak
saroparda keldi. Saropardaning to‘rida, qat-qat
shoyi to‘shakda betoqat to‘lg‘anib yotgan yarim-
yalang‘och sanam nigohi oldida namoyon bo‘ldi,
uning issiq bo‘salari, betogat harakatlari esiga
tushib, horg‘in tanasidan o‘t chiqib ketdi. O‘sha
mahallarda saroy ahli orasida bu tantiq va shad-
dod bekaning nomi ibrat ma’nosida tilga olinar,
go‘yo u erkak yuzini ko‘rmaslikka gqasam ichib,
go‘shanishinlikni ixtiyor etgan, degan gaplar yu-

rardi. Bu gaplar rostmi, yolg‘onmi — buni yolg‘iz
Alloh biladi va lekin bu o‘ktam, erkatoy beka
o‘shanda, ko sohilidagi ko‘kalamzor qirlarga
tikilgan qorongi saroparda ichida unga - yosh
tilmoch Abu Rayhon Beruniyga unutilmas go‘zal
bir ogshom in’om etgan edil..

Beruniy sharbat tofla piyolani ta’zim bilan
bekaga uzatdi, uzatarkan, uning yupqa lablari-
da hamon o‘sha bilinar-bilinmas kulgu alomatini
ko‘rdi. «Yo, Rab, u ham esladi!»

— Marhamat, bekam!

— Tashakkur! — Xatlibegim piyolani olish o‘rni-
ga qora kimxob kamzulining cho‘ntagidan ogfir
gahrabo tasbeh olib, bitta-bitta o‘girishga tutindi.
Beruniy ichida bir kulib qo‘ydi: «Xayriyat, yoshlik
chogflarini eslagani kelmapti, eslagani kelganida
ne qilarding, sho‘rlik Abu Rayhon?»

Xatlibegim qo‘lidagi tasbehini xontaxtaga
qo‘ib, piyoladagi sharbatdan bir ho‘pladi.

— Mavlono! Men sho‘rlik sizni yo‘qlab kelishdan
murodim, xabaringiz bor, ul valine’mat davlat-
panoh, — iloyo umri uzoq bo‘lg‘ay! — og‘ir dardga
chalinmish. Saroy to‘la alloma, malikul kalom,
dovrugi jahon hakimlar, biroq sho‘lik og‘am
0z o‘tida ozi qovurilib yotmish! Dardiga davo,
ko‘ngliga orom berguvchi na bir habibi bor, na
bir tabibi. — Xatlibegim harir durrasining uchi-
ni ko‘ziga bosib, pig-piq yiglab yubordi. — Olam-
panohning dardiga davo qidirish o‘rniga saroyda
ig‘'vo, fisqi fasod! Inongan togflari Ali G‘arib bilan
Abul Hasanak bo‘lsa martaba talashishdan bosh-
gani bilmas. Davlatpanoh olamdan o‘tsa, — iloyo
bichgan kafanlari o“zlariga buyurgay! — taxtga
kim oltiradi? Shundan boshqa tashvishlari yo‘q

ularning! To‘ng‘ich o‘g‘il amir Mas’ud qolib, kichik
o‘g‘l, aqli noraso Muhammadni taxtga ko‘tarmoq
rejasini tuzadurlar!

«Hammasidan boxabar! Yer tagida ilon gimir-
lasa biladi bu xotin! Ammo... bu mash’um sir-as-
rorni aytishdan murodi ne? Bu ig‘vo, bu fisqi fa-
sod ishlarga daxlim ne mening?»

Xatlibegim to‘satdan durrasining uchini jahl
bilan yelkasiga otib, Beruniyga tik qaradi, surma
tortilgan ko‘zlari allaganday sovuq chagnab:

— Nahot, bu dardning davosi bo‘lmasa, mav-
lono? — deb so‘radi. — Kecha saroyda nazm ah-
lining sultoni janob Unsuriy bir soz aytmish.
Hindiston tomonda, qaysi bir nahr o‘rtasidagi
orolda «ne’mati ilohiy» degan g‘aroyib bir da-
raxt o‘sar emish. Bu daraxtning mevasini tano-
vul qilgan xastayi notavon tanasidagi barcha
dardlaridan forig‘ bo‘lur, chol bo‘lsa qirchilla-
ma yigit, kampir bo‘lsa... yosh malakka aylanur
emish. Janob Unsuriy bu so‘zni eski kitoblarda
0z ko‘zi bilan o‘gigan emish. Siz o‘sha yurtlarda
bo‘lgansiz, mavlono, ayting, maslahat bering,
ganday topsa bo‘lur bu «ne’mati ilohiy»ni?

Beruniy Xatlibegimning iltijo bilan javdiragan
g‘amgin ko‘Zzlaridan nigohini uzib, yerga qara-
di, qarashi bilan Hindistonda shaharma-shahar
darbadar kezib yurgan chogflarida keksa kohin-
lardan eshitgan g‘alati bir rivoyat esiga tushdi...

«Hindiston muzofotlarining birida dongf olam-
ga ketgan bir poshsho bolgan emish. Uning go‘zal
bir to‘tisi bo‘lib, poshshoyi olam unga cheksiz mehr
goygan emish. Kunlardan bir kun o‘sha to‘ti gqa-
fasda turib, poshshoyi olam bilan so‘zlashar ekan.
Nogahon osmonda yana bir to‘ti paydo bo‘libdi-yu,

ikki to‘ti soZzlasha ketibdi. Ammo sal o‘tmay ga-
fas ichidagi to‘ti betogat bolib galtiray boshlabdi,
song yiqilib jon taslim qilibdi. Poshshoyi olam ko‘p
gaygu va hasrat chekib, to‘tining jasadini boqga
olib chiqib tashlabdi. Toti esa gafasdan qutulgan
hamon uchib, daraxt shoxiga borib qo‘nibdi. Posh-
shoyi olam hayron bofib:

— Ey, qushlarning sarvari! — debdi. — Mendan
ne yomonlik ko‘rdingki, suhbatimdan qochasen?

To‘ti shakarguftorlik qilib:

— Shohim, - debdi. — Xizmating haqini unut-
maymen. Ammo... men ham to‘tilar poshsho-
si edim. Taqdir meni senga giriftor qilib, gafa-
singga solgandan buyon tobelarim mening firo-
gimda motam tutmishlar. Yonimga kelgan bu
to‘ti mening inimdir, inim aytdiki: «E, og‘am,
poshshoyi olamdan bir necha kunga ruxsat ol,
yor-u birodarlaring yoniga borib ul majruhlarni
hijron azobidan qutqaz, so‘ng yana qaytib kelib
valine’mating xizmatini qil». Men unga: «Posh-
shoyi olam sozimga ko‘nmaydi», dedim. Inim
aytdiki: «Sen o‘zingni o‘likka sol, zero, o‘lmayin
qutulmaysen!» Algissa, men shu tadbir bilan
o‘zimni xalos qildim! — To‘i shu so‘zni aytib,
inisi bilan birga uchib ketdi.

Poshshoyi olam kecha-yu kunduz yig‘ida bo‘ldi.
Bir necha kundan song uning visolidan umid
uzib o‘ltirgan edi, qarasa, o‘sha to‘ti gayta parvoz
qilib keldi. Tumshug‘da bir daraxt niholchasi bor
edi. Poshsho nihoyatda xushvaqt bo‘lib dedi: «Ey,
to‘ti! Meni firoq balosiga tashlab ketgani ganday
jur’at etding?»

To‘ti aytdiki: «Bir qoshiq qonimdan keching,
poshshoyi olam, zerokim, ko‘p muddatdan beri

xeshu aqrabolarimdan judo bolib, ko‘nglim vay-
ron edi. Bordim, ularning diydorini ko‘rdim va
mana qaytib, dargohingizga keldimb».

Poshshoyi olam to‘tini ko‘p e’zozladi. So‘ng: «Bu
olib kelganing ganday nihol?» — deb so‘radi. To‘ti
aytdi: «Shohim, men sizdan ketib oz makonim-
ga borganimda do‘stlardan hazratimga munosib
tuhfa tayyorlashlarini iltimos qildim. Ulardan
biri: «Men falon orolda bir daraxt ko‘rganmen.
Mevasining xosiyati shulki, agar qari yesa dar-
hol yigit bo‘lur, xastayi notavon yesa shu zamon
sihat topadur», dedi. Men: «Olamda mundan yax-
shi tuhfa yo‘qdir», deb mazkur daraxtdan bir ni-
holcha olib, dargohingizga keltirdim.

Bu sozdan mamnun bo‘lgan poshshoyi olam
bog‘bonini chaqirib: «Bu mevasi navjuvonlik ato
qilguvchi mofiza daraxt niholidur, uni yaxshiroq
parvarish qil!» — dedi. Bog‘bon niholni boqgqa eltib
o‘tgazdi, mehr bilan parvarish qildi. Nihol tez fur-
satda kamolga yetib, bir necha yildan so‘ng meva
qildi. Ittifoqo, uning mevasidan yerga tushganini
bir ilon og‘ziga olib, zahar soldi. Bundan bexabar
bo‘lgan bog‘bon mevani tovoqga qo‘yib, poshshoyi
olamning oldiga keltirdi. Poshsho mevani yemog-
chi boldi. Uning bir vaziri bor edi, dedi: «Shohim,
sizday poshshoyi olam uchun bunday narsalarni
sinab ko‘rmay tanovul qilmoq joiz emas!»

Algissa bu mevani mulozimlaridan biriga yedir-
dilar. U odam mevani yegan zamon jon taslim
qildi. Poshshoyi olam ajab holatda qolib, to‘tiga
dedi: «Ey, badbaxt! Sen menga dushmanlik azmi-
da jonimga gasd qildingmi?»

To‘ti harchand: «Shohim, bu ishni tekshirib
haqgiqat qilgil. Bu ishda bir sir-asror bor», dema-

sin, poshsho uning so‘ziga quloq solmadi. To‘ti-
ni oldirdilar. Poshsho daraxtni ham yiqitib, o‘tin
qilishni buyurdi. Vazir aytdi: «Shohim, bunday
mevayi badhazm sizday poshshoyi olam xazinasi-
da bo‘lmog‘i lozim. Dushmanni yo‘qotmoq uchun
bundan a’lo doru yo‘qg».

Ittifoqo, bogbonning bir oshnasi bor edi. Qa-
rilik yuki qomatini kamondek egib qo‘ygan edi.
U bogbonni ko‘rgani kelib, bogni sayr qilar edi.
Bogbon yo‘q edi. Nogoh o‘sha daraxt oldiga ke-
lib qarasa, mevasi g‘arq pishgan. Undan bir dona
tanovul qilgan edi, darhol navjuvon yigit bo‘ldi.
Bogbon kelib garasa, bir yosh yigit xiyobonda
yuribdi. Darg‘azab bo‘lib so‘radi:

— Seni bu boqqga kim kirgizdi?

— E, birodar, men falon do‘sting bo‘laman.

— Noma’qul gapni qo‘y, u keksa edi, sen girchil-
lama yigitsen!

—Ey, birodar! Bog‘ingda bir turlik meva ko‘rdim,
undan tanovul qildim-u, shu sifatga kirdim, ozim
ham hayronmen.

Alqgissa, bog’bon o‘sha mevadan bir tovoq olib,
0z birodari bilan poshshoyi olam huzuriga ravo-
na bo‘ldi. Kelib bo‘lgan vogeani arz qildi. Posh-
sho sinab ko‘rib amin bo‘diki, to‘ti rost aytgan
ekan. Shunda poshsho bogbondan: «Sen oldingi
mevani daraxtdan olibmiding yoki yerdan?» — deb
so‘radi. Bog'bon yerdan olganini aytdi. Malum
bo‘diki, unga ilon zahar solgan. Poshsho to‘tini
oldirganiga pushaymon chekib, butun umri qay-
gu bilan o‘tdi...»

«G‘aroyib rivoyat! Johil hokimlarni sabr-togat
va adolatga chorlovchi ibratli rivoyat!»

Beruniy bu rivoyatni eshitgan zahotiyoq uni
ko‘p yillardan beri yig‘ib yurgan afsonalar va ri-
voyatlar daftariga yozib qo‘ygan, bir kun ozining
«Al-Osor al-Boqgiya» degan tarixiy asariga Kkiri-
tish orzusida edi. Lekin hozir... hozir bu hikoyat,
har gqanday xastaga sihat keltiruvchi «ne’'mati
ilohiy» to‘grisidagi bu hangoma shunchaki bir
cho‘pchak ekanini, abadiylik orzusida ojiz banda
yaratgan shunchaki bir rivoyat ekanini qanday
aytadi? Yaxshi bo‘lsin, yomon bo‘lsin, bir mahal-
lar unga bir necha totli daqiqa bag‘ishlagan, hozir
esa mudhish haqgiqat oldida undan najot so‘rab
kelgan bu zaifaga ne deydi? Yuz amri issiq, uning
ko‘nglini ganday og‘ritadi?

— Begim, — dedi Beruniy, ko‘zini yerdan uzmay,
— ming yillarki, bani bashar siz aytgan bu «ne’ma-
ti ilohiy»ni qgidiradi, ming yillarki, uni topishni
orzu qiladi. Ammo uni topmoq hech bir kimsaga
nasib etgan emas, begim!

Beruniyning so‘zini Xatlibegimning:

— Yo, Parvardigor! — degan faryodi bo‘ldi. — Nahot,
hech bir najot bolmasa? Yetti iglimni zabt etgan fo-
tihi muzaffar, dong olamga ketgan poshshoyi olam
bugun... jismida uqubat, ko‘nglida tavahhum',
najotsiz tolg‘anib yotsa? Nahot, suronli janglar-
ga chek qofib, endi farog‘at gulshaniga yetdim
deganida... nogahon yopishgan bu dardi bedavo
sabab... shami shabistoni solsa?. Bechora og‘am.
Endi uning bor umidi hazrat Ibn Sinoda!

— Hazrat Ibn Sino?

— Ha, — dedi Xatlibegim. — Mana uch oydirki,
davlatpanoh Ibn Sino hazratlariga elchi yo‘la-

! Tavahhum - vahima.
2 Shami shabistoni — bu yerda umr shami ma’nosida.

mish! Ming taassufkim, hanuz darak yo‘q! Yana
bir umidimiz siz bilan amir Mas’udda! Ul shahzo-
dayi valiahd Isfahonga yurish qilib, uni zabt et-
gandur. Biroq, nechundir undan ham darak yo‘q.

«Ibn Sino!..»

Bu ikki soz Abu Rayhonning diliga bamisoli
ilig bir nur bolib quyildi-yu, ko‘ngli yorishib ket-
di. Yo, Rab! So‘ngbor Gurganj sarhadida, ko‘zlari-
da yosh, quchoqglashib vidolashganlariga necha
yil boldi? O‘n sakkiz, yo‘q, salkam o‘n to‘qqiz yil
bolibdi! O‘n to‘qqiz yildirki, bir-birining diydoriga
zor! Gurganjda, Ma’mun ibn Ma’mun saroyida
o‘tgan qizgin bahs-munozaralar, dilrabo mu-
shoiralar, tongotar suhbatlar qayda qoldi? Faqat
ko‘ngilda! Ular xuddi tushdagi ro‘yoday o‘tdi-ket-
di! Goho-goho keladigan uzug-yuluq xabarlar,
onda-sonda bo‘ladigan yozishmalardan boshga
aloga yo‘q... Hatto, yozgan kitoblarini o‘gishga
ham zor! Abu Rayhon uning dong‘i olamga ket-
gan «Al-Qonun» asarining faqat bir jildini o‘gishga
muyassar boldi, Ibn Sino esa uning «Hindistonn»i-
ni hali ko‘rmadi ham!

— Ha, — dedi Beruniy hushiga kelib, — Ibn Sino
hazratlari kelsa ko‘p yaxshi boTur. Ul hakimi dav-
ronning bilmagan dorusi, davolamagan dardi yo‘q.

Xatlibegim tasdiq ishorasida boshini irg‘adi-da:

— Xabarim bor, — dedi qovog‘ini uyib. — Ul takab-
bur hakim bir mahallar G‘aznaga kelishdan bosh
tortib, Jurjonga qochgan. Bilishimcha, siz ul al-
lomayi davron bilan ko‘p muloqotda bo‘lgansiz,
mavlono. Baniyati shifo, yaxshi niyat qilib, hakim
hazratlariga bir maktub yozib bersangiz. Tag‘in
bir chopar yo‘llasak. Ul allomayi davron G‘azna
saroyida xizmat qilishni tilamasa tilamas, biroq

bir bandayi ojiz dardga chalinganda uni davola-
moq hakim uchun ham farz, ham qarz emasmu,
mavlono? — dedi Xatlibegim, lablari titrab. — Be-
chora og‘am! Na ko‘zida uyqu bor, na ko‘nglida
taskin, har ogshom saroyda soya yanglig‘ tanho
kezib chiqadil!..

Xatlibegim, go‘yo oz gapidan ozi qo‘rqib ket-
ganday, birdan hushiga kelib, yuziga qora durra-
sini tortdi. Xatti-harakatlarida boyagi shiddat,
gap-so‘zlarida boyagi qat’iyat zohir bo‘lib, shitob
bilan o‘rnidan turdi.

— Bu sirni men sizga inonib aytdim, mavlono! -
dedi u, chamasi, ortiqcha gapirganidan pushay-
mon bo‘lib. — Bu so‘zlarni tirik bir jon bilmasligi
darkor! Oftobi olamga ulug‘ martabalar in’om et-
gan Xudovandi karim, inshoollo, undan oz meh-
ri shafoatini darig’ tutmagay! Maktubni yozib
qo‘ysangiz erta-buruskun odam yuboramen!
Qozg‘almang, mavlono, siz ham betob ekansiz,
men oz dardim bilan bo‘lib, bilmabmen. Xayr, Al-
lohga topshirdim sizni! — Xatlibegim boshini ba-
land ko‘targanicha, viqor bilan yurib, hujradan
chiqdi. Beruniy holsizlanib, joyiga cho‘zildi.

3

Haqigatan ajab hol: kunduz farmoni oliy kel-
tirgan choparlar! Ogshom esa... sulton bo‘lmasa
ham, oktamlikda sultondan qolishmaydigan bu
o‘’ktam begimning pinhoniy tashrifil..

Beruniy uchlari jingalak, qalin mosh-guruch
soqolini tutamlaganicha o‘yga toldi. Tokchadagi
shamlar shu’lasida uning bir-biriga tutashgan
o‘siq qoshlari, chozinchoq qoramtir yuzi, cham-

barak galpoqchasi tagidan bo‘rtib chiggan dong
peshonasi, uzun qiyg‘ir burni — butun qiyofasi
gandaydir juda shiddatli ko‘rinar, zotan, dongfi
olamga ketgan allomalardan ko‘ra suronli jang-
larda toblangan lashkarboshiga oxshab ketardi.
Mana, bir necha oydirki, dorus-saltanat G‘azna,
nayinki G‘azna, butun mamlakat notinch. Amir
al-mo‘minin atalmish sulton Mahmud G‘aznaviy
to‘g‘risidagi sovuq mishmishlarning cheki yo‘q.
Birov uni allaganday davosiz dardga yo‘liqgan
desa birov tavahhum kasaliga giriftor bo‘lib,
vasvas bolib qolgan deydi. Bu mishmishlarning
gaysi biri chin, gaysi biri yolg‘on — yolg‘iz Allohga
ayon. Fagat shunisi rostki, hamma tahlikada,
aynigsa, hakimlar va allomalarning ahvoli og‘ir.
Sulton bundan ikki oy mugaddam Beruniyni
chagqirtirib, zoyicha' tuzib berishni buyurgan edi.
Beruniy o‘shandayoq sultonni ko‘rib, qo‘rqib ket-
gandi. Azaldan novcha, bo‘ydor odam, u xuddi
ichini qurt yeb, qurib qolgan ulkan terakni es-
latardi. Faqgat ko‘lari... o‘ymoq tagidagi simob-
day miltiragan qisiq ko‘zlari yaralangan qushning
ko‘zlariday mungli edi. Sultonning ko‘zlaridagi
bu tizginsiz mung sabab. Beruniy, garchi umrida
hech qachon ilmi nujum? bilan shugtullanmasa
ham, sultonning iltimosini qaytarmadi.
Saroydan gaytgach, munajjimlar yol-yo*
rigidan foydalanib, zoyicha tuzdi, hatto, unga
jinday tuzatishlar kiritib, sultonning ko‘ngliga ta-
salli beruvchi soZzlar yozib yubordi. Kim bilsin,
ehtimol, ertaga mashvarat vaqtida sulton uni
shu xususda so‘roqqa tutar, ehtimol, tuzgan zoyi-

! Zoyicha — goroskop.
2 Ilmi nujun — astrologiya.

chasidan biror xato topib, intiqgom olar!.. Hayhot,
Beruniy umrida bir marta, unda ham bir xastayi
notavonning ko‘ngli uchun, oz e’tiqodidan xiyol
chekingan edi, mana endi bu gunohi uchun in-
tigom xavfi tug‘ildi...

Esida bor, o‘sha uchrashuv chog‘ida Beruniyning
sozlaridan tasalli topgan sulton birdan chehrasi
yorishib, undan o% ishlarini, xususan, Hindiston
to‘grisidagi asarini so‘rab-surishtirgan edi.

Beruniy yaxshi bilar: sulton uning bu asaridan
ko‘p narsa kutar, bu kitob uning Hindistonda qil-
gan jang-u jadallari to‘g‘risida, majusiy shohlar us-
tidan qozongan ulug‘ zafarlari haqgida bitilgan zo‘r
gasida boflishiga ishonar edi. Beruniy esa... Be-
runiy buni ofylasa uyqusi qochadi. Har safar on
yildan beri yozayotgan bu kitobga nuqta qoYyish-
ni o‘ylaganda, negadir Sind muzofotida bo‘lgan bir
mudhish qirg‘in esiga tushadi. Tushadi-yu, butun
fikr-xayoli ag‘dar-to‘ntar boflib ketadi...

O‘shanda, Ind daryosi sohilidagi ko‘rkam qal’a
ichidagi muhtasham ibodatxonaga o‘t qo‘yish
to‘grisida amr-u farmon berilganida, Beruniy asir
olingan hind lashkarboshilari bilan birga sulton
oldiga tiz cho‘kib, undan shafgat so‘ragan, mah-
buslarning koz yoshi aralash qilgan iltijolari-
ni tarjima qilayotg‘anida esa oziyam ko‘z yoshi-
ni tiyolmagan edi! Lekin sulton shafgat gilmadi.
Muazzam qal’aning to‘rt tarafidan o‘t qo‘yishni
buyurdi. Qal’aga yashiringan ellik ming odam,
barobar tiz cho‘kib ibodat gilganicha yo‘q, ibo-
dat emas, yuraklarni tilka-pora gilguvchi mung-
li bir qo‘shigni aytganicha, alanga ichida kuyib
kul boidi... Olimga mahkum etilgan ellik ming
mahbusning barobar tiz cho‘kib aytgan va go‘yo

mungli qo‘shiqday yangragan bu ibodati hanuz
qulog‘ ostida turipti, eslasa hanuz larzaga soladi
uni, go‘yo bu beshafgat qgirgin sulton Mahmud
G‘aznaviyning amri bilan emas, uning amri bi-
lan bo‘lganday, azoyi badani qagshab ketadi.
Uni Hindistonda qolishga da’vat etgan narsa ham
mana shu gunohkorlik tuyg‘usi boldi. Hindlar
yurtiga jindak xizmat qilib bo‘lsa ham, ko‘nglida-
gi bu guborini yuvish istagi bo‘ldi.

Qo‘lida aso, yelkasida xurjun, Abu Rayhon av-
val bir 0zi, keyinroq esa Lohur ko‘chalaridan topib
olgan yetimcha Sabhu bilan birga yarim Hindis-
tonni aylanib chiqdi. Shaharma-shahar, gishlog-
ma-qishloq yayov yurib, avvalambor bu xalgning
tilini, so‘ng yozuvini, keyin ko‘hna ibodatxonalari
kabi ko‘hna tarixini o‘rgandi. Bozorlarda, ibodat-
xonalar bo‘sag‘asida o‘tirib keksa vedachi kohin-
lardan qadim afsonalar va rivoyatlarni eshitdi, ilmi
riyoziyot va handasa hagqidigi kitoblari va taqvim-
lari bilan tanishdi. cMahabharata» va «<Ramayana»
kabi dostonlari, ertaklari, hikoyatlari, qo‘shiqlari,
hayitlari, ulug‘ ayyomlari, oy va yillar haqidagi
tushunchalari, hatto, ko‘hna vayronalarga bitil-
gan ko‘hna yozuvlarigacha yod oldi. So‘nggi bir
necha yilni esa rasadxonalarda o‘tkazib, hind
allomalarining falakiyot bobidagi tasavvurlarini,
sayyoralar harakati to‘g‘risida tuzgan jadvallari-
ni to‘pladi... Mana endi, hindlar yurtida to‘plan-
gan bu ilmlarning hammasinini jamlab, «Kitob-u
fi tahqiqi mo lil hind min ma’qulatin magbulatin
fil agli av marzulatin», ya’niki «<Hindlarning aqlga
sig‘adigan va sig‘maydigan ta’limotlarini aniqlash
kitobi» degan ulkan asar yozdi. O‘zicha esa uni
gisqacha qilib «<Hindiston» deb ataydi.

Beruniy suyukli asarining har bir bobini tu-
gatganida shogirdi Sabhuga ko‘chirishga bera-
di. Abu Rayhon uni topib olganida Sabhu yet-
ti-sakkiz yashar bir norasida edi. Mana endi
nihoyatda ziyrak bir mullavachcha bo‘lib yetish-
di. Qarigan chog‘ida unga ham do‘st, ham sho-
gird, ham yordamchi bo‘ldi... Bundan bir hafta
muqgaddam Beruniy unga «Hindiston»ning so‘ng-
gi bobini ko‘chirishga bergan, ozi esa ko‘p yillar-
dan buyon yozishga jazm qilib yurgan «Al-Xazniy»
degan ma’danlar to‘g‘risidagi kitobini bitishga
tutingan edi. Lekin birdan xuruj qilib qolgan xas-
talik o‘ylagan ishining beliga tepdi. Boz ustiga,
bir-biridan sovuq bu mishmishlar, telba sulton-
ning telba-teskari farmonlari!.. Kim bilsin, vasvas
dardiga duchor bo‘lgan bu gahri qattiq hokim erta
mashvaratda ne deydi? Uni ne savdolar kutadi?

Olim haq! Beruniy sultonning qahri g‘aza-
bidan qo‘rgmaydi. U fagat bir narsadan — niyat
qilgan ishlarining chala qolishidan, yoza bosh-
lagan asarlarining nihoyasiga yetmay qolishidan
qo‘rqadi, xolosl!..

Beruniy, xontaxtadagi sopol kozachadan bir
ho‘plam sharbat quyib ichdi-da, yostig‘i tagidan
shaqildog‘ini olib shaqillatdi. Darhol eshik ochilib,
Sabhu kirdi. Uning katta-katta qop-qora ko‘zlari
bolalarcha bir samimiyat bilan porlab turardi.

- Kel, o‘g‘lim, o‘tir!

Sabhu kavushini poygakka yechdi, yer-
ga to‘shalgan qalin jun namatni tovushsizgina
odimlab, ustozining ro‘parasiga kelib cho‘kkala-
di. Shundagina Beruniy shogirdining allaganday
ichki bir hayajon ichida to‘lg‘anayotganini sezib
qoldi.

— Senga ne bo‘ldi, Sabhu! Kim seni ranjitdi,
bolam?

—Ranjitdi? Nechun? — Sabhu ko‘z yoshi aralash
jilmaydi, jilmayganda oppoq tishlari «yarq» etib,
0zg‘in qoracha yuzi nur tushganday yorishib ket-
di. — Men hozir... ustozimning kitobini ko‘chirib
boldim, — dedi u va «qult» etib yutindi. — Buyuk
kitob! Mening yurtimni butun olamga mashhur
qilg‘usidir bu kitob! Uni tezroq ko‘chirmoq lozim,
husnixat xattotlarga berib, ko‘p nusxada ko‘chir-
moq darkor, ustod!

Beruniy indamay boshini xam qildi. U umrida
juda ko‘p do‘st-u birodar, juda ko‘p shogird orttir-
di, ularning yaxshilarini ham, yomonlarini ham,
omad kulib boqganda atrofida girgitton bo‘lib,
omad ketganida xoinlarcha yuz o‘girganlarini
ham - har xilini ko‘rdi. Lekin Lohur ko‘chasidan
topib olgan bu yetimchaday sadoqatli shogirdni
ko‘rmadi... Bo‘y-basti kelishgan, mo‘ylovi endigi-
na sabza ura boshlagan, tol chivigday nozik bu
yigitchada 0%z elining hamma fazilatlari — mulo-
yimligi, mehnatsevarligi, kamtarligi yuz foiz mu-
jassam. Beruniy u bilan bir lahza suhbat qursa
go‘yo Hindistonga qaytib borganday, bosib o‘tgan
yo‘llari-yu, kezgan shaharlarida qayta kezib yur-
ganday bo‘ladi, shunda yuragining bir burdasi
o‘sha ulug‘’ makonda qolganini, bu makonning
zahmatkash, mo‘min-muloyim xalqi esa xuddi oz
eldoshlariday qadrdon bo‘lib qolganini his etadi.
Ajabo! Nechun goho bir el ikkinchi el bilan osh-
no bo‘lmasdan turib yotsiraydi, fagat oz tilim, oz
kuylarim va o% qo‘shiqlarim yaxshi deb o‘ylay-
di! OY¥ylaydi-yu, qatlu om qilib bolsa ham, oz
urf-odatlarini boshqga yurtlarga yoymoqchi bo‘la-

di!.. Shohlar-ku mayli! Uning ozi ham, og-u qora-
ni tanigan Abu Rayhon Beruniyning ozi ham bir
mahallar shunday deb o‘ylagan emasmidi? O‘zi
tugiilib o‘sgan Jayhun zaminidan yaxshi zamin,
turkiy urf-odatlardan yaxshi urf-odatlar, turkiy
qo‘shiq va turkiy kuylardan yaxshi kuy va qo‘shiq
yo‘q, deb o‘ylamaganmidi?.. Xayriyatkim, birda
Jurjon, birda Hindistonday buyuk va g‘aroyib
yurtlarni ko‘rib kozi ochildi, har bir mamlakat,
har bir el noyob va go‘zal bir olam ekanini bildi,
bilib «Hindiston»ni yozdi! Faqat... ming afsuski,
bu asarini, on yil umri ketgan bu suyukli kitobi-
ni hozircha pinhon tutishga majbur.

— Rahmat, azizim, - dedi Beruniy chuqur
xo‘rsinib. — Hozir bu kitobni xattotlarga topshirib,
allomalarga tarqatib bo‘lmas, o‘glim.

— Sabab, ustod?

— Sababi... kamina uni, avvalambor, sulton
Mahmud G‘aznaviyga tortiq qgilmog‘im lozim!

— Tortiq qiling! Ko‘p in’omlar olasiz, ustod!

Beruniy shogirdining hayrat bilan porlagan
ko‘zlariga tikilib, miyig‘ida bir kulib qo‘ydi: «Yo‘q,
ilmda zukko bu yigit bu dunyo yumushlari bo-
bida hanuz go‘dak, ona suti ogzidan ketmagan
ma’sum go‘dak!»

— O, bolam! Ko‘p in’omlar olmoq uchun bu ki-
tobda ul amir al-mo‘mininga hamd-u sanolar o‘qi-
mog‘im, sening yurtingda qilgan qatl-u qirg‘inlar-
ni madhlamog‘im darkor emasmu, o‘glim?

Sabhu gunoh ish ustida tutilgan yosh boladay
qizarib:

— Buni o‘ylamabmen, afv eting, ustod! — dedi
boshini egib.

Beruniy ko‘zachadagi sharbatdan yana bir
qultum ichdi-da, kozini yumdi. Nazarida, miyasi
cho‘g‘dek qizib, xayoli chuvalashib ketayotgan-
dek edi, lekin shunday boflsa ham, ko‘nglining
bir chetida yengib bo‘lmas bir istak — galbining
eng tupkarisida yotgan dardlarini aytmoq ista-
gi tobora avj olib borardi. Kim bilsin, bu telba
shohning telba mashvaratidan sog‘-salomat qay-
tadimi, yo‘qmi? Vasvas dardiga yo‘liqgan hokim-
dan har narsani kutmoq mumbkin!

— Bolam, Sabhu, - dedi Beruniy, boshini
yostigdan ko‘tarib. — Kamina ertangi mashvarat
ne magsadda chagqirilgan — buni aytolmaymen.
Shu sababdan bir narsani senga izhor etmoq-
ni lozim ko‘ramen... Yodingda bolsin! Faqir bu
kitobni... sen mehr bilan oqqa ko‘chirgan bu
asarimni yozishdan murodim - sening yurting...
Hindiston oldidagi gunohlarimni yuvmoq edi!..

Sabhu butun vujudi bilan oldinga talpinib:

— Siz? Gunohkor? — deb so‘radi. — So‘zingizni
anglamadim. Hindistonni toptagan siz emas, us-
tod, siz emasl!..

— Ha, kamina hech bir kimsaning burnini
gonatganim yo‘q! — dedi Beruniy. Uning isitmadan
bo‘g‘ilgan ovozi to‘satdan allaganday ochilib, tor-
gina chor burchak hujrani yangratib yubordi. -
Qon to‘ksa... amir al-mo‘minin atalmish sulton
G‘aznaviy to‘’kdi, uning lashkarlari tokdi! Sha-
harlarni talab, ibodatxonalarga o‘t qo‘ydi! Ham-
masi to‘g‘ri! Va lekin... baribir, sening yurtingda
mening elim to‘grisida yomon taassurot qoldi,
bolam. Yo‘q, ul qatl-u qirg‘inlar uchun mening
elim gunohkor emas! Aslo! Ammo sulton Mah-
mud yanglig® jahongirlar, lashkarboshilar, mus-

tabid shohlarning razolati ham shundadurki,
ular faqat oz nomlari emas, balki 0z eli nomiga
ham dog’ tushirishga qodirdurlar! Biz kabi ma’ri-
fatli zotlar esa loaqal ezgu niyat va yaxshi xizmat-
larimiz bilan bo‘lsa ham, mazlum ellar yuragidagi
bu yomon asoratni yo‘qotmog‘imiz darkor. Faqir
sening yurting haqida, Hindiston haqidagi kito-
bimni shu niyatda yozganmen! Bilib qo‘y, bolam!

Beruniy buning hammasini allaganday yonib,
ilhom va hayajon bilan gapirdi-yu, birdan holsiz-
lanib boshini yostiqga tashladi, tashlarkan, deh-
gonning kaftiday katta, qoramtir kaftlarida sho-
girdining titroq lablarini his qildi.

Beruniy ko‘ngli «shig® etib, shogirdining yelka-
sini asta siladi, xayolidan esa negadir: «Ko‘zim
tirigida bu sho‘rlikni uylantirib qo‘ymog‘im lo-
zim», degan fikr o‘tdi. Ha, Sadafbibi ikkisini qo-
vushtirib qo‘ysa uzukning ko‘ziga solingan yo-
qutday yarashmaydimi? Yarashadi! Bir farzandi
ikki bo‘ladi, u esa tinchib, bus-butun mutolaa va
mushohada daryosiga sho‘ng'iydi!

Beruniy ko‘ngliga kelgan bu gapni shogirdiga
aytmoqchi bo‘ldi-yu, biroq bir zum o‘ylanib qoldi.
Qiziq: u endi, bu ikki yoshni qovushtirish fikri
ko‘ngliga kelgandagina sezdi: Sadafbibi, yurish-
turishlaridan, so‘zlari, hatto, olgan nafasidan
ham Jayhun nafasi ufurib turgan bu yoqimtoy
qiz unga juda aziz bo‘lib qolgan edi! Yo‘q, yigit-
lik davridan o‘tib, keksalik manziliga gadam
go‘yganida ko‘ngliga erk bermoq gunohi kabir-
dur! Beruniy oz tuyg‘larini jilovlay oladi. Yura-
giga erk berish vaqtidan o‘tgan! Albatta, jilovlay
oladi! Faqat... bu gapni qo‘zg‘ashdan oldin Sadaf-

emasmu?

Beruniy shu qarorga keldi-da, Sabhudan
Sadafbibini chaqirib berishni iltimos qildi.

Zum o‘tmay, eshik tovushsizgina ochilib,
Sadafbibi kirib keldi. Ma’yus quralay ko‘zlarida
allaganday hadik, qiz harir ipak durrasi bilan
yuzining bir tomonini xiyol yashirganicha Be-
runiyning yoniga kelib o‘tirdi... Beruniy yura-
gidagi hayajonni bosish uchun yana sharbat to‘la
ko‘zaga qo‘l cho‘zdi.

— Bibim, kamina bir narsani niyat qgilgan edim,
shu niyatimni aytgani chaqirtirdim seni!

Sadafbibidan sado chigmadi. U go‘yo sovuq
xabar eshitishdan qo‘rqgqanday rangi o‘chib, o‘tir-
gan joyida haykalday qotib qoldi.

— Bibim! Sen qizim bo‘lsang, Sabhu mening
o‘glim. Mana o‘n yildirki, Sabhu faqgirga xizmat
qiladi. Ko‘p oliyjanob yaxshi yigit ul...

Beruniyning sozi bo‘gzida qoldi. Sadafbibi
to‘satdan yuzini kaftlari bilan yashirib, pig-piq
yig‘lab yubordi.

— Senga ne boldi? Nechun yiglaysen, bibim?

— Ustod! — dedi Sadafbibi yig‘ aralash. — Men...
men sho‘rlikka rahm qiling! Diydoringizni ko‘rmoq
baxtidan judo gilmang meni, judo qilmang!

Sadafbibi shunday deb, boshini egdi-yu, yuzi-
ni Beruniyning kaftlariga yashirdi.

Beruniy qizning boshini silamoqchi boib,
qo‘lini ko‘tardi, biroq bunga kuchi yetmaganday
qo‘li «shilg» etib tushdi-yu, birdan holsizlanib
0‘zini yostiqga tashladi.

Amir al-mo‘minin sulton Mahmud ibn Sabuqte-
gin G‘aznaviy ko‘kragi tilla tasmalar bilan ziy-
natlangan jangovar fil yelkasida, tepasiga ipak
soyabon tutilgan oltin taxtda o‘tiribdi. Fil atrofini
arg‘umoq o‘ynatgan lashkarboshilar, amirlar, va-
zir-u vuzaro qurshab olgan.

Qalin chakalakzor bilan qoplangan qir etagidan
keng o‘zan o‘tar, ozanning u yuzidagi tepalikda
atrofi baland devor bilan qurshalgan muazzam
gal’a ko‘rinardi. Qal’a ichida esa yuksak pesh-
toqglari falakka gadalgan, uchlik qubbalari sof til-
la bilan nagshlangan g‘aroyib bir ibodatxona yal-
yal yonib, kozni olar, yo‘q bu ibodatxona emas,
arshi a’loga bo‘y cho‘zgan bir mofiza edi!..

Sulton turgan qir ham, pastdagi soy ham,
soyning u yuzidagi tepalik ham — hamma yoq hi-
sobsiz lashkarga tolgan, u yogdan-bu yoqqa ot
surgan suvorilar hayqirigi, qurol-yarogflarining
sharaqg-shurug‘, otlar dupuri, jangovar fillar
na’rasi yer-u ko‘kni larzaga solgan. Lekin sulton-
ning qonini jo‘shtirgan bu yoqimli suronni ha-
zin qo‘shigga oxshash bir ovoz buzib turar, bu
— gal’adagi muhtasham ibodatxonaga berkinib,
ibodat qilayotgan mahbuslar ovozi edi. Yurak-
ni zir titratguvchi bu hazin qo‘shiq tobora avjga
chiqib, sultonning yuragiga g‘uluv solmoqda edi...

Yo, tavba! Ozanning bu yuzidagi ulkan sha-
har kecha bir hamla bilanoq taslim bo‘lgan. Ana,
garorgoh tevaragidagi qalin chakalakzorlarda
gollariga kishan urilgan hind sarbozlari to‘p-to‘p
bolib yotibdi. Ularning qurol-yarog‘lari tog‘-tog‘
bo‘lib uyulgan, jangovar fillari esa sulton qo‘shin-

lariga xizmat qilmoqda, lekin bu muazzam gal’a
hamon taslimdan bosh tortmoqda. Bu yurish
chog‘ida o‘nlarcha shaharlarni bir hamla bilan
zabt etgan sultonning muzaffar qo‘shinlari esa
bu qal’a ro‘parasida ojizlik qilmoqda, ne-ne gal’a
devorlariga yetgan narvonlar bu qal’aning osmon-
o‘par devorlariga yetmayapti, boshqa qal’alarni
qogozday teshgan arrodalar bu qal’aning metin
devorlariga «tishi» o‘tmay turipti. Ulardan otilgan
toshlar, qal’a devorlariga tegib, bamisoli koptok-
day qopchiydi... Bu ne hol? Nahot, ne-ne sha-
harlarni bir hamla bilan tiz cho‘ktirgan sultoni
muntasirning' muzaffar qo‘shini bu gal’a uchun
tag‘in bir necha kun jang qilsa?

Sulton Mahmud erka vaziri Abul Hasanak tut-
gan tilla gadahni bir ko‘tarishda sipqgarib, yelkasi
osha osmonga otdi. Oltin qadah havoda mo‘az
qushchaday yarqgirab, yerga tushdi-yu, musaffo
jaranglab, o‘siq maysalar orasiga yumalab ketdi.
Sulton novcha bo‘y-bastini rostlab, hammasi bir
xil qora argumoqlarini o‘ynatib turgan lashkar-
boshilarga yuzlandi, gahrli qisiq ko‘zlari o‘tday
chagnab:

— Amir Nushtegin! — deb na’ra tortdi.

Surmarang sallasiga amirlik nishoni gadal-
gan yo‘g'on, chorpahil lashkarboshi ostida yer
depsingan qora argumog‘ini niqtadi. O‘rgatilgan
arg‘umoq gasir-qusur bostirib kelib, fil ro‘parasi-
da cho‘kkaladi. Amir Nushtegin esa egardan
tushmay, qo‘lini ko‘ksiga qo‘ydi:

— Oftobi olamning xizmatiga muntazirmen!

— Muntazirsen! — dedi sulton achchiq kinoya
bilan. — Ikki kundirki, kichik bir gal’ani zabt etol-

! Sultoni muntasir — yengilmas sulton.

may ovorasen! Shahar taslim bo‘lmasa ne qilmoq
darkor, amir Nushtegin?

— O‘t qo‘ymoq, oftobi olam!

- O% qoymoq bolsa nechun qo‘ymaysen?
Nechun?

«Ot» sozini eshitganda yaqindagi chakalakzor-
da g‘uj bolib yotgan, hammasi bir xil sariq ko‘ylak,
bir xil sariq ipak shalvar kiygan qora tanli hind
zodagonlari orasida g‘ala-g‘ovur ko‘tarildi. So‘ng,
chehrasidan allaganday shuur yog'ilib turgan al-
lomanamo bir kimsa davradan otilib chiqdi-da,
oppoq boshini egib, bir nimalar deb iltijo qildi.
Sulton atrofiga olazarak boqib:

— Bu majusiy ne deydi? Abu Rayhon qayda? -
deb so‘radi. Chakalakzor orasidagi havorang cho-
dirdan ko‘k banoras ton kiyib, boshiga oq salla
o‘ragan, kaltagina uchburchak soqoli uzunchoq
goramtir yuziga yarashib tushgan novcha bir al-
loma chiqib, sipolik bilan bosh egdi.

—Yaqinroq kel, Abu Rayhon! Bu g‘ayridinning sozi-
ni eshit! Arzi ne — senga so‘zlasin, sen bizga so‘zlal

Beruniy ot tuyoqlari ostida ezilgan qalin may-
salarni ship-ship bosib, nuroniy cholning yoniga
keldi, boshini osiltirganicha mo‘ysafidning haya-
jonli, palapartish so‘zlarini eshitdi.

— Bu bandayi 0jiz sizday amir al-mo‘minindan
mehri shafqat tilaydi! Deydikim, bu qasrda ellik
ming g‘arib-u gurabo yig‘lgan!

—G‘arib-u g‘urabo! —dedi sulton ovozi momaqal-
diroqday qaldirab. — G‘arib-u g‘urabo boilsa...
nechun lashkari muzaffarga qarshilik qiladi?
Nechun taslim bo‘lmaydi?

— Oftobi olam! Qal’a ahlining aksari ojizalar
emish, begunoh norasidalar emish, chollar
emish, davlatpanoh!

Beruniy sozini tugatmagan ham ediki, boyagi
nuroniy chol yuztuban yiqilib, qo‘llari bilan yer
tirnashga kirishdi. Beruniy «yalt» etib yuqoriga,
fil yelkasida oyoq kerib turgan sultonga qaradi,
beixtiyor oldinga talpinib:

— Olampanoh! — deb xitob qildi. — Shafqat qi-
ling, olampanoh!

Uning so‘zlarini amir al-mo‘mininning:

— Amir Nushtegin! — degan betogat hayqirigi
bosib ketdi. — Taslimdan bosh tortgan gasrga o‘t
qo‘ygil, ot!

Chakalakzorda bir-biriga suyanib, guj bo‘lib
yotgan hind mahbuslari qoramtir qo‘llarini ko’kka
chozib, uvvos solib yiglashdi, lekin pastga qa-
rab ot surgan Nushtegin navkarlarining g‘olibo-
na qiyqirigi mahbuslar nolasini ko‘mib yubordi.
Zum o‘tmay, to‘rt tomondan ko‘tarilgan alanga-
ning qizgish tillari muazzam ibodatxonani aj-
daho yanglig‘ yalab, oftobday charaqglagan oltin
qubbalarini yamlab yutdi...

Alanganing mudhish tillari shunday shafqat-
siz, olov ichida qolgan muazzam ibodatxona-
ning yarqirashi shunday... gozal ediki, qir yon-
bagTridagi behisob lashkar, go‘yo bu manzaradan
sehrlanganday qotib qoldi. Bu sovuq va ulugvor
go‘zallikka faqgat bir narsa xalaqit berar, u ham
bolsa gal’a ichidan, yong‘inda qolgan ibodatxona
tuynuklaridan eshitilayotgan boyagi hazin kuy,
yuraklarni timdalovchi boyagi mungli qo‘shiq edi!
Uzoqgdan kelayotgan bu hazin qo‘shiqga endi gan-
daydir yomon, ko‘ngilni ozdiruvchi qolansa hid
ham qo‘shilgan edi. Ajabo: qolansa hid kuchay-
gan sayin ko‘ngilni vayron qilg‘uvchi bu qo‘shiq
ham avjga chiqmoqda, go‘yo yer ga’ridan kelayot-

gan o‘liklar faryodiday tizginsiz mung bilan yang-
ramoqda edi.

— Ey, Yaratgan egam! - dedi sulton yuragi
uvishib. — Nahot, bu majusiylar tiriklayin o‘tda
kuyib ketadi-ki, ammo tiz chokmaydi? Qo‘shiq
aytib tiriklayin yong‘uvchi elni birinchi ko‘rishim!

Sultonning xayolini Beruniyning g‘amgin ovozi
boldi.

—Yo‘q, bu qo‘shiq emas, amir al-mo‘minin! El-
lik ming begunoh bandalarning nolasi bu! Ular
toat-ibodat ila Parvardigori olamga nola qilmish!
Gunohimiz ne, deb yiglamish ular!

— Bas, Abu Rayhon! Takabburlik sabab tagin
mubohasaga jazm etdingmi? Men seni ul muta-
kabbir hakim... Ibn Sinoni topib kel, deb yo‘llagan
edim. Sen bo‘lsa uni topib kelmoq o‘rniga... g‘a-
nimlarim yonini olib, menday amir al-mo‘mininga
soz qaytarasen! — sulton shunday deb, qilichini
shartta ginidan sug‘urdi-da, boshi uzra ko‘tardi,
biroq nogahon biginiga qadalgan sanchiqdan ing-
rab yubordi-yu... uyg‘onib ketdi.

Shiftdagi oltin qandillarga terilgan shamlarning
ko‘pchiligi so‘nib qolgan, devorlariga sarg‘ish ipak
pardalar tutilgan katta tanobiy xona gfira-shira,
hamma yoq suv quygandek jimjit edi.

Sulton, go‘yo o%Z xobxonasida emas, sovuq
go‘rda yotganday bo‘lib, jismidan sovuq ter chiqib
ketdi. Yuragi qogsuyak ko‘kragini yorib chiqqudek
gurs-gurs urar, koz oldida hanuz alanga olgan
muazzam ibodatxona turar, quloglari ostida ot
ichida qolgan ellik ming mahbusning mungli
qo‘shig‘ yangrardi...

Yo, tavba! Unga ne bo‘ldi? Ne sababdan bun-
dan ko‘p yillar mugaddam o‘tgan bu jang-u jadal

tushiga kirdi? Allagachon yodidan ko‘tarilgan
bu vogealar nechun gayta yodiga tushdi? Nahot,
amir al-mo‘minindan fotihi muzaffar lashkariga
bo‘ysunishdan bosh tortgan g‘ayridiniylarni giron
gilmoq gunoh bolsa?..

Sulton bezillab ogTigan biqinini silaganicha,
uzoq xayolga toldi. Mana, bu dardibedavoga gi-
riftor bo‘lganiga bir necha oy bo‘ldi, shundan beri
ko‘ngli notinch, joni behalovat, kechalari yomon
tushlar ko‘rib, vahima bosadi. Nechundir ezgu
ishlari, qurgan qasrlari, yaratgan bogflari, bar-
po qilgan masjid va maqgbaralari emas, janglar
suroni-yu otlar dupuri, kesilgan boshlar, dor-
da chayqalgan murdalar, yong‘inda qolgan sha-
harlar yodiga tushadi. Miyasida ilgari hech ga-
chon o‘ylamagan yomon o‘ylar charx uradi...

Ha, buning hammasiga mana shu dard, uch-
to‘rt oydan beri yopishib olgan mana shu davo-
siz dard sabab. Rost, songgi kunlarda Chin! va
Hind mamlakatlaridan keltirilgan ikki hakimning
gilgan muolajasi yoqib, biginidagi ogriq xiyol
bosilgan, har ogshom yuragini chulg‘ab olguv-
chi sovuq tavahhum sal ko‘tarilgan edi. Kecha,
hatto, sodiq vaziri Abul Hasanakka aytib, saroy
mutriblarini chaqirtirgan va ozgina ko‘ngilxush-
lik ham qilgan edi. Bazmdan keyin esa erkatoy
vaziri Abul Hasanak yoshlik paytlarini eslab,
sultonning yuragini qitigqlovchi bir gapni qozg‘ab
goldi. Go‘yo Buxoro hokimi Aliteginning suyuk-
li kenja xotini sultonning visolini ko‘rish ishqida
yonib, tun-u kun motamda emish!

Sulton Aliteginning bu kenja xotinini bundan
uch-to‘rt yil mugaddam, Buxoroga yurish qilgani-

! Chin - Xitoy.

da asir tushirib olib ketgan, biroq ozini ko‘rma-
gan, koTishga hushi ham yo‘q, uni tutqunda
saglashdan maqgsad esa - betavfiq Aliteginni
cho‘g‘day qovurish edi, xolos. Lekin kechasi Abul
Hasanak sultonning ishqida yongan bu xotinni
shunday ta’rif-u tavsif qildiki, sulton ham noga-
hon qitigi qo‘zib, avval may buyurdi, so‘ng ishq
o‘tida yongan malakni ko‘rish istagini bildirdi.

Osmon malikasi gasrining eng xilvat burchagida
sultonning maxfiy go‘shasi bo‘lar, go‘sha devorlari
«Alfiya-shalfiya»! dostonidan ko‘chirilgan hayosiz
suratlar, yalang‘och ayol va erkak sevgisini tasvir-
lovchi rangdor rasmlar va hind poshsholari gasr-
laridan olib chiqgilgan yalangoch sanamlarning
oltin haykalchalari bilan bezatilgan edi. Odatda,
haram bekalari in‘lomga kelgan yosh ma’sumalar-
ni hammomga solishib, pardoz-andozlarini joyiga
qo‘ygach, shu go‘shaga olib kirishar, bu hayosiz
suratlar yosh go‘zallarda shahvoniy hirs uyg‘otib,
ularni sultonning zinosiga «shay qilib» qo‘yardi.
Rost, so‘nggi yillarda, paygambar yoshidan o‘tib,
taqvodorlikni ixtiyor etgan sulton maxfiy go‘shani
taga-taq berkitgan edi. Biroq kecha uning kutilma-
gan istagidan quvonib ketgan haram bekalari max-
fiy go‘shani o%laricha ochtirib, Buxoro malagini
shu yerga olib kelishibdi.

Qisqasi, sulton yelkasida yengil banoras to‘n,
beliga oltin kamar, beholgina odimlab, max-
fiy go‘shaga kirganida... Buxoro sanami, oppoq
durkun tanasini hayosizlarcha ochib, qat-qat
ipak to‘shak ustida chalqancha tushib yotardi.
Uning ko“lari yumuq, harir guldor ro‘moli orasi-
dan toshib chiggan mayin qo‘ng‘ir sochlari yerda-

! «Alfiya-shalfiya» — Sharqning mashhur erotik dostoni.

gi girmizi gilamda betartib sochilgan, o‘zi esa xuddi
otash ichida qovurilayotganday to‘lg‘anar edi.

Sulton ostonani hatlab o‘tishi bilan sanam sap-
chib turdi, gilamga tiz cho‘kib, uning oyoqlarini
quchdi-da, tizzalarini, sonlarini silashga tutindi.
Sulton ham suyulgan qoni birdan ko‘pirib, sa-
nam tomon egildi. Biroq xuddi shu payt, Buxoro
malagining cho‘g‘day issiq tanasiga qo‘li tekkan
payt, so‘nggi kunlarda tinchib qolgan qornidagi
«tipratikon» go‘yo to‘satdan «uyg‘onib» ketdi-yu,
ogrigning zo‘ridan bo‘kirib yubordi.

Sultonning na’rasini eshitib, avval Abul
Hasanak, uning ketidan ranglari quv o‘chgan ha-
ram bekalari yugurib kirishdi...

...Mana, shundan beri to‘lg‘anib yotibdi, yolg‘iz
ogriqdan emas, notinch o‘ylardan, ko‘rgan tush-
laridan, yuragini chulg‘ab olgan sovuq vahima va
adolatsizlik tuygusidan to‘lg‘anib yotibdi.

Yo, Parvardigori olam! Osiy bandangni o‘zing
kechirgaysen! Va lekin... bu ne ko‘rgilik ekankim,
ojiz badang sulton Mahmud, haq va hidoyat yoli-
da qirq yil suron solib, mashrigdan mag‘ribgacha
neki majusiylar va g‘ayridiniylar bor, barchasini
gatli om qilsa, poyqadami yetgan el borki, hamma
yerda qur’oni masjid sozini yoysa, bu yo‘lda unga
qirq yil zafar ustiga zafar keltirsang-u endi, ro-
hat-farog‘atda kun kechirmoq mavridi kelganda,
uni bu bedavo dardga mubtalo qilsang? Hayhot!
Agar bu dard chindan ham bedavo bolsa, unda
amir al-muslimin atalmish gunohkor bandang-
ning qirq yillik toat-u ibodatidan ne foyda? Nahot,
u butkul ro‘yi zaminni zabt etib, behisob boyliklar
orttirganida, oz dorus-saltanati G‘aznayi munav-
varani jahonda eng ko‘rkam shaharga aylantirib,

unda masjidi jome yanglig’ onlab masjidlar,
go‘zallikda benazir jannatmonand bogflar yarat-
ganida, Osmon malikasi kabi gasrlar qurib, ular-
ni hech bir shoh ko‘rmagan zeb-u ziynatlar bilan
bezatganida... nahot oxir-pirovardida topgani bu
bedavo dard bolsa? U oz haramiga Chin va Misr,
Hindiston va Rumdan husnda yagona hurligolar-
ni yig‘dirsa, ragsda tovusdek tovlanguvchi go‘zal
raqqosalar, bulbul yanglig’ xushovoz xonanda
va sozandalar, nomi olamga ketgan malikul ka-
lom va vohidi zamon allomalarni to‘plasal.. Bu
ne’'matlarning hammasini ozing in‘'om etsang-u
tag‘in ozing hammasidan benasib qilsang?

Yo‘q, noumid shayton! Kecha nazm ahlining
sultoni, saroy shoiri Unsuriy yaxshi xabar topib
keldi. Bu xabarni u majusiylar tilida bitilgan eski
bir risolada o‘qigan emish. Mashriq mamlakatlari-
dan birida, hududsiz ummonlar orasidagi mofjaz
bir orolda, «ne’mati ilohiy» atalmish mofiza bir
daraxt o‘sar emish. Kimki bu daraxtning mevasi-
ni iste’mol qilsa, hamma dardlaridan forig‘ bo‘lib,
chol bo‘lsa navjuvon yigitga, kampir bo‘lsa bokira
gizga aylanar emish...

Risoladagi soz chinmi, yolg‘onmi? Bu yolg‘iz
Allohga ayon. Ammo... chin bo‘lmog‘i darkor!
Zerokim... nahot butkul ro‘yi zaminni zir tit-
ratgan sulton Mahmud yanglig‘ fotihi munta-
sir... nogahon yopishgan bir dard sabab Afshon
shol dahasidagi g‘arib-u g‘urabolar yanglig
o‘lib keta bersa? Yo‘q, bunga inonib bo‘lmas!
Amir al-mo‘mininday shohlarni yaratib, ularni
«as salotin zullallohu fil arz», ya’niki «shohlar
mening yerdagi soyamdur», degan ul sarvari
koinot, ular uchun Unsuriy aytgan «ne’mati

ilohiy» kabi mofYiza ne'matlar ham yaratmog‘i
darkor! Fagat bu ne’'mat o‘sgan makon qayda?
Shuni bilmoq va topmoq darkor, xolos!

Sulton risolani eshitib, darhol Chin va Hind
tabiblarini chagqirtirdi. Lekin ulardan ko‘ngil
toladigan bir javob ololmadi. Bu yanglig‘ ri-
voyatlarni ular ham eshitganlarini, demakkim,
bunday mofiza daraxt borligiga iymonlari komil
ekanini bayon qilishdi, ammo ul ne’'mati ilohiy
o‘sgan makon gayda? Bu jumboqqga javob berish-
ga ojizlik qilishdi. Sulton, avval darg‘azab bo‘ldi,
keyin xiyol o‘ylab ko‘rib, barcha allomalarni erta-
labki mashvaratga chaqirtirdi. Chagqirilgan allo-
malar orasida hozirgina tushiga kirgan Abu Ray-
hon Beruniy ham bor. Kim bilsin, Unsuriy aytgan
ne’mati ilohiy qayda o‘sadi, balki u bilar. Axir u
ko‘p yillar hindlar yurtida turgan, shaharma-sha-
har kezgan, ularning hamma ilmlarini o‘rgan-
gan, hatto, tillarini o‘rganib, qadimiy kitoblari-
gacha mutolaa qilgan... Shoyad ul ne’mati ilohiy
to‘g‘risida shu eski kitoblarda aniq bir narsa zikr
gilingan bo‘lsal! Harqgalay, hech kim bilmasa ham,
hakimi davron atalmish anov takabbur hakim...
hazrat Ibn Sino bilmog‘ darkor! Ne chora? Mana,
uch oydirki, sultonning ikki ko‘zi Xuroson yo‘li-
da, ammo yuborgan eng sodiq mushriflaridan!
hanuz darak yo‘q. Birov, ul hakimi davron yo‘lga
chiqgan, desa birov, G‘aznaga kelishni istamay
boshini olib qochgan, deydi...

Attang, bundan uch oy avval, sulton ul betavfiq
hakimga eng ishonchli nadimi, ariz® Abulvafo Sa-
rigni yuborarkan, bu ishni hammadan, hatto,

! Mushrif — elchi, maxsus davlat nazoratchisi.
2 Ariz — harbiy devon sohibi, vazir.

Xurosonga yurish qilib, shu kunlarda Isfahonda
lashkar tortib turgan o‘gli amir Mas’'uddan ham
sir saqlashni iltimos qilgan edi. Kim bilsin, eh-
timol, elchilarni Hamadon hokimi Alouddavlaga
emas, hozir Isfahonda turgan shahzoda Mas™ud-
ga yo‘llaganida... Yo‘q... sulton unga, oz pushti-
kamaridan bo‘lgan zurriyotiga inonmaydi. Chun-
ki biladi: shahzoda Mas’ud, o‘zi Isfahonda bo‘lsa
ham, ikki qulogi G‘aznada, padari buzrukvori-
ning olimi to‘grisidagi xabarni kutib yotibdi! Bu
bemehr zurriyoti hazrat Ibn Sinoni bu yo‘ldan
qaytarsa qaytaradiki, xasta padariga yubormay-
di, yo‘q, zinhor yubormaydi!

O‘glini eslashi bilan sultonning ko‘kragida
alam aralash isyonkor bir tuygu «owv» etib yon-
di-yu, qoqgsuyak qollarini gilamga tirab, asta
o‘rnidan turdi.

— Astag‘firullo, astag‘irullo!.. — sulton, qorni-
dagi «tipratikon»ni uyg‘otib yuborishdan qo‘rqib,
kozlarini yumganicha bir nafas qimir etmay
yotdi, so‘ng tokchadagi shamlardan birini olib,
yo‘lakka chiqdi.

Shiftdagi billur gqandillarda milt-milt yongan
bitta-yarimta sham shu’llasida hududsiz yo‘lak
bo‘m-bo‘sh va allaganday sirli tuyuldi. Yo‘lak-
ning oxiri ko‘rinmas, ikki tomondagi tilla tas-
malar bilan qoplanib, dur va zabarjad qadalgan
behisob eshiklarning hammasi berk, tiq etgan
tovush eshitilmas edi. Vo darig?! Saroy ahli qay-
da? Uning eng inongan nadimlari, vazir-u vuza-
rosi, sadoqgati zohir lashkarboshilari qayga gum-
don bo‘ldi? Bosh vaziri Ali G‘arib, suyukli nadimi
Abul Hasanak nechun ko‘rinmaydi? U, kimsan
amir al-mo‘minin, bedavo bir dardga mubta-

lo bolib, 0oz o‘tida 0zi qovurilib yotsa-yu, uning
saxovati ila yuksak martabalarga erishgan bu
vazir-u vuzaro, uning inongan toglari bo‘lmish
bu amir-u umaro osoyishta uyquda yotsa, yoxud
yosh kanizlari bilan oz haramlarida o‘ynashib,
kayf-u safo qurib o‘tirishsa? Yo‘q! Kayf-u safo qu-
rib o‘tirishibdimi ul iblislar yoxud biror xilvatga
yashirinib olib, uni toj-u taxtdan mosuvo gilmoq
rejalarini tuzib yotishibdimi? Tirikligida unga
kafan bichib, biror go‘shada sultonga choh qaz-
moqdami bu betavfiglar?

Amir al-mo‘mininning azaldan bir odati bor —
yirogdan bo‘lsa ham xatar shabadasini sezgan-
da g‘azabi sherday jo‘shib, vujudida sher kuchi
uyg‘onadi. Bu safar ham shunday bo‘ldi-yu, bir
qgo‘lida fil tishidan zeb berilgan arg‘uvoniy aso, bir
go‘lida dir-dir titragan sham, nimqgorong‘i yo‘lak
bo‘ylab yurib ketdi. U bir necha qadam bosgach,
asosi bilan o‘ng tomondagi eshikni turtib ochdi.
Xona zim-ziyo edi. Undan qandaydir sovuq bir
nafas kelganday, go‘shaning eng tupkarisida,
zulmat ichida allaganday bir narsa gimirlagan-
day tuyuldi-yu, sulton, yuragi «<shuw» etib, orqa-
ga tisarildi. Shu-shu, boshqga eshiklarni ochishga
yuragi dov bermay, besh-o‘n gadam bosdi. Lekin
ong qoldagi dur va sadaf terilgan ikki tavaqali
zalvarli eshikni ko‘rganida beixtiyor to‘xtadi va
bir zum ikkilanib turgach, uni asosi bilan asta
turtdi. Bu — mashvaratxona edil

Devorlari og marmar bilan qoplangan o‘rdaday
keng mashvaratxonaning shiftidagi billur gandil-
da bir necha sham yonar, bu shamlar shu’lasida
to‘rdagi suyanchiqlariga inju gqadalgan oltin taxt
ajib jilo sochib yarqirab turardi... Qubbasimon

lojuvard shifti sof qizil tilla bilan ziynatlangan
bu xonada eng muhim mashvaratlar o‘tar, davlat
ahamiyatiga molik masalalar hal qilinardi. Erta-
ga bo‘ladigan allomalar anjumani ham shu yerda
o‘tmog‘i lozim.

Sulton yuragi allanechuk bo‘lib, ichkariga
kirdi. Jimjit. Tiq etgan tovush yo‘q. Ana, to‘rt
tomondagi mehrobsimon joylarda zabt etilgan
yurtlarning ko‘k, sariq, oq tug‘lari turipti! Maglub
tug‘lar! Mag‘lub lashkarboshilarning oltin va ku-
mush dubulg‘alari, tillodan jilo berilgan sovut va
galgonlari osib qo‘ilgan. Ularning yonida band-
lariga la’l va zabarjad qadalgan egri qilichlar, o‘q
terilgan charm sadoqlar, suyak sopli xanjarlar,
uzun-qisqga tigflar... Bu qurollar, bu sovg‘alar-
ning har biri bir doston! Uning, sulton Mahmud
G‘aznaviyning behisob yurishlari, suronli safar-
laridan hikoya qiluvchi bebaho dostonlar... Sul-
ton bu ofljalarning gaysi birini qo‘liga olsa lop
etib o‘sha muzaffar jang koz oldiga keladi, zabun
bolgan ne-ne lashkarboshilar, man-man degan
amirlar, kalondimog‘ hokimlar, hatto, shahan-
shohlar esiga tushadi. Butkul ro%yi zamindan,
hatto, Chin va Rumdan kelgan elchilar bu be-
baho oflja, rang-barang tovlangan bu maglub
tug‘larni ko‘rganda damlari ichiga tushib ketadi.
Mana, sof tilladan yasalib, xoshiyalariga yoqut,
la’l va javohir qadalgan ulkan qalqon. Uning yoni-
da nozik oltin halqalardan yasalgan katta sovut...
Kashmir poshshosidan olingan sovg‘al.. Esida
bor: haramida mingdan ortiq kanizi bolgan bu
alp qomat, kalondimog‘ shoh maydonga qutur-
gan jangovar fil minib chiqqan edi. U esa qutur-
gan fildan tap tortmay, qora qashqa arg‘umog‘ini

o‘ynatib, maydonga mardonavor kirib borgandi.
Na quturgan filning mudhish na’rasi qulog‘iga
kirgan, na vahimali vajohati koziga ko‘ringan edi
o‘shanda! Sulton, go‘rquvdan osmonga sapchigan
gora argumog‘ini achchiq gamchilaganicha, jango-
var fil ustiga bostirib borgan, borgan-u oyoqlarini
uzangiga tirab, bir zarb bilan kalondimog‘ shohni
fil yelkasidan uchirib yuborgandi o‘shanda!

Ha, sulton Mahmud shunday mard, shun-
day tanti edi! U hech gachon pistirmada turib
jang qilmagan, eng shafqatsiz qgirg‘inlarda ham
ozini lashkar panasiga olmagan! U mashriqdan
mag‘ribga cho‘zilgan bu hududsiz saltanatini
oz salohiyati, kuch-qudrati va sher yuragi bilan
orttirgan... Hayhot! Bu cheksiz davlat, bu shon-
shuhrat, bu hisobsiz xazina, «amir al-mo‘minin»
degan bu ulug‘ martabalardan ne foydaki, agar
garigan chogfida bu ayanchli ahvolga tushib
golsa? Dardiga davo topolmay, kechalari to‘lg‘a-
nib chigsa? Uning, amir al-musliminning ha-
rom tukiga arzimaydigan Ibn Sino atalmish bir
tabibni yo‘qlasa-yu, uch oydan beri ikki ko‘zi
to‘rt, uning yoliga tikilib yotsa? Uning saxovati
va tuznamagi bilan odam bo‘lgan mugqarriblari
esa boshiga mushkul tushgan bu ogfir onlarda
ahvoling ne deb so‘ramasa? Bil’aks, pana-panada
ig'vo va fisq-u fasod bilan band bosal..

Sulton, to‘satdan koz oldi qorong'ilashib, qo‘li-
dagi arg‘uvoniy asoni qulochkashlab osmonga
otdi. Fil suyagidan jilo berilgan og‘ir aso oltin taxt
tepasidan uchib o‘tib, to‘rdagi qurol-aslahalar
ustiga borib tushdi. Joyidan ko‘chgan sovut va
galgonlar bir-biriga tegib, o‘rdaday keng mash-
varatxonani daranglatib yubordi. Qo‘ng‘iroqdan



— Ko'hna dunyo 63 ~SCLHE

tinig bu musaffo ovoz mashvaratxonaning qub-
basimol lojuvard shiftida aks sado berib, uzoq
yangradi-yu, asta tindi. Tingan zahoti yolakning
ikki yonidagi behisob eshiklar sharag-shuruq
qilib ochildi, yolakda vahimali shivir-shivirlar-u
tap-tap oyoq tovushlari eshitildi. So‘ng, rangi quv
o‘chgan, qizil banoras toni ostidan oppoq lozim-
lari ko‘rinib turgan, xushqad, xushsurat vazir
Abul Hasanak ko‘rindi, uning ketidan bosh va-
zir Ali Garibning qip-qizil yumaloq yuzi bir zum
ko‘zga chalindi-da, yana g‘oyib bo‘ldi.

Abul Hasanak poygakka tiz cho‘kib, yer o‘pdi.

— Oftobi olam!..

— Oftobi olam!.. — dedi sulton, negadir lablari
ayanchli titrab. — Ajalimdan besh kun burun men-
ga kafan bichib, ig'vo yoliga otdingmi, battol?

— Valine’'mat!

— O‘tmagan bo‘lsang... qayga gumdon bo‘lding?
Ul meshqorin Ali G‘arib qayda? Nechun inongan
mushriflarimdan hanuz darak yo‘q? Qachon ke-
ladi ul betavfiq Ibn Sino?

— Keladur, pushti panoh!.. Yaqin kunlarda ye-
tib kelmog‘i darkor!

— Shu hafta yetib kelmasa... dorga tortamen!
Barchangni dorga tortamen. Tuzimni ichib, tuz-
ligimga tupurgan nobakorlar! Uqdingmi, mur-
tad? Shu haftal..

— Uqdim, poshshoyi olam!

— Ugsang, chaqir allomalarni! Mashvaratga
chaqir darhol!

Beruniy ustiga yangi kok baxmal ton kiyib,
boshiga uchli olacha taqiya ustidan simobiy sal-
lasini o‘rab, shogirdi yordamida otga minganida
oftob endi chiqqan edi. Kechasi shivalab o‘tgan
yomg‘irdan keyin havo musaffo, ariq bo‘ylaridagi
giyohlar, paxsa devor va, hatto, uylarning tomla-
rini qoplagan maysalar yuvib qo‘ilganday yam-
yashil, tiniq.

Tundagi isitma pasaygan bo‘lsa ham, Beruniy
o‘zini hamon noxush sezardi. U kokragini toldi-
rib-to‘ldirib nafas oldi-da, otini asta yo‘rttirib,
shaharni ikkiga bo‘lgan Afshon soy sohiliga chiqib
oldi. Soyning o‘ng yuzidagi keng sayhonlikni be-
giyos, behudud Bog‘i Firuza egallagan. Tungi
yomg‘irdan so‘ng bog‘ ham allaganday yashnab
ketgan, har joy-har joyda to‘p-to‘p bolib gulla-
gan bodom va shaftolilar endigina kurtak chiqa-
ra boshlagan o‘rik, olma, nok va behilar orasi-
da xuddi oq, qizil, nimpushti liboslar yopingan
go‘zal malaklarni eslatadi. Hududsiz bog‘ning
mashriq tomonida oppoq marmar gasr osmonga
bo‘y cho‘zgan. Nimasi bilandir ulkan oq qushga
oxshab ketadigan bu ko‘rkam qasrning nomi
oziga monand — Osmon malikasi! Osmon ma-
likasining quyirog‘ida Ko‘shki davlat saroyining
tillakori gumbazlari yarqgiraydi, undan nariroqda
esa lashkar devoni va boshqa ma’muriy binolar
saf tortgan, lekin ular Bogfi Firuzadan quyida,
soyning u yuzida.

Bu yerdan, sohil bo‘yidan pastdagi shahar kaft-
day ko‘rinadi. Soy bo‘yini bora-borguncha yam-
yashil tutash boglar egallagan. Bu bog‘lar ichida

0q, qgizg‘ish, nafis havorang marmardan qurilgan
ko‘rkam binolar, ko‘shklar, kichik-kichik saroy-
lar ko‘zga chalinadi. Bu yerda amirlar, lashkar-
boshilar, devon beklari, boy tijorat ahli istiqomat
giladi. Undan yiroqroqda karvonsaroylar, bozor-
lar, timli rastalar, hammom gumbazlari ko‘rina-
di, ulardan avloroqda esa bir-biriga tutashib ket-
gan kulba va kulbachalar kozga chalinardi. Qan-
daydir betartib qurilgan bu kulbayi vayronalar,
do‘kon va do‘konchalar Beruniy kelayotgan daryo
sohilidan, xuddi «gardkam» deb sochib yuboril-
gan oshiqglarga oxshaydi.

Uzog-uzoqglarga cho%Zzilib ketgan bu beqiyos
shaharning hamma daha, hamma burchaklari-
da behisob masjidlar qad ko‘targan, ularning
rang-barang koshinlar bilan bezatilgan yuksak
gumbazlari, tillakori peshtoqlari oftobda ajib
tovlanib, toglar bilan qurshalgan G‘aznayi mu-
navvaraga o‘zgacha bir zeb berib turibdi.

Oldinda ikki qgirg‘ogni tutashtirgan ulkan ko‘p-
rik ko‘rindi. Ko‘prik ro‘parasida uzundan-uzoq
otxona binosi bo‘lib, bino oldida hammasi birday
qizil chakmon va qizil etik kiygan yosh g‘ulomlar
saf tortgan, ular har tomondan oqib kelayotgan
amirlar, a’yon va boyonlarni otdan tushirib, tavo-
ze bilan xizmat qilishmoqda.

Beruniy ko‘prikka yaqinlashib qolganida, o‘ng
qoldagi bog‘ ko‘chadan xachir qo‘shilgan ikki
gfldirakli bir arava chiqdi. Aravada eski kulohi-
ni boshiga bostirib kiygan bir kimsa sekin xir-
goyi qilib kelardi. Ajabo: bu kulohli darvesh u
yoqda tursin, uncha-muncha asilzodalar ham
yurolmaydigan bu joylarda pachaq arava nechuk
adashib yuripti?

— E, el — Beruniy arava egasini tanib, otining
jilovini tortdi. — E-ha, G‘azna faqirlarining sultoni
Malik ul-sharob hazratlari! Qaysi shamol uchir-
di, janoblarini?

Malik ul-sharob aravasini to‘xtatdi, rangini
bilib bolmaydigan patak soqolini silab, g‘alati
ishshaydi:

— O‘zlaridan so‘rasak, azizim? Faqir kulbamiz-
ga nechun qadam ranjida qilmay qo‘ydilar desak,
eski qadrdonni tark etib, yangisini topibdilar-da,
mavlonayi zamon! — u ko‘zini qisib, saroy tomon-
ga ishora qildi. — Yangi do‘st — sulton Mahmud
muborak bo‘lsin, mavlono!

Beruniy beixtiyor kulib yubordi.

— Malik ul-sharob atalmish sizday g‘ariblar
sultonini unutib bolurmu? Gulgun sharbat-
xonangizga tashrif buyurmagan bo‘lsak, sababi
xastalik, azizim!

— Xasta bo‘lsalar... davosi bir qultum may!

— Ofarin! Jannatiy sharobingdan jon-jon deb
bir piyola sipgarar edim, ammo ne chora, hozir
saroyda mashvarat boshlanur!

Malik ul-sharob, boshidagi eski kulohini bir
tomonga qiyshaytirib, kallasini ma’yus likillatdi.
— O, mavlono-mavlono! Nahotki, shu aql-u zako-
vating bilan shohlar va sherlardan yiroq yurmoq
lozimligini bilmasang?

— Ne chora?

— Ofarin! Bor, yolingdan qolma, azizim, shoyad
shoir Unsuriy kabi ulug‘ martabalarga musharraf
bolsang!

Malik ul-sharob xachiriga qamchi urdi-yu, ne-
gadir yana to‘xtadi.

— Hah, esim qursin, senga aytadurg‘on bir yan-
gilik bor, mavlono!.. Kecha ogshom kulbayi vay-
ronamga ajib bir musofir alloma tashrif buyur-
dilarki, ko‘rsang boshing osmonga yetadi!

— Ajabo! Kim ekan ul allomal

— Bu yogi shunday sir-asrorkim, uni oZzimga
aytishdan ham qo‘rqamen! — Malik ul-sharob shun-
day dedi-da, xachirini qamchilab uzoqlashib ketdi.

«Sirli alloma? Uni aytishdan qo‘rqamen?
Yopiray. Bu darvish ne deydi? Bu sozi rostmi yo
uning ko‘ngliga g‘uluv solish uchun aytdimi?»

Odamlar hamon ko‘prik tomon daryoday oqib
borardi. Beruniy ko‘prik oldida egardan tushib,
otining jilovini hozir-u nozir turgan yosh g‘ulom-
ga tutqazdi. Ko‘prikdan to Bog‘i Firuzning dar-
vozasigacha, hatto, bog‘ichidagi Osmon malikasi
gasrining marmar zinalarigacha qirmizrang ipak
gilamlar to‘shalgan edi.

Beruniy xiyobonning ikki yonida qilich
yalang‘ochlab g‘oz turgan navkarlar orasidan
o‘tib, saroyga kirib borganida anjuman hali bosh-
lanmagan, biroq o‘rdaday keng, sutday oppoq
mashvaratxonada odam tirband edi.

To‘rda, nagshli suyanchiqlariga dur va javohir-
lar qadalgan oltin taxtning o‘ng tomonida vaziri
a’zam Ali G‘arib boshliq saroy a’yonlari va de-
von beklari, chap tomonda amirlar va sarkarda-
lar saf tortgan, devon beklarining oppoq simobiy
sallalariga tig‘simon tilla nishonlar qistirilgan,
kimxob va movut to‘nli amirlarning qunduz tel-
pak va suvsar bo‘rklariga uch qirrali oltin jig‘alar
gqadalgan, bellaridagi serbar kamarlariga ku-
mush gflofli egri qgilichlar taqilgan. Ularning ku-
mush tepki taqilgan ko‘k va qizil charm etiklari

yurganda jarang-jurung ovoz chiqaradi. Taxt
yonidagi vazir-u vuzaro va devon beklaridan
quyirogda Unsuriy boshliq bir guruh shoirlar
ko‘rinar, ulardan nariroqda esa boshiga cham-
barak qora qalpoqcha kiygan, iyagida to‘rttagi-
na tuk o‘sgan Chin hakimi 0% tilmochiga allani-
malarni bidir-bidir gilar, uning yonida sariq ipak
ko‘ylak va keng sariq shalvar kiygan hind tabibi
kamtarona qo‘l qovushtirib turardi. Chap qo‘ldagi
kalondimog‘ amir va sarkardalar bilan bir qator-
da boshlariga surmarang salla o‘ragan bir guruh
din peshvolari saf tortgan, ulardan quyiroqda esa
uch-to‘rtgagina tanish allomalar ko‘rinar, ularning
ichida keksa mumajjim mavlono Farruxiy bilan
yosh tarixchi Abulfazl Bayhakiy ham bor edi. Ham-
maning kozi to‘rda, oltin taxtning ortidagi fil suya-
gidan jilo berilib, nozik tilla tasmalar qoqilgan ikki
tavagali o‘ymakor eshikda... Yigilgan raiyat pichir-
lab gaplashar, hammaning chehrasida qandaydir
tahlika va taraddud muhrlangan, go‘yo hozir yo-
mon, mudhish vogea sodir bo‘lg‘usi edi.

Beruniy horgin odimlab allomalar yoniga o‘tdi,
ular bilan ko‘fisharkan, bosh devon sohibi Abu
Nasr Mishkon janoblarini ko‘rib qoldi. Soch-soqo-
li oppoq, mittigina, lekin zuvalasi pishiq Abu Nasr
Mishkon janoblari ham uni ko‘rib, yaqinroq keldi.

— Tag‘in bezgak xuruj qildimi? Bay-bay-bay!

Beruniy bosh devon sohibi bilan ko‘rishar-
kan, nariroqda, bir guruh nazm ahli qurshovida
turgan shoir Unsuriyning unga qgarab qanday-
dir sirli jilmayib qo‘yganini paygab qoldi. Un-
suriy yon-veriga allanechuk viqor bilan boqar,
boshqgalarning yuzida tahlika va hadik alomati
muhrlangan bo‘lsa, uning nagsh olmaday qip-qi-



— Ko'hna dunyo 69 ~SCLHE

zil yuzida vaziyatga nomunosib bir mamnunlik
barq urardi. Shoir eng katta mashvaratlarda ki-
yadigan zarbof to‘nini kiyib, surmarang sallasi-
ga amir al-mo‘mininning bo‘lakcha lutfi ehsonini
bildiruvchi tilla nishonni gadab olgan, qo‘lida esa
zar qog‘ozga o‘ralgan yostiqday kitob.

«Bu tilyoglamachi nechun xushnud? Nechun
ogzi qulog‘ida?» — dedi Beruniy ichida, biroq
shu payt, to‘rdagi ikki tavaqgali ogfir o‘ymakor
eshik asta gfichirlab ochildi-yu, hamma boshlar
bab-baravar o‘sha tomonga o‘girildi. Bo‘sag‘ada...
egnidagi kok movut ton ustidan qo‘sh tasma
osib, sallasiga nayzasimon oltin nishon qadalgan
saroybon ko‘rindi. U eshikda qilich yalang‘ochlab
turgan ikki sarboz yonidan o‘tib, taxt oldiga kel-
di-da, qo‘lidagi oltin shaqildog‘ini shagqillatdi:

— Barcha ahli mo‘minning piri buzrukvori, sal-
tanatimizning shoni shuhrati, toj-u taxtimizning
baxti saodati, fotihi muzaffar, amir al-muslimin
sulton Mahmud ibn Sabuqtegin G‘aznaviy hazrat
oliylari!..

Oq marmar mashvaratxonaning qubbasimon
shiftlari aks sado berib, g‘alati yangrab ketdi:
«Sulton... G‘aznaviy hazrat oliylari...»

Mashvaratxonani to‘ldirgan oq, ko‘k, surma-
rang sallalar, qunduz va suvsar telpaklar egilib
yerga tegdi. Shu payt... bir yonida qop-qora so-
gol-mo‘ylovi oziga yarashgan, xushqad, xushsu-
rat Abul Hasanak, bir yonida piri murshid, Qozi
imom Sayid hazratlari, sulton Mahmud G‘aznaviy
paydo bo‘ldi.

Hamma bilan barobar egilib ta’zim qilgan Be-
runiy eshik tomon o‘grincha ko‘z tashladi, tash-
ladi-yu, beixtiyor seskanib ketdi. Imom Sayid



m 70 Odil Yoqubov
e

bilan Abul Hasanak o‘rtasidagi sulton... Azal-
dan juda bo‘ydor, qora, qotmadan kelgan sulton,
go‘yo burungidan ham chozilgan, go‘yo yana sal
choZilsa, tojdor boshi shiftga tegardi, keng yuzi
xuddi sariq charmdan yasalgan niqobga oxshar,
faqat ko‘zlari... mung to‘la qisiq ko‘zlari allagan-
day charaqlab turardi. Biroq, ajabo: yigflgan iz-
dihomni ko‘rishi bilan sariq mumdan yasalgan
bu haykal nechundir bir gfjindi-yu, shitob bilan
yurib taxt oldiga o‘tdi, u yerda bir zum to‘xtab,
egilgan boshlarga, behisob gabrlarday do‘ppayib
turgan a’yon-u boyonlarning do‘ng yelkalariga
gadalib garadi, so‘ng og‘ir odimlab, taxtga chiqdi.

Taxtning o‘ng tomonidagi tillakori kursiga
imom Sayid hazratlari o‘tirdi, chap tomonda-
gi xuddi shunday kursiga sobiq suyukli nadim,
endilikda erkatoy vazir Abul Hasanak o‘tirishi
lozim edi. Abul Hasanak o‘tirmadi. Ellikdan osh-
gan bo‘lsa ham, hanuz yosh ko‘ringan xushqgad,
xushsurat Abul Hasanak, go‘yo raqs tushayot-
ganday, qilpillaganicha oldinga o‘tib, yig‘ilgan
raiyatga qarata va’z aytdi. Uning ovozi xuddi
sayroqi qushning ovoziday yoqimli, suvday tiniq,
baxmalday mayin edi. U Parvardigori olamdan
amir al-mo‘mininga sihat-salomatlik, saltanatga
shon-u shavkat, toj-u taxtga baxt-u saodat tilab,
va’zini davom ettirmoqchi edi, to‘satdan taxtda
mung‘ayib o‘tirgan sulton vazirning so‘zini kesib:

— Ul malikul kalom Unsuriy qayda? — deb so‘ra-
di. Uning ovozi bo‘g‘q, horgin, biroq allaganday
pinhoniy tahdidga to‘la edi.

— Faqir oftobi olamning xizmatlariga muntazir-
men! — shoir Unsuriy, yer supurgan zarbof toni-
ning etagiga o‘ralashib borib taxt oldida tizza bukdi.

Sultonning siyrak mo‘ylovli yupqa lablariga
bilinar-bilinmas kulgu yugurdi, tahdidli ovozi xi-
yol yumshadi.

—Biz saltanatimiz shon-shuhratini madh etguv-
chi 0z shuaromizdan minnatdormiz! Mashvarat
ahliga ayon bo‘lsin! Mana, nodir salohiyat sohibi,
nazm bo‘stonining bog‘boni, janob Unsuriy bizga
izhori ixlos etmoq istagida tun-u kun kitob ko‘rib,
shunday bir jannatiy ne’'matdan darak topmish-
kim, ul ne’'mati ilohiyni tanovul qilgan osiy ban-
da hamma dardlarga davo topg‘usidir! Bu soz
haqgiqatmi, malikul kalom?

— Filhaqigat, davlatpanoh!

— Oltin! Og‘ziga siqquncha oltin oshatilsin!

Darhol to‘rdagi eshik ochilib, oltin dinor to‘la bar-
kash ko‘targan tanish saroybon ko‘rindi. Unsuriy
hayajondan kolari chagnab yon-veriga qaradi.

— Ol, nazm bo‘stonining bog‘boni, to‘yguning-
cha osha! Sening xizmating haloldur!..

Unsuriy, go‘yo oldida tilla emas, eng lazzatli
taom turganday tamshanib, ogZzini katta och-
di-da, barkashdagi oltin dinorlarni oshashga
kirishdi. Mashvaratxonani to‘ldirgan izdihom
«gur» etib bir tebranib oldi.

Beruniy bunday marosimlarni, sultonning
lutfi karamiga sazovor bo‘gan kishilarga oltin
oshatish marosimlarini avval ham ko‘rgan, hat-
to, oltinga tiqilib, olar holatga tushganlarning
ayanchli ahvollariga shohid ham bo‘lgan. Ammo
hozirgi manzara... Yo, tavba! Shoir Unsuriy,
o‘ymoqdekkina ogzini katta ochib, anjirday-an-
jirday yum-yumaloq tilla dinorlarni xuddi eng
lazzatli taomni oshayotgan och gadoday oshardi.
Uning yuzlari bo‘griqib, lunjlari pufakday shishib

ketdi, barkashga tikilgan ko“laridan tirgirab
yosh oqa boshladi, biroq og‘zi oltinga to‘lsa ham,
hamon oshashdan to‘xtamas edi. Mashvarat-
xonaga yig‘ilgan izdihom ham negadir Unsuriy-
ga qo‘shilib tamshanar, lablarini yalar, hamma
ko‘zlarda hasad uchquni chagnar edi...

Ana, barkashdagi oltin yarimlab qoldi. Lekin
shu payt nazm bo‘stonining bog‘boniga nimadir
boldi. U lablari bilan yana bir oltinni himarib,
ogziga olmoqchi bo‘ldi-yu, ko“zlari kosasidan
chigquday olayib... gattiq o‘qchidi. O‘gchiganda
bir nechta dinor ogZzidan otilib chiqdi-da, da-
rang-durung qilib yumalab ketdi.

— Ofarin, malikul kamol! Oltin qusgan shoir-
ning qusug‘i ham o‘ziga doru! Terib ol oltinlarni!

Sulton gilam ustida emaklab yurgan Unsuriy-
dan yuz o‘girib o‘rnidan dast turdi. Turishi bi-
lan Beruniyning esiga yana ichini qurt yeb, qu-
rib golgan bahaybat terak tushdi. Biroq bu te-
rakning vajohatidan qo‘rqqulik, unda kishini zir
titratguvchi pinhoniy bir kuch bor edi!

— Biz saltanatimiz shavkatiga shavkat, dovrug‘iga
dovrug‘ qo‘shgan, muzaffar yurishlarimiz madhini
olamga taratgan o0z shoirimizdan mamnun va min-
natdormiz... Malikul kalom Unsuriy!

— Labbay, valine’'mat.

— Agar yanglishmasam, siz aytgan ne’'mati ilo-
hiy mashriq mamlakatlarining biridadur?

— Shunday, davlatpanoh! Ehtimolkim, Chin
yoxud Hind mamlakatining mashriq tomonida,
ummonlar qaridagi orollardan biridadur. Bu
risolayi muborakda shunday deyilgan! Ne chora-
kim, biz nazm ahli ilm hikmatdan yiroqdurmiz.
Shoyad, mashvaratga yigilmish allomalar-u

ulamoyi zabardastlar aniq joyini aytib bersalar,
davlatpanoh!

Taxtning chap tomonida qo‘l qovushtirib tur-
gan yum-yumaloq vaziri a’zam Ali G‘arib pildirab
oldinga chiqdi:

— Chin hakimidan so‘ramoq darkor, pushti
panoh! — dedi u, tavoze bilan bosh egib. — Yana
bir marotaba so‘ramoq darkor!

Sulton bu sozdan afti burishsa ham:

— Chin-mochin! — deb chagqirdi. — Tilmochlar
gayda?

Chin hakimi qora chambarak qgalpoqcha
go‘ndirilgan mushtdekkina boshini likillatib,
avval, sultonga, keyin barcha mashvarat ahliga
ta’zim qildi-da, shirin iljayib, bir nimalar dedi. Til-
moch darhol tarjima qildi. U yana ilgarigi gapini
ta’kidladi, ya’niki shoir Unsuriy aytgan jannatiy
daraxtni Chin hakimlari ham eshitgan. Ammo,
nadomatlar bo‘lg‘aykim, bu savolga aniq bir so‘z
aytishga ojizlik qiladilar.

Chin hakimidan keyin navbat yana hind
tabibiga keldi. Biroq u ham eski javobini takror-
lab, gandaydir rivoyatlardan so‘z ochgan edi, sul-
ton to‘satdan betogat qo‘l siltab:

— Bas! — deb xitob qildi. — Tag‘in mujmal javob!
Tag‘in safsata! Anig‘ini aytadurg‘on kim bor?

Beqgiyos mashvaratxonaning yuksak qubbasi-
mon shifti yana aks sado berib yangradi: «Anig‘ini
aytadurg‘on kim bor? Anig‘inil»

Beruniyning nazarida, mashavaratxonani
yangratib yuborgan bu aks sado sultonga gan-
daydir kuch va ilhom bag‘ishladi. Mung to‘la qiy-
g‘os kozlari qahr bilan charaqlab:

— Hazar, alhazar! — deb xitob qildi. — Bu ne shua-
ro, ne allomayi davron, ne ilmi urfonkim', qirq yil
tuzimni ichib, jo‘n bir jumboqgni yechib berolma-
sa. Nahot, menim saltanatimda bu sir-asrorni ye-
chadurg‘on bir donishmand bolmasa?.. Abu Ray-
hon Beruniy qayda? — to‘satdan so‘radi u. Lojuvard
gumbaz uchinchi bor tantanali va tahdidli aks sado
berdi: «<Abu Rayhon Beruniy qayda?»

Qayta ko‘tarila boshlagan haroratdan karaxt
bolib turgan Beruniy bir sapchib tushdi-yu,
tavoze bilan bosh egdi.

— Xizmatingizga hozirmen, davlatpanoh!

— Hozir bo‘lsang, nechun sukut saqglaysen?
Kim seni o‘n yil Hindiston yurtida umri o‘tgan
allomayi vohid deydi? Hujrangda kalamushday
yashirinib, yostiqday-yostigday kitob bitasen. Va
lekin, bizga lozim bo‘lgan sir-asrorni yechmoqqga
aqling yetmaydi?

Beruniy yuragining gurs-gurs urishiga quloq
solib:

— Oftobi olam!.. — dedi sekin. — Fagqir... shoir
Unsuriyga bir savolim bor...

— Shoir emas, malikul kalom!

— Malikul kalom janoblari ul ne’'mati ilohiy
to‘g‘risidagi so‘zni qaysi kitobda o‘giganlar?

Unsuriy, qandaydir besaranjom pitirlab,
yon-veriga qaradi.

— Barcha parranda-yu darranda tilini bilgan...
ul Sulaymon payg‘ambar alayhissalom, — Alloh
uning pokiza ruhini shod etgay! — Ul tabarruk zot
haqida bitilgan ushbu muborak kitobda zikr etil-
gandur bu daraxt! — dedi shoir va og'ir hansirab
go‘ynidagi kitobini boshi uzra ko‘tardi.

! Ilmi urfon — ilm ahli. Olimlar.

— Jjozat etsalar, bu tabarruk kitobni kamina
ham o‘qib ko‘rsam!

Unsuriy, lo‘ppi yuzida zo‘r hayajon, bir yonida-
gi sheriklariga, bir qovog‘ini uyib turgan sultonga
qaradi.

— Ber, o‘qib ko‘rsin!

Beruniy, mashvaratxonaga cho‘kkan chuqur
sukut ichida, qo‘lma-qo‘ o‘tib kelgan charm jildli
og'ir kitobni olib ochdi. Butun raiyat, mashvarat-
xonaga yig‘ilgan barcha a’yon-u boyonlar, amir-u
umaro, devon beklari, din peshvolari-yu, ilm ahli,
hatto, allaganday mung‘ayib qolgan sultonning
o‘zi, ham unga qadalib qolgan edi. Mashvaratxo-
na jim, faqat qo‘l qovushtirib turgan odamlarning
hansirab nafas olishlari eshitiladi, xolos.

...Yo'q, Beruniy yanglishmagan, bu o‘sha,
kecha Xatlibegim kelganidayoq esiga tushgan
ko‘hna rivoyatning o‘zginasi! Oz poshshosiga
yaxshilik qilish niyatida unga mofiza nihol in’om
etib, boshidan judo bo‘lgan to‘tiqush to‘grisidagi
ibratli cho‘pchakning o‘zginasi!

Yo, tavba! Sulton-ku, cho‘kayotgan cho‘pga
tarmashar degandek, sababi bedavo dard, bu qa-
dim ertakka inonsa inongandur! Ammo... nazm
ahlining sultoni atalmish bu shoir, bu vazir-u vu-
zaro, bu amirul umaro!.. Nahot, bular ham bu
cho‘pchakka inonsalar? Yo, bular aqldan ozgan,
yo... sababi bezgak, uning o%zi aqli hushidan
ayrilgan!

— Nechun ogzingga talqon solding? So‘zla, Abu
Rayhon!.. «<So‘zla, Abu Rayhon!»

Beruniy yuksak shiftda yangragan aks sa-
dodan seskanib ketdi-yu:

— Hayhot! — deb yuborganini ozi ham bilmay

goldi. — Yo‘q, bu allomalar bitgan kitob emas,

davlatpanoh, cho‘pchak bu! Cho‘pchak!

...Mashvaratxonani to‘ldirgan olomon birdan
harakatga kelib, «gurr» etdi-yu, darhol jim bo‘ldi.
Bu mudhish jimlikdan sultonning allaganday
ayanchli, titroq ovozi eshitildi:

— Cho‘pchak?

Beruniy birdan bo‘shashib, devorga suyandi.

— Bir qoshiq qonimdan kechgaysiz, oftobi olam!
Va lekin, taassuflar bo‘lsinkim, chindan ham eski
cho‘pchak bul..

U sozini tugatmasdanoq shoir Unsuriy, zarbof
to‘nining etaklariga o‘ralashib, qoqilib-surilgani-
cha taxt ro‘parasiga borib yuztuban yiqildi.

— Oftobi olam! Bu nobakor Abu Rayhon...
paygambar alayhissalom... Sulaymon payg‘am-
bar so‘zini cho‘pchak deb yolg‘onga chiqardi! In-
chunin, shakkoklik qildi bu gumroh!

— Gumroh! - dedi sulton, allaganday cheksiz
bir alam bilan. - Hammang gumroh, hammang
nobakor! Qirq yil tuzimni ichib, tuzligimga tu-
purgan nonko‘rlar! Boshimga musibat tushgani-
da najot topa olmagan aqli ko‘toh allomalar! O,
olmagan holim mening!.. Vaziri a’zam!..

Taxt oldida haykalday qotib turgan Ali G‘arib,
xuddi birov oyoqlariga bolta urganday, mukkasi-
dan tushib, yer o‘pdi.

— Anov betavfiq... hazrat Ibn Sino gayda?

— Davlatpanoh! Inshoollo, Xudovandi karim
0z inoyatini darig‘ tutmas! Ul najot farishtasi Ibn
Sino yo‘lga chigmish!

— Yo‘lga chigmish! — sulton bir yulginishda be-
lidagi oltin bandli egri qilichini ginidan sug‘urib

oldi. — Qayda yurmish ul hakimi mutakabbir?
Qayda? Yo, darhol topasen uni, yo hammangni
chopamen! Hammangni!

U yog‘ nima bo‘ldi — Beruniy yaxshi anglamay
goldi. Mashvaratxonani to‘ldirgan izdihom birdan
harakatga keldi-yu, bir-birini bosib, yanchib,
ko‘chaga garab yopirildi... Bir zumda hamma yoq
ostin-ustin bolib ketdi, kimdir yiqilgan edi, bir
necha odam unga qoqilib o‘mbaloq oshdi... Zum
o‘tmay mashvaratxonada faqat ikki odam qoldi —-
biri qilich yalang‘ochlaganicha hamon taxtda teb-
ranib turgan sulton, biri koz oldi qorong‘ilashib,
devorga suyanib qolgan Beruniy edi!..

BESHINCHI BOB

«Bugun, tort yuz yigirma birinchi yil hijriy,
rabbiul avval oyining uchinchi kuni' namozshom
oldida shayxning ulkan chorxari xonasiga qirq
nafar husnixat xattot yig‘ildi.

Shayx? xattotlarni «Ash-Shifo» kitobining nabo-
tot faslini ko‘chirish magsadida lutfan taklif qil-
gan edi, biroq namozi asrda banogoh Hamadon
hokimi Alouddavla hazratlaridan qo‘sh chopar
kelib, shayxni saroyga olib ketdilar.

Shayx otga mina turib, saroydan gaytguncha
majlis ahlini mehmon qilib turishni kaminaga
topshirdi. Kamina dasturxon yozib, ularni meh-
mon qildim, so‘ngra qog‘oz-qalamlarni shaylab,
shayxni kutdik.

1 1030-yil fevral oyining oxiriga to‘g‘ri keladi.
2 Ibn Sinoni shayx ur-rais, ya’ni allomalar raisi, deb ata-
ganlar.

Shayx, odatda, to‘rda o‘tirib, o‘ylagan asarini
0zi yoddan aytib turar, husnixat xattotlar esa
sozma-so‘z yozib borar, shu yo‘sin, bir kechada
o‘ttiz-qirq nusxa matn tayyor bo‘lardi.

Shayx «Al-Qonun»ni yozib tugatgandan keyin
ham shunday qilgan, Isfahonda husnixat xattot
borki, hammasini yig‘ib, o0zi aytib turgan, xattot-
lar esa sozma-so‘z yozib borgan edi. So‘ngra har
bir xattot 0‘z yoniga yana yigirma-o‘ttiz nafar toli-
bi ilmlardan yig‘ib shayxdan yozib olgan matnni
o‘qib berar, tolibi ilmlar esa buni yozib olar va shu
yo‘sin bir yo‘la bir necha yuz nusxa kitob tayyor
bolardi. «<Al-Qonun»ning el orasida tez targab, tez
shuhrat topganining boisi ham shundadur.

Shayx saroydan xuftondan keyin qaytdi. Ustod
gattiq hayajonda edi. Xattotlar yig‘ilgan xonaga
kirib, majlis ahlidan uzr so‘radi-da, xattotlarga
ijozat berdi. Biz yolg‘iz qoldik. Shayx darhol ki-
yim-kechak va uch-to‘rt kunlik ozig-ovgat g‘am-
lashimni iltimos qildi. Ma’lum bo‘lishicha, G‘azna
hokimi sulton Mahmud G‘aznaviydan Hamadon-
ga elchi kelibdi. Elchi shayxni yerning tagidan
bolsa ham topib, darhol G‘aznada hozir-u no-
zir qilish to‘grisida sultondan farmon keltirib-
di. Bu amr-u farmonni o‘qib, kapalagi uchgan
Alouddavla a’lo hazratlari shayx bilan pinhona
uchrashib, uning oziga maslahat solibdi. Shayx
G‘aznaga borishdan qat’iy bosh tortibdi. Ittifoqo,
elchi ketguncha shayxning biror joyga yashirinib
turishini ma’qul topibdurlar.

Biz ustimizga eski chakmon, boshimizga eski
kuloh kiyib, xurjunlarni ko‘tarib, tun yarmida
uydan chiqdik.

Shayx qattiq iztirobda edi. Bundan besh-olti oy
muqgaddam, amir Mas’ud Isfahonni zabt etgan-
da shayx undan qochib, Hamadonga kelgan edi.
Bundan bir oy mugaddam esa shayxning Isfa-
hondagi hovlisiga o‘t tushgani to‘grisida ko‘ngil-
siz xabar kelgandi. Aytishlaricha, yong‘in chog‘ida
shayxning nodir kutubxonasi yonib ketgan. Inisi
Abu Mahmud esa tirikmi, yo‘qmi, bu yog‘i ham
hanuz qorongfi. Shayx butun topgan dunyosini
shu kutubxonaga sarf qilgan, unda ustodning
ko‘p qo‘lyozmalari, «Al-Qonun», «<Ash-Shifo» kabi
kitoblarining eng xushxat xattotlarga ko‘chirtiril-
gan noyob nusxalari saglanur edi. Ishqilib, ular
ham boshqga kitoblar bilan birga yonib ketmagan
bolsin!

So‘nggi yillarda shayx Isfahonda insof va ado-
lat haqgida, odil va noodil shohlar to‘g‘risida «Kitob
al-Insof» degan bir asar yozishga kirishgan edi.
Isfahondan sovuq xabar kelganda shayx bir inisi-
ni o‘ylab kuyunsa, bir kutubxonasi va shu kitobi-
ni o‘ylab ezildi, sababi — bu asarning qo‘lyozmasi
chala qolgan edi. Endi esa Isfahondan qochgan
odam, Hamadonda ham hammadan yashirinib,
pinhona kun kechirishdan boshqa chora qolma-
di. Yo, tavba! Keksaygan chog‘ida bu ne ko‘rgu-
lik! Ustodning mutolaa va mushohadadan bosh-
ga niyati yo‘q. Sho‘rlik shayx qachon bu niyatga
yetadi? Qachon osoyishta kun kechiradi?»

(Abu Ubayd al-Juzjoniy xotiralaridan.)*

! Ustoz Ibn Sinoning sodiq shogirdi, ajoyib inson Abu
Ubayd al-Juzjoniy xotiralari biz uchun bebaho bir merosdir.
Lekin, afsuski, bu bebaho xotiralar hanuzgacha to‘laligicha
topilgani yo‘q.

Bosh vazir Ali G‘arib saroydan ko‘ngli g‘ash
bo‘lib qaytdi. Tunov kungi mashum mashvarat-
dan keyin sultonning ahvoli yana ham ogfir-
lashdi, injiqlashdi, na ogzidan tuzuk bir gap
chiqadi, na unga gap ugqtirib bo‘ladi. O‘shan-
dan beri sulton faqat bir narsa bilan qiziqadi,
u ham bo‘lsa hakimi davron Ibn Sino! Hazrat
Ibn Sinodan darak bormi, yo‘qmi — bir kunda
o‘n marotaba so‘rab-surishtiradi, bosh vazir bi-
lan Abul Hasanak esa ming xil yolg‘on-yashiq
gaplar bilan kunni kech qilishadi, biroq ertangi
kunni o‘ylasalar, yurak o‘ynog‘i tutib, tong ot-
guncha to‘lg‘anib chiqishadi.

Shu boisdan Ali G‘arib go‘zallikda benazir,
lekin shu kunlarda uning koZziga jahannam
bolib ko‘ringan Osmon malikasi saroyidan qayt-
gach, «besh kunlik dunyo», deb bor vujudi bilan
aysh-ishratga sho‘ng‘iydi.

Vaziri a’zamning bog‘i Firuza bog‘ bilan, saroyi
Osmon malikasi saroyi bilan ragobat gila olma-
sa ham, oziga yarasha fayzi bor. Shu kunlarda
bog‘da shaftoli va chillaki o‘riklar qiyg‘os gulla-
gan, mayin qizil qum sepilgan xiyobonlar chetida-
gi xushqgad sarvlar nafis mitti yaproqgchalar bi-
lan burkangan, ariq bo‘ylaridagi majnuntollar
esa nozik sochpopuklar yozib, go‘yo suv bo‘yida
soch tarab o‘tirgan sanamlarday ochilib ketgan,
ayniqgsa, shomdan keyin gulzor va xiyobonlarda-
gi kumush favvoralar ishga tushib, tosh fonuslar
yoqilganda bog‘ yana ham yashnab ketadi, chi-
royiga chiroy, fayziga fayz qo‘shiladi.

Bosh vazir, odatda, kechqurunlari saroydan
gaytgach, egnidagi zarbof to‘nini yechib, yengil
libosga o‘ranadi, boshidagi oltin nishon qadal-
gan surmarang sallasi o‘rniga shaftoli gulli duxo-
ba takya, oyog‘iga yengil kavush kiyib, hudud-
siz bog‘da yolg‘iz sayr qilishni yaxshi ko‘radi. Har
biri oz latofati, oz ko‘rki, betakror go‘zalligi bilan
ajralib turgan bodomzor va shaftolizorlar, xur-
mozor va anorzorlarni asta kezib, davlat ishlari
haqgida tanho o‘ylashni, hovuz bo‘ylariga qurilgan
shinam shiyponlar, to‘rt tarafi ochiq, gumbazli
boloxonalarda o‘tirib, eng murakkab muammo-
lar, serjumboq yumushlarni hal qilishni, yechil-
mas tugunlarni yechishni ma’qul ko‘radi. Serg‘al-
va ishlar, xatarli yumushlar, yechilmas tugunlar
esa kundan-kunga ko‘payib bormoqgda. Bu jum-
boqglarning eng chigali tabiiy, toj-u taxtning vorisi
kim bo‘ladi, sultonning o‘ziday jangari, qaytmas,
bir sozli amir Mas’udmi yoxud mo‘min-qobilgi-
na shahzoda Muhammadmi, degan jumboqdir.
Chunki boshga hamma chigalliklar, arkoni harb
va arkoni davlat, vazir-u vuzaro, a’'yon-u boyonlar
orasidagi tarafkashliklar, nizo-yu nifoqlar, fisq-u
fujurlar — hammasi shu chigal muammoga borib
tagaladi. Chigal muammolar esa hushyorlik va eh-
tiyotkorlikni taqozo etadi, chunki vaziri a’zam bila-
di: davlat ishlari — bu jang maydoni emas, bu ishda
bor kuch bilan kamondan o‘q uzib bo‘lmaydi!

Durust, sultonning o%i allagachon kenja
o‘glli shahzoda Muhammadni valiahd deb fatvo
bergan. Lekin, avvalambor, bu fatvo hali xut-
baga qo‘shib o‘qilgan emas, tor doirada, vazir-u
vuzaro davrasidagina ma’lum, qolaversa, amir
al-mo‘mininning bu qaroridan ko‘plar norozi.

Ular orasida zaifa bo‘lsa ham davlat yumush-
lariga bosh sugqib, saroy ahlini yot deb yotqizib,
tur deb turg‘azib o‘rgangan, sultonning suyukli
singlisi Xatlibegimdan tortib, bo‘yi mushtdekki-
na bo‘lsa ham, kallasi xumdek, devon sohibi Abu
Nasr Mishkan janoblarigacha bor. Bosh vazir bi-
ladi — ularning hammasi amir Mas’ud bilan pin-
hona aloqada, har on, har daqgiqa saroydagi ish-
lardan ko‘z-quloq bo‘lib, «tig» etgan tovushga qu-
loq solib turishibdi. Agar amir Mas’ud bu xatarli
kunlarda Isfahonday ovloq joylarda jang-u jadal
qilib yurmaganida sarondagi fisq-u fasodlar bun-
dan besh battar avj olardi.

Bosh vazir, xiyobon va gulzorlarni asta ayla-
nib, yechilmas jumbogqlarni tanho yecharkan, yu-
rishdan charchagan chogflarida hovuz bo‘ylariga
qurilgan shiyponlarda o‘tirib orom oladi. Shiypon-
larda esa hamma narsa — bejirim billur idishlar-
da nafis tovlangan shafaqrang may-u sharbatlar-
dan tortib, jizillab turgan bedana kaboblargacha,
tandirlardan hozirgina uzilgan issiq patirlardan
tortib, pista-bodomlargacha — hamma narsa mu-
hayyo boladi. Ali G‘aribning istagiga ko‘ra, bir
joyda hali mo‘ylovi sabza urmagan yosh gulom-
lar xizmat qilsa, bir joyda harir ipak ko‘ylaklari
ichidan oppoq siynalari ko‘rinib turgan, hali ona-
lari o‘pmagan go‘zal kanizlar nazokat bilan bosh
egib turishadi, bu pakanagina, yum-yumaloq
odamning har bir so‘zi, har bir ishorasini mahliyo
bolib kutishadi...

Lekin bugun vaziri a’zam saroydan yuragi
g‘ash bolib gaytdi-yu, sayr qilish ham ko‘ngliga
sig‘may, darvozadan to‘g‘rnikki oshyonali ko‘shk-
ka o‘tdi.

So‘nggi paytlarda, aynigsa, amir al-mo‘minin-
ning ahvoli ogfirlashib, vasvas dardiga duchor
bo‘lganidan buyon, bosh vazir 0z ko‘shkidagi bar-
cha gimmatbaho buyumlarni, Hindistondan kel-
tirilgan oltin ma’budalar, billur idishlar, inak gi-
lamlar, noyob zeb-ziynatlar, quyma tillalar, xum-
xum oltin qum va behisob dinorlar, fil suyagidan
yasalgan nodir qutichalar, g‘aroyib hayvonlar va
qushlarning mofaz haykalchalari - hamma-ham-
masini xufiya joylarga yashirgan, koshona xo-
nalarida eng oddiy jihozlargina qolgan.

Bugun bosh vazir ko‘shkning huvillab qol-
gan xonalaridan biriga kirib, ko‘rpachaga yon-
boshladi. U bir on ko% ilintirib, og‘ir tashvish-
lardan g‘ovlab ketgan miyasiga jindakkina orom
bermoqchi, so‘ng ta’zimga kelgan tijorat ahlini,
tungi suhbatga chagqirilgan xufiyalar, mushrif-
lar, amir-u umaroni gabul gilmoqchi edi. Vazuri
a’zam uyquga ketishdan avval etiklarini yechib,
oyoqlarini uqalatishni yaxshi ko‘rar, to‘g‘rirogf,
busiz koziga uyqu kelmas edi. Biroq bugun
to‘'shakka choilib, endi oyoqlarini uzatganida,
ko‘shk og‘asi kirib, Afshon shol dahasidan bir xu-
fiya kelganini, xufiya bosh vazir janoblariga dar-
hol izhori ixlos bildirmoq azmida betogat bo‘layot-
ganini arz qildi. Bosh vazir, odatda birinchi galda
tijorat ahlini qabul gilar, chunki ular hech gqachon
quruq kelmas, ayniqgsa, xorijiy yurtlardan tashrif
buyurgan savdogarlar katta in’omlar, gimmatba-
ho sovg‘a-salomlar bilan kelishardi. Biroq Afshon
sholdan xufiya kelganini eshitgach, tijorat ahlini
ham ikkinchi galga qo‘ydi.

Afshon shol - shaharning eng kambag‘al, eng
serg‘alva dahasi. Undagi xufiyalarning xabarlari
alohida ahamiyatga molik.

Ali G‘arib oyog‘ini uqalash uchun kirgan erka
g‘ulomiga ruxsat berdi-da, ayg‘oqchini chaqirtir-
di. Sal o‘tmay, bo‘sag‘ada ustiga eski qora chak-
mon, boshiga qora ag‘darma telpak kiygan bir
kimsa paydo boldi, paydo boldi-yu, ulkan qora
qurtday g‘imirlab kelib, gilamga tizza bukdi.

Vaziri a’zam, negadir, ehtimol oziga oxshab
pildirab yurgani uchundir, bir qarashda ulkan
qgora qurtni eslatuvchi bu eski xufiyani ko‘p
xushlamas edi. Biroq Piri Bukriy degan bu kek-
sa ayg‘oqchi doim muhim xabarlar keltirar, Malik
ul-sharob atalmish anov shakkok shoir mayxo-
nasida bo‘ladigan nojo‘ya yumushlar, saltanatga
garshi qaratilgan ig'vo gaplarni oqizmay-tomiz-
may yetkazib turishda bebaho edi!

Bu safar ham shunday boldi. Piri Bukriy gar-
moqga o‘xshash qiyshiq qofllarini koksiga
qo‘yganicha, boshini bukri yelkasiga suqib, g‘ala-
ti bir gapni aytib berdi. Go‘yoki, o‘sha betavfiq
shoir Malik ul-sharob musofirxonasida ikki sirli
sayyoh paydo bo‘lgan emish.

Biri yosh, ikkinchisi esa chehrasi bag‘oyat
nuroniy, gap-so‘zlari bag‘oyat ma’noli bir alloma
emish. Ish sayyohning mast-alastlikda aytgan
soziga qaraganda, yuzidan aql-zakovat yog‘ilib
turgan bu alloma... hakimi davron Ibn Sino haz-
ratlari emishl..

Vaziri a’zam ikki bukilib o‘tirgan Piri Bukriy-
ning allaganday ma’sum ko‘zlariga tikilib, miyi-
gfida kuldi:

— Shu sozga inondingmi, Piri Bukriy? Ofarin
senga! Bundan chiqdi, sen... o“zlarini hazrat
Ibn Sino deb, avomni aldab, pulini tonab yur-
gan mug‘ambirlarni eshitmabsen! Chin Ibn Sino

bolsa nechun ul betavfiq mayxo‘rning iprindi
mayxonasida ivirsib yuradur!

Piri Bukriy ko‘zini yumib, boshini sarak-sarak
qildi:

— Bilmam, taqgsiri olam, boshda kamina ham
inonmadim va lekin suratini kordim?

— Ne surat?

— Anov... suratkash Abu Nasr Arroq' chizgan va
girq nusxa ko‘chirtirilib, girq yurtga yuborilgan hazrat
Ibn Sino surati! Pinhona kelgan bu sayyoh o‘shal su-
ratdagi hazrat Ibn Sinoning baayni 0zi, tagsiri olam!

—Baayni 0zi? — Ali G‘arib yum-yumaloq bo‘y-bas-
tiga zid bir chaqqonlik bilan qaddini rostlab o‘tir-
di. U bir nima demoqchi bo‘lib og‘iz juftladi, biroq
shu payt yana ko‘shk og‘asi kirib ta’zim qildi:

— Tagsiri olam ma’zur tutsinlar. Teginoboddan?
mushrif keldi!

— Teginoboddan?

— Shunday, taqgsiri olam. Teginoboddan, ariz
Abulvafo Sarigdan kelmish!

Vaziri a’zam bir zum ikkilanib turgach, Piri
Bukriyga tashqariga chiqib kutib turishni buyurdi.

— Chagqir mushrifni!

Yo, tavba!l G‘alati hangoma! Hangoma ustiga han-
gomal

Bir hafta egardan tushmay ot surib kel-
gan mushrif poygakka tiz cho‘kdi-da, belidagi
nosqovogfi ichidan vaziri a’zamga nos hidi ufu-
rib turgan bir maktub olib berdi. Maktubdagi
gaplar... vo darig‘! Piri Bukriy topib kelgan xabar-
dan ham g‘alatiroq edi...

! Abu Nasr Arroq - Ibn Sinoning zamondoshi, rassom va
tarixchi.
2 Teginobod — Sabuqtegin asos solgan shahar.

Bosh vazir bilar: bundan uch oy muqaddam
Ibn Sino hazratlarini yerning tagidan bo‘lsa ham
topib kelish sharti bilan uzoq Hamadonga yubo-
rilgan ariz Abulpafo Sariq tarvuzi qo‘ltigidan
tushib, G‘aznaga quruq qaytmoqda edi. Bosh va-
zir bu xabarni bundan bir hafta muqaddam oz
xufiyalari orgali bilgan edi. Malum bo‘lishicha,
Abulvafo Sarigning elchi bo‘lib borayotganidan
xabar topgan hazrat Ibn Sino Hamadonni tark
etib, gqayoqqadir bosh olib qochgan, uni, hatto,
Hamadon hokimi Alouddavla ham topib berol-
magan. Isfahonni zabt etib, Hamadon yaqinida
lashkar tortib turgan amir Mas’ud esa bu ishda
Abulvafoga yordam qilish u yoqda tursin, aksin-
cha, qarshilik ko‘rsatgan. Xullas, Hamadondan
ikki qo‘lini burniga suqib qaytgan Abulvafo Sariq,
amir al-mo‘mininga ko‘Tinishga yuragi dov ber-
may, Teginobodda turib golgan!

Gflati dunyo ekan bu dunyo! Bundan uch-
to‘rt yil muqaddam Ali G‘arib bilan bosh vazir-
likni talashgan bu to‘pori Abulvafo Sariq, mana
endi boshi devorga borib «taqg» etib urilgandan ke-
yin yana Ali G‘aribga murojaat qgilgan, bir parcha-
gi na maktubda uning nomiga ming marotaba
hamd-u sanolar o‘qib, yo‘l-yo‘riq so‘ragan edi!

Battar bo‘lsin! Agar bu naynov arizning
aqli bolsa, bundan uch oy muqaddam, amir
al-mo‘mininning sharafli topshirig‘ini oldim, deb
hovligmasdan, yo‘lga chigishdan oldin bosh va-
zirga bir og‘iz maslahat solsa bo‘lmasmidi?

O‘shanda, sulton in’'om etgan arg‘umoqlar, eng
dovyurak navkarlar, oliy yorliglar, xurjun-xur-
jun oltinlardan mast bo‘lib, bosh vazirdan bir
0g‘iz yo‘l-yo‘riq soramagan bu befahm ariz endi

nechun uyalmasdan undan maslahat so‘raydi?
Nos hidi ufurgan xatini koz yoshi bilan yuvib,
nechun izhori ixlos qiladi?

Abulvafoning ozidan ham besohagay dastxat
bilan yozilgan bu maktubning birinchi gismidagi
gaplar, shu o‘ylar sabab vaziri a’zamning yuragida-
gi eski muzni erita olmadi. Lekin xatning ikkinchi
gismil!.. Ikkinchi qismidagi gaplar... bukri topib kel-
gan boyagi gaplardan ham g‘alatiroq edi!..

Goyokim, Abulvafo Sariq, umidlari chil-chil
sinib, uzoq Hamadondan Teginobodga quruq
gaytib kelgan kunlari shahar bozorida o‘zini haz-
rat Ibn Sino deb, fugaroni davolab yurgan bir al-
loma paydo bo‘lgan emish. Tabobat bobida yago-
na bo‘lmish bu hakimi davronni 0z ko‘zlari bilan
ko‘rganlar, uning dori-darmonlaridan davo top-
gan bedavo xastalar son mingta emish.

Ariz Abulvafo Sariq bu xabarni eshitib, ul
hakimi hoziqga darhol chopar yuborgan emish.
Ammo chopardan xabar topgan tabib darhol bor
bisotini yig‘ishtirib, bir kechada qaygadir gum-
don bo‘lgan emish?..

Burni tagidan shunday quyonni qochirib
yuborgan aqli ko‘toh ariz bu bema’ni xabarni
yetkazar ekan, ko‘z yoshi to’kib, bosh vazirdan
maslahat so‘ragan, maslahat orasida esa... Te-
ginoboddan qochgan bu hakimi davron mabodo
G‘azna tomon yo‘l olganmikin, degan mujmal bir
gapni ham qistirib ketgan edi.

Vaziri a’zam befahm arizning bema’ni maktu-
bini o‘gqib nihoyasiga yetmagan ham ediki, to‘sat-
dan, uning miyasida nimadir yulduzday «yarq»
etib yondi-yu, o‘rindan turib ketdi.

Bosh vazirning miyasida «yarq» etib yongan
bu fikr... xatarli va g‘aroyib edi! Shunday g‘aro-
yib va shunday xatarli ediki, Ali G‘arib, ko‘shk
bo‘sag‘asida kutib turgan mushriflar, muzofot-
lardan kelgan divsuvorlar', izhori ixlos ma’nosi-
da tashrif buyurgan savdogarlar u yoqda tursin,
hatto, masjid va madrasa kavaklaridan o‘rmalab
chiqgan shaxsiy ayg‘oqchilarini ham qabul qil-
madi. Ko‘shk og‘asiga sharob keltirishni buyurib,
ust-ustiga bir necha kosa may sipqardi.

Yigirma yillik qolbola sharob o% ishini qildi.
Zum o‘tmay hozirgina g‘aroyib tuyulgan g‘aroyib
fikr juda tabiiy, xatarli reja esa juda dadil va mar-
donavor rejaga aylandi. Vaziri a’zam, zebi ziynat-
lardan soqit bolgan xufiya go‘shani asta aylanib,
ko‘ngilga kelgan bu fikr va rejalarni obdan pishirish
niyatida edi, biroq shu payt eshik beruxsat ochilib,
shaxsiy qushchisi ta’zim qilib kirib keldi.

— Afv etgaysiz, valine’'mat!.. Xeshingiz Abul
Hasanak janoblaridan elchi keldi. Kecha bolala-
gan ona kiyikni berar emishsiz!

— Ona kiyik?

— Ha, ona kiyikni bolasi bilan birga so‘rab keldi!

— Vo ajabo, tun yarmida ona kiyikni ne giladi u?

— Bilmam, tagsiri olam, elchining aytishicha,
oftobi olam... ovga otlanmish!

— Oftobi olam ovga otlanmish? Bir necha oydan
beri vasvas bosib, oyog‘ini bazo‘r sudrab yurgan
davlatpanoh ovga chiqarmish! Ajab jumboq!

Amir al-mo‘minin so‘nggi yillarda yomon bir
odat chiqargan, vaziri a’zam bir chetda qolib,
eng maxfiy yumushlarni shu hezalak vaziri Abul
Hasanak bilan maslahatlashadigan bo‘lgan. Af-

! Divsuvorlar — choparlar.



— Ko'hna dunyo 89 ~SCLHE

tidan, ov ham shunday maxfiy yumushlardan
biri edi. Ali G'arib shuni o‘ylab, tirnoqlarigacha
zirqirab ketdi-yu, lekin Piri Bukriyning gapi yodi-
ga tushib, ko‘ngli xiyol taskin topdi.

Mayli, ular ovda yurganida Ali G‘arib bu ishni
o‘ylab oladi, obdan o‘ylab, obdan pishitib oladi. Shu
garorga kelgan bosh vazir Piri Bukriyni chaqirtirdi.

YETTINCHI BOB
1

Kechasi bir guruh navkarlar nogahon bostirib
kirishganda ozini hazrat Ibn Sino deb atagan
keksa sayyoh mast uyquda edi. U dod solishga
ham ulgurmadi, navkarlar uning sallasini ogziga
tiqib, qol-oyoqlarini bog‘lashdi-da, egarga o‘nga-
rib, qasir-qusur ot surib ketishdi.

Keksa sayyoh egarda qimiz solingan meshday
chayqalib borarkan, ich-ichidan kuyinib:

«Bu kuningdan besh battar bo‘l, miyasiz ten-
tak! — dedi ozi-oziga. — Kim senga o‘zingni hazrat
Ibn Sino deb, dovruq sol, dedi, nodon? Ajaling-
dan besh kun burun oflishni tilagan bo‘lsang ti-
lagingga yetding, manal!»

Ko‘kda, tarigday sochilgan yetti qaroqchi tagi-
da yangi hilol yangi zarb qgilingan oltin dinor par-
chasiday yarqirab turar, u negadir yangi tugilgan
chaqalogni eslatar, chaqaloqday ojiz, chaqaloq-
day nogiron edi. Kechagina bahor giyohlarining
o‘tkir va xushbo‘y atrini sochib esgan iliq shaba-
da bugun tanani junjiktiruvchi sovuq shamolga
aylangan, bu shamol ostida yol bo‘yidagi daraxt-
lar — azim chinorlar, quloch yetmas oq teraklar,

sadalar, arg‘uvonlar asov daryoday shovullar,
goyo ko‘kka talpingan ulkan qora qushlarday
talpinar, yulqginar edi!..

Shahar mast uyquda, ko‘chalar, rastalar, gu-
zarlar suv quyganday jim-jit, hatto, qorovullar-
ning shaqildog’i ham eshitilmas, guzarlardagi
toshfonuslar ham o‘chgan, shahar zimiston edi!..

Qo‘l-oyoqlari chandib boglangan keksa sayyoh
ot ustida ming azob bilan tebranib borarkan, ne-
gadir Buxoro hokimi Aliteginning mudhish zin-
donlari ko‘z oldiga kelib, vujudi qora terga tushdi.

«O, nodon shogird! Tentak shogird! Agar u
o‘sha kuni kechasi Malik ul-sharobning bir piyo-
la mayidan mast bo‘lib, noehtiyotlik bilan valdi-
rab go‘ymaganida, ehtimol, bu mudhish voqgea
ro‘'y bermas edi! Shogirdning mast-alast sozlari
sabab mana endi uning hamma o‘ylari, bir necha
oydan beri tuzib kelgan barcha rejalari barbod
bo‘ldi! Barbod!»

G‘aznayi munavvaraning kimsasiz ko‘chalari,
guzar va rastalaridan dukur-dukur ot choptirib
o‘tgan navkarlar shahar o‘rtasidagi qanday-
dir baland qo‘Tgon oldida egardan tushishdi.
Navkarlarni garshi olgan keksa darvozabon qo‘li-
dagi toshfonusni ko‘tarib, egar ustida bir kunda-
day ko‘ndalang yotgan keksa sayyohga ko‘z qirini
tashladi-da, qo‘rg‘onga kirishga ijozat berdi.

Qo‘rgon ichi hududsiz bog‘ bo‘lib, uning o‘rta-
sida ikki gavatli marmar gasr oppoq ogarib tu-
rardi. Qasrning darichalarida «milt» etgan chi-
roq ko‘rinmas, hamayoq zim-ziyo, faqat ikkin-
chi oshyonaning eng chekkasidagi bitta-yu bitta
darichasi osmondagi yangi hilolday nogirongina
miltirardi.

Hovliga kirgach, navkarlar keksa sayyohni
egardan yerga tushirib oyoq-qofllarini yechish-
di-da, bo‘shagan belbog‘ bilan kozlarini mahkam
boglab, qayoqqgadir sudrab ketishdi.

Keksa sayyoh xuddi boshiga gurzi tushgan
odamday, kaxt bo‘lib qoldi. U na gayoqqa ketayot-
ganini o‘ylar, qancha yurganini bilardi. Bir mahal
sharag-shuruq ochilgan qulflar ovozidan hushiga
keldi. Dimog‘ig‘a «gup» etib kalamush hidi urdi. Uni
gandaydir zax, sovuq bir yertolaga sudrab kirishdi.
Ketma-ket eshik taraqlab yopildi-da, yana ilinayot-
gan qulflarning sharaqg-shurug eshitildi.

Keksa sayyoh ko‘ziga bog‘langan qalin belbog‘ni
yulib oldi, biroq kalamush hidi ufurgan yerto‘la
shunday zim-ziyo ediki, hech narsani ko‘rolmadi.
U oyoqlari qaltirab, turgan joyiga tiz chokdi-yu,
alam va og‘riqdan yer timdalashga tutindi.

2

Uning asli ismi Abu Halim edi, biroq yoshlik
— beboshlik deganlaridek, yoshlikdagi sho*xliklari
sabab yor-birodalari unga Abu Shilqim ibn Shah-
voniy degan lagab qo‘yishgan edi.

Abu Halim Buxoroyi sharifda, o‘sha, hazrat
Ibn Sino istigomat qilgan Juyi Mo‘liyon' dahasi-
da, Buxoro hokimi Nuh ibn Mansurning suyukli
tabibi Abu Faysal xonadonida tavallud topdi.

O, bu Abu Ali ibn Sino! Ibn Sino!

Abu Shilgim esini tanib, yoshlik tulporiga
minibdiki, ko‘ksini tizginsiz bir hasad bamiso-
li ochkoz kalamushday kemiradi. Bu hasad, bu
ragobat gachon boshlandi — buni Abu Shilgim-

! Juyi mo‘liyon — Buxoroda Ibn Sino yashagan mahalla.

ning ozi ham bilmaydi. Boshda, Ibn Sinolar
xonadoni Buxoroyi sharifga ko‘chib kelganida,
hech kim ularni nazarga ilmagan edi. Garchi,
Abu Alining otasi Abu Abdulloh amir devonida
mirzalik gilsa ham, Juyi Moliyon dahasining ka-
zo-kazolari ularni «kelgindi», deb kalaka qilishar-
di. U mahalda Abu Shilgimning otasi Abu Faysal
Buxoro hokimining bosh tabibi hisoblanar, daha-
da ularning qo‘sh oshyonali koTkam qo‘rg‘oni va
hududsiz bog‘lari bo‘lar, bu bog‘lar Juyi Mo‘liyon
dahasining ko‘rkiga ko‘rk, savlatiga savlat qo‘shib
turardi. Ularning boglari va muazzam qasrlari
oldida Abu Alilar hovlisi shohona ton yonidagi
darvesh jandasiday g‘arib ko‘rinardi.

U mahalda o‘n bir-o‘n ikki yoshlardagi Abu
Shilqim arab zodagonlari dahasidagi madrasayi
kalonda tahsil olar, zarbof liboslarda yuradigan
yosh mullavachcha «kelgindi» hamsoyalarining
«kelgindi» o‘glini nazariga ham ilmas edi. Hatto,
bu ozgin, qiyg‘ir burun «kelgindi» bola to‘g‘risida,
uning aql bovar qgilmas zakovati to‘g‘risida har xil
mishmishlar tarqalganda ham yosh Abu Shilgim
pinagini buzmadi. U paytlarda Abu Shilqim,
boshida o‘smirlikning xumo qushi, yoshlik gash-
tini surar, Juyi Mo‘iyon kazo-kazolarining er-
katoy boyvachchalari bilan ulfatchilik qilar, gul-
gun bazmi jamshidlardan boshi chigmas, boglar-
da yashirinib, marmar hovuzlarda cho‘milguvchi
yalang‘och sanamlarni pinhona kuzatish, yorug’,
oydin kechalari esa xilvat xiyobonlarda ularning
yo‘llarini to‘sishdan qo‘li tegmas edi. Abu Ali esa...
Abu Alini u gohi-gohida bozorlarda, attorchilik va
baqqolchilik rastalarida, faqir kitobfurushlarning
g‘arib do‘konlarida ko‘rib qolardi. Qalang‘i-qa-

sangi attorlar rastasida allaganday giyohlarni
hidlab, eski kitoblarni titib yurguvchi bu xayol-
parast o‘spirin u paytlarda Abu Shilgimning kul-
gusini gistatardi, vassalom.

U mahalda Abu Shilgim va uning do‘stlari saxiy
Buxoro bozorlariga faqat bir magsadda borishar,
u ham boilsa, dongfi olamga ketgan zeb-ziynat-
lar rastasiga qatnaydigan malaklarning chehrayi
shamslarini ko‘rib, orqalaridan gap otish edi, xolos.

Shahriston ichida joylashgan bu hashamatli
do‘konlarda nodir zeb-ziynatlar, nafis tilla sirg‘a
va bilaguzuklar, sof qizil oltindan yasalgan nozik
baldoqglar, shoda-shoda marjonlar, bebaho sadaf-
lar, kimxob yostiqchalarga qadalib, oftobda ajib
tovlanib turguvchi yoqut va injular, 1la’l va durlar,
qo'yingki, yetti iqglimning hamma ganjlari topilar
edi. Bu ziynatlarni ko‘rgani Buxoro zodagonlari-
ning erkatoy sanamlari kelishardi. Nozik oyog-
chalaridagi nozik kavushchalaridan tortib, pe-
shonalaridagi tillagoshlarigacha dur va injular
bilan bezalgan bu ofatijon sanamlar mashhur
zargarlik rastasiga odatda soyabon aravalarda
kelishardi. Ular ko‘k, qizil, pushtirang parda bi-
lan to‘silgan aravachalaridan go‘yo rang-barang
kapalaklarday lip-lip uchib chiqgishar va yuzlari-
ni harir durralari bilan to‘sishib, do‘kon tomon
shoshilishar, go‘yo nodir zeb-ziynatlardan bosh-
ga hech narsa qiziqtirmas edi ularni. Lekin Abu
Shilgim va uning takasaltang birodarlari bu-
ning hammasi mug‘ambirona bir o%in ekanini
yaxshi bilishardi. Chunki soyabon aravalardan
mitti qushchalarday «par-par» uchib chiggan bu
malaklar ularning yonidan chopgqillab o‘tishar-
kan, birlari harir durralarini to‘g‘rilagan bo‘lib,

chehrayi mohlarini bir ko‘rsatib olishsa, bosh-
ga birlari koz urishtirib o‘tishar, bu koz urish-
tirish va imo-ishoralar goho-goho Juyi Mo‘liyon
boglarining eng xilvat burchaklarida pinhona
uchrashuvlar bilan tugardi!..

Kunlari mana shunday pinhoniy uchrashuv-
lar va totli bo‘salar bilan o‘tgan Abu Shilgim va
uning do‘stlariga «xayolparast kelgindirning ki-
tobfurushlar rastasida kitob titib, ivirsib yurish-
lari chindan ham kulgili tuyular, goho-goho ular
Abu Alining yo‘lini to‘sib, gap qotishardi:

— Hey, birodar! Bu iprindi ishlaringni qo‘ib,
biz bilan yur! Ark yonidagi balxlik savdogarning
kenja xotini alacha choponingga koi tushib,
oshig-u beqgaror bo‘lib qolibdi! Istasang, kecha-
si guzarga chiq. Sekin olib borib qo‘yniga solib
qo‘yamiz!..

Ular shunday deb, qah-qah otib kulishar, Abu
Ali esa rangi «quv» o‘chganicha, lom-mim demay
yonlaridan o‘tib ketardi.

Bir kun tong chogi gaysi bir bazmdan qay-
tib, dong qotib uxlayotgan Abu Shilqimni kimdir
tepib uyg‘otdi. Ko‘zini ochsa, tepasida padari buz-
rukvori, — Alloh uning tuprog‘ini yumshoq qilg‘ay!
— gaqgayib turibdi. Boshidagi hakimlar kiyadi-
gan oq taqyasi bir tomonga og‘ib ketgan, kozlari
chaqchaygan, koksiga tushgan oppoq soqoli jonli
maxluqday dir-dir titraydi!

— Befarosat ho’kiz! Ana, kelgindi mirzoning sen
tengi farzandi davlatpanohni davolab, behisob
in‘lomlarga sazovar boldi. Sen hokiz bolsang... yo-
tibsen, harom-xarish ishlardan boshing chigmay!

Abu Shilgim keyin bilsa, eskifurushlar rasta-
sida kitob titib yurguvchi bu xayolparast mul-

lavachcha tabobat ilmini shunday o‘rganibdiki,
Buxoro hokimi Nuh ibn Mansurning og‘ir dardi-
ga davo topib, uning katta ehsonlariga sazovor
bolibdi!..

Kim bilsin, Abu Shilgimning yuragini kala-
mushdek kemirgan hasad va raqobat tuyg‘usi
o‘shanda, g‘azabdan soqoli dir-dir titragan padari
buzrukvorining ilk tepkisini yegan kechasi tugil-
gandir? Harqalay, xayolparast mullavachchaning
tabobat bobidagi shuhrati ortgan sayin, padari
buzrukvorigina emas, Abu Shilgimning ham ichi
tuz ichganday achishadigan bo‘ldi.

Sal o‘tmay, keksa Nuh ibn Mansur olamdan
o‘tdi, uning kaltabin zurriyotlari bir-birlari bilan
toj-u taxt talashib, ko‘hna somoniylar davlatini
batamom barbod qilishdi. Fagat Buxoro va Sa-
marqand emas, butun Movarounnahr sahroni-
shin qoraxoniylar hukmiga bosh egdi. Kechagina
sahroyilarni mazax qilib, ustlaridan kulib yurgan
Buxoro zodagonlari endi serviqor turkiy beklar
bilan qiz berib, qiz olishishni ozlari uchun ulug’
baxt va katta sharaf, deb biladigan bo‘lishdi.

Kunlardan bir kuni padari buzrukvori Abu
Faysal Abu Shilgimni otga mindirib, sahroga olib
chiqib ketdi. Ular Hurmiton'® bog‘laridan o‘tib, Af-
shona tomonga ravona bo‘lishdi. Ilk bahor edi. Af-
shona ortidagi bepoyon dasht uyur-uyur yilqiga,
suruv-suruv qo‘y-qo‘zilarga to‘lib ketgan, hamma
yoqda oq, qizil, jigarrang o‘tovlar do‘npayib turar,
ularning atrofida ot o‘ynatgan bo‘z bolalar, bosh-
lariga ukki patlari gadalgan qizil qalpoqcha kiyib,
sochlariga kumush ziynatlar taqib olgan qiz-ke-
linchaklar chopgqillab yurishardi.

! Hurmiton — hozirgi Romiton.



YLD 96 Odil Yoqubov
heal

Abu Faysal eng baland girdagi eng ko‘rkam
oq o‘tov oldida otdan tushdi. Ota-bolani boshiga
oq qalpoq, egniga uzun oq chakmon kiyib, belini
kumush kamar bilan bogflab olgan, uzun bofyli,
keksa bek kutib oldi. U, Abu Faysalni oq o‘tov-
ga boshladi, Abu Shilgim esa o‘tov yonida xizmat
qilib yurgan qiz-kelinchaklarni tomosha qilib,
tashqarida qoldi.

Qiz-kelinchaklarning aksari qizil guldor ko‘ylak
kiygan, oyoqlarida qizil, ko’k, sariq saxtiyon etik-
cha, boshlarida esa o‘sha, uchiga ukki pati qadal-
gan qizil chambarak galpoqchalarni qo‘ndirib olish-
gan. Ularning yum-yumaloq, kulcha yuzlari ochiq,
quralay ko‘Zzlari shox chagnab turar, yurganda
sochlaridagi kumush ziynatlari ajib ovoz chiqarib
jaranglar, bunga muloyim kulgulari qo‘shilib, Abu
Shilqimning yuragiga jaz-jaz tegardi.

O‘sha kuni kechqurun Buxoroga gaytib ketayot-
ganlarida otasi unga bir gap aytdi. Goyo bu tur-
kiy bekning davlati Buxoro hokimining davlatidan
kam emas emish... Bekning on olti yashar bir
qizi bo‘lib, u betob emish. Biroq, inshoollo, tuzalib
ketar, dedi otasi. Otasining bu gaplarini eshitar-
kan, Abu Shilgimning ko‘z oldiga hozirgina ko‘rgan
giz-kelinchaklar, kulcha yuzlarini yashirmay, mu-
loyim kulib turgan shox sahronishin malaklar ke-
lib, yuragi battar jazillab ketdi...

Bir necha hafta o‘tdi. Bir kun kechasi, Abu
Shilgim 0%z bogflarida yor-do‘stlari bilan chaqg-
chaqglashib o‘tirgan edi, ko‘chadan otasi kirib
keldi. Uning vajohatidan odam qo‘rqqulik, rangi
devorday oqgargan, oppoq qoshlari tagidagi ko‘kim-
tir kozlari qon talashgan. U sarmast odamday
chayqgala-chayqala shiyponga chiqdi-da, do‘stlar

davrasida may ichib o‘tirgan erka zurriyotining
orgasiga bir tepdi. Tepkiga bir-ikki musht ham
go‘shmoqchi edi, biroq, osmonga ko‘targan ser-
hasham asosi to‘satdan qo‘lidan tushib ketdi-yu,
bir qop go‘shtday lorsillagan odam, bor vujudi bi-
lan yerga gursillab yiqildi...

Abu Shilgim keyin bilsa, otasining yolini tag‘in
o‘sha kelgindi yosh tabib kesib o‘tgan ekan. U bek
qizining davosiz dardiga davo topib, katta in’'om-
lar olgan, bek qizi esa yosh tabibga oshig-u beqa-
ror bo‘lib qolgan ekan. Rost, bek bu ishdan xabar
topib, mash’um ishga to‘g‘anoq solibdi, qizini
olib, bir kechada Afshonadan ko‘chib ketibdi...

Kim bilsin, Abu Shilgimning yuragini och ka-
lamushday kemirgan raqgobat tuygusi o‘shanda
uyg‘ongandir!

Yosh tabibning shon-shuhratiga dosh berol-
may, hasad o‘tida kuyib ketgan padari buzrukvori
erka zurriyotiga ikki tepki in’om etib, o‘sha yer-
ning ozida jon taslim qildi. Shundan keyin nima
boldi — buni Abu Shilgimning o‘zi ham bilmaydi.
Chunki, «Sulaymon o‘di, devlar qutuldi» qabilida
ish tutib, padarining jismini tuproqqa berib kel-
gan kuniyoq ko‘zini chirt yumib ayshga sho‘ngfi-
gan Abu Shilgim otasi yiggan davlatni batamom
sovurib bitirgandagina kozini bir ochdi. So‘nggi
somoniylar hukmdorining bosh tabibi Abu Fay-
sal janoblarining dunyosi esa behisob edi. Oldin
chuqur yertolalardagi po‘at sandiglar ochildi,
ulardagi ganjlar, nodir oltin buyumlar ketdi, ke-
yin zeb-ziynatlar, noyob uy jihozlari, ipak gilam-
lar, billur idishlar, tilla va kumush gandillar,
shamdonlar, ot-aravalar bozorga chiqdi, keyin
ikki oshyonali niliy qasr, qasrdan keyin xiyo-

bonlariga kumush favvoralar o‘rnatilgan behu-
dud bog’, bog‘dan keyin qasr oldidagi otxonalar,
otxonalardan keyin molxonalar!.. Qo‘ldan ketgan
bu behisob boylik bilan birga Abu Shilgim ham
yuqoridan pastga qarab yumalab tushaverdi:
ikki oshyonali niliy qasrdan xizmatkorlar uyiga
ko‘chib o‘tdi, undan bog‘dagi shiyponga, shiypon-
dan otxonaga, otxonadan molxonaga.. Axiyri bir
kun ko‘zini ochib garasa... bog‘ etagidagi xaro-
ba bir kulbada yotibdi? Na ichishga may qolgan,
na yeyishga bir burda non! Egnida gadolar ham
jirkanadigan eski chopon, tagida uvada namat,
golgan bitta-yarimta sandiq va qutichalarda hech
vaqo yo‘q, mog'orlab ketgan qandaydir giyohlar,
mayda-chuyda shishachalarga solingan allagan-
day sassiq suyugliklar! Yonida na onayizori bor, na
hamtovoq yor-birodarlari va na aka-ukalari. Bari
uni tark etgan, to‘g‘rirogi, Abu Shilgim o0%zi hamma-
sini kafangado qilib tarigday sochib yuborgan edi!

Ne chora? Boshga tushganni koz ko‘rar ekan.
Tirikchilik — tirriqchilik ekan! Abu Shilgim yig‘lab-
siqgtab, yor-birodarlaridan egniga bitta to‘n,
boshiga bitta dastor, tagiga qirchang‘i bir eshak
so‘rab oldi, otasidan qolgan-qutgan giyohlarni,
suyugqliklar solingan shishachalarni xurjunga
joylab, tabib Abu Halim ibn Faysal nomi bilan
sahronishinlar ovullarini kezib ketdi... Shu-shu,
birda och bo‘lsa, birda to‘q, birda shoh-u birda
gado, yillar o‘tdi. Yuziga ajin, soch-soqoliga oq
oraladi. U taqdirga tan berib, boriga shukur qila-
digan bo‘ldi. Fagat bir narsa ba’zi-ba’zida tinchi-
ni buzib, yuragini tuz sepganday achitar, u ham
bolsa, yana o‘sha eski raqibi Abu Ali edi!

Abu Shilgim goho-goho biror sabab bilan dong-
dor hakimlar yoxud xorijiy sayyohlar majlisiga
kirib golgudek bolsa, aksar hollarda yana o‘sha,
bir mahallar kitobdorlar va giyohvandlar do‘kon-
larida ivirsib yurguvchi yosh tabibning nomi tilga
olinar, cheksiz hurmat va iftixor bilan tilga olinardi!
Emish, goyo bu xayolparast tabib tibbiyot bobida
tengsiz alloma bo‘lgan emish, ajaldan boshqga neki
kasal bolsa, hammasiga davo topar emish! Go‘yo
«Qonun» degan bir kitob bitgan emishkim, bu ki-
tobni oltinga ham topib bolmas emish!..

O, bu Ibn Sino! Yoshlik chog‘laridayoq yuragi-
da hasad o‘tini yoqib, halovatini buzgan, tinch,
beg‘ubor hayotini raqobat og‘ushi bilan zaharla-
gan Ibn Sino!

...Abu Shilgim ibn Shahvoniy peshonasi-
ni devorga gurs-gurs urib, yana yer tirnashga
kirishdi. Shu payt to‘satdan G‘aznaga kelib, bu
zindonga tushishga sabab bo‘lgan g‘aroyib bir vo-
gea esiga tushdi, tushdi-yu, o0zi ham sezmagan
holda yana xayol daryosiga sho‘ng‘idi.

...Bu g‘aroyib vogeaning sodir bo‘lganiga mana,
o‘n yildan oshdi. Xuddi hozirgiday ilk bahor edi.
Abu Shilqim, tagida xachir, egnida ko‘k movut
to‘n, boshida yangi simobiy salla — bu mahalda u
Buxoro tevaragidagi gishloglarda ancha-muncha
ixlosmandlar orttirib, qorni to‘ygan, qirchangi
eshagini xachirga, eski choponini kok movut
to‘nga almashtirgan edi! Hurmiton bozori gay-
dasen, deb yo‘lda yo‘rtib borardi.

Hurmiton — Buxoro asilzodalari, arkoni davlat
va arkoni harb, vazir-u vuzaro, a’yon-u boyon-
larining yozgi garorgohi. Ayniqgsa, qafasday tor
shahar hovlilariga o‘rganolmagan turkiy beklar

Hurmiton tevaragidagi bepoyon dashtlarni xush
ko‘rishar, ko‘’klam chiqishi bilan mol-mulklarini
tuyalarga ortib, turnaqator bo‘lib qir va adirlarga
ko‘chib chiqgishar edi. Bu payt Hurmiton bozor-
lari ham gullab ketar, Xuroson-u Shosh, Tolos va
Oloy tomonlardan boy karvonlar azim daryoday
oqib kelardi!

O‘sha kuni, turkiy beklar ovulida tabiblik qilib,
xurjunining ikki kozini in’omlarga to‘ldirib olgan
Abu Shilgim xushnud kayfiyatda Hurmiton an-
hori bo‘idagi bir karvonsaroyga kelib tushdi.
Anhor sohili gavjum, oshxonalarda kabobpazlar
kabob pishirar, somsapazlar somsa, novvoylar
non yopishar, qovurilgan piyoz va go‘sht, issiq
non va qalampir hidi dimoqga gup-gup urardi.
Anhor bo‘yidagi gilam to‘shalgan so‘rilarda zarbof
va kimxob to‘nli asilzodalar, kalondimog"‘ tijorat
ahli yonboshlab yotar, yo‘gsillar, darveshlar, jul-
dur chopon gadolar esa quyiroqdagi ko‘m-kok
o‘tloglarda to‘p-to‘p bo‘lib o‘tirishar, har kim top-
ganini o‘rtaga to‘’kkan edi... Abu Shilgim xachiri-
ni bir chetga tushovlab, zodagonlardan pastroq,
gadolardan yuqoriroq bir so‘ridan joy oldi-da, bir
kosa qgimiz bilan ikki six kabob so‘radi.

U sopol kosadagi qimizni bir ko‘tarishda
bo‘shatib, kabobga kirisharkan, quyiroqda o‘tir-
gan, chap kozi ko‘r bir darvesh yolg‘iz ko‘zini
unga o‘qdek gadab, tikilib-tikilib garayotganini
paygab qoldi. U nechundir yuragi «shuw» etib,
kozini ko‘r darveshdan olib qochdi. Biroq ko‘r
darvesh darhol o‘rnidan turdi-da, ro‘parasiga ke-
lib, ta’zim bajo keltirdi:

— Assalomu alaykum, hakimi davron... Abu Ali
ibn Sino hazratlari!

Abu Shilgim ogZzi ochilganicha darveshning
cho‘g'day yongan yolgiz koziga hayrat bilan tikildi.

— Hakimi davron... Ibn Sino? Sen faqirni bosh-
ga birovga oxshatding, darvesh!

— Muborak nomingizni yashirmoqdan ne foy-
da, tagsirim? — dedi kor darvesh, negadir ovozi-
ni pasaytirib. — Bundan bir yil muqaddam kami-
na sizni Isfahonda, amir Alouddavla davrasida
ko‘rganmen. Isfahon ahli sizga sajda qilib, tabar-
ruk jubbangiz etaklarini o‘pganini 0z kozim bi-
lan ko‘rganmen!.. Nechun oz eldoshlaringizni bu
saodatdan benasib qilasiz, tagsirim?

«Yopiray! Bu telba darvesh ne deydi? Murodi
ne buning?»

— Hozir ahli mo‘minni ogoh gilamen, toki ahli
iymon yaxshi doru darmonlaringizdan bahra
olsin, xastalar davo topsin!

Yuragi orqgasiga tortib ketgan Abu Shilqim,
«hoy-hoy», deguncha bo‘lmadi. Ko‘r darvesh kaft-
larini ogziga karnay qilib:

— Hoy ahli iymon, yaxshilar! — deb xitob qildi. —
Eshitmadim demanglar, g‘aflat uyqusida qolmang-
lar! Allomalar mukammali va hakimlar afzali hazrat
Ibn Sino tavallud topgan o‘z yurtiga gadam ranjida
gilmish! Kimki bu hakimi hozigning yuksak kamoli
va nurli jamolidan bahra olib, davosiz dardiga davo
topmoq istasa — marhamat qilsin!

Anhor sohilini toldirgan «ahli iymon» birdan
«gurr» etib ko‘tarildi-yu, Abu Shilgim bilan ko‘r
darvesh tomon yopirildi. Rost, chinor soyasida
so‘rilarda yonboshlab yotgan serviqor asilzoda-
lar orasida masxaraomuz kulib qo‘yganlar ham
boldi, biroq ularning kulgusi birdan «gurr» etib
ko‘tarilgan olomonning shov-shuvi ostida ko‘milib

ketdi. Nogahon yopirilib kelgan «ahli iymonn»
bir-birining gapiga quloq solmas, hamma to‘sat-
dan <hazrat Ibn Sinorga aylangan Abu Shilgim-
ni ko‘rishga intilar, birov juldur kiyimini shartta
yechib, irigan-chirigan oyog‘ini namoyish etar,
birov yarasini, birov chaqasini degandek, birov
nogiron bolasini ko‘rsatar, birov onasini! Xullas
kalom, bir zumda bo‘ldi to‘polon, bo‘ldi to‘polon!
Ko‘r darvesh zudlik bilan chopib borib, xachir
ustidagi xurjunni sudrab keldi. Shundan ke-
yin Abu Shilgim ham lom-mim demay xastalar-
ni «davolashrga, ya’niki xurjunidagi giyohlarni
ulashishga tutindi. U og‘ziga kelgan gapni aytib
giyoh ulashar, ko‘r darvesh esa yomg‘irday yog‘a
boshlagan oqchani yigar edi! Xurjunning ikki
kozini toldirgan giyohlar — tuyatovon, otquloq,
yovvoyi yo‘ng‘ichqa, cho‘girtikonlar talqoni, ray-
hon va kiyik o‘ti, bodom va tog‘yalpizi, turfa gullar
aralashmasi, yantoq va shuvoq ildizlari, nasha,
ko‘knori poyalarining qaynatmalari va ularning
urug‘lari, qo‘yingki, Abu Shilgim keksa tabiblar-
dan nimaniki eshitib, tog‘-u toshlardan nimaniki
yig‘ib olgan bo‘lsa, hammasi koz ochib-yumgun-
cha kumush va, hatto, oltin tangalarga aylan-
di... Shundan keyin ko‘r darvesh <hakimi dav-
ron» charchaganini ro‘kach qilib, kimki chorasi
topilmas dard va qutulib bolmas ajal balosidan
qutulmoqgni istasa, ertaga Hurmiton bozoriga
marhamat qilishlarini tayinladi-da, yig‘ilgan «ahli
iymonrni targatdi... Lekin ertasiga ular Hurmiton
bozori emas, sayqgali royi zamin Samarqand qay-
dasen deb, Samargand tomon ravona bo‘lishdi.
Shu-shu, falakning gardishi bilan hazrat «Ibn
Sinorga aylangan Abu Shilgim ibn Shahvoniy firib
bobida ustasi farang ko‘r darvesh bilan birga butun

Movarounnahrni kezib chiqdi. Ular Samargand va
Shosh, O‘tror va Yassi, Gurganj va Sig'noq — qo‘ying-
chi, bormagan shahri, kormagan yurti golmadi.
Asta-sekin oddiy choponlar kimxob va banoras
to‘nlarga, otlar soyabon aravalarga almashtirildi,
mayda chaga va kumush tangalar oltin dinorlar-
ga aylandi. Kor darvesh kamlik qilib, qo‘l-oyoqlari
chaqqon, dasti beminnat yosh gulomlar xizmatga
olindi. Ular endi yolga chigsa eng badavlat tijorat
ahli bilan, katta karvonlar bilan birga chiqishar,
shaharlarga borganda eng boy karvonsaroylar-
ni tanlashar, eng korkam, eng ziynatli xonalarga
tushishardi. Ertasiga, egniga g‘aroyib janda, boshi-
ga garoyib telpak kiyib, kashkuliga isiriq solib ol-
gan ko‘r darvesh, ikki yonida ikki g‘ulom, bozorga
chigardi:

Hoy, ahli mo‘min, yaxshilar,
Eshitmadik demanglar!
Lugmon hakim duogo‘y,
Pirlaridan boobro‘y,

Ibn Sino nomi bor,

Yetti iqlim dong‘i bor!
Dard yo‘qdir ul bilmagan,
Chorasini gilmagan!
Baloni daf etadi,

Qazoni daf qgiladi.

Ahli iymon, yaxshilar,
Eshitmadik demanglar!..

Bu orada ko‘r darveshdan saboq olgan yosh
g‘ulomlar o‘“larini olomon orasiga urishar, bir
to‘pdan ikkinchi to‘pga o‘tib, hazrat Ibn Sino
to‘g‘risida har xil hikoyat va rivoyatlar aytishardi:

— Xudovandi karim bu zoti muborakka shun-
day salohiyat ato gilgankim, tibbiyot bobida bil-
magan ilmi yo‘qdir. Birgina tomir urish holatiga
garab, sakkiz yuz sakson sakkiz dardni topadi.
Yaqginda hazrat Ibn Sino huzuriga Nishopurdan
bir navjuvon yigitni olib keldilar. Olib kelgun-
cha esa yetti iglim hakimlariga ko‘rsatganlar,
ammo hech bir tabib, na Chin, na Hind va na
Rum hakimlari sho‘rlikning joniga oro kirganlar,
dardiga davo topganlar!

Shunda hazratim bu foniy dunyodan ul boqiy
olamga rixlat qilishga choglangan bu majruh-
ning tomirini ushlab, tug‘ilgan shahrini so‘radi-
lar. Aytdilar. So‘ngra hazratim yigit tavallud top-
gan shaharning barcha dahalarini nomma-nom
sanab chiqgishlarini so‘radilar. Sanab chiqdilar.
So‘ngra hakimi davron nomi zikr qilingan da-
hadagi har bir ko‘chani bir-bir aytib o‘tishlari-
ni so‘radilar. Aytdilar. Shunda hakimi hoziq bu
ko‘chada istihomat qilg‘uvchi barcha xonadonlar-
ni nomma-nom atab chiqgishlarini so‘radilar. Atab
chiqdilar. Shunda tagsiri olam bu xonadonning
hamma a’zolarini bir-bir sanab o‘tishlarini so‘radi-
lar. Sanab o‘tdilar. Bas! Sanash chog‘da bir so-
hibjamol ismi tilga olingan edi, sho‘rlik yigitning
yuziga qizillik yugurib, yumuq ko‘zlari «yarqg» etib
ochilib ketdi. Shunda xastaning tomir urishiga
quloq solib oltirgan hakimi davron uning qo‘lini
qo‘yib yuborib kuldilarkim:

- Yigitning dardi oshiqlikdur! Darhol tug‘lgan
shahringizga qayting! Xasta farzandingizga o‘shal
sohibjamolni olib berib, to‘y-tomosha bilan ularni
govushtiring, illo, yigit dardining davosi visoldur!

Ikkinchi g‘ulom sershovqin bozorning boshqa
bir joyida atrofiga bir guruh bekorchilarni yigib,
Alloh onasining qornidayoq tengsiz salohiyat va
cheksiz zakovat ato qilgan allomayi zamonning
zakiyligi to‘g‘risida va’z aytardi:

Shundaykim, hazrat Ibi Sino hali tili chigma-
gan chog‘ida ularning xonadonida bir yosh cho‘ri
xizmat qilgan. Cho‘ri go‘dakni, go‘dak uni yaxshi
ko‘rgan. Bir kun cho‘ri uy bekasining yoqut ko‘zli
nodir uzugini olib, go‘dakka koz-ko‘z qilib o‘ynab
o‘tirgan ekan, uzuk bir qop tariq ichiga tushib
ketgan, chori esa buni bilmay qolgan. Chunki
shu payt uni uy bekasi chaqirib golgan.

Bir mahal uy bekasi cho‘risidan uzugini so‘ray-
durkim, uzuk yo‘q. U uzukni qayga qo‘yganini
bilmaydi. Bas, cho‘rini o‘g‘rilikda ayblab, uydan
haydab yuboradilar. Cho‘ri yiglay-yiglay xo-
nadondan chiqib ketadi. Buni ko‘rgan go‘dak ham
chirqgirab yigilaydi. U ikki kun tinimsiz yiglaydi,
nechundir bir qop tariqqa talpinib yiglaydi. Buni
ko‘rgan go‘dakning otasi bu qopda bir sir-asror
bolsa kerak deb, qopdagi tarigni yerga tokib, uni
titib ko‘radi. Qaraydiki, tilla uzuk tariq ichida!
Ota-ona go‘dakning zakiyligiga lol qolib, cho‘rini
topib keladilar va undan afv so‘raydilar!

Shahar bozorlarining eng gavjum joylarida,
rasta va guzarlarda ko‘r darvesh boshliq g‘ulom-
lar hazrat Ibn Sino to‘gTrisidagi bunday rivo-
yatlarni to‘gishda davom etar, Abu Shilgim esa
egnida gimmatbaho movut to‘n, boshida hakim-
lar kiyadigan ko‘k movut qalpoq, qoflida oltin
barobariga sotib olingan «al-Qonun», serhasham
xonaning to‘rida savlat tokib o‘tirar va eshikda
turnaqgator tizilgan xastalarni bitta-bitta gabul

gilardi. U, ko‘zlari yumuq, xushsurat, cho‘zin-
choq yuzida viqorli tabassum goh xastalarning
tomir urishlariga, goh qorin va ko‘krak qafaslari-
ga quloq tutar, so‘ng giyoh to‘la sandiq oldida qo‘l
govushtirib o‘tirgan ziyrak g‘ulomiga murojaat
gilardi. Forsiy kirsa giyohlar nomini turkiy, tur-
kiy kirsa forscha aytar, bu narsa nechundir xas-
talarni lol qoldirar, ularning qalbida «hakimi dav-
ronrga nisbatan cheksiz mehr va ixlos uyg‘otardi.
Eng qizigi, Abu Shilgim buyurgan dorular aksar
hollarda bo‘lmasa ham, bot-bot xastalarga shifo
keltirar, shunda basavlat va badavlat a’yonlar
ta’zimga kelar, ta’zim bilan birga lutfi ehson de-
ganingiz yomg‘irday yog‘lib kelaverardi. Biroq, e
voh! Polat sandiqglarni to‘ldirib yuborgan bu oltin-
lar oxir-pirovardida faqat yaxshilik emas, baloyi
nafs atalmish dardi bedavoni ham yetaklab kel-
di-yu, bir kuni Abu Shilgim bilan ko‘r darvesh
orasida yomon o‘t chiqdi!

— To‘gri, tushgan oqchalarda sening ham
ulushing bor, shaytoni basir! — dedi Abu Shilgim.
— Ulushingni olib turibsen, shukur qil! Bu ehson-
lar senga keldimi yo hakimi davron... ya’niki ka-
minagami?

Ko‘r darvesh, yolg‘iz ko‘zi sovuq chaqgnab, za-
harxanda qildi:

— Hakimi davron emish! Hali sen chin Ibn Sino
ekaningga inonib ham golgandursen? Yomon eshak
0z egasini ustiga mindirmaydi. Seni «<hakimi dav-
ron» gilgan kim ekani yodingdan chiqibdi, ho%kiz!

Lekin ho‘kizdan «<hakimi davron» yaratgan ko‘r
darvesh nechogliq yanglishganini bilmas, Hur-
miton bozoridan topgan bu «ho‘kiz» allagachon
gashqirga aylanganidan bexabar edi. Bu qashgqir

ozi yollagan katta karvon bilan ovloq Gurganj-
dan Buxoroga qaytarkan, bir kun kechasi joni-
ga tekkan «shaytoni basirni sodiq g‘ulomlariga
ushlatib, qo‘l-oyog‘ini bog‘latdi-da, hadsiz qum-
liklar orasiga tashlab ketdi. Qashqir gashqirligini
qildi. Uning ko‘nglini na kor darveshning ach-
chiq faryodi erita oldi, na yolg‘iz ko‘zidan tirqirab
oqgqan obidiydasi!

Kim bilsin, ehtimol, Abu Shilgim ibn Shah-
voniy bu ayovsiz ishni qgilmaganida bugun boshi-
ga bu savdolar tushmas edi. Zotan, kimsan Ibn
Sino nomi bilan shuncha boylik orttirganidan ke-
yin bu qaltis ishni qo‘yib, tinchgina kun kechirsa
bolmasmidi? Shunday qilganida hozir, ehtimol,
bu sovuq gabrda yer tishlab yotmas edi!

Ha, Abu Shilgim o‘shanda ona yurti Buxoro-
ga behisob davlat bilan qaytdi. Ota mulkini so-
vurib, gado kiyimida chiqib ketgan Abu Shilgim
o‘n-on besh yildan keyin bir karvon mol-dun-
yo, o‘nlab gulomlar, bir nechta go‘zal kanizlar
va xurjun-xurjun ganj bilan gaytdi. U nafaqat
Juyi Mo‘liyon dahasidagi bogu rogflarini qayta-
rib oldi, balki saroy tabiblari davrasiga kirishga
ham muyassar bo‘ldi. Rost, Buxoroyi sharifda
chin Ibn Sinoni ko‘rganlar va bilganlar bo‘lgani
uchun oZzini hazrat Ibn Sino deb atashga jur’at
etmadi. Lekin bunga ehtiyoj ham yo‘q edi. Bu-
siz ham sal o‘tmasdanoq Buxoro hokimi amir
Aliteginning eng yaqin habibi va tabibiga aylandi.
Padari buzrukvori Abu Faysal so‘nggi somoniylar
davrida qanday izzat-e’tiborga ega bo‘lgan bo‘lsa,
Abu Shilgim ham somoniylar davlatini zer-zabun
gilgan ilkxonlar saroyida shunday izzat-ikromga
erishdi. Ammo... baxtga qarshi, bundan uch-to‘rt

yil mugaddam mana shu mustabid sulton Mah-
mud G‘aznaviy o‘n ming jangovar fil va hisob-
siz lashkar bilan Buxoro sarhadiga bostirib kir-
di-yu, Abu Shilgimning inongan togi amir Alite-
gin Buxoroni tashlab qochdi. O‘'n ming tuyalik
mol-dunyosi, sandig-sandiq oltin-u kumushlari,
mashhur harami, haramidagi kenja xotini bilan
suyukli qizini tashlab qochdi. Aliteginning bu be-
hisob ko‘chi orasida Abu Shilgimning ham o‘ttiz-
qirq tuyalik mol-mulki, bir necha sandiq ganji va
bir necha go‘zal kanizlari qolib ketdi.

Mayli, bosh omon bo‘lsa telpak topilar, degan
gaplar rost ekan. Abu Shilgim sal o‘tmay sulton
Mahmud suvorilari qo‘lida ketgan qirq tuya dun-
yosini gayta tiklab oldi. Alitegin ham o‘n ming
tuya dunyosini yuz ming tuya qilib gaytarib oldi.
Sultondan emas, yo‘q, jafokash fugarodan gqay-
tarib oldi. Ammo sultonning qo‘lida ketgan hara-
mini, to‘g’rirog‘, haramidagi suyukli kenja xotini
bilan suyukli qizini gaytarib ololmadi.

Alitegin necha marta G‘aznaga elchi yubordi,
xotini bilan qgizi o‘rniga ulardan ming chandon su-
luvroq kanizlar va’da qildi, lekin sulton Mahmud
nechundir bu ikki asirani gaytarishni istamadi.

Har safar G‘aznaga yuborilgan elchilar quruq
gaytib kelganda amir Alitegin qafasga tushgan
yolbarsday o‘kirib, sulton Mahmudga qarshi
lashkar tortishga choglanardi. Biroq g‘azabidan
tushib, sal hushiga kelgach, barobar gadam
tashlaganda Buxoro tuprog‘ini larzon-larzon qil-
gan o‘n ming jangovar fil koz oldiga kelar, xar-
tumlarni barobar ko‘tarib, barobar o‘kirganda
osmoni falakni zir titratgan na’ralari quloqlari os-

tushib ketardi...

Bundan besh-olti oy mugaddam kutilmagan
bir vogea sodir bo‘ldi-yu, Abu Shilgimga bir umr
tinchlik bermagan hazrat Ibn Sino yana uning
halovatini buzdi.

Vaqt tun yarmidan oshgan edi. Kechasi bilan
aysh qilib charchagan Abu Shilqim mast uyquda
edi. Banogoh saroydan chopar kelib uni uyg‘otdi.

Abu Shilgim saroyga yetib borganida amir
Aliteginning mashvaratxonasiga Buxoroyi sharif-
dagi barcha ulamoyi zabardastlar, mashhur al-
lomalar, saroy tabiblari va shoirlari yig‘ilgan edi.
Amirning ozi, odatdagiday, qovog‘ soliq, bir ma-
hallar Nuh ibn Mansur o‘tirgan oltin taxtda bir tu-
tam siyrak soqolini silab, xayolga cho‘mib o‘tirar,
uning ong tomonidagi kursini notanish, qiyg‘ir
burun bir kimsa egallagan edi. Malum bolishi-
cha, surmarang sallasiga elchilik nishoni qadal-
gan bu kimsa amir al-muslimni sulton Mahmud
G‘aznaviyning maxsus va muxtor elchisi bofib,
hazrat Ibn Sinoni qidirib yurgan ekan. Elchining
go‘lida shohkosaning yuzidekkina yumaloq surat
bolib, bu Ibn Sino hazratlarining suratlari edi.
Amir Alitegin, elchining qolidan bu suratni olib,
mashvarat ahliga namoyish qilar ekan, puchuq
burnini jiyirib kuldi:

— Ehtimolkim, oralaringda yashirinib yurgan-
dur bu hakimi davron? Ana, Abu Halim ibn Fay-
salga garanglar! Suratdagi hazrat Ibn Sinoning
baayni 0zi? Vo ajabo! Nechun yashirinib yurib-
siz, tagsiri olam? Yashirinmang! Toki, amir al-
mo‘minin Ibn Sino hazratlariga bo‘yi barobar
oltin in’om etmoq azmida emish!

Amir Alitegin shunday deb gah-gah otib kuldi.
Lekin Abu Shilgimga yalt etib qaragan mashvarat
ahli orasida: «Yo, tavba, xuddi ozi-ya! Xuddi...»
— deb shivir-shivir gilganlar ham bo‘ldi... Sulton-
ning elchisi ham mushukning kozlariday sarg‘ish
ko‘zlarini chaqchaytirib, Abu Shilgimga qadalib
golgan edi. Biroq Abu Shilgimni har kuni ming
marotaba ko‘rib, u bilan ming marotaba so“zla-
shib yurgan odamlarning uni hazrat Ibn Sino deb
tan olishlari jezni oltin deyish bilan barobar edi!

Darhaqiqat, mashvarat ahlining «Yo, tavbal
Xuddi ozi-ya! Xuddil» degan shivir-shivirlari av-
val kulguga, kulgu piching va kesatiglarga aylan-
di-yu, Abu Shilgimning usiz ham hasad va raqobat
o‘tida kuygan yuragi battar kuydi. U shunday yonib
ketdiki, ertasiga bor mulkini, kanizlari va gtulom-
larini Buxoro bozoriga chigarib pulladi, uy-joyini
ishonchli odamlar qofliga topshirdi, so‘ng saroy
musavviriga elchi suratidan bir nusxa ko‘chirtirib
xurjuniga joyladi-da, Balx tomon otlangan katta
karvon bilan birga subhi sodiq Buxoro darvozasi-
dan chiqdi. Ikki haftadan keyin ko‘r darvesh bilan
birga qilgan ishini Balxda takrorladi. Jarchi yollab
jar soldirdi. Buxorolik yosh shogirdi esa hazrat Ibn
Sino to‘grisidagi hikoyalardan so‘zladi. Sinov Abu
Shilgim ibn Shahvoniy kutgandan ming chandon
yaxshi o‘tdi. Xasta borki, unga asalga yopishgan
pashshaday yopishdi. Pul deganingiz yomg‘irday
yog‘ldi. Shundan keyin ular Teginobodga, Tegin-
oboddan G‘aznaga yo‘ olishdi...

Xo‘p, u yog‘i-ku shunday bo‘di, endi bu yog‘i
ne bo‘ladi? Taqdiri ne kechadi? O, qarib quyulma-
gan nodon! Bir oyog‘ing yerda bo‘lsa, bir oyog‘ing

go‘rda turganida hazrat Ibn Sino bo‘lishni orzu
qilgan miyasiz eshshak!

Yo‘q, nafsilamrini aytganda Abu Shilgim ibn
Shahvoniy hazrat Ibn Sino bolish uchun qgilmadi
bu ishni. U fagat... omadi kelib, sultonning qal-
biga yol topa olsa, amir Aliteginning kenja xotini
bilan suyukli qizini qutgazib olish niyatida jazm
gilgan edi bu yumushni! Ularni qutqazib, Alite-
ginga in’om qilish va bu bilan Buxoro hokimi-
ning cheksiz muhabbatiga erishish niyatida bel
boglagan edi bu ishga! Mana, niyatiga ham yetdi!
Yetdi-yu, yiqildi! Endi bu sovuq go‘rdan chiqishi
amri mahol uning! O‘ligi chiqadi bu gordan! Yo‘q,
oligi ham chiqolmaydi, kalamushlarga yem bo‘la-
di o‘ligi, yem!..

Abu Shilgim ibn Shahvoniy yana peshonasini
yerga gurs-gurs urib, yer tirnashga kirishdi.

SAKKIZINCHI BOB

Beruniy go‘yo yomon tush ko‘rib, bosingiragan
odamday, yuragi gurs-gurs urib uyg‘onib ketdi. U
anchagacha qayerga kelib qolganini anglay olmay
yotdi, so‘ng ko‘zi shiftdagi do‘ppidekkina tuynuk-
ka, g‘adur-budur devor tokchasiga miltirab tur-
gan moychiroqqga tushdi, tushdi-yu, yuragi orqa-
siga tortib ketdi.

Subhonollo! U tanish hibsxonada, bundan on
uch yil muqaddam G‘aznaga kelgan, to‘g‘rirogf,
majburan olib kelingan yili tushgan zindonda
yotardi! Faqgat unda bir ozi emas, yonida keksa
ustod Abdusamad Avval' ham bor edi.

! Mashhur olim, Beruniyning ustozlaridan biri.

Kecha Osmon malikasi gqasrida bo‘lgan mash-
varatdan keyin Beruniyning harorati oshib, ah-
voli shunday og‘irlashdiki, bu sovuq tosh gafasga
ganday kelganini bir eslasa, bir eslay olmaydi.

U hamon o%Z ko%Zlariga ishonmas, nazarida,
hamon tush ko‘rayotganday edi. Yoq, bu tush
emas, U chindan ham o‘n uch yil mugaddam tush-
gan zindonda yotardi. O‘n uch yil ichida zindonda
hech narsa, hatto, yerga to‘shalgan eski bo‘yralar
ham o‘zgarmabdi! Faqat ustod Abdusamad Avval
yo‘q, ustod yotgan joyda hozir qora qurum bosgan
katta cho‘yan qumg‘on turardi, xolos.

Ustod Abdusamad Avvall..

Beruniy a’zoyi badani zirqirab, asta ko‘zini
yumdi, yumgan zahoti nigohi oldiga Ko‘shki
davlat maydoniga yig‘ilgan behisob olomon kel-
di... Olomonning qoq o‘rtasidagi ochiq joyga
baland so‘ri qurilib, unga to‘rtta dor tikilgan,
dorlar tagida soqollari ko‘ksiga tushgan to‘rtta
mo‘ysafid turar, ular orasida... ustod Abdusa-
mad Avval ham bor edi.

Qollarida og‘ir kishan, egnida kafan yanglig
uzun bo‘z yaktak, yalang bosh, yalang oyoq, os-
monga tikilgan ko‘zlarida qo‘rquv emas, yo‘q,
cheksiz bir qahr, soqol bosgan shiddatli yuzida
mag‘rur sokinlik!

Yodida bor, bu mudhish vogeadan bir hafta ol-
din ularni, ya’ni Gurganjdan haydab kelingan bir
guruh allomalarni Ko‘shki davlat saroyiga taklif
qilishgan edi. Xuddi kechagiday noyob zeb-ziy-
natlar, ipak gilamlar, billur gandillar, g‘aroyib
oltin ma’budalar bilan bezatilgan mashvaratxo-
nada ularni sulton o‘zi gabul gilgan edi.

U mahalda sulton hali yigitday navgiron edi,
egnida zarbof ton, boshida injular gadalgan toj,
serbar tilla kamarida tilla shamshir, oyog‘ida ku-
mush nag‘al qoqilgan g‘arch-gurch etik, sulton
Mahmud o‘shanda Xorazmdan keltirilgan alloma-
larga, aynigsa, Abu Rayhon bilan ustod Abdusa-
mad Avvalga katta izzat-ehtirom ko‘rsatgan, ularni
ulugflab, oltin kosalarda sharob sipqargan, ziyo-
fatdan keyin esa egnilariga kimxob to‘nlar yopgan,
gimmatbaho sovga-salomlar in'om etgan edi. Abu
Rayhon ziyofat vaqtidayoq g‘aznalik shoirlar, xusu-
san, ulamoyi zabardastlarning qovoqtumshuglari
osilib golganini payqab, kongli gash boflgan edi.
Darhagigat, uch-to‘rt kun o‘tmasdanoq, tun yarmi-
dan oshganda uning hujrasiga bir guruh navkarlar
bostirib kirib, uni «Qal’ayi gahr» deb dong chiqargan
mana shu tosh qafasga olib kelib tigishgan edi. Eng
yomoni — uni olib kelishganda hozir qora qumg‘on
turgan joydagi eski bo‘yrada... ustod Abdusamad
Avval yotgandi!

Keyin bilsa... mashvarat vaqtida qovoqglaridan
qgor yoqqan G‘azna ulamolari ularni dahriylikda
ayblashgan, bunga esa Beruniyning garmatiylar!
rahnamosi imom Ismoil kechmishlari haqidagi
bir risolasi sabab bo‘lgan ekan!..

Xorazmda, Ma’mun ibn Ma’'mun saroyida xiz-
mat qilib yurgan chog‘larida pinhona yozilgan bu
risolani dunyoda faqat bir odam, u ham bo‘lsa
ustod Abdusamad Avval bilar, to‘g‘rirogf, riso-
la ozi ustodning iltimosiga binoan yozilgan edi.
Yoshlik choglarida badavlat padarining badavlat
xonadonini tark etib, tabiblik bilan kun kechir-

! Orta asrlarda diniy g‘oyalar vositasida feodal zulmiga
garshi qaratilgan kurashchilar oqimi.

gan ustod Abdusamad Avval yolg‘iz imom Ismoil-
ni tan olar, haq yolida esa tariqatdan boshqga
hamma narsani inkor etardi! U namozni birda
o‘gisa, birda o‘gimas, rozani ham birda tutsa,
birda tutmas, ammo bir burda non topsa yo‘gsillar
va yetim-yesirlar bilan baham ko‘rardi. U faqir huj-
rasida zohidlik qilib, yo‘glab kelgan bitta-yarimta
kasallarni davolar ekan, hech kimdan tap tortmay:

— Xudo nedur? - deb xitob qilar va o0zi javob
berardi: — Adl-u haqgiqatdur! Gunohi kabir nedur?
Zebi ziynat va ayshi ishratdur! Savobi azim
nedur? Mehri shafgatdur! O‘zing yanglig‘ ban-
dalarni suymoqdur! Baloyi nafsni tiymoqdur!..

Ustod Gurganjda, oz kulbayi vayronasida
o‘tirib, kelgan-ketganlarga o‘z e’tigodini bayon
etarkan, birovlar uning va’ziga quloq solsa, birov
quloq solmas: ko‘plar uni tarki dunyo qilgan bir
devona deb hisoblar edi. Lekin bir garashda g‘a-
rib ko‘ringan bu chol fagat tabobat emas, boshga
ilmlar bobida ham tengsiz edi!

Tarki odat amri mahol, deganlaridek, us-
tod G‘aznaga kelgandan keyin ham oz odatini
go‘ymadi, hech kimdan tap tortmay o‘z so‘zini
sozlayverdi. U, hatto, o‘sha kuni, Ko‘shki dav-
latda bolgan sulton G‘aznaviy mashvaratida
ishtirok etgan kuni ham, ketayotganlarida, egni-
ga yopilgan kimxob to‘nini yechib tashlab ketgan
va uning zindon qilinishiga bu mislsiz «takabbur-
ligi» ham sabab bo‘lgan edi!

O‘shanda, mana shu zil-zalvar eshik ochilib,
Beruniyni bu tor qafasga itarib yuborishganlari-
da, ustod bo‘yraga tiz cho‘kib, namoz o‘qib o‘ti-
rardi. Toat-ibodatga birda rioya qilib, birda rioya
gilmaydigan ustod eshikda Abu Rayhonni ko‘rib

«yalt» etib garadi. Osoyishta sersoqol yuzida
kishini rom qiluvchi bir shiddat, o‘siq qoshlari ta-
giga yashiringan sinchkov nigohida o‘zgacha bir

qat’iyat.
— Yodingda bo‘sin, Abu Rayhon! Imom Mu-
hammad Ismoil... — Tangri uning qabrini mu-

navvar etgay! — Imom Ismoil tariqati to‘g‘risidagi
risolani kamina bitganmen! Sen emas, kamina
bitganmen! Sozimni angladingmu, Abu Rayhon!

Beruniy beixtiyor boshini xam qilib:

— Bu so‘zga kim inonadi, ustod? — deb so‘radi.
— Risolaga kaminaning nomi bitilgan.

—Yo‘q, faqir sening nomingni o‘chirganmen. Ne
chora? Gurganjdan kelgan munofiq bir hamyur-
timiz, sababi baxillik, ig'vo qilmish! Yodingda
bolsin — sen yoshsen, kamina esam, yoshimni
yashab, oshimni oshab bo‘lganmen.

— Ustod!

— Bas! — chol, to‘satdan oldidagi qora qumg‘onni
olib, yerga gursillatib urdi. — Agar bu tilagimni bajo
keltirmasang bergan ilmimga rozi bo‘lmasmen!

Beruniy arang boshini ko‘tarib, qora qumg‘on-
dan bir qultum suv ichdi, hamon ko‘z oldida tur-
gan to‘rtta dorni haydamoqchi bo‘lib, yana ko‘zi-
ni yumdi, lekin bu vogea go‘yo o‘n uch yil avval
emas, xuddi kuni kecha bolib o‘tganday, sira
nigohi oldidan ketmas edi.

Ustod, egnida oq kafan kabi uzun bo‘z yaktak,
yalang bosh, yalang oyoq baland dor tagida turipti,
taqir girilgan ulkan boshini baland ko‘tarib, kokrak
kerib turipti, osoyishta chehrasida, kokka tikilgan
o‘tkir ko“zlarida na qo‘rquv bor, na iztirob!

Ana, osmoni falakni zir titratgan nog‘oralar
gumburi-yu karnay sadolari ostida darvoza ochi-

lib, saroydan... bir yonida vazir-u vuzaro, bir
yonida qozi imom Sayid, sulton Mahmud ko‘rin-
di. Qilich yalang‘ochlab, ot o‘ynatgan yuzlarcha
sarbozlar qurshovida sulton dor ro‘parasida-
gi ulkan marmar supaga chiqdi, chiqishi bilan
Ko‘shki davlat maydonini zir titratgan nog‘oralar
gumburi, osmoni falakni larzaga keltirgan kar-
nay sadolari tinib, dengizday guvillagan olomon
birdan suv quyganday jim bo‘ldi.

O‘shanda hibsdan chiqib, yana allomalar
davrasiga qo‘shilgan Beruniy ikki ko‘zi ustodda,
karaxt bolib turar, u butun vujudi bilan ustod
tomon talpinar, u bilan so‘ng bor quchoqglashib
vidolashgisi kelar, ayni zamonda, qandaydir bir
mofiza ro‘y berib, dor tagida turgan ustodning
afv etilishini ko‘kdan iltijo gilardi.

Yo‘q, Beruniy kutgan mofiza roy bermadi.
Karnay sadolari va nog‘oralar gumburi to‘xtab,
yigfilgan olomon sukutga cho‘mishi bilan qozi
imom Sayid o‘rnidan turib, va’z aytdi. U adolat
qilichini qolida mahkam wushlab, barcha g‘a-
nimlar va dahriylarni gatlu om qilishga ahd-u
jahd etgan, kulli mo‘minlar mukammali va bani
odamlar afzali amir al-muslimin, sulton Mahmud
ibn Sabugqtegin a’lo hazratlariga hamd-u sanolar
o‘qidi. Egnida tiriklar libosi bo‘lmish qora libos,
boshida oftobda ajib tovlangan surmarang sal-
la, imom Sayid hazratlarining ovozi tobora tiniq-
lashib borar, yig‘ilgan olomonni sehrlovchi ajib
ohanglar kasb etib, maydon uzra bir tekis oqar-
di. Lekin, banogoh, imom hazratlari endi ilhomga
kirib, ovozi endi yuqori pardalarga ko‘tarilganida
dor tagida turgan ustod qo‘lini betogat silkitdi-yu:

— Xudo nedur, ey betavfig? — deb xitob qildi. —
Xudo - bu adl-u haqgigatdur!

Kutilmaganda momagaldiroqday qaldiragan
bu ovoz Ko‘shki davlat qasrining yuksak tillakori
peshtoqlariga urilib, o‘n barobar kuchli aks sado
berdi: — Adl-u haqgigatdur!.. Savobi azim nedur? —
Yetim-yesirlar boshini silamoqdur! Gunohi kabir
nedur? — Sen betavfiq yanglig‘ aysh-u ishrat va zebi
ziynat ishqida insof-u diyonatni unutmoqdur!

Ustod har safar ovozi momagqaldiroqday qaldi-
rab xitob qilganida saroy peshtoqlari yuz barobar
kuchli aks sado berar, butun maydon — nayinki
maydon, hatto, soyning u yuzidagi shahar, be-
hisob ko‘chalar, ko‘chalardagi rastalar, karvon-
saroylar, guzarlar — butun dorus-saltanat bu xi-
tob, bu aks-sado sehriga mahliyo bo‘lib qolgan
edi. Go‘yo bu so%lar tiriklayin oq kafanga o‘ral-
gan yalang oyoq, yalang bosh bir allomaning va’zi
emas, g‘oyibdan kelayotgan ilohiy nido edi!

Bu nido sehridan birinchi bo‘lib sulton hushi-
ga keldi:

— Sipohsolor qayda? Bu shakkok so‘zlarni
eshitmoq gunohi kabir emasmu? O‘chir ovozini
bu betavfigning! O‘chir!

«O‘chir! — sado berdi tillakori peshtoqglar. —
O‘chir!»

Dor tagida qandaydir kurash boshlandi. Us-
todning boshiga sirtmoq tashlandi, ammo shu
payt hamon dengizday guvillagan olomon uzra
yana o‘sha ilohiy ovoz yangradi.

— Hoy, aysh-u ishrat azmida iymon-u e’tiqodini
yodidan chiqargan bandayi ojiz Mahmud G‘az-
naviy! So‘nggi kalomimni eshitgaysen!.. Xudo-

vandi karim gunohlaringni kechirmaydi sening!
Qilichidan qon tomgan senday mustabidni...

— Chop!

Sultonning hayqirigidan hushlariga kelgan
suvorilar olomon tomon ot surdi-yu, hamma yoq
ag‘dar-tontar bolib ketdi...

... Mana, o‘n uch yildirki bu manzara, bu alam-
li tuyg'u Abu Rayhonning xayolidan ketmaydi,
bil’aks, har eslaganida ko‘ksiga nina sanchilgan-
day bo‘ladi...

O, ustod, ustod!

Mana, Beruniyning o%i ham esini tanibdiki,
haqgiqat izlaydi. Haqgiqat yolida kirmagan ko‘chasi,
yurmagan yoli qolmadi. Birda uni kokdan kutsa,
birda ilm va aql-u idrokdan qidirdi, yana birda Qo-
bus ibn Vushmagir, Ma’mur ibn Ma’'mun va sulton
Mahmud kabi hokimlarni yolga solib, haqiqatni
garor toptiraman, deb o‘yladi, biroq, e voh, ustoz
aytgan adl-u hagigat hamon undan qochmoqda,
shamol kabi, yovvoyi ohu kabi tutqich bermay
gochmoqgda. U bo‘lsa umri bino bo‘ptiki, <haqgiqat»
deb atalmish bu «ohuni quvib yuribdi. Bil’aks, tu-
nov kuni Unsuriy aytgan «ne’mati ilohiy»ni inkor et-
may, uni «bor» deb qutulib ketsa bolmasmidi? Un-
suriy kabi ogZzi tolguncha oltin oshasa bolmasmi-
di? U esa... hayhot, hagigatni aytaman deb, mana,
sovuq go‘rda yotibdi!

Bundan uch-to‘rt yil mugaddam, Hindiston-
dan endi gaytgan mahallarida, bir kun sulton uni
Ko‘shki davlat saroyiga chagqirtirdi. U paytlarda
Abu Rayhon 0%zi qurgan rasadxonadan chigmas,
kechalari sayyoralar harakatini kuzatar, kun-
duz kunlari Hindistondan olib kelgan kitoblari

va yozgan asarlarini tartibga solish bilan band
bo‘lardi.

Ko‘shki davlatga chaqirishdan bir necha kun
avval Buxoro yurishiga hozirlanayotgan sulton
unga zoyicha tuzib, safar uchun saodatli onlarni
aytib berishni topshirgan, Beruniy esa munajjim-
lik ilmiga ishonmasligini bahona qilib, bu ishdan
bosh tortgan, shu sababdan saroyga otlanarkan,
ko‘ngli g‘ash edi.

Beruniy borganda, sulton shoir Unsuriy kabi
madhiyabozlar davrasida o‘tirar edi. Beruniyni
juda sovuq qarshi oldi, hatto, o‘tirishni taklif qil-
may, darhol «maqgsadga» o‘tdi.

— Mavlono Abu Rayhon! — dedi sulton qovog'ini
uyib. — Yor-birodarlaring seni vohidi zamon allo-
ma deb, hamd-u sano o‘qiydilar. Sen bo‘lsang...
osiy banda neki topshiriq bersa, ozingni nodon-
likka olib, iltimosimni rad etasen!..

Beruniy qo‘lini ko‘ksiga qo‘yib ta’zim qildi:

— Bir qoshiq qonimdan kechgaysiz, davlat-
panoh. Aqli ojizim yetguncha valine’'matimga xiz-
mat qilmoqga bel boglaganmen. Ammo aqlim
yetmasa.

Sulton o‘tirgan joyida betoqat tebranib:

— Biz ham sening aqli zakovatingni sinamoq
azmida chaqirdik! — dedi zaharxandalik bilan. —
Boshingni ko‘tarib atrofingga nazar sol, mavlono.
Bu mashvaratxonada qancha eshik bor?

— To‘rt eshik, olampanoh!

— Borakallo! — dedi sulton. — Hozir men o‘rnim-
dan turib, shu eshiklarning biridan tashqariga
chigamen. Sen esa... gaysi eshikdan chiqishimni
gog‘ozga bitib, yostigim ostiga qo‘yasen. Topsang,
to'n kiyasen, topmasang... egningdagi to‘ningni

yechib berasen! — sulton shunday deb, Unsuriy-
ga yuzlandi:

— Qog‘oz-galam ber mavlonogal!

Shoir Unsuriy apil-tapil o‘rnidan turib, hamon
o‘rtada qaqgayib turgan Beruniyga qog‘oz-qalam
tutdi.

Beruniy bir qovog‘idan qor yoqqan sultonga, bir
negadir kinoyali kulimsirab o‘tirgan davra ahliga
sinovchan tikildi-yu, to‘satdan hamma narsani
angladi: sulton uni mot qilish maqgsadida chaqir-
tirgan! Qanday bo‘lmasin — mot qgilish magsadida!
Bas, shunday ekan...

Beruniy, go‘yo miyasida allaganday pinhoniy
murvatlar ishga tushganday, ko‘zlari yonib, xo-
naning to‘rt eshik va to‘rt devorini ko‘zdan o‘tka-
zarkan, xayoliga kutilmagan bir fikr keldi-yu,
shoirning qo‘lidagi qalam-qog‘ozni yulib oldi. U
bir zum ham ikkilanib turmasdan javobni tez
yozdi-da, qog‘ozni to‘rt buklab, sultonga uzatdi.
Sulton qog‘ozni olib yostig‘ tagiga yashirdi, biroq
o‘rnidan turib tashqariga chiqish o‘rniga:

— Ustalar qayda? Chagqiring! — deb farmon berdi.

Darhol bo‘sag‘ada oybolta va cho‘kich ko‘tar-
gan besh-olti odam paydo bo‘ldi.

— Anov gibla tomondan tuynuk ochinglar! Darhol!

Ustalar devorni taraq-turuq chopib, bir zumda
odam sig‘adigan tuynuk ochishdi. Sulton miyigida
kulimsiraganicha o‘rnidan turib tuynukdan tash-
gariga chiqdi-da, shu zahotiyoq qaytib kirdi:

— Javobni o‘qi! — dedi u Unsuriyga qarab.

Unsuriy ham kinoyali kulimsiraganicha yostiq
tagidan qog‘ozni olib ochdi, ochdi-yu, rangi o‘chib,
serrayib qoldi.

- Ofqi!

—Ja... javob to‘g‘ridur, olampanoh!

- Ya’ni?

— Ya’ni siz valine’mat tayyor eshiklardan chiq-
may devordan tuynuk ochtirar emishsiz va shu
tuynukdan tashqariga chiqar emishsiz, davlat-
panoh!

— Yo, qudratingdan! — deb yubordi davradagi-
lardan biri.

— Ton va sharob! — sulton shunday deb amr
qildi-da, yuzini teskari burib:

— Istasang... Hamma baloga aqling yetadi,
mavlono! — dedi g‘jjinib. — Istamasang... Zoyicha
tuzib, saodatli onlarni aytib berishni ham xohla-
maysen!

— Olampanoh!

— Senga ijozat, mavlono!

Darhaqgiqat, o‘shanda ham Beruniy qilmagan
ishni shoir Unsuriy qildi. Zoyicha tuzib, g‘alaba
keltirguvchi saodatli onlarni aytib berdi. So‘ng,
Buxoroga birga borib, hisobsiz in’omlar, tillik va
tilsiz boyliklar orttirib qaytdi. Beruniy esa... anov
madhiyaboz to‘gigan cho‘pchakni haqgiqat deb,
ogzi to‘la oltin oshash o‘rniga uni inkor etib yu-
ripti! Undan ko‘ra ul «ne’mati ilohiy» Hindiston
yo Chin-mochin tomonlarda o‘sadi, deb Unsuriy
kabi ulug‘’ martabalarga erishsa bo‘lmasmidi?
Bolar edi! Chunki... ul «ne’'mati ilohiy»ni topib
kelguncha yo sulton oflardi, yo elchining ozi!..
Beruniy boflsa... Mayli, hamma in’om, hamma
boyliklar o‘shal madhiyabozlarga buyursin! U
esa... uning uchun bitta-yu bitta tasalli qoldi. U
ham bo‘lsa ilm, bitgan va bitmoqchi bo‘lgan asar-
larini nihoyasiga yetkazmoq. Shundan boshga
orzusi yo‘q uning! Yozishni niyat qilgan bu kitob-

lari orasida ustod Abdusamad Avvalga bag‘ish-
langan risola ham bor. Ammo... nahot uning bu
ezgu orzulari ro‘yobga chigmasa? Nahot, taqdiri
azal unga shunchalar beshafgat bolsa? Nahot,
e’tiqod va haqgiqat deb bu sovuq gafasda toabad
qolib ketsa?

TO‘QQIZINCHI BOB
1

Vazir Abul Hasanak kiyik oviga Gardiz gal’asi
yaqginidagi tog‘ oralig‘ini tanladi. Bu yerda, atrofi
qorli cho‘qqilar bilan o‘ralgan daralarda qoplon-
lar, chiyabo‘rilar, yo‘lbarslar makon qurgan,
yuqorida, tog-u toshlar ustida yovvoyi echkilar,
mugizlari quloch-quloch arxarlar gala-gala bo‘lib
izg‘ib yurar, tog‘ etagidagi qir va sayhonliklarda
esa yosh kanizlarday hurkak, go‘zal ohular uch-
rardi. Eng muhimi, sultonning padari buzrukvori
amir Sabuqteginga omad va saodat keltirgan ilo-
hiy kiyik xuddi shu vohada, Gardiz qal’asi oldida-
gi sayhonlikda uchragan.

Amirning aytishicha, o‘shanda ham xud-
di hozirgiday bahor fasli ekan. Qaysi bir jangda
maglubiyatga uchragan amir Sabuqtegin, — Alloh
ruhini shod etgay! — kongli vayron, yuragi g‘ash,
otda G‘aznaga yolg‘iz qaytayotgan ekan.

Amir Gardiz qal’asidan chiqib, keng sayhon-
likdan o‘tayotganida uning yo‘lini ulogchasini er-
gashtirib olgan bir ona kiyik kesib o‘tibdi. Amir
darhol qo‘liga kamonini olib, otishga chog‘lanibdi,
biroq jajji uloqchaga rahmi kelib, bolalik kiyikni
tiriklay ushlashga ahd qilibdi-da, otining boshi-

ni qoibdi. Lekin ona kiyik tutqgich bermabdi,
toshdan-toshga sakrab, bir zumda ko‘zdan g‘oyib
bolibdi, mitti ulogcha esa qocholmapti, ingichka
oyoqchalari mayishib, ora yo‘lda toxtab qolibdi.
Shunda amir otdan tushib, dir-dir titragan uloqg-
chani egarga o‘ngarib olibdi-da, oz yo‘liga ravo-
na bo‘libdi. Biroq sal o‘tmay, orgada xuddi ona
yig‘isiday zorli bir nido qulog‘iga chalinibdi. O‘gi-
rilib qarasa, boyagi ona kiyik toshlar orasidan
chiqib, amirning orgasidan ma’rab kelayotgan
emish. Amir uni tutib olish azmida yana ot solib-
di. Lekin ona kiyik yana toshdan-toshga sakrab,
girlarga chiqib ketibdi. Bu hol bir necha bor tak-
rorlanibdi. Shunda amir Sabuqtegin ona kiyik-
ka rahmi kelib, ko‘ziga yosh olibdi-yu, ulogchani
qo‘yib yuboribdi. Ona kiyik bolasini ergashtirib
chopqillaganicha toglarga chiqib ketibdi...

Shu-shu, amirning boshida aylanib yurgan
gora bulutlar tozg‘ib, unga omad va saodat yor
bolibdi...

Kecha ogshom sulton bu hikoyani gapirib be-
rarkan, qilt-qilt yutinib, koziga yosh oldi.

Ular sultonning suyukli shabistonida yolg‘iz
suhbat qurishar, shift va tokchalardagi shamlar-
ning aksariyati o‘chirilgan, darichalariga shoyi
pardalar tutilgan gfira-shira xonada allaganday
sirli bir ruh hokim edi.

Sulton, qogsuyak oyoqlarini Abul Hasanakka
uqgalatib, to‘rt gavat shoyi ko‘rpachada yonbosh-
lab yotardi. Uning chuqur botgan mungli kozlari
burchakdagi qoramtir soyalarga tikilgan, go‘yo
bu soyalar orasida padari buzrukvorining arvo-
hi bor, go‘yo sulton otasining ruhi bilan suhbat-
lashar edi...

Abul Hasanak sultonning allaganday sirli hi-
koyasiga quloq solib o‘tirarkan, a’zoyi badani
goyo chumoli o‘rmalaganday jimirlab ketdi.
Keyin negadir yaqinda bosh vazirning bog‘ida
ko‘rgan bolalik kiyik yodiga tushdi-yu, birdan
ko‘ngli ravshan tortib?

— Oftobi olam! — deb xitob qildi. — Hozir ayni ov
chog'i! Siz valine'mat ham ko‘pdan beri ko‘ksin-
gizga shamol tegmay, diqginafas bo‘lib yotibsiz...

Sulton, mungli ko‘zlarini burchakdagi sirli
soyalardan uzib, sodiq nadimiga qaradi:

— Hm... ovga chigsak... omadimiz kelurmi?

— Inshoollo, kelur! — dedi Abul Hasanak. — Ayni
bahor, bir o‘q bilan ikki qushni uradurg‘on mer-
ganlar bor...

— Bas! Qushchilarga farmon ber: suyukli qora
lochinim bilan takaturkman qorabayirimni shay-
lasinlar!

Abul Hasanak o‘sha kechasiyoq vaziri a’zam-
ning ko‘shkiga odam yuborib, uning bolalik kiyi-
gini so‘rab oldirdi. Rost, so‘nggi paytlarda Gar-
diz gal’asi atrofidagi togflarda imom Ismoil G‘oziy
degan bir betavfiq makon qurgan, degan mish-
mishlar targalgandi. Qandaydir paydo bo‘lgan bu
iymonsiz imom Ismoil go‘yo dordan qochgan qulli
galang‘i-qasang‘ilarni yoniga yig‘ib, sultonga qar-
shi g‘azavot e’lon gilgan emish!

Ammo, birlamchi, qamchisini qadab ketsa ne-
ne hokimlar qirq yil sajda qiladigan sultoni salo-
tinga garshi bir to‘p juldurvoqi gadolarning bosh
ko‘tarib chiqgishiga inonmoq qiyin, ikkilamchi,
ehtiyot choralarini ko‘rib qo‘ymoq mumkin. Abul
Hasanak shunday qildi ham. Ovga chiqgishdan

bir kun avval Gardiz qal’asi tevaragiga pinhona
ikki yuz nafar suvori yubordi. Sulton bilan ovga
chigadiganlar sonini esa o‘n kishidan oshirmadi,
ular orasida sultonning eng yaqin nadimlaridan
faqat bir odam, shoir Unsuriy bor edi, xolos.

Ular shahardan chiqib Gardiz qal’asi etagidagi
ko‘m-ko‘k yassi girlarga yetguncha sulton soya-
bon aravada bordi.

Bu qirlar tik qoyalarga, qoyalar koz ilg‘amas
baland toglarga tutashib ketardi. Niliy osmon
kabi ko‘m-ko‘k bu togflar tepasida, burgutlar ma-
kon qurgan yuksakliklarda Gardiz qal’asi elas-
elas ko‘zga chalinardi.

Kun ilig, terak boYi ko‘tarilgan oftob pastdagi
zaminga allaganday iliq bir mehr bilan nur sochar,
goyo 0zi hayot bergan olam go“alligidan zavqla-
nib, unga muloyim kulib bogardi. Olam esa chin-
dan ham gozal, ovloq toglargacha cho‘zilgan qir va
adirlar yam-yashil, gurkirab o‘sgan yovshan, shu-
voq, kiyik oti va yovvoyi bedalar orasida mitti-mit-
ti chitirgullar, nafarmon rang no%ataklar, binaf-
sha va chuchmomalar yal-yal yonar, o‘tlar orasi-
da kozga ko‘rinmas qushlar sayrar, havoni yalpiz,
kakra, shuvoq va yana allaganday giyohlarning sal
taxir, xushbo‘y hidi tutgan edi.

Sulton ipak pardalar bilan o‘ralgan tepasi
ochiq aravada chalgancha yotar, gir-g‘ir shaba-
da uning ochiq ko‘ksini, oq oralagan siyrak so-
gol-mofylovlarini silab-siypar, biroq sulton
buni sezmas edi. Uning g‘amgin nigohi artilgan
shishaday tiniq osmon ga’rida ko‘z ilg‘amas yuk-
sakliklarda sokin so‘zib yurgan qora burgutlarda
edi. Go‘yo bu mayin oftob, bu tiniq niliy osmon,

qgorli toglar uzra asta suzib yurgan bu burgut-
lar uning qalbidagi allaganday hasratli torlarni
chertib, xayolini qayoqqadir olib qochgan, sulton-
ning hazin nigohida unga yot bo‘lgan tizginsiz bir
g‘am muhrlangan edi.

Sultonning qarshisida o‘tirgan Abul Hasanak
uning holiga yuragi zirqirab, Unsuriyga qa-
radi: «Bir yo‘lini topib, ko‘nglini ko‘tar davlat-
panohning!» degan ma’noda imo qildi.

Shoir Unsuriy qiziq hangomalar, kulguli vo-
gealar, askiyalar, ko‘ngil ochguvchi nozik rivo-
yatlar bobida ustasi farang, shu boisdan amir
al-mo‘mininning hamma safarlarida hamroh,
hamma bazmi jamshidlarida hozir-u nozir. Lekin
hozir, olampanoh unga yot bo‘lgan g‘ayritabiiy bir
ma’yuslikka cho‘mib yotganda...

Shoir Unsuriy vazir janoblarining chertsa qoch
sachragudek qip-qizil, chiroyli yuziga hadiksirab
garadi-da, haram kanizlarining qo‘llaridek nozik,
oppoq qo‘llarini ko‘ksiga qo‘ydi:

— Oftobi olam afv etsinlar! Kaminaning yodiga
g‘aroyib bir rivoyat tushdi...

Sulton so‘nik nigohini niliy osmondan uzib,
Unsuriyga qaradi. Uning chuqur botgan ko‘zlari
yaralangan qushning ko‘zlariday unsiz bir alam
bilan javdirab turardi.

— To‘xta, shoir... deydilarkim, nazm ahli Xudo-
vandi karimga yaqin emish. Shu boisdan nazm
ahlini payg‘ambar alayhissalom siylagan emish...

— Shunday, olampanoh!..

— Shunday boflsa... ayt-chi, nazm bog‘ining
bogboni! Alloh taolo bu osmon, bu olam, bu par-
randa-yu darrandani nechun yaratmish? Kim
uchun, ne maqgsadda yaratmish bu go‘zallikni?

Shoir Unsuriy «yalt» etib Abul Hasanakka ga-
radi. Ammo vazirning qip-qizil ko‘hlik yuzida sa-
rosimadan boshqga ifoda yo‘q edi.

— Davlatpanoh! - dedi Unsuriy hayajondan
duduglanib. — Alloh taolo bu osmon, bu qushlar,
bu go‘zallikni bani bashar uchun, ya’niki oz ban-
dalarining ko‘zini quvontirib, dilini shod etmoq
azmida yaratgandir!

— Bandasining ko‘zini quvontirmoq, dilini shod
etmoq azmida yaratgan bo‘sa... nechun unga
olimni ravo ko‘radi?

Sultonning mumday sarg‘ish yuziga qizillik yu-
gurib, mungli ko‘zlari allaganday ichki bir isyon-
dan charaqglab ketdi.

— Hukmi Alloh shu erur, bandayi ojiz uning
hukmiga itoat etmoqdan boshqa choramiz yo‘qdir,
olampanoh!..

— Hukmi Alloh! - dedi sulton alam bilan. —
O‘zing afv etgaysen, Parvardigori olam! Va lekin...
Yo‘q, shoir! Men sendan boshqa bir javob kut-
gan edim, sen esang... qozi imom Sayid so‘zini
so‘zlading!

Unsuriy madad tilab Abul Hasanakka qaradi,
biroq vazir hamon sarosimada edi. Umri ayshi
ishrat va kayfi safo bilan o‘tgan Abul Hasanak
bunday chigal, serjumboq gaplarni birinchi eshi-
tishi. Shu yaqin kunlargacha unga sultoni salo-
tinning hamma gaplari, bosgan har bir gadami,
hatto, o‘ylagan o‘ylarigacha — hammasi ravshan
edi. Ammo bu davosiz dardga chalinibdiki, sul-
tonning gap-so‘zlari uni fagat cho‘chitadi, yuragi-
ga allaganday noaniq, sovuq g‘uluv soladi, xolos!

Boz ustiga bu ov, 0%zi o‘ylab topgan bu galtis
ov! Kim bilsin, bu ovchilar hamma ishni Abul

Hasanak aytgan tarzda qoyilmaqom qilib bajo
keltira oladilarmi yoxud «ov» chog‘ida kutilma-
gan bir ishkal chiqib qoladimi? Shaytonga ustoz-
lik qilguvchi bosh vazirning qo‘lbola ohusi-chi?
Pistirmaga qo‘ilgan ovchilar ohuni mo‘jallagan
paytda pistirmadan haydab chiqgara oladilarmi
yoki haydab chigaramiz deb, o‘zlarini bildirib
go‘yadilarmi? Boringki, bildirib qo‘ishmagan
taqdirda ham, bu qolbola ohu otlig sultonni
ko‘rib qochadimi yoxud odamga o‘rgangan, be-
fahm maxluq qochmay, turib oladimi?

Gardiz qal’asiga yaginlashgan sayin bu o‘lar
Abul Hasanakning miyasida g‘jgon o‘ynab,
ko‘nglidagi tahlikaga tahlika qo‘shmoqda edi...

Merganlar qurshovidagi soyabon arava goh
keng sayhonliklar, goh ko‘m-ko‘k girlar osha ga-
lin archazor toglar bag‘riga kirib bordi.

Haligina dimoqqga gup-gup urgan yalpiz, kiyik
o‘ti va yovvoyi yo‘ng‘ichqa atri endi bitta-yu bitta
shu xushbo‘y hid, archa hidi bilan almashdi.

Ana, soyabon aravaga qo‘shilgan yo‘rg‘a otlar,
asta yo‘rtib, tepasida bir tup sada o‘sgan baland
girga chiqdi. Qir ortida yana bir koz ilg‘amas
keng sayhonlik ko‘rindi.

Mashriq tomoni qorli tog‘larga borib tutashgan
bu behudud sayhonlikning har joy-har joyida
to‘p-to‘p gujumlar o‘sar, ovlogda kumush tasma-
lardek yarqgiragan jilg‘alar kozga chalinar, kecha
pinhona jo‘natilgan suvorilar ko‘rinmas, ular, af-
tidan tog‘-u toshlar orasida pisib yotishardi.

To‘satdan sultonning:

— Toxta! — degan bo‘g‘iq ovozi eshitildi. — Qora-
bayirim qgani? - sulton arava soyaboniga tir-
mashib, o‘rnidan dast turdi. Tuya junidan to‘qil-

gan oq chakmon ichida uning qurigan terakday
baland bo‘y-basti yana ham balandroq ko‘rinar,
birdan charaqglab ketgan qisiq kozlarida, butun va-
johatida ilgarigi kuch, ilgarigi iqtidor barq urar edi!

Yelkasiga qora lochin qo‘ndirib olgan bosh
qushchi siynasi qaldirg‘och ganotiday yaltillagan
gorabayirni yetaklab keldi.

Peshonasiga ipak popuklar taqilgan, o‘mrovi
tilla tasmalar bilan ziynatlangan qorabayir oltin
suvligini chaynaganicha, betogat yer depsinib
o‘ynoqglab turardi.

Sulton uzun, qoqsuyak qollarini quyma til-
ladan yasalib, ustiga ipak gilamcha tashlangan
egarga qo‘ydi, ko‘zlarini yumib, uzoq pichirlab
turdi, so‘ng qotigidan olmoqchi bolgan Abul
Hasanakning qo‘lini siltab tashlab, shaxt bilan
0‘zini egarga oldi.

— lloyo omin! — shoir Unsuriy ko‘ziga yosh olib,
oppoq nozik qollarini duoga ochdi. — Xudovandi
karim sizday dini islom homiysidan oz inoyatini
darig’ tutmag‘ay! Niyatingiz mustajob bo‘lib, ovin-
giz o‘ngidan kelgay, bu ishda padari buzrukvoringiz
ruhi siz olampanohga madadkor bo‘lg‘ay, omin!

— Ilohi omin! - sulton yuziga fotiha tortib,
to‘satdan tirqirab oqa boshlagan koz yoshlarini
sidirib tashladi-da, qorabayiriga qamchi bosdi.
Usiz ham betoqgat pishqirib turgan qorabayir, os-
monga sapchidi-yu, qushday uchib ketdi.

Bir necha navkar sultonning ketidan chop-
moqchi bo‘lib, otlarini niqtashdi, biroq Abul
Hasanakning «Toxtal» degan hayqirig‘i bilan otla-
rining jilovini tortishdi.

Sulton tezuzoqlashib borardi. Egnida tuya juni-
dan to‘qilgan oq chakmon, boshida qora hoshiya-



YLD 130 Odil Yoqubov -
li oq galpoq, sulton, xuddi qorabayir ustiga qonib
olgan katta oq qarg‘aga oxshar, uzoqlashgan sa-
yin bu oxshashlik ortib borardi... Ana, qorabayir
yo‘l yoqasidagi bir top gujumdan o‘tib, ikkinchi
gujumga yaqinlasha boshladi. Ana, gujumga ye-
tib ham bordi. Shu payt... Yo, Rab! Qorabayirga
go‘nib olgan oq garg‘aning oldida ikki qora nuqta,
biri kattaroq, biri kichikroq ikki qora nuqta pay-
do boldi-yu, tez uzoqlasha boshladi.

— Ohu! - dedi Abul Hasanak, quvonchdan en-
tikib. — Allohga shukur! Amir al-mo‘mininning
pok niyati mustajob bo‘ldi! Bolalik ohu!..

Shoir Unsuriy tiz cho‘kib, giblaga qarab yer o‘pdi.

— Fayzi ilohiyning alomati bu! Xudoga shukur!
Sultoni salotinning nidosi dargohi ilohiyga yetib
bormish!

Ana, qushday uchib borayotgan qorabayir ol-
dinda lip-lip etgan qora nuqtalarning birini quvib
yetdi. Otga qo‘nib olgan «oq qarg‘a» pastga egilib,
uni ko‘tarib oldi, lekin sal o‘tmay uni yana qo‘yib
yubordi-da, asta orqaga burildi.

Abul Hasanak aravadan irgib yerga tushdi,
shatakda turgan arg‘umoqlardan biriga sakrab
mindi-da, uzoqdagi gujumlar tomon ot surdi.

«E, Yaratgan egam! Nahot, uning rejalari
ro‘yobga chiqgan bo‘lsa? U ofylaganidan ham
ziyodroq, bekami ko‘st, bexatar tarzda ro‘yobga
chiqqan bo‘lsa! Nahot, sultoni salotin bu ishlar-
dan keyin ham Abul Hasanakni ul betavfiq Ali
G‘aribdan past ko‘rsa? Nahot, bundan keyin ham
vaziri a’zamlik lavozimini ul xomsemiz battoldan
unga olib bermasa?»

Sulton, otini asta yo‘rttirib, yaqginlashib kelar-
di. Uning ko“zlaridan tirqgirab yosh oqar, bir-biri-

ni quvib oqqan yosh tomchilari keng yuzini sel-
day yuvib, oq oralagan siyrak soqoliga, soqolidan
bo‘yniga tomchilardi. Lekin sulton buni sezmas,
sezsa ham yashirmas edi. Sultonning koz yoshlari
Abul Hasanakning dilida jo‘sh urgan quvonchga
quvonch, hayratga hayrat qo‘shdi, shoir Unsuriy
esa bil’aks, amir al-mo‘mininni ko‘rib ho‘ngrab
yubordi.

— Allohga shukur! Istigbolning xayrli foli bu, of-
tobi olam! Xayrli foli!

Sulton qoflini ko‘tarib uni to‘xtatdi-da, to-
mog‘ini bo‘g‘gan yig‘ini «qult» etib yutdi.

— Sadogqati zohir vazirim! Darhol Ali G‘aribga
chopar yo‘lang! Inshoollo, bugungi fayzi ilohiy
sabab yaqin kunlarda «Mozori kalon»da g‘arib-u
gurabo va yetim-yesirlarga osh berilgay! Qirq
ho‘kiz, qirq tuya, qirq biya, qirq qo‘chqor so'Yib,
girq botmon guruch damlangay!.. Hozir esa.. ho-
zir barcha mulozimlarga! — sulton yaqinlashish-
ga jur’at etmay, uzoqroqda toxtagan qushchilar
va merganlarga imo qildi. — Barcha mulozimlarga
chopon kiydiring, qo‘y so‘yib ziyofat bering!

«Sadoqati zohir vazirim! Sadoqati zohir!» — Abul
Hasanak hamma bilan barobar «lohi omin!» deb
xitob qgilarkan, to‘satdan tomog‘i g‘ip bo‘g‘ilganini
sezib, boshini pastroq egdi.

2

Peshinda boshlangan ziyofat namozi asrga ya-
gin tugadi. Qo‘y so‘ilib, hammaga chopon, shoir
Unsuriyga kimxob ton, Abul Hasanakka esa
zarbof to‘n yopildi.

Sulton gujum tagiga o‘rnatilgan taxtiravonda
yonboshlab yotib, bu shodiyonani jimgina kuza-
tar, uning bilinar-bilinmas qizillik yugurgan yal-
poq yuzida allaqanday sirli, ilohiy bir shu’la aks
etardi. U goho-goho mizg‘iganday bo‘lib, ko‘zla-
rini yumar, shunda nigohi oldiga darhol gujum
ortidan yugurib chiqgan ona-bola ohular ke-
lardi. Sultonning ko‘nglini ravshan qilgan ichki
shu’la ham o‘sha dagiqada lop etib yongan edi...
Boshda, sulton qorabayirini qamchilab, bostirib
borganida, ona kiyik go‘yo undan qo‘rgmagan-
day uloqchasi atrofida gir aylanib qoldi. Oyoq-
chalari mitti-mitti, kozlari katta-katta kulrang
uloqgcha esa ot dupurini eshitgandayoq pildirab
gochdi-yu, onasidan ozib ketdi. Ona kiyik avval
uning ketidan asta chopqillab bordi, biroq ot du-
puri kuchaygach, shamolday uchib, uzoqlashib
ketdi-da, ulogcha orqada qoldi...

Sulton, dilida ajib bir nur, qogqsuyak vujudida
favqulodda bir kuch, hamon tasir-tusur ot surib
borar, u bilan uloqcha o‘rtasi tobora gisqarmoqda
edi. Nihoyat, ulogchani quvib yetdi-da, lochinday
chang solib, ko‘tarib oldi. Shu zahotiyoq yirog-
lashib qolgan ona kiyik shartta toxtadi, bir zum
joyida dir-dir titrab turdi-da, asta-sekin orqaga
gayta boshladi...

Yo, Rab! Xuddi padari buzrukvori amir Sa-
buqtegin aytgan ish bo‘ldi! Darhaqiqat, istigbol-
ning xayrli foli bu! Xayrli foli!

Sulton hayajon ichida asta egilib, dir-dir titra-
gan uloqgchani yerga qo‘yib yubordi, qo‘yib yubori-
shi bilan dilida ajib bir chirog‘ «lop» etib yondi-da,
vujudida o‘zgacha bir holat, qandaydir sirli, ilohiy
bir holat sodir bo‘ldi. Hatto, o‘ng biginidagi og‘riq

ham tappa to‘xtab, koziga qorong‘i ko‘ringan
olam birdan yorishib ketdi. Shundan beri o‘zini
onadan qayta tug‘lgan go‘dakday his etmoqda.
Toglar bilan o‘ralgan bu keng sayhonlik boya-
gidan ham keng, boyagidan ham tiniq, archalar
hidi boyagidan ham xushbo‘y, qorli cho‘qqgilar
boyagidan ham yuksak, odamlar esa bir-biridan
yaxshi, bir-biridan mehribon ko‘rinib ketdi sul-
tonning ko‘ziga. Hatto, peshindan keyin sevalab
yog‘a boshlagan yomg‘ir ham uning ko‘nglini xira
qgila olmadi, bil’aks, bu iliq, mayin yomg‘ir ham
boyagi bolalik ohu kabi istigbolning yaxshi alo-
mati bo‘lib tuyuldi. Ha, padari buzrukvori Mu-
zaffar amir Sabuqteginning chehrasida valilik
muhri bor edi! Shoshlik! lashkarboshining o‘gli
Sabugtegin Sayhun? bo‘ylarida bo‘lgan bir jangda
somoniylar qo‘shiniga asir tushib, Buxoro bezori-
da sotilgan. Uni sotib olgan quljallob Buxorodan
Balxga yayov haydagan. Savdogar shunday be-
rahm-beshafgat ekanki, otasining oti yo‘l azobiga
dosh berolmay piqilib qolganida, olgan otining
egar-jabduqglarini ham qulining yelkasiga yuk-
lagan... Shunda, bu azobi uqubatlardan holdan
ketib yiqilib qolgan padari buzrukvori tush
ko‘rgan, tushida Xizr alayhissalom ayon bolib,
bu uqubatlarga dosh berishini, toki, oxir-pirovar-
dida unga saodat yor bo‘lishini aytib, oq fotiha
bergan. Xizr alayhissalomning bu fotihasi mus-
tajob bo‘lib, Balx bozorida padari buzrukvorini
amir Alptegin sotib olgan. Alptegin, — Alloh unga
0oz dargohidan joy ato qilg‘ay! — yosh gulomi
Sabuqteginga mehri tushib, uni oziga mahram

! Shosh — Toshkentning qadimgi nomi.
2 Sayhun - Sirdaryo.



YLD 134 Odil Yoqubov
heal

qilib olgan. Shu-shu padari buzrukvorining qora
kunlari orqada qolib, taqdir unga kulib boqqgan.
Yosh nadimining mardligi va salohiyatiga amin
bolgan amir Alptegin bu bevafo dunyoni ye-
tim qoldirib, u boqiy dunyoni munavvar qilmoq
kuni kelganda, uni, ya’ni suyukli lashkarboshisi
Sabugqteginni o0z taxtiga voris qilib qoldirgan.
Agar amir Sabuqtegin 0z xo‘asi amir Alpte-
ginning bergan tuzini oqlagan bolsa, sulton
Mahmud, oz padari buzrukvorining tuzini oqla-
di. Amir Sabuqtegni tuzgan davlat sarhadini on
barobar kengaytirdi, mustahkamladi, unga me-
ros golgan G‘aznayi munavvarani butun ro‘yi za-
minda go‘zallikda tengsiz bir shahri muazzamga
aylantirdi!.. Bas, padari buzrukvorining ruhini
shod etgani uchun, mana, boshiga og‘r kunlar
tushganida, uning arvohi sultonni ho‘lladi, oh-u
timsolida otasiga ayon bo‘lgan fayzi ilohiy unga
ham ayon bo‘di. Shoyad padari buzrukvorining
tushida namoyon bo‘lgan Xizr payg‘ambar uning
ham tushiga kirsa, unga ham oq fotiha bersal..
Sulton, goyat xushvaqt bir kayfiyatda ko‘zi
ilingan edi, vujudiga orom berib, konglini mu-
navvar gilgan bu ezgu o‘ylar tushida ham davom
etdi. Hargalay, allaganday tiniq kuylar, xush-
ovoz xonandalarning dilrabo qo‘shiqlari qulog‘iga
quyilib, ko‘ngli yana ham ravshan tortdi. Sulton
bu kuy, bu dilrabo qo‘shiqlarni toabad eshitish-
ga tayyor edi, biroq to‘satdan ularga allaganday
dag‘al ovozlar qo‘shildi, o‘tirgan taxtiravoni qattiq
silkinganday bo‘ldi-yu, afsus bilan ko‘zini ochdi.
U taxtiravonda emas, aravada yotar, arava
haligi bir tup gujum tagida emas, baland bir qir
yonbag‘idagi qo‘shaloq chinor yonida to‘xtab tu-

rardi. Yomg‘ir tingan, yuksak qorli toglar ustiga
yonboshlagan oftob chinor yaproqlaridagi billur
tomchilar bilan o‘pishib o‘ynar, olam ilig nur seli-
ga cho‘milgan edil..

Sulton hayrat bilan yon-veriga qaradi. U soya-
bon aravada yolg‘iz yotar, yonida Abul Hasanak
ham, shoir Unsuriy ham yo‘q edi. Chinor tagidan
eshitilayotgan kuy va qo‘shiq asta tindi, fagat
tanbur ovozi yana bir-ikki marta diring-diring qil-
di-da, u ham o‘chdi:

— Ul zoti oliy Malikul davlat bo‘lsa, kaminayi
kamtarin Malik ul-sharob bo‘lamen!

— Malik ul-sharob emish! Yo‘ldan daf bol, ten-
tak! Bolmasa hozir navkarlarga farmon beramen
— oyoq-qo‘lingni boglab, chinor shoxiga osadilar!

— Ofarin! Shu aqli farosat bilan sulton Mah-
mudga vazir bo‘ldilarmi janoblari? Malik ul-sha-
robni dorga osadurgon boflsa, yolg‘iz Malikul
davlat osadi.

«Qutlug‘qadam!»

Nogahon sultonning yodiga bolalik va o‘smirlik
chogflari tushdi. Suyukli nadimi Qutlug‘qadam bi-
lan Afshon soy sohilida kurash tushib, merganlik
va chavandozlik bobida olishib yurgan onlari dop»
etib ko‘z oldiga keldi-yu, oftob nuriday iliq bir nar-
sa yuragini yoqimli silab o‘tdi. U beixtiyor boshini
yostigdan uzib, ipak pardaning chetini ko‘tardi.

Arava oldida boshiga eski qalpoq, egniga eski
gora chakmon kiygan, soch-soqoli o‘sib, patak
bolib ketgan devonasifat bir kimsa Abul Hasanak
bilan shoir Unsuriyning yolini to‘sib turardi.
Yoldan nariroqda, bir-biriga chirmashib o‘sgan
go‘sh chinor tagida esa bir guruh mashshoqlar o‘ti-
rishardi. O‘rtaga yozilgan dasturxonda ikkita xum

kozga chalinardi. Mashshoqglar, birining qolida
gijjak, birining qolida setor, birining qolida nay,
juldur to‘nli darvesh bilan Abul Hasanak o‘rtasida-
gi jang-u jadabni jimgina kuzatishar, bu dahana-
ki jang ularga katta zavq berayotgan bolsa kerak,
hammasi tirjaygan, hammasining ogzi qulog‘ida.

Bu manzara sultonning dilida ham favqulodda
bir zavq uygotdi. U soyabon aravaning ipak par-
dasini shartta yulib oldi-da, asta o‘rnidan turdi:

—Hoy, sultoni salotinga yolto‘sarlik qgilishga jur’at
etgan kim? Qutlug‘qadam? Yo, tavba! Men seni al-
lagachon Arshi a’loda aysh qilib yuribdi desam, ha-
nuz bu bevafo dunyoda ivirsib yuribsenmu?

Hamma arava tomon burilib qaradi. Malik
ul-sharob besh panjasi bilan soqol bosgan yuzini
ishgab mug‘ambirona ishshaydi.

— Ne chora, amir al-mo‘minin! Bogi Eram ham
bizday g‘arib-u g‘uraboga emas, sizday sultoni
salotinlarga atalgan emish! Inchunin, u dun-
yoga shoshib ne qilamiz? Undan ko‘ra faqirlar
dunyosi bo‘lmish bu dunyoda ivirsib yurganimiz
ma’qul emasmi, amiri kalon? Bu kun Navro‘zi
olam! Qani, g‘arib dasturxonimizga marhamat
qilg‘aysiz, sultoni salotin!

Chinor tagidan «Navro‘zi olam! Navro‘zi olam!»
degan xushnud xitoblar eshitildi.

«Navro‘zi olam? Yo, Rab! Bundan chiqdi hozir
unga ayon bo‘lgan ilohiy alomat bejiz emas ekan!»
— sultonning mumday sarg‘ish chehrasi birdan
yorishdi.

— Malik ul-sharob! Qani, o‘shal dong‘i olamga
ketgan sharobingdan bir kosa keltir!

Malik ul-sharob darhol chinor tagiga yuzlanib:

— Hey, Bobo Setoriy! — deb chagqirdi-da, kozini
qisib, xushnud kuldi:

Qo‘lga olib setoring, jon kirgizgaysen,
Mayi nobdin bu jomingni to‘lg‘izgaysen!
Gulob kabi pokdur gadolarning dili,
Quygil sultonimga, bitsin, mushkuli!

Chinor tagidan kimdir hayrat bilan:

— Tasanno, Malik ul-sharob! Tasanno! — deb xi-
tob qildi, ketma-ket nay, setor va g‘jjjaklar baro-
bar yangrab, allaganday shox, o‘ynoqi kuy bosh-
landi.

Malik wul-sharob davradagilar qolidan may
tola kosani olib, hanuz miyigida kulimsiragani-
cha aravadan tushgan sulton tomon yurdi.

Gado shoddir har kuni,
Jomdan uzmas ilkini,
O‘tar-ketar bu dunyo,
Ketsin badar u dunyo!
Fursat, umr g‘animat,
Ertang qilgung azimat!
Besh kun davron surib qol,
Bugun o‘ynab-kulib qol!

Shoir Unsuriy to‘satdan oyoq ostidagi ho‘l may-
saga tiz cho‘kib, sultonning etagini yuziga surtdi.

— Oftobi olam! Farishtalar omin degan shun-
day munavvar kunda bu shakkokning so‘ziga
kirmang!

Shoirning tavallosiga Abul Hasanakning nido-
si qo‘shildi:

— Haq soz bu, olampanoh!.. Bu toglarda anov
iymonsiz imom Ismoil G‘oziy makon qurgan,
olampanoh!

— Qaysi imom G‘oziy? Ne deb valdiraysen? — sul-
ton qo‘lini bir siltadi-da, nogahon yuragini chulg‘ab
olgan allaganday yorug‘ tuygtuga bo‘ysunib, kosa
tola sharobni bir ko‘tarishda bo‘shatdi.

— Alloh oZzi afv etgay! Olti oy boldi, ko‘nglim
gorongi tunday zimiston edi, shu bugun bir chirog’
yondil.. Abul Hasanak! — dedi u, to‘satdan qiyg‘os
kozlari hayrat bilan charaglab. — Hammangga
jjozat! Ot-arava bilan ikki navkar qolsa bas! Faqir
bugun shu darvesh bilan suhbat quramen!

— Darvesh emas, Malik ul-sharob! — dedi Qut-
lug‘gadam. — A’lo hazratlari Malikul davlat bo‘lsa-
lar, kamina Malik ul-sharob bo‘lamen!

Shoir Unsuriy «endi jazosini tortadi bu shak-
kok» degandek, umid bilan sultonga qaradi. Biroq
sulton g‘alati kulimsirab tavoze bilan bosh egdi:

— Bir qoshiq qonimdan kechgaysiz, valine’'mat!
[jozat etsalar, faqir siz hazratimning bir oniy suh-
batlarida bo‘lsam!..

—Marhamat! Malik ul-sharob davrasida shoh-u
gado barobar!

Hanuz tizza bukib turgan Unsuriy ko‘zlari molti-
rab Abul Hasanakka qaradi, biroq sultonning oda-
tini yaxshi bilgan Abul Hasanak lom-mim demay
olisroqda turgan navkarlar tomon yo‘naldi.

Keksa mashshoqlar surilib, sultonga joy be-
rishdi. Sulton, dilida hamon ajib bir shu’la, eski
namatning chetiga asta yonboshladi.

Yo, tavba! Osmon boyagidan ham tiniq, havo
boyagidan ham musaffo, giyohlar hidi — qoqilar,
chuchmomalar, buloq bo‘idagi yalpizlar, yov-

voyi rayhon va archalar, girlar sathini qoplagan
yovshan va shuvoqlarning aralash-quralash atri
boyagidan ham o‘tkir, boyagidan ham xushbo‘y!
Biri oq tuyaga, biri bo‘taloqqa oxshash ikki
oq bulut ostida oq yelkanlarni eslatuvchi ulkan
oqqushlar juft-juft bolib suzib yurar, ulardan
ham yuqoriroqda, niliy osmon tagida, ulkan qora
burgutlar ko‘zga chalinardi... Mashshoqglarning
kechki oftobday tiniq va hazin musiqasi sulton-
ning tashna diliga suvday yoqar, eshitgan sayin
eshitgisi kelardi. Vo darig’ Nechun u shu bu-
gungacha bu mislsiz gozallikdan bebahra ekan?
Ajabo, salkam qirq yil saltanat tebratib, bunday
go‘zallikni ko‘rgan emas, bunday musiqani eshit-
gan emas, bunday saodatli damlarni boshidan
kechirgan emas!.. Hatto, unga eng katta zavq
bergan onlar, Hindiston va Xuroson, Xorazm
va Buxoro tojdorlarini bir hamla bilan zabun
qilib, oldiga tiz cho‘ktirgan choglarida ham bun-
day zavqlangan emas u! Ha, u hindlar yurtidagi
muazzam gal’alarni bir zarb bilan zabt etganida,
taslimdan bosh tortgan shaharlarga ot qo‘pib,
tog‘-tog‘ oltin va javohirlarni oljaga olgan dam-
larida yoxud Jayhun bo‘ylariga saroparda qurdi-
rib, karnay va surnaylar sadosi ostida yuz ming-
lagan suvorilarni bitta-bitta sanab o‘tkazgan on-
larida mislsiz iftixor tuyg‘usi uni oz ganotlariga
o‘tqazib, go‘yo osmoni falakka olib chiqib ketar-
di! O‘sha damlarda unga dunyoda eng yoqim-
li sado - jangovar fillar na’rasi-yu, otlar dupuri
bolib tuyular, g‘olib qo‘shinning «ur-ha, ur, sur-
ha, surl» degan suronli qiyqirig‘i bilan nog‘oralar
gumburidan yoqimli sado yo‘q deb o‘ylar, olamda
eng gozal narsa esa qilich-qalqonlar-u muzaffar

lashkarning g‘olib tug‘lari bolib ko‘rinardi! Endi
bilsa... u bilgan go‘zallikdan a’lo go‘zallik, u o‘yla-
gan baxtdan o‘n chandon ulug’ baxt, g‘arib bo‘lsa
ham, gandaydir beg‘alva, betashvish bir hayot
bor ekan. Bunday tiniq osmon, biri tuya, biri jajji
bo‘taloqqa oxshash oq bulutlar, bunday giyohlar,
kishi gqarab to‘ymaydigan yuksak niliy tog‘lar bor
ekan!.. Ana, ro‘parasida bolalik va o‘spirinlik yil-
larining shohidi bo‘lgan bir shoir o‘tiribdi. Boshi-
da eski telpak, egnida eski ton... Biroq ikkisi-
ning qaysi biri baxtliroq? Butun ro‘yi zaminni tiz
cho‘ktirgan sulton Mahmud G‘aznaviymi yoxud
o0‘zi yanglig‘ faqir-u haqirlar davrasida dilxushlik
bilan umr o‘tkazgan bu darveshmi?
Chashmaday tiniq, dilrabo kuy tobora avji-
ga chigmoqda, Bobo Setoriy boshliq xonandalar
boshlarini egib, go‘yo oz kuylaridan o‘“lari erib
ketayotganday ko“zlarini yumib, tebranib chali-
shar, keksa bukri naychining esa ko‘m-kok
ma’sum ko‘zlaridan tirqirab yosh oqardi.
Ana, nihoyat, kuy ham tugadi, tugashi bilan sul-
ton qorni ochganini sezib, gaddini rostlab o‘tirdi.
Dasturxonda birida may, birida sharbat tola
ikki xum, xumlarning yonida ustiga yovvoyi piyoz
to‘g‘ralgan bir tovoq suzma, bir dasta arpa non va
bir lagan yalpiz somsadan boshqa yegulik narsa
yo‘q edi. Lekin yalpiz solingan tandir somsa asal-
dan ham shirin, suzma og‘izda erib ketar, hatto,
arpa nonni ham yegan sayin yegisi kelardi kishi.
Mashshoqlar bir piyoladan sharbat ichishib,
yana asboblarini qo‘llariga olishdi, biroq sharbat
o‘rniga bir kosa may ichgan sulton to‘satdan di-
lida suhbatga moyillik sezib, Malik ul-sharobga
yuzlandi.

— Agar tagsirim ijozat etsalar, mutriblarga
tashakkur aytib, bir on dam bersak!

Malik ul-sharob baroq qoshlarini silab, tavoze
bilan bosh egdi.

— Olampanoh bugun bizga aziz mehmondur-
lar. Amri mehmon vojibdur biz uchun!

Bu gapdan keyin mashshoqlar asboblarini chi-
norga suyab, o‘rinlaridan turishdi.

Sulton haqgigatan ham yuragida jo‘sh urgan
tuyg‘ulariga erk berish istagida edi. Bugun uning
kongli nechundir ezgu tilaklar bilan to‘lib-tosh-
gan, shu topda u fagat yaxshi gaplar aytib, ezgu
ishlar qilgisi kelar, hatto, gilgan gunohlari uchun
afv so‘rashga ham tayyor edi.

To‘satdan, o‘smirlik paytlarida hindlar bazmxo-
nasida boflgan mashum janjal sultonning yodiga
tushdi, tushdi-yu, nechundir yuragi «shig» etdi. Kim
bilsin, ehtimol, hind malagi sabab o‘sha mashum
janjal bolmaganda, hozir ro‘parasida xayolga tolib
o‘tirgan bu darvesh bugun uning qoli yoxud eng
salohiyatli lashkarboshisi bolarmidi?

— Birodarim Qutlug‘qadam! — dedi sulton, no-
gahon ovozi samimiy qaltirab. — Sababi yoshlik,
kamina senga o‘rinsiz ozor berganim yodimdan
chigmaydi...

Malik ul-sharobning serajin, sersoqol yuzida
hayratga oxshash bir ifoda zohir bo‘ldi. U sulton-
ning allaganday vasvas dardiga mubtalo bofib,
g‘alati odatlar chigarganini eshitgan edi. Biroq...
bu sozi, bu qiligii! Eng yaqin nadimlarini hay-
dab yuborib, u bilan may ichib o‘tirishi! Bu tel-
ba-teskari gaplari!..

— Mayli, davlatpanoh, o‘tgan ishga salavot!
Eski yarani tirnamoqdan foyda yofq...

— Foyda bormi, yo‘gmi, o‘shal ish uchun uzr
so‘raymen sendan. Benuqgson Parvardigor, dey-
dilar. Afv et, birodar!

Malik ul-sharobdan sado chigmadi. Sulton
chindan ham uning yuragidagi bitmas yarani
gayta tirnadi. Ko‘ngli keng odam, u yuragida kek
saqlamas edi, biroq bu yara, hanuz jizillab tur-
gan bu eski yaral..

— Ajab hol! — dedi Malik ul-sharob, miyig‘ida
kulimsirab, — kamina bir narsaga sira farosatim
yetmaydi, amirim!

- Ya’ni?

— Ya’ni... Alloh taolo 0z bandasiga shunday
aql-zakovat ato qilibdi. Bandasi esa... nechun
hamisha aqlga zid ishlar qiladi? Nechun faqgat
boshiga musibat tushgan chogflaridagina yax-
shilik va ezgulikni o‘ylaydi? Nechun o%Zzi choh
yogasiga borib qolgandagina qilgan gunohlarini,
boshqgalarga o‘tkazgan jabr-sitamlarini eslaydi?
Nechun!

Sultonning sharob tafti urib bo‘g‘rigqan yuzi-
dan qoni qochib, yalpoq burnining keng parrak-
lari asabiy pirpiradi.

— Meni choh yoqasiga bordi deb, kim aytdi senga?

— Hech kim! Telba shoir, xayolimga kelgan
telba gapni aytdim, xolos. Bir qoshiq qonimdan
kechgaysiz, poshshoyi olam!

Amir al-mo‘minin chuqur tin olib, bolishga hol-
sizgina yonboshladi, yonboshlarkan, yana artil-
gan shishaday tiniq osmonga kozi tushib, ko‘ngli
yorishib ketdi.

— Sen ham kechir, Qutlug‘qadam. Bugun faqir
g‘aroyib bir hodisaning shohidi bo‘ldim... Gar-
diz qal’asi tomon ovga chiqgan edim... Noga-

hon yolimni bolalik bir ohu kesib o‘tdi. Kami-
na ona-bola ohuga ot soldim. Onasi shamolday
uchib, tutqich bermadi. Uni quvib yetib olsam
bolur edi, rahmim keldi. Bolasi esa... qochol-
madi, uni tutib olib ortimga qaytdim. Bir mahal
orgamga burilib qarasam... — sulton to‘satdan to-
mog‘i gfip bo‘gilib, dag‘al kafti bilan quyilib kel-
gan koz yoshlarini artdi. — Burilib qarasam, ona
kiyik faryod chekib, orgamdan ergashib kelur!
Ko‘nglim vayron bo‘ib, ulogchani qo‘yib yubor-
dim-u oz yo‘limga ravona bo‘ldim...

Malik ul-sharob nima deyishini bilmay talmovsi-
rab qoldi. Ajabo: ne-ne shaharlarni zer-zabar qilib,
ne-ne gal’alarga ot qo'yib, rahm-shafgat neligini
bilmagan bu fotihi muzaffar bitta ohuning zorli
nidosiga ko‘ngli vayron bo‘lib, yum-yum yig‘laydi!

Sulton mungli kozlarini yumdi, go‘yo oldida so-
biq quli Qutlug’gadam emas, qol berib yukingan
piri murshidi o‘tirganday, sirli ovozda davom etdi:

- Yo‘q, bu ona-bola ohuning faqgirga duch keli-
shi bejiz emas! Parvardigori olamning inoyatidan
alomat bu! Zerokim, padari buzrukvorim ham
boshiga mushkul tushgan kunlarda shunday bir
ohuga duch kelib, uni qo‘yib yuborgan ekan. Shu
sabab omad yor bo‘lib saodat oftobi kulib bogqan
ekan!

«E voh! Nechun bu mustabid shoh bunchalar
adli insofga kelib qoldi, desam, bo‘rk ostida takya
bor ekan-dal»

Malik ul-sharobning xiyol yumshagan ko‘ngli
gayta muzlab, boshini pastroq egdi.

— Nasib qilsa, erta-biriskun «Mozori kalon»
gabristonida is chigaramen. Qirq ho‘kiz, qirq
tuya, qirq biya, qirq qo‘chqor so‘yib, qirq bot-

mon guruch damlab, yurtga osh beramen. Bar-
cha beva-bechoralar, yetim-yesirlar, gadolar va
yo‘gsillarga oqcha ulashib, valilar ruhini shod
gilamen. Begunoh Parvardigor, Qutlug‘qadam!
Agar, osiy banda yoshlikda birovlarning ko‘ngliga
ozor bergan bo‘lsam, endilikda, inshoolloh, savob
ishlar ila, Alloh yo‘liga xayr-ehson ila gunohla-
rimni yuvmoq niyatidamen!

Malik wul-sharob to‘satdan qo‘llari gqaltiray
boshlaganini sezib, ichida o‘zidan bir kulib qo‘ydi:

«Ha, nechun ilonga ro‘baro‘ bo‘lgan baqaday
galtiraysen, Malik ul-sharob? Qariganda joning
shirin bo‘ldimi? Qo‘rgma, birodar! Qirq yil ko‘ng-
lingni kemirib yotgan alamlarni to‘’kmoq mavri-
di keldi. Tok bu alamlarni! Yo boshing ketar, yo
ustingdagi uvada to‘ning!»

Malik ul-sharob kosa to‘la sharobni olib, bir
ko‘tarishda bo‘shatdi-da, shirakayf ko“zlarini su-
zib sultonga qiyg‘ir qarash qildi. Uning ilhomi ke-
lib jazavasi tuta boshlagan edi.

— Kamina bir narsadan qo‘rqamen, amir! Amirim
girq tuya, qirq biya emas, qirq ming tuya, qirq ming
biya so‘ysalar ham yetmas, poshshoyi olam!

— Qirq ming tuya, qirq ming biya? — sulton lom-
mim demay qo‘lidagi kosani toldirib may quy-
di-da, go‘yo Malik ul-sharobga taqlid qilganday,
uni bir sipgarishda bo‘shatib, dasturxonga otib
yubordi.

— Lozim bo‘lsa, girq ming emas, yuz ming tuya
va yuz ming biya so‘yamen, Qutlug‘qadam!

— Yo‘q, oftobi olam! Yuz ming biya, yuz ming
tuya so‘ymoq tugul, bor davlatlari, Osmon ma-
likasi yanglig’ saroylari, Bog‘i Firuza yanglig’
bo‘stonlari, xazinalari tola ganjlari, haramlari

tola kanizlari va, hattoki, butun saltanatini so-
vursalar ham ozlik qilur amirim!

Malik ul-sharob jahl ustida bu gaplarni aytish-
ga aytdi-yu, birdan hushyor tortib, sultonga
o‘g'rincha nazar tashladi. Amir al-mo‘minin esa
ajabo, darg‘azab bo‘lish o‘rniga jimgina bosh egib
o‘tirar, go‘yo sobiq qulining so‘zlari uning dilida
isyon emas, yo‘q, chuqur afsus-nadomat uyg‘ot-
gan edi.

— Osiy banda, — dedi sulton, xiyol ovozi titrab. —
Men seni tengqurim deb, yoshlik choglarimning
shohidi bo‘lgan aziz birodarim deb, yaxshi niyat-
larimni izhori ixlos gilsam, sen... tag‘in dilozorlik
qilding, tag‘in gustohligingga borib, dilimni og'rit-
ding, Qutlug‘qadam!

Malik ul-sharob bir zum aytgan so“Zzlaridan
pushaymon qilib, dovdirab qoldi.

— Oftobi olam! Kamina... siz valine’'mat ami-
rimning xazinayi davlati behuda isrof bo‘lmasin,
deb gaygurdim, xolos.

Sulton, ko‘zlari ot chagnab, Qutlug‘qadamga
tikildi:

— Zaharxanda gilma, betavfiq! Jahongirlik gilgan
bolsam... dini islom yo‘lida qildim! Boshqa yurtlar
zer-zabar bolsa, oz yurtim obod bo‘ldi! Ha, bani
odamda insof yo‘q ekan, insofl Hamma mening gat-
tiggoligimdan so“Zzlaydi. Va lekin... bu dorus-sal-
tanatni dorus-saltanat gilgan kim? Osmon ma-
likasi yanglig‘ saroylar, Ko‘shki davlat va Ko‘shki
ma’mur kabi qasrlar qurgan, Bog‘ Firuza yanglig
jannatmonand boglar yaratgan kim? Bu ko‘shk,
bu bog-u bo‘stonlarni kim uchun qurdim men?

— Kim uchun? Fuqaro uchun, g‘arib-u g‘urabo
uchun qurganlar, valine'mat! — Malik ul-sharob

Anov gujum ostida turgan olacha to‘nli gadoga
bir qarasinlar, amirim!

Sulton kutilmagan bir itoatkorlik bilan Malik
ul-sharob ko‘rsatgan tomonga garadi. U yerda,
bir tup rayhonday bejirim gujum tagida, bir nech-
ta mashshoqlar davra qurib o‘tirishar, davraning
oTrtasida olacha to‘nlik keksa bir darvesh qiy-
shanglab rags tushardi.

— Bobo Xurmo Savdoyi deydilar bu gadoni!

— Bobo Xurmo?

— Ha, Bobo Xurmo Savdoyi! Poshshoyi olam-
ning Bog‘ Firuzi o‘rnida bu gadoning xurmozori
bo‘lg‘usi edi. Amirim uni tortib olib, o‘rniga o‘shal
jannatmonand bogflarini qurdilar! Makonsiz qol-
gan bu sho‘rlik esa mana, yigirma yildirki, be-
makon tentirab yuribdi! Amirim esa... bu bog“-u
roglarni kim uchun yaratdim, deb gerdayadilar!

Sulton boshini xam qilganicha yana bir daqgiqa
jim qoldi. So‘ng, go‘yo kimgadir arz qilganday:

— Tiling zahar sening, zahar! — deb ingradi-da,
besaranjom bo‘lib:

— Qaydasen, Abul Hasanak? Sarbozlar! — deb
gichqirdi.

Soyabon arava yonida gaqgayib turgan ikki
navkar qilichlarini yalang‘ochlaganlaricha qo‘sh
chinor tomon intilishdi.

Malik ul-sharob, soqol bosgan serajin yuzi lov-
lov yonib, sultonga garadi-yu, to‘satdan «san»sirab:

— Chop, amir al-mo‘minin! Chop! — deb xitob qil-
di. — Yodingdami, sulton? Yoshlikda, ozing bilgan
Afshon shol dahasidagi hindlar bazmxonasida aysh
qilib yurgan chogflarimiz xotiringda bormi, amir al-
mo‘minin! Sening kosangni emas, mening kosamni

gofliga olgani uchun hasad o‘tida qovurilib, o‘n to‘rt
yashar ma’sumaga qilich ko‘targaning esingdami?
Esingda bo‘sa, bilib qo'y, sulton: o‘shal raqqosa...
Nargizabonu hamon tirik!

— Nargizabonu... hind raqqosasi Nargizabonu?

— Ha, sen qilich ko‘targan o‘shal zaifa hanuz
hayot! Qo‘llari mayib, bir umr seni qarg‘ab o‘tgu-
sidir, amir al-mo‘minin!..

Sulton nogahon <hmmb» deb, o‘ng biginini chan-
galladi-da, xuddi bo‘ron sindirgan keksa tolday
ikki bukilib qoldi.

Malik ul-sharob buni ko‘rdi-yu, yuragidagi g‘a-
zab xuddi suv sepilgan gulxanday so‘nib, dilida
pushaymonga oxshash bir narsa uyg‘ondi. Hoy,
attang! Yaxshi bo‘lsin, yomon bo‘lsin, harqalay,
yoshlik yillari birga o‘tgan, endi esa... usiz ham
Allohning gahriga yo‘liqqan bir bandayi ojizga bu
so‘zlarni aytmoq darkormidi?

Malik ul-sharob, to‘satdan yuragi qattiq achi-
shib, hanuz ikki bukilib turgan sulton tomon in-
tildi, biroq shu payt qayoqdandir tasir-tusur ot
surib kelgan Abul Hasanak bilan shoir Unsuriy
navkarlarni u yoq-bu yoqga surib, sultonning
qoltigidan olishdi. Sulton sekin ingrab ularning
qgo‘llarida osilib qoldi.

«Gunohkor bandangni o‘Zzing kechirgaysen,
Parvardigori olam! Nechun u boya vafodor va-
zirining so‘ziga kirmadi? Nechun Malik ul-sha-
rob atalmish bu shakkokning gapiga kirib, uning
kufr sharobini ichdi?..»

Navkarlar yordamida aravaga chigqqan sulton
birdan holsizlanib boshini yostiqga qo‘ydi, qo‘yar-
kan, ko‘zi yana osmonga tushdi. Lekin boyagi ar-
tilgan shishaday tiniq, niliy osmon o‘rniga tubsiz
chohday zimiston bo‘shligni ko‘rdi.

Beruniy bir necha kun harorat ichida alahlab
yotdi. U xuddi uzluksiz yomon tush ko‘rayotgan
odamga oxshar, bu tushdan qutulish uchun bir
«silkinib» uyg‘onib ketishga urinar, biroq uyg‘ona
olmas, uyg‘ongan paytlarida esa ko‘zini ochishga
majoli yo‘q, xayol ogimida jimgina suzardi.

Xayol esa negadir, ehtimol yoshlik davridan
o‘tib, keksalik manziliga qgadam qo‘ygani uchun-
dir, ko‘proq allaganday beg‘ubor bolalik choglari-
ga talpinadi, oz yurti tomon, loyga Jayhun sohili-
da gad ko‘targan Qiyot tomon parvoz qiladi. Ko‘zi-
ni bir zum yumsa Qiyot chekkasidagi hammollar
va o‘tinchilar mahallasi, mahalladagi paxsadan
yasalgan g‘arib kulbalar nigohi oldida ko‘ndalang
boladi. Kichkina Abu Rayhon esini tanibdiki,
kunduz kunlari guzar do‘’kondorlarining xizmati-
ni qiladi. Ularga quduqdan suv tashiydi, do‘kon-
larini supuradi, halvofurushlarning o‘chog‘iga
ot yoqadi, somsapazlarning somsalarini sotib
beradi, kulollarning dastgohlarini aylantiradi,
temirchilarning bosqonini bosadi. Qo‘l-oyogfi
chaqgon bu ozg‘in, qoramtir bolakayni hamma
yaxshi ko‘radi, chunki u arablar rastasida yu-
rib arab tilini, hindlar rastasida hind tilini, hat-
to, bidir-bidir sozlarini hech kim uqolmaydigan
chin savdogarlarning tilini ham tez bilib oladi va
bepul, beg‘alva tilmochlik qiladi. Kechqurunlari,
kun botib, qosh qoraygan mahalda esa Jayhun
sohiliga chiqib, sahro tomon tikilib o‘tiradi. Bir
mahal ufqda chumoliday tizilgan odamlar ko‘ri-
nadi, ko‘rinishi bilan yalang oyoq, yalang bosh
Abu Rayhon ular tomon qushday uchadi. U na

oyog‘iga qadalgan tikan, na chag‘irtoshlarni seza-
di, shamolday uchib boradi-yu, bir quchoq sazoq!
tagida egilib, uzun asosini do‘qillatib kelayotgan
gogsuyak ayol bag‘riga ozini otadi.

— Momojon! Sazoqingizni menga bering, men
orgalaymen, momojon!

Ayol yurishdan to%tab, ozgin qoramtir yuzidan
oggan marjon-marjon terni artadi, so‘ng sazoqday
dag‘al qop-qora qofllarini o‘glining boshiga qo‘yadi.

— Momojon, degan tillaringdan momong aylan-
sin, toychog‘im! Shu bir og‘iz so‘zing bilan yelkam-
dagi yukimni yengil qilding, shuning ozi kifoya,
toychog‘im!

- Yo‘q, yo‘q, — deydi Abu Rayhon, momosining
qgogsuyak dag‘al kaftlarini o‘pib. — Endi siz uyda
oltirasiz, momojon, men o‘zim o‘tinkashlik qila-
men! Sazoq tashib, sizni boqamen, momojon!

Ayolning horg‘in ko“lari to‘satdan jiqga yoshga
toladi.

— Yo‘q, toychogim, sen hech gachon o‘tinkash
bolmaysen. Kecha halvofurushning dokonida bir
alloma meni chaqirib aytdi: Alloh o‘glingga teng-
siz zakovat va mislsiz salohiyat ato qilgan, dedi.
O‘glingni menga ber, ozimga shogird qilib olamen,
saboq o‘rgatamen, dedi. Sen o‘qib alloma bo‘lasen,
dokonlarga mirza bolasen. Shunda momong ham
sahrodan sazoq tashishdan qutuladi. Sen ul allo-
maning etagidan gattiq ushla, toychogim!

— Siz Abu Sahl Masihiyni aytasiz! Ulug‘ alloma
ul, momojon!

— Momojon degan tilingdan momong aylansin,
toychogim! Nasroniy dinidan bo‘lsa ham, yaxshi

! Sazoq — saksovul.

odam ekan ul Abu Sahl Masihiy, etagidan mah-
kam ushla uning, toychog‘im!

Abu Sahl Masihiy!

Ajab hol: ustod Masihiyni eslashi bilan
Beruniyning miyasida go‘yo zaif shamday milti-
rab turgan narsa «ip» etib o‘chdi-yu, «yarqg» etib
boshga bir chiroq yondi.

Avji bahor. Jayhun sohiliga tutashib ketgan
ulkan bog‘ ayni gulga kirgan. Bog‘ o‘rtasidagi
ikki qavatli ko‘shk xiyobonlarida kamalak rang-
li tovuslar tovlanadi, daraxtlar orasida yovvoyi
kiyiklar kozga chalinadi, chetlari nozik chiniy
koshinlar bilan bezatilgan hovuzlarda bulutday
oppoq oq qushlar suzadi.

Yosh Abu Rayhon ustod Abu Sahl Masihiy bilan
oq ayiglarning momiq terilari to‘shalgan zinalardan
yurib, ko‘shkning ikkinchi gavatiga chigadi.

Ustod, tokchalarida kuppa-kunduz behisob
shamlar yongan uzun yo‘lakning oxiriga borib,
turnaqator eshiklardan birini ochadi...

Devorlariga bug-u mugizlari, olmaxon va suv-
sar mo‘ynalari osilgan, tagiga oq va qora ayiqlar-
ning yumshoq terilari tashlangan keng xonaning
ortasida mallarang soqolli ko‘ksiga tushgan,
ko‘zlari ko‘m-ko‘k bir chol parqu yostiglarga su-
yanib yonboshlab yotibdi. Uning yonida ko‘zlari
xuddi cholning ko‘zlaridan moviy, uzunchoq yuzi
bozordagi Xazor joriyalarining yuzlariday oppoq
bir sohibjamol hisobcho‘t qoqib, daftariga bir ni-
malarni yozib o‘tiribdi. Mehmonlarni ko‘rgan so-
hibjamol daftar-qalamini ko‘ksiga bosganicha,
nazokat bilan yurib chiqib ketadi. Chol esa meh-
monlarni dasturxonga taklif qilib, ustod Masihiy
bilan oz tillarida uzoq suhbatlashadi, so‘ng Abu



— Ko'hna dunyo 151 ~SCLHE

Rayhonni oldiga chaqirib hisob ilmidan sinov
qgiladi. Sinovdan keyin ustod ketadi, Abu Rayhon
esa savdogarning uyida qoladi. U hisob-kitob ish-
laridan qutulgach, tun yarmigacha oz hujrasida
mutolaa bilan shug‘llanib o‘tiradi. Nihoyat, mu-
tolaadan charchab, endi to‘shakka cho“zilganida
kimdir eshigini gurs-gurs uradi, ketma-ket ayol
kishining «Mirzam!» degan zorli nidosi eshitiladi.
Abu Rayhon o‘rnidan sakrab turib, eshikni ochadi.
Ostonada... oppoq qollarida dir-dir titragan sham,
Rayhona degan boyagi moviy ko“li sohibjamol tu-
rardi! Sohibjamol Abu Rayhonni ko‘rib:

— Otam! Mehribon otam! — deydi-yu, yerga tiz
cho‘’kib, yuzini kaftlari orasiga yashiradi. Abu
Rayhon marmar zinalardan kiyikday sakrab te-
paga chiqadi. Chol o‘sha, darichalari Jayhunga
garagan serhasham xonada gavat-qavat shoyi
ko‘rpachalar ustida chalgancha yotar, uning
ochiq golgan ko‘m-ko‘k ko‘zlarida hayot so‘ngan,
dahani osilib golgan.

... Boshga ogshom. Dafn marosimidan keyin
savdogarning serhasham ko‘shki motam sukuti-
ga cho‘mgan. O% huyjrasida yana kitob mutolaa
qilib o‘tirgan Abu Rayhon qandaydir taraqg-turuq
ovozlardan cho‘chib boshini ko‘taradi. Bu tovush-
lar ikkinchi qavatdan, Abu Rayhonning hujrasi
tepasidagi Rayhonabonu xonasidan eshitiladi.

Tepada, Rayhonaning xonasi oldida... sav-
dogar hayot vaqtida uning eng yaqin mahrami
boflgan bosh mirza bilan... yumalogdan kelgan,
ko‘m-ko‘k ko‘zlari go‘dakning ko‘zlariday ma’sum
bir bukri turardi. Egniga suvsar po‘stin, boshi-
ga suvsar telpak kiyib, belini oltin kamar bilan
boglab olgan bu bukri — yo, Rab! — Ko‘p yillar-

dan keyin G‘aznada paydo bo‘lgan, ozining nayi
va attorlik do‘’konchasi bilan dong chiqargan Piri
Bukriy edi!..

Yosh Abu Rayhon uni taniydi. U mahalda
bukri Qiyot shahrining eng mashhur savdogar-
laridan biri hisoblanardi!..

Bukri, qo‘lida qandaydir galin daftar, zulfini uzi-
lib tushgan eshikni zor berib oziga tortar, Rayhona
esa dag-dag‘ titrab uning kokragidan itarardi.

Yoshlik ekan, qaynoq o‘spirinlik chog’lari ekan,
Abu Rayhon nima bo‘layotganini so‘rab-surishtirib
ham turmaydi. Rayhonaning yosh bilan yuvilgan
yuzini ko‘radi-yu, avval bosh mirzani, keyin nima-
lardir deb bagirayotgan bukrini giribonidan olib,
marmar zinalar tomon otadi. Bosh mirza oyoq
ostidagi sip-silliq ayiq terisiga sirg‘anib yiqiladi,
chorpahildan kelgan bukri esa marmar zinadan
xuddi to‘nkaday gumburlab yumalab ketadi.

Beruniy keyin surishtirib bilsa Rayhonaning
otasi bukridan qarzdor ekan, biroq bukrini bu
garz emas, hatto, choldan behisob davlat ham
emas, balki uning yolgiz qizi, gozal Rayhona
qizigtirar ekan!..

O‘sha kecha, Rayhona Abu Rayhonning qucho-
gida yiglay-yiglay uxlab qoladi, erta tong esa
Rayhonaning issiq bo‘salaridan mast bo‘lib endi
uyquga ketgan Abu Rayhon vahimali qgiyqiriglar-
dan uyg‘onib ketadi.

Yo‘q, bu — bosh mirza bilan ayyor bukri ko‘tar-
gan to‘polon emas, Qiyotga nogahon bostirib kel-
gan Xorazmshoh qo‘shinlarining qiyqirig‘i edi!..

O‘sha tong Qiyot hokimi qal’asida boshlangan
yong‘in bir zumda butun shaharga taraladi, chun-
ki sahroda ko‘tarilgan dovul yong‘in uchqunlari-

ni osmoni falakka olib chiqib, yon-yoqga sochadi,
ulardan ko‘tarilgan olov esa ajdaho kabi daha-
dan-dahaga, uydan-uyga, do‘kondan-do‘konga
sakrab, butun-butun rastalar, saroylar, qasrlar-
ni yamlab yutadi.

Abu Rayhon qolida behush Rayhonabonu,
boqgqga qochib chiqadi. Jayhun sohilida turib, Qi-
yot boshiga tushgan mislsiz ofatni, go‘yo bir bog’
shuvoqday lovillab yongan do‘konlar, tutash ras-
talar, uylar, karvonsaroylar, qasrlarni oz ko‘zi bi-
lan ko‘radi, jahannam ichida qolgan odamlarning
faryodini, dumlari va yollari yongan otlarning
kishnashi, qo‘y va echkilar, mushuk va itlarning
odam bolasi yang‘lig‘ zorli yig‘isini eshitadi, ko‘zi-
da yosh, yuragi qon bo‘lib eshitadi.

Qizig dunyo ekan bu dunyo! Keyin bilsa...
o‘sha kecha nasroniy savdogarning ko‘shki bi-
lan birga Rayhonabonu ishqida yongan bukri-
ning ko‘shklari ham barobar kuyib, barobar kul
bo‘lgan ekan!

Beruniyning miyasida bazo‘r miltiragan xira chi-
roq «lip» etib o‘chadi-yu, boshqa bir chiroq yonadi.

Bepoyon sahro. Tun. Hammayoqda gulxan,
to‘g‘rirog‘i, so‘nayotgan gulxanlarning zaif shu’la-
si, go‘yo osmon tola yulduzlar o‘sha ogshom
yerga yomg‘irday yog‘lgan-u hududsiz sahroga
tarigqday sochilib ketgan. Sahroda, yulduzday
milt-milt etgan bu gulxanlar atrofida uvada-ju-
vada odamlar. Bular maglub Qiyotdan muzaffar
Gurganjga haydab ketilayotgan behisob mah-
buslar. Ular, Xorazmshoh sarbozlari qurshovida
kunduz yo‘ yurib, kechalari sahroda tunashadi,
gulxan yoqib isinishadi, suv qaynatishib, sarboz-
lar ulashgan zog‘ora nonlarni tanovul qilishadi.

Rayhona tushgacha bir amallab ozi yuradi, tush-
dan keyin chag‘irtikon va toshlar tilka-tilka qil-
gan oyoqlarini bosolmay, yiqilib qoladi, shunda
Abu Rayhon uni opichlab oladi.

...Ko‘’kda ham, yerda ham behisob yulduz-
lar miltiraydi. Gir-g‘ir esgan sovuq shabadada
so‘nayotgan gulxanning zaif cho‘glari nogirongi-
na jimirlaydi. Abu Rayhon, ustidagi uvada chak-
monini yechib, behol dildirab yotgan Rayhona-
ning ustiga tashlaydi. Shu payt qorong‘ida bo‘g‘iq
xirilloq yo‘tal eshitiladi.

— Alloh yo‘liga bir tishlam non!..

Zimiston qorong'ilikda... egniga juldur chopon,
boshiga eski kuloh kiygan pakanagina bir kimsa
paydo boladi. Kimsaning soqol-mo‘ylovi, qosh-
kipriklari kuyib, yuzi sovuq bir nigobga oxshab
golgan.

Gulxan yonida isinib o‘tirgan Rayhona gadoni
korib, ozini Abu Rayhonning quchog‘iga ota-
di! Yo, tavba! Soch-soqoli kuyib, qosh-kipriklari
to‘kilib, arvohga oxshab qolgan bu kimsa... o‘sha,
Qiyot shahrining eng badavlat kishisi bo‘lgan
bukri savdogar edi.

Ha, taqdirning o‘ini qiziq ekan!..

Ko‘p o‘tmay, Abu Rayhonning ko‘z ochib ko‘rgan
sevgilisi Rayhonabonu olamdan o‘tadi. Abu Ray-
hon Qiyot girg‘inidan so‘ng Gurganjni tark etib,
Jurjonga, Jurjondan Rayga, Raydan Hamadon-
ga o‘tib, musofir yurtlarda darbadar kezib yur-
ganida olamdan o‘tadi. Ilonning yog‘ini yalagan
bu bukri esa hanuz tirik, hanuz oyoq ostida ivir-
sib yuribdi! Ivirsib emish! Daf’atan ko‘rgan ki-
shi rahm qgiladigan bu ayyor tunov kuni kimsan
Horun ar-Rashid g‘aznasidan yo‘qolgan mash-

hur javohirni koz-koz qilib, undan Sadafbibini
so‘radi. Kim bilsin, Abu Rayhon bu sovuq go‘rda
tiriklay ko‘milib yotganida, u battol bukri yer-
to‘lasiga yashiringan hisobsiz dunyosini sochib,
Sadafbibini olib ketgandir ham!..

Yo, alhazar! Bu ne? Tushimi, o‘ngimi? Ana,
eshik tovushsizgina ochilib, Sadafbibi kirib kel-
di. Ma’yus quralay ko‘zlarida allaganday hadik,
yumaloq kulcha yuzi hayajondan oqargan. U
harir ipak durrasi bilan yuzining bir tomonini xi-
yol yashirganicha Beruniyning yoniga o‘tirdi.

Yo‘q, hozir emas, o‘sha kuni, mashvaratdan bir
kun, avval, Xatlibegim kelib ketgan kuni bo‘lib
o‘tdi bu vogea, lekin go‘yo hozir bo‘layotganday
koz oldida turibdi. Oz so‘zlari ham, Sadafbibi-
ning javoblari ham — hamma-hammasi quloqlari
ostida qayta yangrayotganday bo‘lyapti unga.

— Bibim. Sen qizim bolsang, Sabhu mening
o‘glim.

— Ustod! Meni... men sho‘rlikni quvmang! Diy-
doringizni ko‘rmoq baxtidan judo gilmang meni,
judo gilmang!

Mana, o‘shandan beri necha kun o‘tdi! Biroq
Beruniy hamon kaftida qizning issiq lablarini his
etadi, hamon uning hazin, dardli ovozini eshita-
di. Yo, tavba! Unga ne bo‘ldi? Bu ne o'y, ne orzu?
Bilagidan kuchi, belidan quvvati ketib, bu sovuq
go‘rga tiriklayin tigilganda o‘ylaydigan o‘ymi bu?

Beruniy yuragi yonib ketayotganday bo‘lib,
gora qumg‘ondan bir qultum suv ichdi... Yo‘q, ho-
zir alamli o‘ylar payti emas, bundan o‘ylar bilan
usiz ham o‘rtanib turgan yurakni battar o‘rtay-
digan payt emas!

Beruniy, butun irodasini to‘plab, xayolini bosh-
ga tomonga burishga urindi. Hagiqatan, sal o‘tmay,
miyasidagi ko‘ngilni g‘ash qiluvchi xira chiroq
o‘chib, shu’lasi tiniqroq boshqga bir chiroq yondi.

...Yana bepoyon sahro. Yana seryulduz, zimis-
ton kecha. Yana gulxan lovillab yonadi. Biroq
gulxan yonida Rayhona emas, Ibn Sino. Ikkisi
ham chuqur sukutda.

Qiyot girginidan keyin ko‘p yillar o‘tgan, ko‘p
suvlar oqib ketgan. Jurjon va Rayda, Qobus va
Vushmagir kabi manman, kalondimog‘ hokimlar
saroyida kechgan musofirlik yillari orqada qol-
gan, u oz eliga qaytgan. Lekin oz eliga qaytgach
topgan izzat-ikromlari, Gurganj hokimi Ma’'mun
ibn Ma’mun saroyidagi «Majlisi ulamorda kechgan
mas’ud damlar, shirin suhbatlar, qizg‘in munozara
va mushoiralar ham — hammasi 0z intihosiga yet-
gan. Chunki G‘azna hokimi sulton Mahmuddan
farmoni oliy kelgan. Ma’'mun ibn Ma’'mun saroyi-
dagi barcha allomalar G‘aznaga, sulton saroyiga
jonatilmogf lozim. Sulton istagan allomalar orasi-
da Abu Ali ibn Sino bilan ustod Masihiy ham bor.
Lekin ular sulton tilagini rad etib, Jurjon tomon
bosh olib ketishga ahd qilishgan.

Zim-ziyo kecha. Osmon allaganday musaffo,
oppoq yulduzlarga to‘la... Jayhun sohilidan es-
gan gfir-gir shabada o‘rtadagi gulxanni goh u
yonga, goh bu yonga yelpib o‘ynaydi.

Beruniy bir Jurjon tomonlarda o‘tgan muso-
firlik yillarini eslab, xomushlanadi, bir bo‘lgusi
judolikni o‘ylab, uf tortadi. Abu Ali esa qandaydir
yaxshi umidlar qanotida parvoz qiladi, u Beruniy-
ni ham birga ketishga undaydi. Boshga tushgan-
ni birga ko‘raylik, deb yolvoradi.

— Birga boflishni men ham istaymen! — dey-
di Beruniy xo‘Tsinib. — Dil-dilimdan istaymen.
Ammo tag‘in Jurjonga bormoq, tagin Qobus va
Vushmagir yanglig‘ hokimlar xizmatida bo‘lmoq!..
Yo‘q, kamina ularni ko‘rib to‘yganmen, azizim.

—Sulton Mahmud-chi? —deydi Abu Ali, — Qobus
va Vushmagirdan nesi afzal uning? Yo, Hindis-
ton-u Xurosonda qilgan qirg‘inlari yodingizdan
chiqdimi, ustod?

- Yo‘q, azizim, yodimdan chiqqani yo‘q. Ka-
mina G‘azna hokimini Jurjon hokimidan afzal
ko‘rmaymen. Oq qarg‘a, qora qarg‘a — baribir qar-
g‘a. Va lekin...

- Yo‘q, ustod! — deydi Abu Ali qgizishib. — Ham-
ma hokim bir xil emas, somoniylarni eslang!

— Vo ajabo! Somoniylar Buxoro va Xurosonni
gonga belamaganmi? Ahli mardumning boshiga
kulfat solmaganmi?

— Solgan! Ammo, bilasiz, bu foniy dunyoda
hamma narsa nisbiydur. Somoniylar...

— Yoshlik gilasen, Abu Ali!...

Harqalay bul osiy banda fagat yomonlik emas,
ko‘p yaxshiliklar ham qilg‘on. G‘aznani obod etdi,
ilm va nazm ahlining boshini siladi.

— Qochamiz. Pinhona qochamiz, ustod... Kami-
na kichik bir karvon bilan ahdlashib qo‘yganmen.
Mavlono Masihiy ham ketmoqqa bel bogflagan-
dur, ustod.

— Sizlarga oq yo‘l, azizim! — deydi Beruniy. —
Yo‘llaringiz bexatar bo‘lsin. Men esam... yo‘q,
bir borgan joyimga ikkinchi marotaba borishga
na ko‘nglim chopadi, Abu Ali, na toqatim yetadi!
Charxi falak hali necha bor aylanib kelur. Nasib
etsa tag‘in diydor ko‘rishgaymiz. Ko‘rishmasak...

rozi bofl, azizim. Oramizdan yaxshi-yomon so‘z
o‘tgan bo‘lsa, kechirgaysen, inim!

— Siz ham kechirgaysiz, ustod! — deydi Abu Ali.
Qorong‘ida uning «qult» etib yutingani eshitiladi.
— Gunohkor banda, gustohlik qilib ko‘nglingizni
ogritgan bolsam... kechirgaysiz, ustod!

Yillar o‘tadi. G‘aznaga kelgan Beruniy shahar
chekkasida rasadxona quradi. Sultonning farmoni
bilan qurilishga Isfahon va Hamadondan bir gu-
ruh me’morlar taklif gilinadi. Ular Beruniyga Ibn
Sinodan ilk maktub keltirishadi, maktub bilan bir-
ga sovuq bir xabar keladi: Abu Ali bilan Gurganj-
dan chiqib, Jurjon tomon pinhona yo1 olgan us-
tod Abu Sahl Masihiy yol azobiga dosh berolmay,
sahro qo‘ynida jon taslim gilgan emish!..

Mana, bu mash’um xabar kelganiga o‘n besh
yildan oshibdi. Biroq Beruniyni hanuz tizginsiz
bir oy ezadi: nechun o‘shanda Abu Alining nasi-
hatini olmadim, nasihatini olganimda, ehtimol,
chol bag‘rida keksa ustodga madad berarmidim,
degan betaskin bir oy ko‘nglini xufton, dilini vay-
ron qiladi.

Ibn Sino esa... mana, salkam yigirma yildirki,
Beruniy uni bir ko‘rsam, deb orzu qiladi. Ayniq-
sa, Hindistondan qaytib, uning «Al-Qonun»ini
o‘gigandan beri bu orzu unga tinchlik bermaydi,
goho uni tushlarida ko‘rib chigadi...

Kim bilsin, tunov kuni Xatlibegim aytganidek,
Ibn Sinoga maxsus elchilar yuborilgan bo‘sa,
ehtimol, kelib ham qolar... Yo‘q, bo‘yi barobar
oltin va’da gilganda ham sultonga xizmat qilish-
ga ko‘nmagan Ibn Sino endi ham ko‘nmas. Bor-
di-yu, ko‘nganda ham u yetib kelguncha uning
o‘zi tirik bo‘ladimi, yo, bu go‘r azobiga dosh berol-

may jon taslim qiladimi? Uni ko‘rmay, uning oz
golidan «al-Qonun»ini olib, «Hindiston»ni unga
in’om etish baxtiga muyassar bo‘lolmay olamdan
o‘tadimi?

Yo, tavba!l Bu g‘am, tuzday taxir bu ko‘z yoshi
gaydan keldi? Boshingga bundan yuz barobar
katta musibatlar tushganda ham bu gadar ezil-
magan eding, bu qadar bukilmagan eding! Senga
ne bo‘ldi, Abu Rayhon?

Beruniy miyasidagi xira shamni o‘chirib, tiniq-
roq shamlarni yoqishga uzoq urindi, biroq gaysi
sham yonmasin, oxir-pirovardida bora-bora xi-
ralashib qolar, ko‘nglidagi yorug‘ esdaliklar og'ir,
notinch o‘ylar bilan almashardi.

O‘N BIRINCHI BOB

Sultonning tantiq vaziri Abul Hasanak amir
al-mo‘mininning shabistonidan'® shirakayf odam-
day gandiraklab chiqdi-da, salomxonadagi kur-
siga o%zini tashladi. Kimdir yo‘talganday bo‘ldi.
Salomxonaga... qozi Sayid kirib keldi.

Qolida og‘ir gahrabo tasbeh, egnida bo‘y-bas-
tiga yarashgan safrorang jubba, boshida safro-
rang salla, ikki yuzi anorday qip-qizil qozi Sayid
kursida bemajol o‘tirgan Abul Hasanakka garab
bilinar-bilinmas bosh irg‘adi-da, boqma g‘ozday
kekkayib, ichkariga kirib ketdi.

Abul Hasanak bazo‘r o‘rnidan turdi, bazo‘r yu-
rib salomxonadan chiqdi. Shu topda u hech kim-
ga duch kelishni istamas, uning ko‘ngli fagat bir
narsani tilar — tezda oz ko‘shkiga yetib borsa-yu,
ust-ustiga bir-ikki piyola may ichib, xobxonada

! Shahriston - yotogxona.

bolib o‘tgan sovuq gaplarni xayolidan chiqarsa.
Lekin qasdiga olib, saroydan chiqishi bilan dun-
yoda eng yomon ko‘rgan odami — vaziri a’zam Ali
G‘aribga duch keldi.

Ali G‘arib, saroy oldidagi xiyobonda, 0z gulom-
lari qurshovida turar, ulardan narirogda yana
to‘rt nafar suvoriy ko‘zga chalinar, bular Abul
Hasanakning shaxsiy g‘ulomlari edi.

Abul Hasanak darvozadan chiqishi bilan Ali
Garib, yoshi ulug‘ va martabasi baland bo‘lsa
ham, pildiraganicha uning istigboliga yurdi.

— Inim Abul Hasanak! Maslahatli ish buzilmas,
degan gap bor. Siz bilan maslahatlashadurg‘on
bir yumush chiqib qoldikim, iltimos — g‘arib kul-
bamizga iltifot etsangiz!

— Ne maslahat? — Abul Hasanakning ovozi
shubha aralash sovuq tahdid bilan yangradi. U
bosh vazirdan hamisha hadiksirar, bu qari tul-
ki uni sinash magsadida chaqgirayotganini sezar
va bundan qo‘rqar edi. Ali G‘arib buni payqab
chuqur xo‘rsindi.

— Alloh shohid, inim, amir al-mo‘mininning
boshidagi musibat siz bilan mening boshimizga
tushgan musibatdur. Illo, bu musibatdan olam-
panohning dushmanlari shod bo‘lsa, do‘stlari qon
yiglaydur. Bas, bu soz haqiqat ekan, siz bilan
biz bir-birimizga suyanib ish tutmog‘imiz darkor.
Otga mining, inim!

Qosh qorayib qolgan, shahar harir nimqora
parda bilan o‘ralganga oxshar, har joy-har joy-
dagi toshfonuslar xira yulduzday elas-elas ko‘zga
chalinardi. Shahar ko‘chalari kimsasiz, do‘konlar
yopilgan, fagat soy bo‘yidagi ba’zi karvonsaroy-
lardagina tungi sirli hayot nishonalari sezilar,

gorgonlarda gulxan yonar, o‘choglar atrofida
odamlar kuymalanar edi.

Bosh vazirning baland qo‘rg‘on bilan o‘ralgan
ko‘shki soyning chap sohilida, Bog‘i Firuzadan
bir chaqgirimcha quyida, zodagonlar dahasining
boshida edi.

Ko‘shk darvozasida gulxan yoqib o‘tirgan yaso-
vullar barobar qilich yalang‘ochlab, yol to‘sish-
di, biroq oldinda ot choptirib kelgan sardorning,
«Vaziri a’zam janoblari!» degan xitobi bilan dar-
hol qilichlarini sharaqg-shuruq qinlarga urishib,
otlarning jilovidan olishdi.

Nafis havorang marmar bilan ziynatlangan ikki
gavatli muazzam ko‘shk darvozadan ancha yiroq-
da, ulkan bog‘ning o‘rtasida edi. Hozir ko‘shkning
faqgat bir nechtagina darichalari yorug’, qolgan-
lari o%yib olingan ko‘zday qorayib turar, hamma
yoq suv quyganday jimjit, fagat bog‘da, daraxtlar
orasida gqandaydir soyalar gimirlab yurardi.

Ali G‘arib xuddi bosh vazir emas, Abul Ha-
sanakning itoatkor g‘ulomiday oldinda pildirab:
«Marhamat, azizim, marhamat», deganicha, xi-
yobon bo‘ylab ko‘shkka yo1 boshladi. U ko‘shk
bo‘sag‘asida qo‘l qovushtirib turgan sertavoze
gulomlar yonidan o‘ib, ikkinchi oshyonaga
ko‘tarildi-da, o'ng qo‘ldagi ikki tavagali o‘ymakor
eshikni ochdi. Bu — Abul Hasanak kutganidek,
shohona jihozlangan xona emas, aksincha,
fagirona bezatilgan chog‘roq xona edi. Xonaning
eshik va darichalariga odmigina ko‘k darpar-
dalar tutilgan, yerdagi paloslar ustiga qizil bo‘z
ko‘rpachalar to‘shalib, qizil bolishlar tashlangan.

Xonaning o‘rtasida nozi ne’'matlarga to‘la
sakkiz qirrali katta xontaxta turardi. Oddiygina

sopol tagsimchalarda pista va bodom, asal va
shinnilar, murabbolar, ulkan laganlarda tog‘day
uyilgan bedana qovurdoqlar...

Abul Hasanak to‘rdagi qizil bo‘z ko‘rpachaga
o‘tib o‘tirarkan, vaziri a’zamning Xonasini yana
bir kozdan kechirdi, kechirarkan, negadir bun-
dan uch-tort yil mugaddam sobiq bosh vazir
Xo‘ja Ahmad Maymandiyga' taqgilgan ayblar yodi-
ga tushdi. Sobiq bosh vazirga taqilgan eng katta
ayb — oz mansabidan foydalanib, hisobsiz boy-
lik orttirganlikda edi. Rost, uning kimsan Xofja
Ahmad Maymandiyning tillik? va tilsiz boyliklari
hech kimga sir emas edi, chunki sobiq bosh va-
zir aql va makrda yagona bo‘lsa ham, boyligini
hech kimdan sir tutmas, aksincha, Osmon ma-
likasi kabi ko‘rkam saroyini, saroydagi harami,
haramidagi onasi o‘pmagan kanizlarini yiggan
zeb-ziynatlarini ko‘z-koz qilishni yaxshi ko‘rar,
to‘y-hashamlarda esa topgan dunyosini shamol-
day sovurar edi. Ammo bu saxiylik, bu oshkora
namoyishlarning oqgibati nima bo‘ldi? Sobiq bosh
vazirning g‘animlari, jumladan, Abul Hasanak-
ning ozi ham Xo9ja Ahmad Maymandiyni yiqi-
tishda uning ko‘rkam qasrlari, haramlari va ha-
ramlaridagi husnda tengsiz joriyalarini ro‘kach
gilmadimi?.. Ro‘kach qildi! Abul Hasanak ham,
sobiq bosh vazirning tagiga suv quygan bu mak-
kor Ali G‘arib ham Xo9ja Ahmad Maymandiy-
ga «saltanat xazinasiga chang soldi», degan ayb
taqib, uni 0z yoyi, 0z o‘qi bilan otib qulatishdi...
Ammo... ilonning yog‘ini yalagan bu tulki May-
mandiy taqgdiridan ozi uchun katta xulosa chiqa-

! Sulton Mahmudning mashhur bosh vaziri.
2 Tollik boylik — qullar ma’nosida.

ribdi, u esa hovligma Abul Hasanak esa... bu ish-
dan hech bir saboq olmabdi!

Abul Hasanak bilar, bir garashda chumoli-
day beozor ko‘ringan bu yum-yumaloq xomsemiz
odam hamma shahar, hamma muzofot hokimla-
rini qo‘lga olgan, ayniqgsa, boy tijorat ahli undan
zir titrar, birorta xorijiy savdogar katta in’omlar-
siz saltanat sarhadini hatlab o‘tolmas edi. Ajabo!
Unda oz bo‘y-bastiga zid pinhoniy bir kuch, sehr-
li bir iqtidor bor edikim, bu kuch va makrning
hammasini u fagat bir maqsadga, boylik orttirish
magsadiga qaratgan edi. Abul Hasanak buni bi-
lar, harqalay bu battolning boyligi Xoja Ahmad
Maymandiyning boyligidan yuz barobar oshib
ketganini sezar va bugun bolmasa ertaga uni
fosh qilib, boshiga sobiq bosh vazirning kunini
solaman, deb yurardi. Ammo, e voh, bu gari tul-
ki u oylagandan o‘n chandon mug‘ambir ekan,
pinhona ishlarining izini ham qoldirmay, hamma
yoqni shipshiydam qilib qo‘yibdi. U bo‘lsa...

Abul Hasanakni yolg‘iz qoldirib qayoqqgadir
gumdon bo‘lgan Ali G‘arib, lahza o‘tmay, bo‘yni
ingichka, qorni katta chiroyli billur idish ko‘tarib
kirdi. Idish oltinday tovlangan shafaqrang may
bilan to‘ldirilgan edi. Bosh vazir miyigida kulim-
sirab, billur idishni tokchadagi shamga tutib to-
mosha qilarkan:

— Qirq yil yerto‘lada yotgan bir xum mayim bor
edi, — dedi tamshanib. — Siz azizim sharafiga shu
xumni ochtirdim, inim...

— Vo ajabo! Agar yanglishmasam, janoblari
sharob ichmoqni gunohi azim, deb bilur edilar!

— Alloh o0%zi kechirgay! Bugun oftobi olamning
ahvoli ruhiyasini korib jigar-bagrim ezilib ket-

diki, ko‘ngil chigillarini jinday yozmoq gunoh
bo‘lmas, azizim. Qani, baniyati shifo! Sultoni sa-
lotinga shifo bergan. Ilohi omin!

«Chamasi bu tili shakar, ichi zahar qari tulki-
ning yomon bir muddaosi bor. Ehtiyot bolmoq
darkor!»

Abul Hasanak oltinday tovlangan shafaqrang
maydan bir ho‘plab, piyolani qaytarib bermoqchi
edi, biroq musallas shunday xushbo‘y, shunday
xushta’m ediki, tomog‘idan «qult» etib o‘tib ket-
ganini ozi ham sezmay qoldi.

— Bay-bay-bay! Filhaqiqat, qirq yil saqlabsiz!

Abul Hasanak bu pakanagina, lo‘ppi yuz odam-
ni jinidan yomon ko‘rsa ham, undan doim hadik-
sirab yuradi. Rost, sobiq bosh vazirni ag‘darishda
ular bir yogadan bosh chiqarishgan, lekin Abul
Hasanak bu shirin zabon tulki bilan Xo%ja Ahmad
Maymandiyga garshi zimdan til biriktirganida, uni
vaziri a’zam boladi, degan oYy yetti uxlab tushiga
ham kirmagan, aks holda til biriktirmas edi.

To‘gri, amir al-mo‘minin uni, Abul Hasanak-
ni oz farzandidan ham yaxshi ko‘radi, eng yaqin
nadimim deb biladi. Ilgari, bu mudhish vasvas
dardiga giriftor bolishidan avval, usiz biror o‘l-
tirish qilmas, Abul Hasanak sultonning hamma
anjumanlarida bosh-qosh bo‘lar, bazmi jamshid-
larida soqiylik qilar, yaxshi so‘zlari, madhiyalari,
lutflari bilan amir al-mo‘mininni ham, boshqga
a’yon-u boyonlarni ham xushnud etib kelardi.
Shu boisdan hamma uni sultonning eng yaqin
mugqgarribi deb bilardi. Endi o‘ylab garasa, sul-
tonning bu iltifotiga suyanib, ko‘p hovliqibdi, ko‘p
dushmanlarning dodini beribdi-yu, ammo-lekin
oyoq ostidan bu falokat chiqib qolishini xayoli-

ga ham keltirmabdi. Uning nazarida, suyangan
togi amir al-mo‘minin taxtda o‘ttiz-qirq yil emas,
toabad turmog‘i lozim edi. Hayhot, fagat ojiz ban-
dalar emas, sultoni salotinday «metin tog% ham
abadul-abad turmas ekan bu dunyoda.

Xumda qirq yil asir yotgan «shayton» 0z ishini
gila boshladi: Abul Hasanakning ichini yondirib,
tomirlaridagi qonini jo‘shtirib yubordi. Bosh va-
zir ham mitti ko‘zlari artilgan sirg‘aday yaltillab,
lo‘ppi yuzlari nagsh olmaday taram-taram qizardi,
biroq ikkala vazir ham gap boshlashga jur’at etol-
mas, xayollarida tug‘yon urgan fikrlarni jilovlash-
ga urinib, hadeb noz-ne'matlarga zo‘r berishar,
«oling, olingrlashib, izzat-ikromda bir-birlari bi-
lan musobaqgalashardi.

Nihoyat, Ali G‘arib, lo‘ppi yuzini silab, cho‘zilib
ketgan sukutni buzishga jur’at etdi.

— Shak yo‘q, olampanohning tilagini hech bir
kimsa tarki vojib qilolmaydur. Amri poshsho vo-
jibdur. Davlatpanoh katta o‘gli amir Masudni
emas, kenja zurriyoti shahzoda Muhammadni
valiahd deb fatvo bergan ekan... — Ali Garib tili-
ning uchiga kelgan so‘zini ichiga yutib, ro‘parasi-
da yonboshlab yotgan Abul Hasanakka ko‘z qirini
tashladi, tashladi-yu, darhol nigohini uzdi. Abul
Hasanakning mastona suzilgan ko“larida gan-
daydir yomon bir hadik jilva qilardi.

- So“zlang, sozlay bering, tagsirim...

— Yo‘q, mening ortiqcha so‘zim yo‘q, — dedi Ali
G‘arib, darhol, hushyor tortib. — Shahzoda Mu-
hammad diyonatli, mo‘min-qobil yigit. Va lekin,
faqir amir Mas'uddan qo‘rqamen. Davlatpanoh
uni toj-u taxtdan mosuvo qilib, shahzoda Mu-
hammadni valiahdim deb fatvo berganda... siz

bilan men kalomulloni qo‘lga olib, gasam ichdik.
Shak yo‘q, qasamyod qilg‘animiz amir Mas'ud-
ning qulogfiga borib yetgandur!

Abul Hasanak to‘satdan shiddat bilan gqaddini
rostlab:

— Muddao? - deb so‘radi. — Bu sozdan maqgsad
ne? Ochiq ayting, janob bosh vazir!

— Yo‘yo*-yo‘q! Hech bir yomon niyatim yo‘q! — Ali
G‘arib shosha-pisha piyolalarga may quydi, quyar-
kan, nimjongina momiq qo‘lari titrab ketdi-yu, til-
larang sharobdan bir necha tomchisi oppoq das-
turxonga tomib, pushtirang nuqtalar qo‘ydi.

— Siz yoshsiz, azizim, kamina esa ko‘p balolar-
ni ko‘raverib, ko‘sa bo‘lganmen, inim.

«Balli, ana endi haq gapni gapirding!»

— Faqir sizni bu g‘arib kulbamga taklif qilib,
konglimni ochgan bolsam, boshimizga qilich
kelganini sezib qildim bu ishni! Toki, bu qilich ik-
kimizning boshimizda barobar turibdi! — Ali G‘a-
rib to‘satdan ko‘ziga yosh oldi. — Takror aytamen,
inim, amri poshsho vojibdur. Va lekin... amir
Mas’ud!.. Toj-u taxt deganda hech narsadan
gaytmaydi u nobakor!

— Xo‘p! — Abul Hasanak may to‘la piyolani xon-
taxtaga «taq» etkizib qo‘ydi-da, kaftining orqasi
bilan qop-qora bejirim mo‘ylovini siladi. Uning
sharobdan bo‘giiqgan chiroyli yuzida, haram
go‘zallarining ko“lariday katta-katta serkiprik
ko‘zlarida gandaydir kishini oziga rom etguvchi
shiddat va qat’iyat zuhur etdi. — Boshimizga ne
musibat kelmasin... kamina ul oftobi olamning
izmi ixtiyoridin chigmasmen!

— Borakallo! — dedi Ali G‘arib, momiq qo‘llarini
ko‘ksiga qo‘yib. — Ammo... amir Mas’ud!

— Ota rozi — Xudo rozi! Padari buzrukvori noro-
zi bolg‘on zurriyotdan Xudo ham norozi! — dedi
Abul Hasanak, allaganday jo‘shib. — Bas! Amir
Mas’'uddan qo‘rqmoq emas, qilich charxlamoq
darkor, janobi bosh vazir, qilich!..

— Sozingiz to‘g‘ri, azizim. Ammo-lekin, ozin-
gizdan qolar gap yo‘q, inim, barcha amir, barcha
lashkarboshilarning amir Mas*udga ixloslari ba-
landdur.

— Yo‘q! — dedi Abul Hasanak, bo‘g‘iq tahdidli
ovozda. Uning uchlari buralgan bejirim mo‘ylovi
dikrayib, ko“lari ola-kula bo‘lib ketdi. — Balki
lashkarboshilar orasida fitna bordur? Balki amir
al-mo‘minin olamdan o‘tmasdan turib, unga
choh qazish payida yurgan nonko‘rlar bordur?
Balki bu fitnaning boshida vaziri a’zam janoblari
ozlari turgandur? — Abul Hasanak, oz sozidan
0ozi junbishga kelib, o'ng qo‘lini qilich dastasiga
go‘ydi. Uning ola-kula ko‘zlarida telbalik alomat-
lari zohir bo‘ldi. — Agar fitna bo‘lsa, bilib qo‘ying,
vaziri a’zam! Faqir tirik ekanmen, kimki amir
al-mo‘mininga choh kavlasa, ozi shu chohga qu-
laydi! — Abul Hasanak, qilichining bandini ush-
laganicha, o‘rnidan tura boshladi, biroq turib
ulgurmadi. Ali G‘arib bagaloq gavdasiga zid bir
chaqqgonlik bilan o‘rindan sapchib turdi.

— Tort qoflingni qilichdan! Yo, hozir gtulomla-
rimni chaqgiramen! Qo‘llaringga kishan urdirib,
zindonga tashlaymen, tentak!

Abul Hasanak, go‘yo oz quloglariga ishonma-
ganday, ko‘“zlarini katta ochib angrayib qoldi,
dikraygan mo‘ylovining uchlari xuddi o‘q yegan
qushning qanotlariday pir-pir uchdi-yu, qilichi-

ning bandini qo‘pib yuborib, ko‘rpachaga holsiz-
gina yiqildi.

— Ke... kechirgaysiz, valine’mat!

U, garchi bosh vazirning firib bobida benazir
ekanini bilsa ham, ko‘nglining tupkarisida uni
pisand qilmas, nazarida, agar astoydil kirishsa, uni
vaziri a’zamlikdan ag‘darib tashlashga ham qurbi
yetar edi. U endigina bu yum-yumaloq, baqaloq
odamning butun mudhish qudratini his etdi.

Ali G‘arib, go‘yo hech narsa bo‘lmaganday,
gayta joyiga o‘tirdi, bo‘giq tahdidli ovozi qayta
muloyimlashib, sekin davom etdi:

— Kamina sizni o%Z inimday yaqin tutib,
ko‘nglimdagi dardlarimni izhor etsam, siz...

— Uzr, valine’'mat. Yoshlik qildim!..

— Boshga qilich kelganda kishi yurak amri-
ga emas, aql-idrok amriga tayanmogi darkor.
Bilib qo‘ying, inim, ne ko‘p, siz bilan bizning
dushmanimiz ko‘p. Qo‘lingizda qilich, belingiz-
da quvvat bor ekan, ular sizga ta’zim bajo kelti-
rib, iljayib turadi. Qilichingiz qo‘lingizdan tushsa
o‘zlari qilich yalang‘ochlaydi. Siz bilan biz amir
al-mo‘mininning qo‘lidagi qilichlari edik. Yodin-
gizda bo‘lsin, yangi shoh, avvalgi shohning qilich-
larini tagmaydi, bil’aks, ularni sindirib tashlab,
0z qilichlarini taqqusidir. Amir al-mo‘minin, — Al-
loh uning umrini uzoq qilg‘ay, — bu bebaqo dun-
yoni yetim qilib, ul dargohi ilohiyni munavvar
etadurg‘on bo‘lsa, siz bilan biz o‘sha kuniyoq eski
qilichga aylanurmiz. Bu musibat fagat biz emas,
bola-chagalarimiz, nasl-nasabimizning boshiga
ham tushmasa deb qo‘rgamen. Qo‘rggqanim sa-
bab sizga ko‘nglimni ochib, dardimni aytdim, siz

esa... sozimning «Xudorsini eshitib, «berdirsini
eshitmadingiz, inim!

Vo darig? Bir qarashda lanj va beso‘naqay
koringan bu ko‘rimsizgina xomsemiz odam, bir
necha oydan beri Abul Hasanakning ko‘ngliga
guluv solib, uyqu bermay kelayotgan gaplarni
gapirdi. Baayni uning o‘ylarini, uning yuragini
kemirib kelayotgan shubha va hadiklarni bir-bir
sanab berdi.

— Qissadan hissa shulki, ul takabbur hakim
Ibn Sino hazratlariga yuborilgan ariz Abulvafo
Sarigdan mushrif kelmish!

— Mushrif? Qachon? Ne mujda keltirdi u?

— Mujdal.. — Bosh vazir o‘ymoqdekkina og‘zi-
ni yalab kinoyali kulimsiradi. — O, azizim, azizim!
Mujda kelsa — kamina sizni bu kulbaga chaqirib,
bu sozlarni sozlab ofltirmas edim! Taassuflar
bo‘lg‘aykim, ul betavfiq hakimi davron, elchining
daragini eshitib, qochibdi! Bundan o‘n sakkiz yil
mugaddam olampanohga xizmat qilishni ista-
may, Gurganjdan Jurjonga qochgan bo‘lsa, bu
safar ariz Abulvafoning daragini eshitib, Hama-
dondan qochibdi.

- Qayga?

— Qayga qochganini ozidan borib so‘raysiz,
azizim!

Abul Hasanak bosh vazirning zaharxandasini
ichiga yutib:

— Voy, tavba! — deb yogasini ushladi. — Dav-
latpanoh unga bo‘i barobar ganj va’da qilgan
boilsa... tag‘in ne kerak ul takabbur hakimga?

— Siz hakimni qo‘yib, 0z ahvolimizdan so‘zlang,
azizim. Oftobi olamning sozini eshitdingiz. Ul

betavfiq hakimni bir-ikki haftada hozir-u nozir
gilmasak, siz bilan bizning boshimiz tanimizdan
judo bo‘lg‘usidir. Siz esa hakimni sozlaysiz!

Abul Hasanakdan sado chigmadi. Uning esiga
hozirgi na sultonning xobxonasida bo‘lib o‘tgan
suhbat tushdi, amir al-mo‘mininning bo‘g‘iq
gahrli ovozi quloqglari ostida qayta yangrab ket-
di: «Tilyoglamalik qilma, Abul Hasanak, bilasen
— faqir yolg‘on so‘zga inonmaymen yo sen hazrat
Ibn Sinoni bir haftada hozir-u nozir qilasen, yo
men hammangni duoyi bad gilamen!»

Abul Hasanak esa kiyik ovidan keyin yuksak
rutbalar kutar, hatto, eski raqibi Ali G‘aribning
o‘rniga vaziri a’zam bo‘lishni umid qilib yurardil!

Abul Hasanak «may!» deb, piyolasini Ali G‘arib-
ga uzatdi. Biroq Ali G‘arib may quyish o‘rniga
pildirab borib, eshikni zichlab yopib qaytdi.

— May ichishdan avval sozimning «berdirsini
eshiting, azizim! — vaziri a’zam yon cho‘ntagini
kavlashtirib, to‘rt buklangan bir qog‘oz oldi.

— Omadsiz elchimiz Abdulvafo Sariqdan kel-
gan maktub: «Toj-u taxtimizning ko‘rki, salta-
natimizning ziynati, ul oftobi olamning sihat-sa-
lomatligini Alloh taolodan har laylu nahor tilab
turibmiz» va hokazo, va hokazo. — Bosh vazir
maktubni ko‘z oldiga yaqinlashtirib, bir zum lab-
larini pichirlatib ichida o‘qidi-da:

—Ha, mana! — deb yutindi. — Mana... «Ul sarvari
saltanatning suyangan tog, toj-u taxtimizning
aqli idroki bo‘lmish siz valine’'matimga yetib
ma’lum bo‘gaykim, biz faqir-u haqir Isfahon-
dan umid oftobimiz so‘nib, Teginobod muzofotiga
kelib go‘nganimizda ajab bir hangomaning sho-

hidi bo‘dik. Shundaykim, shahar bozorida bir
chehrasi munavvar zoti tabarruk ozini hakimi
davron hazrat Ibn Sino deb, ta’rif gilganlar va
ko‘p xastalarning dardlariga davo topib, ularning
duoyi saodatlariga musharraf bo‘lganlar.

Bu ajib hangoma kaminaning qulog‘iga yet-
gach, ul hakimi davronni oz qarorgohimga oldi-
rishga jazm etdim. Ammo, afsuslar bolsinkim,
kaminaning bu istagidan ogoh topgan ul allomayi
zamon bir kechada qaygadir gumdon bo‘lmish.
Faqir yon-yoqga ayg‘oqchilarni safarbar qilib,
so‘rab-surishtirdim hamki, ammo darak topma-
dim. Har yoqqa ot choptirib ketgan mushriflar
oxir-pirovardida tag‘in bir ajib xabar topib keldi-
lar. Shundaykim, ozini Abu Ali ibn Sino deb ta’rif
qilgan bul hakimi hoziq mashriq sari, inchunin,
G‘aznayi muborak tomon yo‘l olgan emish.

Algissa, bu g‘aroyib hangomani siz oliymaqom
vaziri a’zam janoblariga yetkazmoqdan magqg-
sad shulkim, ehtimol, oZzini hazrat Ibn Sino
deb tarif-u tavsif qilgan bu allomayi davronni
dorus-saltanatdan surishtirib ko‘rsangiz va lozim
topsangiz, oftobi olamning quloqlariga yetkaz-
sangiz. Kamina esa poshshoyi olamning nigohi-
ga tushmoqgdan qo‘rqib, Teginobod muzofotida,
shahar qal’asi tashida qonib turibmen, ko‘zim
yolda, siz valine’'matimning duoyi salomlarini
kutib yotmogdamen...

Toabad duoyi joningizni qilib, g‘arib qulingiz va
hokazo, va hokazo...

Ali Garib, munchoqday miltiragan qisiq ko‘zla-
rini xatdan uzib, torda toshday qotgan Abul
Hasanakka qaradi.

— Xo‘sh, so‘zlang, azizim!...

— Siz, — dedi Abul Hasanak, tili ogzida zo‘rg‘a
aylanib. — Siz... bu yolg‘on hangomaga inonib,
o‘zini Ibn Sino deb ta’riflagan soxta tabibni axtar-
moq niyatidasiz?..

— Axtarmoq! Kamina uni allagachon topib, hibs
qildirdim!

Abul Hasanak chiroyli ko‘zlarini ola-kula qilib:

— Inchunin, — dedi hansirab. — Inchunin uni
olampanohga ro‘baro‘ gilmoqchisiz?

—Yo‘q! Xazrat Ibn Sinoni avval gqamoq qilib, ke-
yin amir al-mo‘mininga ro‘baro‘ qilib bo‘lmas!

— Xo‘sh? Xo‘sh?

— Buning uchun hakim hazratlarini mushrif-
larga qo‘shib darhol Teginobodga, ul xumkalla
Abulvafo Sariq huzuriga qaytarmoq darkor!
So‘ngra...

— So‘zlang! So‘zlay bering, tagsirim!

— So‘ng ul hakimi hozigni 0z martabalariga mu-
nosib as’asa-yu dabdaba ila kutib olmoq lozim,
egniga shohona liboslar yopib, izzat-ikromini bajo
keltirmoq darkor. Ana shundan keyingina...

— Bas! So‘zingizni angladim. Hammasini angla-
dim! — dedi Abul Hasanak negadir rangi o‘chib. —
Magsadingiz... Bu yolg‘on dabdaba bilan yolg‘on
Ibn Sinoni chin Ibn Sinoga aylantirmoq! Chin Ibn
Sinoga aylantirib, sultoni salotinga ro‘baro‘ qil-
moq! Yo, Rab! Bu yolg‘on oshkor boflsa...

— Oshkor bolsa! — Vaziri a’zam qo‘lidagi piyo-
la tola mayin qahr bilan devorga qarab sepdi,
naqgsh olmaday qip-qizil yuzidan qon qochib: —
Bu yolg‘on oshkor bolsa, chinini toping! — deb
o‘shqirdi. — Yo, chin Ibn Sinoni toping, yoki bu

qovoq kallangizni suyukli rahnamongiz qilichiga
tutib bering!

Abul Hasanak qaltiroq qollari bilan boshini
changallab oldi, so‘ng go‘yo butun salobati, di-
mog‘-firog‘i, gururi — hammasi yodidan chiqqan-
day, ikki bukilib vaziri a’zamning oldiga tiz
cho‘kdi.

— Afv eting, valine’mat! Befarosat iningizni afv
eting!

O‘N IKKINCHI BOB

Noshud shogird sabab hibsga tushgan «<hakimi
zamon» Abu Shilgim ibn Shahvoniy bir-ikki kun-
dayoq adoyi tamom bo‘ldi. Zax va zimiston yer-
tolada, u yoqdan-bu yoqqa tapir-tupur yugurib,
kozi ilingudek bolsa, oyoq-qoillarida o‘rmalab
yurguvchi yovuz kalamushlar «davrasida» o‘tgan
har bir kun ming kunga tatirdi. Uchinchi kuni
Abu Shilgim ibn Shahvoniy hayotdan batamom
umidini uzdi, «endi o‘ldim, bu sovuq go‘rga tirikla-
yin ko‘mildim», degan o‘yga bordi, bordi-yu, qib-
la tomonga sajda qilib, uzoq yigladi. Biroq yig‘
ham yuragiga taskin-u tasalli berolmadi, bil’aks,
ko‘nglidagi eski alamli o‘ylarni gayta qo‘zg‘adi:

«Kim senga hazrat Ibn Sino bo‘lamen deb, bu
ging‘ir yo‘lga kir dedi! Bu kuningdan besh bat-
tar bol, miyasini yegan eshshak» — dedi Abu
Shilgim, oz yog‘ida o‘zi qovurilib. U bir o‘zini, bir
mastona valdirab, unga pand bergan shogirdini
so‘’kib, kokka tavallo gilarkan, nechundir bot-
bot ko‘r darvesh esiga tushar, nazarida, u bat-
tol sovuq yertolaning zim-ziyo burchagida turib

uni kalaka gilayotganday bo‘lardi. Go‘yo u yolg‘iz
kozini o‘ynatib, qiqir-qiqir kular: «Ha, al gqasosil
minalhaq! Qasosli dunyo bu! Menga neki yomon-
lik qilgan bo‘lsang hammasi qaytgusidir, gaytib
yogangga yopishg‘usidur!» deb g‘o‘ldirar edi.

Qamalishining uchinchi kuni bu vasvas va
sovuq vahimalardan aqli chuvalashib, o‘tirgan
joyida yiqilib qoldi. Yiqgilganda bir lahza kozi ilin-
di chogf, tapir-tupur oyoq tovushlarini eshitib,
cho‘chib ko“zini ochdi. Zum o‘tmay, eshik zulfin-
larining shaqir-shuquri eshitildi.

«Yo, Parvardigor! - pichirladi Abu Shilqim,
tirnoqlarigacha muzlab. — Oz hifzi himoyatingda
saqlagaysen!»

Qo‘sh tavaqali zalvarli eshik go‘yo kimgadir
nola qilganday uzoq g‘ichirlab, bazo‘r ochildi.

Bo‘sag‘ada... boshiga yaltiroq mis dubulg‘a ki-
yib, beliga qilich taqib olgan novcha bir sarboz
sham ko‘tarib turar, uning orgasida zarbof tonli
yum-yumaloq bir odam ko‘zga chalinardi. Eshik
ochilishi bilan novcha sarboz orqaga chekinib,
zarbof to‘nli yum-yumaloq kimsaga yo‘l berdi, u
esa qo‘l qovushtirib:

— Assalomu alaykum, ha... hakim hazratlari!
— deb g‘udrandi-da, yurib emas, yo‘q, allagan-
day pildirab kelib, Abu Shilgim ibn Shahvoniyga
ta’zim bajo keltirdi. — Hakimi zamon hazratlari
afv etsinlar! Faqir vaziri a’zam Ali G‘aribmen!

«Vaziri a’zam Ali G‘arib? Amir al-mo‘mininning
suyangan tog‘i Ali G‘arib?»

— Bir qoshiq qgonimdan kechgaysiz, taqgsiri
olam! — dedi vaziri a’zam hamon qo‘l qovushtirib.
— Navkar ahlini bilasiz. Bu ho‘kizlar bosh olish

bobida ustasi farang-u, ammo lutfi karam ne,
izzat-ikrom ne - fahmi farosatlari yetishmay-
di. Shon-shuhratingizga munosib izzat-ikrom
ko‘rsatmoq o‘rniga bu sovuq yerto‘laga gamagan-
lar. Biz gumrohlar esa bu yumushdan bexabar
qolibmiz!

Abu Shilgim ibn Shahvoniy har narsani kutsa
ham, hozirgina to‘’kkan ko‘z yoshlari arshi a’loga
bunchalik tez yetib borishini kutmagan edi!

«Yo, Rab! Nahot, munchoq ko‘zlari anov sham-
day zaif miltirab turgan bu qari tulkining so‘zlari
rost bo‘lsa? Nahot, makr bobida benazir deb nom
chigargan bu qari iblis uning, Abu Shilgim ibn
Shahvoniyning chin Ibn Sino ekaniga inonsa?»

— Tasanno sizga, allomayi zamon, tasanno! Amir
al-mo‘minin siz hazratimni lutfan taklif etib, Hama-
don va Isfahonga eng mo‘tabar zotlarni elchi qilib
yuborgan edi. Siz hazratim boflsa... 0z oyog‘ingiz
bilan yurib kelibsiz. Ofarin sizga, hazratim!

Abu Shilgim ibn Shahvoniyning yuragi «shuw»
etib, a’zoyi badanidan behisob chumolilar o‘rma-
lab o‘tdi.

«Biladi! Hamma sir-asrorini biladi bu battol!»

— Elchi... Elchingiz Hamadondan qaytdimi,
tagsiri olam? — dedi Abu Shilgim va bosh vazir-
ning yuzida bilinar-bilinmas zaharxandani ko‘rib,
ichida so‘kindi:

«Ho‘kiz! Ho‘’kiz bolmasang buni so‘rab ne qgila-
sen, gumroh!»

— Elchi... Elchimiz shu fursatda Teginobod-
da. Isfahondan siz hazratimni topolmay, tarvuzi
qoltig‘idan tushib qaytmish!

Abu Shilgim ibn Shahvoniy yengil nafas olib,
vaziri a’zamga dadilroq boqdi. Bosh vazirning lab-

laridagi kinoyali tabassum so‘ngan, to‘lin oyday
yum-yumaloq, qip-qizil yuzida cheksiz hayrat va
chuqur ehtirom ifodasi balqib turardi.

— Ul oftobi olam har on, har daqiqa siz shayx ur
rais hazratlarini kormoq va izzat bajo keltirmoq-
ga mushtoqdurlar. Va lekin... agar siz hazratim-
ga ma’qul va manzur tushsa, bizda bir maslahat
bor, mavlono!

— Bosh ustigal!

— Kamina siz hazratimga lutfi karam taman-
no aylamoqdan boshga maqgsadim yo‘qdir. Bas,
biz sizni shu bugun yaqin bir muzofotga uzat-
sak. Siz hazratim esa bir-ikki haftadan keyin
G‘aznayi munavvarga o0z nomingizga munosib
shon-u shavkat va izzat-ikrom ila tashrif buyur-
sangiz. Toki, biz faqgirlar sizday allomayi davron-
ni oz dovrug‘ingizga loyiq tarzda qarshi olsak va
lutfi ehson va izzat-u ikrom ila ul oftobi olamga
taqdim etmoq baxtiga muyassar bo‘lsak!

«Chin soZzmi bu, yo, burgaga tuzoq qo‘ygan
bu qari shaytonning hiylayi nayrangimi?» — Abu
Shilqim ibn Shahvoniy vaziri a’zamga yer ostidan
o‘grincha nazar tashladi, ammo uning hamon
tavoze bilan bosh egib turganini ko‘rib ozi ham
bosh egdi.

— Vaziri a’zam janoblarining istagi bizday faqir
hakimlar uchun vojibdur, tagsiri olam!

O‘N UCHINCHI BOB

Haftaning so‘nggi kunlarida Beruniy o‘zini xiyol
yengil sezdi. Isitmasi qaytdi, kongli sal ravshan
tortdi, fagat hanuz darmonsiz.

Vaqt choshgohga yaqginlashib qolgan bo‘lsa
kerak, tepadagi tuynukdan hibsxonaga bir jom
nur quyilmoqda, bu nur g‘adir-budir xarsang-
toshlardan qurilgan tor gafasni bir nafasga bo‘lsa
ham yoritgan edi.

Beruniy bosh tomonidagi ikki qumg‘onning
birini olib, yuzini yuvdi, zindonbon qo‘yib ketgan
arpa nonni suvga botirib bir burda yedi. U o%i-
ni sal bardam sezib, o‘rnidan turmoqchi edi, shu
payt tepadagi tuynukda nimadir pitir-pitir qildi.
Beruniy yalt etib tuynukka qaradi. Tuynukdan
gandaydir bir qush «par» etib uchdi, uchganda
yong‘oqdekkina bir tosh «chars» etib uzildi-da,
suv tola qumg‘onga kelib «cho‘lp» etib tushdi.
Qumg‘ondagi suv chayqalib ketdi-yu, jo‘mragidan
tirgirab suv oqdi.

Beruniy, go‘yo favqulodda bir hodisa ro‘y ber-
ganday, yuragi gurs-gurs urib qumg‘onga, to‘g‘ri-
rog‘i, qumg‘on jo‘mragidan oqib chiqib yerni ho‘l
qilgan suv tomchilariga tikilib qoldi. Keyin, apil-
tapil o‘rnidan turdi-da, qafasday tor xonani gir
aylanib, yong‘oqday-yong‘oqday bir nechta tosh
terib keldi, so‘ng yerga tiz chokib, bu toshlarni
qumg‘ondagi suvga bitta-bitta tashlab ko‘rdi.

Har safar toshni qumg‘onga tashlaganida uning
jo‘mragidan bir necha tomchi suv oqib chiqar,
kattaroq tosh tashlasa, tomchilar ko‘proq tushar,
kichikroq tosh tashlasa suv kamroq oqardi!..

Juda oddiy, ammo... baribir ajab hodisal
Nechun bu sodda, ammo kunday ravshan fikr
uning miyasiga avvalroq kelmadi?

Beruniy, xuddi hibsdan ozod bo‘lishi to‘g‘risida
farmoni oliy kelganday, yuragi hapriqib, tor xo-
nani yana bir necha marta aylanib chiqdi.



YLD 178 Odil Yoqubov -

U go‘yo ko‘pdan beri miyasini band qilib ke-
layotgan chigal bir jumboqning kalitini topgan-
day hayajonlanar, entikar edi.

Yo‘q: suv tola idishga biror jism tushganda
idishdan ma’lum miqdorda suv oqib tushishi
uning uchun yangilik emas... Bu hodisa yunon
olimi Arshimidus! asarlarida qayd qilingan. Suv-
ga tashlangan jism o0%Zzi siqib chigargan jismdan
og‘ir bo‘lsa — cho‘kishi, barobar bo‘lsa suzib yuri-
shi unga ayon. Ammo... tuynukdan nogahon
uzilib tushgan bu tosh! Qumgon jo‘mragidan
ogib chiqgan bu bir necha tomchi suv! Ajabo,
juda oddiygina bu hodisa Beruniyning miyasi-
da ko‘pdan beri aylanib yurgan murakkab bir
muammoga kutilmagan bir tiniqlik kiritdi!

Mana, o‘n-o‘n besh yildirki, Beruniy nodir
ma’danlar to‘gTrisida bir kitob yozish orzusida
yuribdi. U oltin, kumush va noyob ma’danlar
to‘grisida ko‘p ilmiy ma’lumotlar, g‘alati rivoyat-
lar to‘pladi, ular keltirgan fojialar haqida ko‘p
g‘aroyib hangomalar yig‘di, ham ilmiy, ham bani
bashar uchun ibrat tarzida yozilajak bu kitobning
nomini ham topdi. Uning nomi «Javohirnoman»
bo‘ladi! Endi eng qiyin ish — noyob ma’danlarning
tuzilishi, tarkibi, qattiqlik va yumshoqlik daraja-
si, eng muhimi - solishtirma og‘irligini aniqlash
ishi goldi! Buning uchun esa nozik bir olat ya-
sash, to‘grirog‘i, bu olatni kashf qilish lozim!

— Arximed.

Beruniy ko‘pdan beri bu nozik va murakkab
asbob hagida o‘ylar, goho uni kashf qilganday
ham bo‘lar, yana ozgina bosh qotirsa, bas, ix-

I Arshimidus — Arximed.

tiro ro‘yobga chigadigandek tuyular edi, biroq sal
o‘tmay, kalavaning uchi gayta yo‘qolar, yechish
lozim bo‘lgan yangi muammolar paydo bo‘lardi.

Mana endi masala oydinlashdi!

U xuddi mana shu qumg‘onga oxshash bir
idish yasaydi. Idishning tagi keng, bo‘yni ingich-
ka bo‘fladi. Shundaykim, tariqday narsa tushsa,
tariq barobar, yong‘oqday narsa tushsa, yong‘oq
barobar suv oqib chiqgishi lozim. Jo‘mrakning be-
liga esa kaftdekkina tagsimcha yopishtirib, unga
nozik tarozi o‘rnatadi. Bu tarozi shunday nozik va
«sezgir bolsinki, bir misqolning' o‘ndan birini ham
aniglay olsin! O‘chov birligi sifatida esa ma’dan-
lar sultoni oltinni oladi! Ha, bu ishda, oltindan a’lo
ma’dan yo‘q! Masalan, yuz misqol oltin olib, bosh-
ga ma’danlarning solishtirma og'irligini shu oltin
ogirligiga nisbatan aniglash mumkin!

Beruniy hayajon ichida tor xonaning u boshidan
bu boshiga uzluksiz borib-kelar, boyagi darmon-
sizlikdan asar ham qolmagan, xayoli esa tobora
ravshanlashib borar, bir-biridan o‘tkir, bir-biridan
yorqin fikrlar turnaqator bolib tizilib kelardi!

Ha, g‘alati narsa ekan hayot! Mana, tasodifan
tuynukdan tushgan bitta tosh sabab uni ko‘p yillar-
dan beri qiynab kelayotgan murakkab bir jumboq
yechildi hisob! Bundan bir necha yil muqaddam
Hindistonda, Nanda shahri tevaragidagi baland
toqqa chigayotganida ham xuddi mana shunday
garoyib bir hodisa ro%y bergan, miyasida nimadir
«wyarg» etib, yoshlik chogflaridan beri uni qiynab
yurgan chigal bir muammoning uchi topilgan edi!

Beruniy yurishdan toxtab, devorga suyandi,
suyanishi bilan uning ko‘p yillik farazini tas-

! Misqol - 4,5 grammga teng og‘irlik o‘lchovi.

diglab, ulug‘ ixtiro ato gilgan Nanda togi «lop»
etib nigohi oldiga keldi.

Togning to‘rt tarafi yong‘oq otsa yumalab keta-
digan cheksiz-chegarasiz sayhonlik edi.

Beruniy toqga chigishga ahd qilib, uning eta-
giga borganida ko‘nglida hali hech narsa yo‘q edi.
Nechundir fagat bir narsa, olis ufqda qaqgayib tur-
gan yolg‘iz daraxt uning e’tiborini jalb etgan edi, xo-
los. U toqga asta-sekin o‘rmalab, ikki yuz qadam-
cha ko‘tarilgach, nafasini rostlash uchun to%tadi,
toxtadi-yu... beixtiyor boyagi daraxtni qidirdi. Aja-
bo: boya ufqda turgan daraxt tog‘ tagiga kelib qol-
gan, ufq esa yirog-yiroglarga chekingan edi! Rost,
bu hodisa ham Beruniy uchun yangilik emas edi.
Lekin balandlab borgan sari yangi ko% ilg‘amas
ufglar ochilishini kuzatarkan, xuddi bugungiday,
miyasida allanarsa «yarq» etdi-yu, uni yillar davo-
mida qgiynab yurgan chigal bir muammo birdan
ravshanlashdi: bu zamin — gir aylanasi osmoni fa-
lak bilan chegaralangan bu zamin, hamma o‘la-
ganidek, tep-tekis emas, yo‘q, tekis emas!

Beruniy xayoliga kelgan allaganday fikrdan
bugungidan ham qattiqroq hayajonga tushib, olis
ufgda o‘sgan bir juft chinorni ko‘z ostiga oldi-da,
yana uch-to‘rt yuz qadam o‘rladi. Yo‘q, u yang-
lishmagan, ufq boyagidan ham olisroqqa chekin-
gan, bir juft chinor esa go‘yo toqga yaqinroq su-
rilib kelgan edi.

Beruniy xarsangga o‘tirib, birpas nafasini rost-
ladi-da, yana toqqa o‘rladi. Yana o‘sha hodisal
Ufq yana yiroqg-yiroglarga chekindi, Beruniy ko‘z
ostiga olib qo‘ygan narsalar esa go‘yo toqga yana-
da yaqinroq siljib kelganday bo‘ldi.

Rost, bu hodisa ham Beruniy uchun yangilik
emas edi. Lekin toqqa o‘rlagan sari ufq chekinib,
yangidan-yangi ko‘z ilg‘amas kengliklar ochilishi-
ni hayajon bilan kuzatarkan, miyasida nimadir
yarq etib yondi-yu, ko‘pdan beri unga tinchlik
bermay yurgan notinch bir oy, mavhum, ammo
g‘aroyib bir faraz favqulodda oydinlashdi.

Bu oYy, bu noaniq, ammo g‘aroyib faraz Be-
runiyga yoshlikdan beri orom bermay kelardi.
Nechun quyosh ertalab chiqib, kechqurun bota-
di, nechun oy har o‘n besh kecha-kunduzda bir
yangilanadi, nechun yulduzlar holati fasllarga
garab o‘zgaradi? Nechun yozda osmonning bir
burjida bo‘lgan yulduzlar qishda boshqa bir joy-
ga o‘tib qoladi?

Beruniy tugfilib voyaga yetibdiki, bu jumboq-
ga javob qgidiradi. Uni yechish umidida o‘zi qur-
gan rasadxonada kechani kunduzga, kunduzni
kechaga ulab rasad o‘tkazdi, arab, hind, yunon
allomalarining kitoblarini suv qilib ichdi. Uning
ko‘nglida zaif shamday miltiragan bu farazlar
o‘shanda, rasadxonada bedor o‘tgan tunlarda
tugfilgan edi. Nanda tog‘idagi kuzatishlar esa
xuddi bugun tuynukdan tushgan tosh kabi,
uni ko‘pdan beri giynab kelgan fikrlarga ajib bir
ravshanlik kiritdi!

Shu-shu, Beruniy tog‘ yonbagfTiga chodir
qurib, bir haftagacha har xil o‘lchovlar bilan
shug‘llandi. Avval tog‘ etagidan ko‘ringan ufqni
odimlab chiqdi, keyin asta-sekin toqqa ko‘tarildi,
ko‘tarilarkan, har yuz qadamda «ochilgan» yan-
gi ufqglar oralig‘ini olchadi, so‘ng olingan ragam-
larni tog‘ balandligiga ko‘paytirib, hosil bo‘lgan

burchaklarni aniqladi. Eng muhimi - topilgan
«markaz»ni yer kurrasining har qanday nuqtasi
bilan birlashtirguvchi to‘g’ri chizigni aniqladi, bu
esa uni eng ko‘p giynagan muammoni hal qilish
imkonini berdi, ya’niki yer kurrasining tep-tekis
emas, dumaloq ekanini raqamlar vositasida is-
botlash imkonini berdi!.. Keyinchalik, Hindis-
tonda shaharma-shahar yayov kezib yurgan
chogilarida Beruniy vedachi kohinlardan g‘alati
bir rivoyat eshitdi: go‘yo olam yaralishidan avval
na quyosh bo‘lgan, na oy va na yulduz! Birinchi
bolib, zulmat, zulmatdan suv, suvdan esa olov
bunyod bo‘lgan. Olovdan tuxum barpo bolib, u
ummonlar ga’rida suzib yurgan. So‘ng, tuxum
ichidagi oltin homiladan hindlar xudosi Bora-
him tugfilgan. Borahim tuxumni yorib chiqgan-u
uning bir pallasidan osmon, bir pallasidan yer
hosil bo‘lgan, shuning uchun ham hindlar bosh-
da tuxum shaklida yaralgan bu olamni Borahim
tuxumi deb ataydilar!

Yodida bor, keksa kohinlardan eshitgan bu ri-
voyat ham, xuddi bugun tuynukchadan tushgan
tosh kabi, Beruniyga yer kurrasi to‘g‘risidagi riso-
lasini yozishga yaxshi bir turtki bo‘lgan edi. Yo‘q,
bugun topgan ixtirosi hali-hozir faqat kallasi-
da, bu ixtironi hali nihoyasiga yetkazish kerak,
ko‘nglida endi unib chiqgan bu niholni parvarish
qilib, undan hosil olish kerak hali?

Yo, Rab! Nahot, boshlagan bu ishlari, yozgan
va yozayotgan kitoblari — hammasi chala qolsa?
Ularni nihoyasiga yetkazolmay, bu sovuq go‘rda
toabad qolib ketsa?

Toxta!l Bu ne? Eshik taqilladimi, yo unga
shunday tuyuldimi? Ana, zulfinlar shaqir-shuqur

qildi, temir tasmalar bilan qoqilgan zalvarli eshik-
ning bir tavaqasi asta ochilib, qollarida nayza,
ikki sarboz, ularning orgasida esa... egnida zarbof
to‘n, boshida oppoq simobiy salla, kichkinagina,
oppoqgina bir mo‘ysafid ko‘rindi. Bu — bosh de-
von sohibi Abu Nasr Mishkan janoblari edil!

Sohibi devon qo‘lida naysimon yorliq, bemajol
devorga suyanib qolgan Beruniy tomon yurdi:

— Muhtaram birodarim, Abu Rayhon! — Abu
Nasr, kozida yosh, pildirab kelib Beruniy bilan
ko‘rishdi-da, darhol qo‘lidagi yorligni ochdi.

— Ul oftobi olamning mehri muruvvati chek-
sizdur, azizim. Mana, sizday allomayi davronni
ozod etmoq to‘grisida farmoni humoyun bitib,
faqirni huzuringizga yo‘lladilar!

Sohibi devon qo‘lini ko‘tarib, yorligni Beruniy-
ning ko‘ziga tutdi. Biroq yorligdan ham bu-
run Beruniyning kozi eshikdan ko‘rinib turgan
toglarga tushdi. Tog‘ etagidagi ko‘m-ko‘k qirlar-
da qiyg‘os gullagan bodomzorlar aniq ko‘rinardi.
To‘p-to’p gullagan bodomzorlar qir yonbagfTida
emas, yuksak bo‘shliglarda asta suzib yurgan
nafis og-pushti bulutlarga oxshardi.

Yopiray! Nahot, bu sovuq go‘rdan chiqib, o‘sha
yam-yashil girlarda yurmoq yana nasib etsa? Bu
gozal og-pushti bodomzorlarni kezib, ularning
nozik hidini to'yib-to‘ib hidlamoq nasib qgilsa unga?

Abu Nasr Mishkan janoblari, go‘yo Beruniy-
ning xayolidan o‘tgan fikrlarni ilg‘ab olganday,
chehrasi yorishib:

— Ul mehri daryo Xatlibegim omon bo‘lsinlar!
— deb xitob qildi. — Begim omon bo‘lsalar hamma
narsa o‘rniga tushadur, mavlono.

Beruniy beixtiyor nigohini toglardan uzib:

— Xatlibegim? — deb so‘radi.

— Ofarin, mavlono! Begim sizni ul hakimi dav-
ron hazrat Ibn Sinoga yollashni olampanohga
maslahat berganlar! Begimning bu maslahati amir
al-mo‘mininga ma’qul va manzur bo‘lgandur.

— Kaminani Ibn Sinoga yo‘llamoqchilar?

— Balli!l Bundan uch oy muqgaddam ul hakim
hazratlariga yuborilgan elchilardan hanuz darak
yo‘q. Siz esa... hakimi davronning eng yaqin bi-
rodarisiz. Shu boisdan Xatlibegimning maslahati
olampanohga ma’qul bo‘lgan!

Sohibi devon uning sukutini alomati rizo,
deb tushundi chamasi, eshikda serrayib turgan
navkarlarga yuzlandi:

— Nechun qoqgan qoziqday qaqgayib qolding-
lar? Kelinglar, qoltigidan olib yordam beringlar
mavlonogal

O‘N TO‘RTINCHI BOB

Amir Mas’ud kechasi tomog‘i gaqrab uyg‘onib
ketdi. Maxfiy ishratxona tokchalaridagi ba’zi sham-
lar o‘chgan, ba’zilari bazo‘r miltirab turardi...

Amir, bosh tomondagi olti qgirrali xontaxtani
paypaslab, tog-tog‘ noz-ne’'matlar orasidan bir
piyola sharbat olib ichdi-da, yonidagi to‘shakka
garadi. Kechasi haram bekasi yozgan qgalin shoyi
to‘shak bo‘m-bo‘sh edi. Bu bo‘sh to‘shak amirga
kechasi olishaverib bo‘y bermagan hurkak ma-
lakni, uning bo‘g‘izlanayotgan qo‘zichoqday zorli
nidosini eslatdi-yu, yuzi burishib ketdi.

Ko“zlari bo‘talogning ko%Zlariday javdirab turgan
bu yosh, hurkak malakni (uning ismi ham jismi-

ga monand — Qorakozbegim edi!) amirga Buxoro
hokimi Alitegin in‘om qilib yuborgan. In‘omdan
magsad esa: bundan uch-to‘rt yil mugaddam sul-
ton Mahmud Buxoroga yurish qilganida asirga olib
ketgan suyukli kenja xotini bilan suyukli qizini
amir Mas’ud yordamida tutqundan qutqgazish edi.

Rost, Hirotdan Hamadon tomon yurish bosh-
lagan amir Mas’ud birda Isfahon uchun bo‘lgan
qattiq janglar sabab birda G‘aznadan kelayot-
gan noxush xabarlar sabab aysh-ishratga uncha
hushi yo‘q, ko‘ngliga qil ham sig‘masdi. Lekin
Buxoro hokimi Alitegin in’om etgan bu sanam...
uning minilmagan toychoqday hurkak qiliglari,
koz yoshlari, oppoq siynasi... mana hozir ham
amir kechasi bu hurkak toychoqni jilovlay olma-
ganini esladi-yu, vujudida yana o‘sha tizginsiz
hayvoniy hirs uyg‘ondi. U haram bekasini cha-
girish uchun yostig‘ tagidan shaqildog‘ini qidir-
di, biroq shu payt tashqarida dukur-dukur oyoq
sharpasi eshitildi. Zum o‘tmay, kimdir eshikni
betogat qoqdi.

— Kim bu, tun yarmida behalovat qilg‘on?

— Bir qoshiq qonimdan kechgaysiz, amirim!
Dorus-saltanatdan mushrif kelmish!

«Sipohsolor Abu Tohir! Shahzodaning inongan
tog‘i»

— Hozir, Abu Tohir, hozir, — amir Mas’ud sap-
chib o‘rnidan turdi. Uning xayoliga hammadan
burun: «Nahot... nahot?» degan fikr keldi. Mana,
bir oydan oshdi, G‘aznadan maxfiy elchi Abulvafo
Sariq kelib, Ibn Sino hazratlarini topolmay no-
umid qaytib ketdi hamki, amir har on, har daqiqa
G‘aznadan sovuq xabar kutib (gunohkor ban-

dangni ozing kechirgaysen, Xudovandi karim!)
betoqat bo‘ladi, kechalari mijja qogmay chiqadi.

Abu Tohir, egnida sariq banoras to‘n, beli-
da poflat shamshir, haramxona yo‘lagida asabiy
odimlardi.

— Ne xabar? Valine’'mat giblagohim...

— Allohga shukur, giblagohingiz salomatdurlar!

«Yo, Parvardigor! Valine'mat padari buz-
rukvori... bir oyog‘i yerda bo‘lsa, bir oyog go‘rda.
Va lekin ul boqiy dunyoning g‘amini yemoq o‘rni-
ga bu noraso dunyoning yumushlarini o‘ylaydi.
O‘z zurriyotiga inonmay, mushrif ustiga mushrif
yo‘llaydil»

— Kecha mushrif, bugun mushrif! Keltirgan no-
mayi saodati qayda uning?

— Nomayi saodatni faqirga inonmadi, inonsa,
amirimning uyqusini behalovat qilmas edim,
shahzodayi valiahd!

— Xo‘p, hozir orqangdan yetib boramen!

Tong yaqin, kokdagi yulduzlar xiralashib qol-
gan, bog‘da qiyg‘os gullagan o‘rik va olmalar, xiyo-
bon boYidagi sarvlar subhidam shabadasida asta
chayqalar, havoni bahor giyohlarining nozik xush-
bo‘y hidi tutgan edi. Amir, bog‘ o‘rtasidagi xiyobon-
ga tushib, — bu xiyobon to‘g‘ri saroyga olib borar-
di, — ishratxonadan uzoglasha boshladi. Biroq, sal
yurmay nechundir yuragi qattiq uvishib, xiyobon
ortasida toxtab qoldi. Negadir, ehtimol hozirgina
ishratxonadan chiggani uchundir, bultur Hirotda,
xuddi mana shu paytlarda sodir bolgan yomon
bir vogea amirning esiga tushdi. O‘shanda ham
amir Mas’ud oz haramida xuddi bugungiday yosh
bir kaniz bilan aysh qilib yotgan edi. Tun yarmida

mana shu sipohsolor Abu Tohir to‘satdan eshikni
duk-duk urdi. Ma’'lum bo‘lishicha, unda ham xuddi
hozirgiday G‘aznadan, bosh devon sohibi Abu Nasr
Mishkan janoblaridan, mushrif kelgandi. Mushrif
keltirgan nomada aytilishicha, padari buzrukvori
sulton Mahmud amir Mas’udning Hirot saroyida
qurdirgan maxfiy harami va bu haram devorlari-
ga chizilgan shahvoniy suratlardan ogoh topgan.
Va shahzodaning bu ishidan darg‘azab bo‘lib, uni
taftish qilish magsadida maxsus mushrif yollashga
ahd qilgan!

Ustoz Abu Nasr Mishkan amirni oz xufiyasi
orgali bu ishdan ogoh qilar ekan, unga darhol
haram devorlariga chizilgan shahvoniy suratlarni
yo‘q qilishni maslahat bergandi.

Darhagiqat, amir oz tasarrufiga Hirot muzofo-
ti tekkandan keyin Bog‘i Hirotning eng xilvat joyi-
ga maxfiy ishratxona qurdirgan, qizil marmardan
barpo bolgach bu pinhoniy ishratxona uning eng
suyukli oromgohiga aylangan edi. Bino tomida kat-
ta hovuz boflib tog’ chashmasidan keltirilgan suv
avval shu hovuzga, hovuzdan yuzlarcha mayda
quvurchalar orqali pastga shaloladay oqib tushar,
binoni yomgfirdan yuvgan bu shalola eng jazira-
ma kunlarda ham ishratxonani salgin va bahavo
qilib turardi. Ishratxonaga amirdan boshga hech
kim tumshuq suqolmas, uning devorlariga haqiga-
tan ham «Alfiya-shalfiya» dostonidan olingan nozik
suratlar chizilgan edi. Eng nafis bo‘yoqlar bilan
chizilgan bu behayo suratlarda qip-yalangoch so-
hibjamollar bilan alpgomat yalang‘och yigitlarning
ishrat holatlari tasvir etilgandi... Bu ishratxona qu-
rilibdiki, amir undan chigmas, eng yosh, eng gozal

kanizlari bilan tunini shu dargohda o‘tkazar edi.
Shu sababdan ham ustozi Abu Nasr Mishkanning
maxfly nomasini olib, alamdan «dod» deb yubordi.
Biroq bosh devon sohibining maslahatiga kirmas-
dan iloji yo‘q, padari buzrukvori bilan hazillashib
bolmas edi...

Amir o‘shanda maxfiy nomani olgan kuni-
yoq ustalarni chagqirtirdi, bir kechada suratlarni
o‘chirtirib, hamma devorlarni ganch bilan qay-
ta shuvatdi... Bu ishini ayni vaqtida qildirgan
ekan, ertasigayoq sultonning maxsus mushrifi
yetib keldi. U otdan sakrab tushdi-da, bir qo‘lida
noma, bir qo‘lida yalang‘och qilich, amirga salom
ham bermasdan to‘gri boqqa, bog‘dan ishratxo-
naga o‘tdi. U ishratxonaning kalitini so‘rab ham
eshikdagi qulfni qilichi bilan bir urib sindirdi-da,
haram bekalarini siltab tashlab, ichkariga kirdi...

E voh, mushrif kechikkan, ganch bilan gayta
shuvalgan ishratxonaning devorlaridagi hayosiz
suratlardan asar ham yo‘q edi!

...Bu esdaliklardan bo‘gilib ketgan amir
Mas’ud banoras to‘nining yoqasini ochib, otash
ko‘ksini shabadaga tutdi.

Ha, nechun bo‘g‘ilmasin? Payg‘ambar yoshi-
dan oshgan qiblagohi 0zi hanuz aysh-u ishrat
qilsin! Osmon malikasi kabi muazzam saroylar
qurdirib, ularga mashhur mutriblar, xonanda va
sozandalar, husnda benazir raqqosalar, dovrug'i
butun ro‘yi zaminga ketgan malikul kalom va vo-
hidi zamon allomalarni yig‘sin. Haramiga u yog‘i
Hindiston va Movarounnahr, bu yogi Xuroson
pari-paykarlarini to‘plasin. Unga esa o‘z pushti-
kamaridan bo‘lgan zurriyotiga esa buning ham-

masini taqgiqlasin! Axir, u — amir Mas’ud, Hirotda
ishratxona qurdirgan bo‘lsa, buni oz padaridan
o‘rganib qurdirdi. Otasining olamga mashhur
ko‘shklarida xilvat go‘shalar bor, bu go‘shalar
shahzodaning ishratxonasidagi suratlardan
yuz barobar behayo suratlar bilan bezatilgan,
yalang‘och ayol va erkaklarning oltin haykallari
bilan ziynatlangan.

Payg‘ambar alayhissalom yoshidan oshgan
padari bu pinhoniy go‘shalarda sovigan qonini
ko‘pirtirib, behisob viloyatlaridan in’omga kelgan
huriligolar bilan ayshini sursin, uni esa oz zurri-
yotini, bu ne’'matlardan mosuvo qilib, mashriq to-
mon otlanishga da'vat etsin! Mayli, amir Mas’ud-
ning ozi ham so‘nggi yillarda jang-jadal ishqida
ko‘p yonar, mag‘ribda butkul Xuroson, Bag‘dod
va, hattokim, Rumgacha zabt etib otasi yanglig
fotihi muzaffar bo‘lish orzusida yashardi. Bu
to‘g’ri. Ammo suyukli padari uni bu ishga da'vat
etarkan, nechun oz o‘glidan og‘ir dardga chalin-
ganini yashiradi? Undan, oz zurriyotidan yashi-
radi-yu, hazrat Ibn Sinoni so‘roqlab, pinhona
elchi yo‘laydi! Bu jumboq, bu sir-asrordan mu-
rodi ne? To‘ng‘ich farzandi amir Mas’udni G‘azna
taxtidan mosuvo qilib, erkatoy kenjatoyi shahzo-
da Muhammadni taxtga o‘tqazishmi? Ehtimol,
bevaqt tashrif buyurgan bu mushrif shu to‘grida
farmoni oliy keltirgandir?

Bogning etagidagi havorang marmardan quril-
gan ikki oshyonali saroy bir-biri bilan taxt talashib
kelgan ikki hokim — Shamsuddavla bilan Aloud-
davlalarning ozlariday sovuq va ko‘rimsiz edi.

Amir eshikda serrayib turgan nayzador suvori-
lar yonidan o‘tib, ko‘shkka kirdi. Kechasi yoqilgan

shamlar o‘chirilmagan, ikkinchi oshyonaga olib
chigadigan tor yolak ham, yuqoridagi mashvarat-
xona ham yop-yorug‘ edi. Havoda kuygan sham
hidi anqir, devorlari niliy koshinlar bilan qoplan-
gan, tagiga guldor qirmizi paloslar to‘shalgan keng
mashvaratxona ko‘shkning oziday fayzsiz edi.

Amir kirganda mo‘ylovi endigina sabza urgan
saroybon o‘rtadagi do‘ngalak xontaxtaga das-
turxon yozmoqda edi.

— Abu Tohir gayda? Ayt, mushrifni olib kirsin!

Amir mashvaratxonaning shahar maydoniga
garagan darichalari oldiga borib, og‘ir xayolga
cho‘mdi.

Saroy oldidagi maydon bo‘m-bo‘sh, fagat kun-
gurador qurg‘on burjlarida bitta-yarimta soqchi-
lar ko‘zga chalinardi. Qo‘rg'on ortidagi shahar
tong qorong‘isida elas-elas ko‘rinar, Zarrinrud
daryosining u yuzidagi tor ko‘chalarda gandaydir
ko‘lagalar g‘imirlar, har joy-har joyda, chamasi,
guzarlardagi karvonsaroylarda gulxan yonardi.

Amir, gal’a ortidagi g‘ira-shira maydonlarda
ivirsib yurgan soyalarga, allaganday juldurvoqi
gadolarga ko‘zi tushishi bilan shaharda bir oy-
dan beri qora olat kezib yurgani esiga tushdi,
tushdi-yu, ko‘ngli g‘ash boflib, teskari burildi...
Ha, shaharda qandaydir mudhish kasal boshlan-
gan, bu kasal dahama-daha, ko‘chama-ko‘cha,
uyma-uy dahshat solib kezib yurar, shu bois-
dan saroy ham, shahar darvozalari ham taqga-taq
bekilgan.

Ajabo! Bu g‘arib shaharga nechun yurish qil-
di u? Nechun G‘aznayi munavvara turib, qaysar,
beitoat forsiylar yurtiga ot soldi?

Yo, Parvardigor! Bu padari buzrukvori uni qa-
chon, gaysi gunohlari uchun yomon ko‘rib qoldi?
Yozug‘ ne uning?

Yo‘q, bundan besh-o‘n yil muqaddam Hindis-
tonga yurish qilgan chog‘larida sulton uni yoni-
dan jildirmas, behisob gal’alar, gasrlar, muazzam
shaharlar uchun bo‘lgan ayovsiz janglarda unga
eng ogir qo‘shinlarini ishonib topshirardi. Yosh
amirning suronli janglardagi matonatini, yov
ustiga sherday na’ra tortib, burgutday bostirib
borishlarini ko‘rganida ko‘ziga yosh olib duo qi-
lar, jang-u jadallardan song beriladigan bazmi
jamshidlarda esa uni bobosi amir Sabuqteginga
oxshatib, iftixor bilan so‘zlar edi.

Hadsiz o‘rmon va hududsiz chakalakzorlarda
bo‘ladigan ov paytlarida-chi?

Ov chog‘ida jangovar fillarga minib olgan
filkashlar o‘rmon ichida nog‘oralar chalib,
yo‘lbars va qoplonlarni ochiq maydonlarga qu-
vib chiqishar, filga mingan sulton esa qo‘lida
kamon, oz lashkarboshilari qurshovida otishga
shay boflib turardi. Bir mahal, nog‘oralar gum-
buri va ayyuhannos solgan ovchilar qiyqirigi os-
tida o‘rmon orasidagi ochiq maydonlarga go‘yo
alangaday lov-lov yongan qoplonlar, mudhish
o’kirgan yovvoyi yo‘lbarslar otilib chiqardi. Esida
bor. Sind viloyatida bo‘lgan shunday bir ov payti-
da chakalakzordan qochib chiqqan ikki yo‘lbars
yomg‘irday yog‘ilgan kamon o‘qlaridan vahshiyo-
na o‘kirganlaricha, sultonni qurshab olgan lash-
karboshilarga hamla qildi.

Amir Mas’ud o‘q tekkan yo‘lbarslarning bu-
tun dahshatini o‘shanda birinchi marta ko‘rdi!

Sulton mingan fil na’ra tortganicha, xartumini
karnayday ko‘tarib, lapanglab qochishga tutin-
di. Sultonni qurshagan suvorilar esa go‘yo ikki
juft emas, ikki ming yirtqich hamla qgilganday,
sepilgan tariqday sochilib ketdi. Kimningdir oti
do‘mbaloq oshib, egasi egardan qalpoqday uchib
ketdi, sulton esa bir qoi oltin taxtda, bir qo‘li bi-
lan jonholatda qilichni sugurib olmoqchi bo‘ar,
biroq shoshganidanmi yo filning lapanglashidan-
mi, sug‘urib ololmas, ola-kula ko“lari fil dumiga
osilib olgan yarador yo‘lbarsda edi!

Amir Mas’ud buni ko‘rdi-yu, dahshatdan os-
monga sapchigan qora bedovini sulton tomon
burdi. O‘shanda u qo‘rquv nimaligini bilmas,
agar bitta emas, yuzta yo‘lbars hamla qilsa ham
tap tortmas, uni faqat bitta oy — ostimdagi otim
pand bermasa edi, degan o‘y cho‘chitar edi, xolos.
Yo‘q, amirning jur’ati, ko‘pirgan qonining tizgin-
siz harorati ostidagi otiga ham o‘tdi-yu, yarador
yo‘lbarsni dumiga mindirib olib, lapanglab qo-
chib ketayotgan fil ustiga bostirib bordil!..

Ha, oz joni koZziga ko‘rinmay ot surib bor-
di-yu, fil ustida hanuz o‘kirib ketayotgan yarador
yo‘lbarsning boshiga qilich soldi...

Gunohkor bandasini Alloh o0%i kechirgay!
Ammo... ba’zi-ba’zida, ayniqgsa, otasining unga
gilayotgan adolatsizliklarini eshitganida, amir
Mas’ud yomon o‘ylarga boradi. Nechun o‘shan-
da, yarador yo‘lbars hamla qilgan paytda ot solib
borib uni ajal changalidan qutqarib qoldim, de-
gan kufr fikrlargacha boradi u! Yo‘q, ayb yolg‘iz
padarida emas, hamma baloga sabab - uning
yonidagi vazir-u vuzarosi betavfiq Ali G‘arib bi-

lan anov... hezbachcha Abul Hasanakda. Bu ikki
iblis sultonning eng vafodor nadimlari, eng sa-
lohiyatli lashkarboshilari, itday sodiq g‘ulomlari,
hamma-hammasini yomonga chiqgarib, saroydan
yiroglashtirishga muvaffaq bo‘lishdi. Shular sa-
bab nafagat G‘azna, butun saltanat fisqi fasod
uyasiga aylandi. Ammo sulton buni bilmaydi, yo,
bilsa ham o‘ini bilib bilmaganlikka oladi, uning
ko‘zi ko‘r, qulog‘i kar...

Amirning xayolini Abu Tohirning:

— Valine’mat, amirim! — degan ovozi bo‘ldi.

— Mushrif qayda?

— Mushrif... ikki hafta tun-u kun ot surib,
holdan ketmish.

— Nomayi saodat?

— Nomayi saodatni uning qo‘ynidan bazo‘r to-
pib oldim, marhamat, valine'mat! — Abu Tohir
cho‘ntagidan mittigina qora tumorcha chiqarib,
ta’zim bilan amirga uzatdi. Ustiga uchta mitti
kahrabo sadaf taqilgan bu qora tumorchaga ko‘zi
tushishi bilan amirning yuragi hapgqirib ketdi:
mehribon ammasi Xatlibegimning tumorchasi!..

— Ofqi! — Amir xontaxgadagi guldor ko‘zacha-
dan bir piyola sharob quyib bir ho‘plam ichdi-da,
0‘zini yostiqga tashlab, Xatlibegimning nomasini
eshitishga chog‘landi...

Allohga ming qatla shukurkim, dorus-salta-
natda amirni go‘dakligidan yaxshi ko‘rgan bu
aziz zot borl!..

Mehri oftob ammayi zori! U erka jiyaniga chek-
siz izhori muhabbat va behisob duoyi salom
yo‘llab, birda koz yoshi bilan, birda qayg<u-has-
rati bilan dorus-saltanatdagi pinhoniy yumush-
larini bayon qilibdi.

Xatlibegimning xabar berishicha, saltanatning
shon-u shavkati, toj-u taxtning zebi ziynati amir
al-mo‘minin, garchi sababi xastalik, 0oz yog‘ida
0ozi qovurilib yotsa ham, noumid shayton, Al-
loh taolo oz bandasiga shifo ato qgilsa ajab emas,
faqat toj-u taxtning taqdiri qil ustida turganda
uning, saltanatning yolg‘iz umidi — amir Masud-
ning yiroq-yiroqlarda bo‘lishi aqldan emas. Saba-
bi, sultonni avrab, uning bag‘iga kirib olgan Ali
G‘arib bilan Abul Hasanak kabi nobakorlar yo-
mon rejalar bilan mashguldirkim, bu mash'um
niyatga ko‘ra, sultoni salotin bu foniy dunyoni ye-
tim qilib, ul boqiy dunyoni munavvar etadurg‘on
bolsa, ular subutsiz shahzoda Muhammadni
taxtga o‘tkazmoq matlabidadur. Agar bani odam
giyofasidagi bu ikki shayton oz murodlariga yet-
sa, saltanatning ahvoli ne bo‘ladi? Zero, saltanat
bamisoli bir daraxt bolsa, G‘azna uning ildizi,
boshqgasi yaprog‘idur. Bas, amir Mas’ud daraxt-
ning yaprog‘i emas, ildizini o‘ylamog‘i darkor.

Suyukli ammayi zori!..

Amir Mas’ud Abu Tohirning bir me’yorda sokin
oqgan ovozini eshitarkan, mehribon ammasi-
ning chehrasi ko oldida namoyon bo‘ldi. Jussasi
chogroq, 0zi ozgingina, qorachagina bolsa ham,
yurish-turishlari shiddatli, gap-so“Zlari o‘tkir, ayni
chog‘da, surma tortilgan tim qora ko“zlarida ichki bir
igtidor tovlanib turguvchi Xatlibegim bobosi amir
Sabuqteginni eslatardi. Go‘dakligidan ammasining
bagrida o‘sgan amir Masud uni oz volidasidan
ham yaxshi ko‘radi. Go‘dakligi emish! Mana hozir
ham, ko%ini bir zum yumsa, kechalari ammasining
go‘ynida cho‘pchak eshitib yotgan ma’sum bolalik

chogfari yodiga tushadi, quloglari ostida uning «op-
pogim», «qozichog‘im», «bo‘talog‘im» deb erkalaguv-
chi muloyim ovozi yangraydi.

Amir, «<hazrat Ibn Sino», degan so‘z qulog‘iga
chalinganday bo‘lib, xayol og‘ushidan chiqdi.

— Ibn Sino? Qaysi Ibn Sino? Qayta o‘qi!

Abu Tohir ko‘zini maktubdan uzib, amir-
ga «yalt» etib qaradi-da, itoatkorlik bilan takror
o‘gqishga kirishdi:

«Ko‘zimning nuri, belimning quvvati, mehribo-
ni boshafqat jiyanimga yetib ma’lum bo‘lsinkim,
biz dorus-saltanatda ajab bir savdoning shohidi
bolib turibmiz... Bundan uch-to‘rt oy mugaddam
valine’'mat qiblagohingiz ariz Abulvafo Sariqni
Hamadon tomon yo‘llagan edikim, allomayi zamon
Ibn Sino hazratlarini topib kel deb. Padari pokin-
giz bu tabibi davronga shunday ixlos qo‘ygankim,
bu ixlosni uning diliga Alloh 0i solmish. Ammo
elchi Abulvafo Sariq hazrat Ibn Sinoni topa ol-
may o‘zi qaytib kelayotgan emish, degan xabar
keldikim, bu xabarni eshitib ko‘p aziyat chekdik.
Ajab holki, bu orada dorus-saltanatda boshqa
bir mishmish tarqaldi, go‘yo ul hakimi hozigning
0zi G‘aznayi munavvarada paydo bo‘lgan emish!
Ammo biz bu mishmishlarni haqiqat qilib ulgur-
magan ham edik, ul hakimi hoziq gaygadur gum-
don bo‘ldi. Qay yo‘sin sirli paydo bo‘lgan bo‘lsa,
shu yo‘sin sirli gumdon bo‘ldi. Axir nahot ul ta-
kabbur hakimni topib bo‘lmasa, bo‘tam? Qidi-
rib ko‘r, shoyad topsang! Shoyad ul hakim ke-
lib, og‘am sho‘rlikning dardini daf gilsa, shunda
olampanoh ham aqli noraso shahzodadan ko‘ngli
sovib, shoyad mehri senga og'sa, qulunim!..»

Ajab maktub! Ajab savdo!

Ariz Abulvafo Sariq bundan bir yarim oy muqad-
dam amir Mas’ud huzuriga tashrif buyurgan edi.
Ikki qofli koksida, kozida munchog-munchoq
yosh, xuddi mana shu ko‘rpachada o‘tirib, amir-
ga hamma sir-asrorni sozlab bergan edi. Ammo
amir bu odamning na so‘ziga inondi o‘shanda, na
to’kkan obidiydasiga! Chunki amir bilar: G‘azna-
da lashkar devonini boshqargan bu mug‘ambir
ariz unga bosh egib kelishdan avval oz navkar-
lari bilan pinhona Hamadon hokimi Alouddav-
la huzuriga o‘tgan, unga birda yalinib-yolvorib,
birda do‘g-pisanda qilib, hazrat Ibn Sinoni topib
berishni talab qilgan. Ibn Sino hazratlari gum-
don bolib, talabi ro‘yobga chigmagandan keyin
esa tarvuzi qoltigidan tushib, amirning oldiga
yukinib kelgan edi!

Padari sulton Mahmud: «<Menga Abulvafo Sa-
rigning bo‘yi bilan sallasi yogmaydi», deb be-
jiz aytmagan ekan! O‘shanda, katta surmarang
sallasi boshida xunuk qo‘ngayib turgan bu be-
so‘naqay odam unga ham yoqmadi.

Avvalambor, vallamat giblagohi, qolaversa, bu
beso‘nagay ariz bu ishlarni undan sir saqlash-
ni lozim ko‘rishgan. Agar lozim ko‘rishmaganda,
Hamadonga pinhona o‘tishdan avval unga muro-
jaat qilishar edi! Agar Xudo saxt-sumbat berib,
aql bermagan bu echki soqol ariz Hamadonga
pinhona o‘tishdan oldin uning oldiga kelgani-
da edi, kelib hamma sir-asrorni bayon etganida
edi, amir Mas’ud allagachon ul hakimi zamonni
topib bergan bo‘lardi! Chunki ko‘pdan beri amir
Mas’uddan hadiksirab yurgan Hamadon hokimi

Alouddavla endilikda sulh istab, har kuni elchi
yuboradi, elchilar bilan tuya-tuya sovg‘a-salom-
lar yo‘llaydi...

BoYi bilan sallasi yogmasa ham sultonning
ishonchini qozona olgan Abulvafo Sariq ko‘z
yoshlari bilan echki soqolini yuva-yuva Isfahon-
ni tark etdi! Amir Mas’ud esa... burgaga achchiq
qilib ko‘rpaga o‘t qo‘yibdi!

Amir yurishdan toxtab, Abu Tohirga gadalib
qaradi:

— Darhol Hamadonga, Alouddavlaga chopar
yo‘lla! Darhol bilmoq darkor — ul hakimi davron
G‘aznaga ketganmi yo hanuz Hamadon tevaragi-
da yashirinib yuriptimi? Bor, devon beklariga far-
mon ber: darhol noma bitsinlar!

Amir Mas’ud shunday deb, ko‘rpachaga yon-
boshladi-da, sharob tola kozaga qo‘l uzatdi.

O‘N BESHINCHI BOB
1

«Bugun, to‘rt yuz yigirma birinchi yil hijriy, rab-
biul oxir oyining to‘rtinchi kuni bomdod chog‘ida
Hamadondan chiqib, namozi asrda shahardan
besh farsang joydagi bir rabot yoniga kelib qo‘n-
dik. Shayx rabotga tushishni istamadi, rabotdan
yiroqroqdagi bir qir etagiga chodir tikib, otlar bi-
lan tuyalarni tushovlab o‘tlogga qo‘yib yubordik.

Kecha tun yarmida yana saroydan chopar ke-
lib, shayxga noma topshirdi. Nomada aytilishi-
cha, Hamadon hokimi Alouddavlaga Isfahonni
zabt etib turgan amir Mas’uddan elchi kelgan.

Elchi shayxni qidirib kelgan. Bundan ikki oy
mugaddam ham shayxni yo‘qlab elchi kelgan,
u G‘aznayi munavvaradan, sulton Mahmudning
ozidan kelgan edi. Shayx unda ham sulton xiz-
matiga borishni istamay, yashirinishga majbur
bolgan, biroq shahardan chiqib ketmagan edi.
Bu safar Hamadondan bosh olib chiqgib ketmog-
dan boshga chora golmadi, sababi sulton Mah-
mud uzoqda bo‘lsa, amir Mas’ud qo‘l cho‘zsa ye-
tadigan joyda, Isfahonda. Boz ustiga, Hamadon
hokimi Alouddavla amir Mas’uddan baloyi azim-
dan go‘rqqanday qo‘rgadi, chunki Isfahonni bir
hamla bilan bosib olgan amir, istasa, Hamadonni
ham bir kunda zabt etmoqqa qodir.

Biz kechasi bilan yol hozirligini ko‘rdik. Bir
sandiqga kitoblarni joyladik, bir sandigga noyob
dorularni. Har ehtimolga qarshi meshlarga suv
toldirdik, dashti biyobonda boshpanasiz qolmaylik
deb, chodir oldik. Qolgan narsalarni yor-birodarlar
erta-buruskun yetkazib bermoqlari darkor.

Subhi sodiq shahar darvozasidan chiqdik.
Men shayxdan «Qayga boramiz», deb so‘radim.
Shayx uf tortib: «Qayga bosh qo‘yishni 0zim ham
bilmaymen, o‘glim, — dedi. — Mana, tavallud top-
gan yurtimni tark etib, musofirlik jandasini kiy-
ganimga chorak asr boldi. Ammo gqayga mugim
go‘nib, gachon halovat topamen, ozim ham bil-
maymen. Ehtimol, Bag‘dod tomon ravona bo‘lur-
miz, bolamn.

Shayx shunday deb, otini chuhladi va shu rabot-
ga kelib go‘ngunimizcha undan sado chigmadi.

Shayxning ahvoli ruhiyasi menga ayon. Mana,
necha oydirki, Isfahondan xabar yo‘q. Yolg‘iz inisi

Abu Mahmud tirikmi, yo‘gmi — hanuz qorongf.
Yong‘inda qolgan kutubxonasidagi noyob kitob-
lari-chi? Nodir qo‘lyozmalari-chi? Hanuz darak
yo‘q. Shahar gqamalda. Shayx shuni o‘ylab, ke-
cha-yu kunduz iztirob otashida qovuriladi.

Rabot yaqiniga qo‘nib, chodirlarni tikib bo‘lguni-
mizcha namozi asr boldi. Namozdan keyin shayx,
bir aylanib kelamen, deb qgirga chiqib ketdi.

Kun iliq. Qir-adirlar ko‘m-ko‘k, ko‘rgan ko‘z qu-
vonadi. Chamasi, bu yerlarga amir Mas’ud lash-
karlari yetib kelmagan, uzoq-yaqindagi kichik-
kichik gishloglar osoyishta.

Shayx kun botib, qosh qorayganda qaytib kel-
di. U yana gattiq hayajonda edi.

— Ajab hol! — dedi shayx. — Bu dasht, bu adir-
lar xuddi Buxoro tevaragidagi dasht-u adirlarga
oxshaydi. Anov gishloglar esa yo tavba! — xuddi ka-
mina tavallud topgan Afshonaning o‘zi. Baayni 0%il..

Shayx shunday deb ko‘ziga yosh oldi.

— Tavallud topgan joylaringizni sog‘inibsiz, us-
tod, — dedim. — Bag‘dodni qo‘yib, Buxoro tomon
yo'l olaylik!

— Koshkiydi, Buxoroni ko‘rmoq nasib etsa! — dedi
shayx ma’yuslanib. Sen bilmaysen, bolam, u yerda
Alitegin degan bir hokim bor. Bu hokim oldida amir
Mas’udning etagida namoz o‘qisa bolur!

Shayx shunday deb, qalam-qog‘oz keltirishni
iltimos qildi.

— Bugun «Kitob al-Insofini gayta tiklashga
urinib ko‘raylik, — dedi shayx. — Men aytib tura-
men, sen yozasenl!..

Shayx xamisha shunday qiladi. Boshiga bir
musibat tushsa yoxud alamli ofylar yuragini

iskanjaga olsa, hamisha ozini ish bilan ovutadi,
hamma narsani yig‘ishtirib qo‘yib, biror asarini
yozmoqqa kirishadi.

Bugun ham biz tun yarmigacha ish bilan
mashgl boldik. Men «Kitob al-Insofrming qo‘l-
yozmasini o‘gqigan edim, biroq yodimda yaxshi
saglanib qolmagan edi. Shayx esa hammasi yo-
dida ekan, chodirda u yoqdan-bu yoqgqa yurib,
aytib turdi, men aytganini yozib bordim. Shu
tariqa tun yarmigacha yigirma sahifani to‘ldirdik.
Tun yarmidan oshganda shayx ikkimiz chirogni
o‘chirib, to‘shak yozib yotdik. Kamina charcha-
gan ekanmen, darhol uxlab qoldim. Bir mahal
uyg‘onib ketsam, shayx uyqudan turgan ekan.
Sham yoqib, egniga quroq janda, boshiga eski
kuloh kiymoqda edi. Men hayron bo‘lib, o‘rnim-
dan turgan edim, shayx:

— Tavallud topgan joylarim yodimga tushib,
kozimdan uyqu qochdi, — dedi. — Sen uxlay ber,
bolam, kamina atrof-tevarakni bir aylanib kelamen.

Men undan, nechun ustingizga janda, boshin-
gizga kuloh kiydingiz, deb so‘radim. Shayx: «Eh-
tiyot shart», deb javob qildi.

Shayx shamni o‘chirib, chodirdan chiqdi, men
gayta yotib uxlab qoldimby.

(Ubayd Juzjoniy xotiralaridan)

2

Ibn Sino tungi shudringda ho‘l bo‘lgan chodir
etagini ko‘tarib, tashqariga chiqdi.

Bepoyon dasht artilgan tilladay tiniq yirik yul-
duzdarga tola, go‘yo osmon bilan dasht qo‘shilib

ketgan-u oppoq yirik yulduzlar bahorgi giyohlar
orasiga tariqday sochilib ketgan, go‘yo ularni
hovuchlab terib olsa, hovuchlab sochib yuborsa
bo‘ladi.

Ibn Sino, to‘satdan yuragi «shig% etib, chodir
yonida toxtadi. Nigohi oldiga xuddi mana shun-
day ilig tun go‘ynida, tuproq yolda ketayotgan
ho‘kiz arava keldi, arava uzra asta aylanayotgan
tungi osmon o‘shanda ham mana shunday op-
poq, musaffo yulduzlarga to‘la edi.

— Bibijon!

— Hov, oltinim? Nechun uxlamaysen?

Qorong‘ida tilla taginchoqlar nozik jaranglay-
di, so‘ng uch-tort yashar go‘dakning dimog‘iga
«gup» etib sut va issiq non hidi uradi. Kichkina
Abu Ali onasi Sitorabonuning iliq kaftini tutib,
cho‘lp-cho‘lp o‘padi, yuziga, ko‘zlariga surtadi.

— Bu yulduzlar qaydan kelgan, bibijon?

— Ularni Alloh yaratgan, oltinim.

— Alloh qayda, bibijon?

— Etti qavat osmonning ustida, arshi a’loda.
Uxla, qozichog‘im...

Sut va issiq non hidi ufurgan mayin qo‘llar
go‘dakning yuzini mehr bilan silab ko‘rpani yop-
mogqchi bo‘ladi, biroq go‘dak betoqat tipirchilab,
ko‘rpani ochib tashlaydi.

— Bu yulduzlarning oti bormi, bibijon?

— Bor, oltinim, ularni ulamolar biladi. Katta
bolganingda sen ham ulamo bo‘lasen... Shunda
hammasini bilib olasen.

- Yo‘q, bibijon, men bilamen. Huv anov, qoq
tepadagi katta oq yulduzni Oltin qoziq deydilar.
Oltin qozigning ostidagi yetti yulduzning nomi

Banot na’sh. Anov chekkada yaltirab turgan yul-
duzni Utorid yulduzi deydilar, bibijon!

Go‘dak so‘zini tugatolmaydi. To‘satdan yuzida,
peshonasida onasining issiq lablarini his etadi,
koz yoshi aralash pichirlab aytgan gaplari arava
gfildiraklarining g‘ichir-g‘ichirini bosib ketadi:

— Iloyo bu zehnni ato gilgan tangrim oz pano-
hida asragay seni! Iloyo umring uzoq, yuldu-
zing yorug‘ bo‘lg‘ay, bolajonim! Endi uxla, qo‘zi-
chog‘im. Hozir Afshonaga yetib boramiz. O‘riklar
dovuchcha tukkandur! Gulruxsor onang dovuch-
cha terib, seni kutib o‘tirgandur? Uxla, oltinim!

Gulruxsor — tog‘asining katta qizi. To‘rt yashar
Abu Ali uni oz tugfishgan opasi Gulnoradan
ham yaxshi ko‘radi. Gulruxsorning qo‘llari ona-
si Sitorabonuning qo‘llaridan ham mayin, mu-
loyim, chiroyli. Ko‘zlari osmonday ko‘m-ko‘k, tili
novvotdan ham shirin Gulruxsor hovuch-hovuch
tut terib, Abu Aliga tutadi, Abu Ali esa xuddi
oxurdan yem yegan toychoqday, uning hovuchi-
ga tumshug‘ini tiqib, sadafday-sadafday marva-
rid tutlarni bitta-bitta terib yeydi, yeb bo‘lib, al-
laganday xushbo‘y giyohlar atri ufurgan nozik
barmogqlarini o‘padi, bitta-bitta o‘padi. Gulruxsor
gotib-qotib kuladi. Uning kulgusidan zavqglangan
Abu Ali yana o‘padi, qayta-gayta o‘padi. Kechalari
esa Gulruxsorning rayhon hidi kelgan yumshoq,
sillig sochlarini o‘ynab yotadi, yuzini uning oppoq
mayin siynasiga bosib uxlashni yaxshi ko‘radi.

— Bibijon! — deydi Abu Ali entikib. — Men opa-
jonimni yaxshi ko‘ramen, bibijon!

— U ham seni yaxshi ko‘radi. Uxla, oltinim, ux-
lab tur, opajoningni ko‘rasen!

E voh! Gulruxsorni ko‘rish nasib etmaydi. Abu
Ali ertalab yurakni tilka-pora qilg‘uvchi yigi va
faryodlardan uyg‘onib ketadi. Arava tog‘asining
chorbog‘i yonida turipti. Eshik oldida tumonat
odam. Onasi Sitorabonu o%Zzini ko‘’k mato yopil-
gan tobutga tashlab, faryod chekmoqda. Abu Ali
nima bo‘ganini anglay olmaydi, lekin kok mato
yopilgan tobutni quchoqlab yiglayotgan onasini
ko‘rib, aravadan sakraydi-yu, onasiga qo‘shili-
shib u ham faryod chekadi.

Tun. To‘rt yashar Abu Ali oz hovlilarida, kat-
ta shotut tagidagi supada yotipti. Tepasida iyagi-
ni tizzalariga qo‘yganicha Sitorabonu mung‘ayib
o‘tiripti. Go‘dak kozini ochishi bilan onasining
yosh to‘la ko‘zlarini ko‘radi.

— Bibijon! Nega yig‘laysiz, bibijon?

— Nega yiglamayin! Opajoningni berib qo‘ydik,
oltinim.

— Opajonimni kimga berdingiz, bibijon?

— Opajoningni farishtalar olib ketdi, oltinim!

— Farishtalar opajonimni qayga olib ketdilar,
bibijon?

— Jannatga, oltinim, bog‘i firdavsga olib ketdi-
lar, qo‘zichog‘im...

— Opajonim jannatdan qachon keladi, bibijon?

— Koshkiydi kelsa, oltinim! Kim bilsin, Buxoro-
da bo‘lib yaxshi hakimlar ko‘rganida, shifo topib,
tuzalib ketarmidi opajoning! Bu yerda na bir yax-
shi tabib bor, na bir habib, ne chora, oltinim?

— Yaxshi hakim deganingiz ne, bibijon?

— Katta bo‘lganingda bilasen, oltinim. Xastalar-
ni davolaguvchi allomalarni hakim deydilar. Kim
bilsin, yaxshi hakim bo‘ganida opajoningdan
ayrilib qolmasdik, oltinim?

— Bibijon! Katta bo‘lganimda hakim bo‘lamen.
Opajonimni davolab, jannatdan olib kelamen,
bibijon.

Go‘dak sozini tugatolmaydi. Sitorabonu o‘g‘li-
ni bag‘riga bosadi-yu, koz yoshlari bilan go‘dak-
ning yuzini yuvib, uni qayta-qayta o‘padi.

— Iloyo farishtalar omin degay bu so‘zingga,
oltinim! Omin degay!

Ajab hol! Oshini oshab, yoshini yashab degan-
day, ellikdan oshib golganida ma’sum go‘daklik
choglarini eslab iztirobga tushsa? Bu ma’yus
o‘ylarning sababi ne? Hamadon sarhadidagi bu
ko‘m-ko‘k dasht Buxoro dashtlarini yodiga sol-
ganidanmi yo olisdagi anov gishloqlar u tavallud
topgan suyukli Afshonani eslatganidanmi? Agar
fagat eslatgani uchun yuragi shunday pitirlasa,
ona yurtini ko‘rganda qay ahvolga tushadi? Muso-
firlikda necha bor tushlariga kirib chigqan Buxo-
ro ko‘chalaridan gayta o‘tsa, Afshona bogflariga
kirib, go‘daklik choglaridagidek, oz qo‘li bilan tut
va dovuchcha terib yesa ne bo‘ladi?

Tong yaqin. Ana, olis-yaqginlarda xo‘rozlar
qichqirdi, eshaklar hangradi, har joy-har joyda
cho’kib yotgan tuyalar, tushovlangan otlar ko‘zga
tashlandi, rabot qo‘rg‘oni tomonda gulxan yoqib,
isinib o‘tirgan sarbozlarning gangir-gungur ovoz-
lari quloqqa chalindi.

Ha, Ibn Sino yanglishmagan, yam-yashil may-
salar bilan qoplangan bu dasht, kokni to‘ldirgan
bu oppoq yulduzlar, gurkirab o‘sgan shuvoq va
yovshanlar, kakra va yantoqglarning o‘tkir bo‘ylari,
ularning betakror atri, hamma-hammasi Buxoro
zaminini, Buxoro giyohlarini esga solardi!

Ibn Sino giyohlar to‘grisidagi ilk saboglarni av-
val mashhur arab allomasi Abubakr ar-Roziy, ke-
yin Buqgrot hakim bilan Jolinus kitoblaridan o‘qib
bilgan, biroq eng katta ilmni Afshona qirlari ortida-
gi saksovulzor qumliklarni yayov kezgan chog’lari-
da, avom bolsa ham giyohlar sirini yaxshi bilgan
cho‘pon-chofiglar davrasida orttirgan edi!..

Yana dard, yana bemor, yana dorivor giyohlar!
Qachon bu ofy xayolidan ko‘tarilib, biroz orom
beradi unga?

Dashtni chulg‘ab olgan harir tuman sal targab
osmonning mashriq tomoni ogara boshladi, ko‘’kda
gUj-guj yongan yulduzlar siyraklashdi, xiralashdi.
Oyoq ostida gilamdan yastangan maysalar to‘piqga
kelgan yovshan va shuvoqlar, mitti shamlarday
yalt-yalt etgan chirog‘poyalar, yer bagTini ignaday
teshib chiqqan piyozi anzuriylar bu qirlarni be-
zash orzusida, danakdan-danakdan meva tukkan
lolagizg‘aldoglar, o‘tkir tikanaklar bilan o‘Talgan
yantoqlar, moviy gulchalarga bezangan noxatak
va chitir gullar, kakra va yovvoyi bedalar ertalabki
shudringda cho‘milib, allaganday yashnab ketgan
Ibn Sino ularning betakror muattar hidlarini hid-
lab to‘ymas, nazarida, go‘yo hamma giyohlar unga
erkalanib bogayotganday, go‘yo, «meni tanidingmi,
men gaysi dard, gaysi kasalga malham bolishim
yodingdami» deb iltijo gilayotganday tuyular, u yer-
ga tiz cho’kib bu giyohlarni asta silab qo‘ygisi, yuzi-
ga, ko“zlariga surtgisi kelardi!

Ibn Sino qir yonbagfTida o‘sgan sada tagida
toxtab, to‘yib-to‘yib nafas olarkan, shogirdi Abu
Ubayd al-Juzjoniyning bir sozi yodiga tushib,
ichida kulib qo‘ydi:

— Ustod! Sizdan bir soz so‘rasam maylimi?

— Xo‘sh?

— Aytadilarkim, siz o‘t-o‘lanlar tilini bilar emish-
siz. Qirma-qir, dashtma-dasht yurib, giyohlar
bilan so‘zlashar emishsiz. Giyohlar sizga bo‘y
chozib, «<men falon dardga davomen, men pisma-
don kasalga shifo bolamen», deb sir-asrorlarini
bayon qilishar emish. Shu gap rostmi, ustod?

— Xo‘sh-xo‘sh?

— Aytadilarkim, bir xastaning dardiga davo to-
polmay, ko‘nglingiz g‘ash bo‘lib, toglarga chiqib
ketgan emishsiz. Tog‘ma-tog‘ yurib giyohlar bilan
sozlashgan emishsiz. Shunda bir giyohning so‘zi
sizni lol qoldirgan emish. Bu giyoh o‘sha, bevaqt
olamdan o‘tgan xastaning dardiga davo ekan.
Shunda siz gattiq kuyunib:

— Nechun bu so‘zingni avval aytmading? — deb
so‘ragan emishsiz. Yo, kechlik qilmasmikin? U
sho‘rlik hali dafn qilingani yo‘q, seni olib borib,
muolija qilib ko‘rsammikin? — degan emishsiz.
Shunda giyoh ham taassuf bildirib:

—Yo‘q, hakimi hoziq, men ul sho‘rlikning dardi-
ga davo bolur edim, biroq ajalga davo bo‘lolmay-
men! — deb javob bergan emish. Shu so‘z haqigat-
mi, ustod?..

Ajal! Hayot va o‘lim! Mana, salkam qirq yildirki,
bu yechilmas tugun Ibn Sinoning xayolini betinim
band etib keladi, bu chigal sir-asrorning tagiga
yetish orzusida u qay ko‘chalarga kirib chigmadi,
ne-ne dorularni yaratmadi! Ajab hol: yoshlikda,
Buxoro hokimi Nuh ibn Mansurni davolab, uning
kutubxonasidagi Abu Bakr ar-Roziy, Bugqrot
hakim va Jolinus kitoblarini «chaynamay yutib»

yurgan chog‘larida, kelgusida uning uchun ye-
chilmaydigan jumboq bo‘lmasligiga, hatto, ajalga
ham davo topishiga amin edi. Endi esa minglab
giyohlar sirini anglab, serjumboq tabiatning ko‘p
hodisalariga tushunganida esa yoshlik orzulari-
ning puchligiga ishondi. Hayhot, tabiat sirlarini
o‘rgangan sayin uning tagi chuqurlashib bormoq-
da, bir jumboqni yechsa, ikkinchisi, ikkinchisini
yechsa, uchinchisi ro‘baro‘ bo‘ladi. Mana, soqoli-
ga oq oralab, kozidan nuri, belidan quvvati keta
boshladi hamki, ilm bobidagi bu quvdi-qochdi-
ning intihosi ko‘rinmaydi.

Durust, u endi tabiat sirlarining ibtidosini bila-
di. Tirik mavjudot borki, chumolidan tortib bani
odamgacha — hammasi to‘rt unsurdan - tuproq,
suv, olov va havodan barpo bo‘lgani ayon ungal
Bu olamning yaratilishi, tabiat hodisalarining
bir-biriga chambarchas boglanib ketishi metin
bir gonuniyatga asoslanganini, qonuniyat esa 0z
navbatida, buyuk bir zarurat poydevoriga quril-
ganini anglab oldi. Fagat bu qonuniyatning ta-
giga yetmoq, bu ulug‘ zaruratni anglamoq qoldi,
xolos. Anglamoq uchun esa aql-idrokka suyan-
moq zarur. Shuning uchun ham u, avvalambor,
kokka, ikkilamchi, aql-idrokka sig‘inadi, aql-
idrok oldida bosh egadi.

Ha, bu tafakkur, bu aqgl-idrok bani odam-
ga faqat bir magsadda, ozi yashagan bu olam-
ni bilmogq, tabiat sirlarini anglamoq va, nihoyat,
0Q-u gorani tanib, 0z hayotini insof va adolat aso-
siga qurmoq uchun ato gilingan! Bani odam esa
e voh, hanuz chirkin istak va tuban hissiyotlar
tuzog‘idan chiqolmaydi! Shu boisdan o0%zi yanglig*

odamlar ustidan hokim boflish istagida yongan
sulton Mahmud kabi fotihlar qo‘lida qo‘g‘irchoq
bo‘lib yuribdi! Shu boisdan ularga donolar so‘zi-
day mustabid shohlar amri, a’lo tuyuladi, dono-
lar qolib, fotihlar so‘ziga yuradi!.. Umr esa e voh,
gisqa ekan, olim, hayhot, haq ekan!

«Olim» sozi xayoliga kelishi bilan negadir
yana yoshlik yillari esiga tushdi, «Juyi Mo‘liyon»
ko‘chasining oxiridagi «Dorush shifo» shifoxonasi
koz oldiga keldi.

Zimiston tun. Shifoxona uyquda. Eng chek-
kadagi chogroqqgina hujrada Jolinus kitobidan
ilmi tashrihga® oid bobini kozdan kechirib o‘tir-
gan yosh tabib Abu Ali eshik taqillaganini eshi-
tib, cho‘chib boshini ko‘taradi.

Bo‘sag‘ada... ustiga ton ustidan uzun oq rido
kiyib, ogzini oq ro‘mol bilan bogflab olgan ustod
Abu Mansur Qamariy?, — Alloh uning ruhini shod
etgay! — shogirdiga sinovchan tikilib turipti. Us-
tod bilan shogird muzxonaga tushib, o‘sha kuni
olamdan o‘tgan bir gadoning murdasini yorib
ko‘rmoqlari lozim. Abu Ali buni biladi. Shuning
uchunmi yo ustodning ustidagi oq kiyimi sabab-
mi, bo‘sag‘ada turgan ustod — ustod emas, mar-
humning arvohi bo‘lib tuyuladi-yu, a’zoyi badani-
dan sovuq ter chiqib ketadi.

«Dorush shifo» hovlisining eng chekkasida, ming
xil dorivor giyohlar saqlanadigan chogToq xona,
xonaning tagida esa yozda ham gishdagiday salqin
turadigan katta yertola bofardi. Xastalar u yoqda

! TImi tashrih — anatomiya.
2 Abu Mansur Qamariy — buxorolik tabib, Ibn Sinoning
ilk ustozi.

tursin, hatto, qorovullar ham cho‘chib, chetlab o‘ta-
digan bu «muzxonarda marhumlar jasadi saglanar,
to qarindosh-urugiari kelib olib ketguncha, jasad-
lar shu yerga qo'yilar edi.

Zimiston kecha... Hamma uyquda, hatto, qoro-
vullar ham pinakka ketgan, hovlida tiq etgan to-
vush eshitilmaydi.

Ustod, oyoq uchida yurib, hovlining mashriq
tomoniga o‘tadi, u yerdagi bostirma tagiga kir-
gach, tik zinalardan yurib, «muzxonaga» tu-
shadi-da, qo‘lidagi shamni yoqadi.

Abu Ali, o‘sha kungacha ustod rahbarligida
go‘y-echki va it-mushuklarni so‘ib, ichki a’zolarini
o‘rganib yurgan bolsa ham, odam murdasini yorib
ko‘rishni o‘ylamagan, shu boisdan bolsa kerak,
hamon a’zoyi badanida chumolilar o‘rmalaydi.

Marhumning jasadi maxsus qurilgan baland
so‘riga qo'yilib, ustiga boshdan-oyoq oq mato yo-
pilgan.

Ustod, eshik zanjiriga ishonmay, uni ichidan
tirgaklandi, so‘ng marhumning bosh tomoni-
ga cho‘kkalab, uzoq tilovat qiladi. U «Surayi yo-
sinrning uzun yo‘lini o‘qiydi, Abu Ali esa poygak-
ka cho‘nqayib, surani sozma-soz takrorlaydi.
Ajabo, tilovatdan so‘ng uning ko‘ngli xiyol tinchi-
ganday bo‘ladi, go‘yo ular «bu kufr» ishlari uchun
marhumdan afv so‘raydilar-u so‘roqlari ijobat
bo‘ladil!

Muzxonaning darichasi yo‘q, kunduzlari fagat
eshikdan shu’la tushar, eshik yopilsa yerto‘la zi-
miston bo‘lardi. Ustod o%Zi olib kelgan shamlar-
ni bitta-bitta yoqib tokchalarga qadab chiqgadi,
tilovatdan so‘ng sal hushiga kelgan Abu Ali esa

nashtarlarni, jom va qumg‘onlarni tayyorlay-
di. Hamma narsa taxt bo‘lgach, ustod, hamon
pichir-pichir duo o‘gqiganicha, murdaning yuzi-
dan oq matoni oladi...

Bir kun avval olamdan o‘tgan bu gado so‘rida
chalgancha yotar, uning ko‘zlari ochiq qolgan, u
go‘yo tirig-u ularning ishini ko‘p xushlamay jim-
gina kuzatib yotganga oxshardi.

Yillar o‘tadi. Ilmi tashrihni mukammal bilmoq
niyatida Ibn Sino yana ko‘p murdalarni pinhoniy
yorib ko‘radi, har bir a’zoning holati va tuzilishi-
gina emas, bu a’zolarning eng mayda qon tomir-
larigacha tekshiradi, o‘rganadi. Zotan, Buqrot
hakimning: «Kimni dori tuzatmasa, giyoh tuzata-
di, kimni giyoh tuzatmasa, pichoq tuzatadi, kimni
pichoq tuzatmasa, olim tuzatadi», degan naqliga
amal qilib, pichoqgni shifo bobidagi ozining eng
ishonchli quroliga aylantiradi. Lekin «Dorush
shifordagi bu yertola, yertolaning to‘rida go‘yo
tirik odamday ularga jimgina tikilib yotgan ko‘zi
ochiq bu gado!.. Yo‘q, ko‘ngliga mudhish qo‘rquv
solgan bu ogshom hech gachon esidan chigmay-
di uning!

Ustod esa... shogirdining sovuq vahima og‘u-
shida titrab turganini ko‘rib:

— Alloh o‘zi kechirgay, bolam!.. — deb shivirlay-
di. — Kamina yoshimni yashab, oshimni oshab
bolganmen. Bu ishni men, avvalambor, sen
uchun gilmogdamen. Xudovandi karim oz ban-
dasini qanday yaratgan - buni bilmoq gunoh
emas, bolam. Bil’aks, yaxshi tabib buni bilmog‘i
darkor, davolash borasida foydalanmog‘ darkor!
Hamma narsa Allohdan, bolam, ammo yaratguv-

chi oz bandasiga aql-zakovatni shu matlabda
in'om etgankim, u hammasini bilmogi lozim!
Bas, davolash yo‘larini bilmoq — biz hakimlar
uchun ham farz, ham qarzdur! Qo‘rqma, bolam,
nashtarni qo‘lingga olib, yaqginroq kel!..

Ustod shunday dedi-da, hamon bilinar-bilin-
mas galtiragan qo‘llari bilan murdaning qorniga
nashtar soldi.

Ha, Ibn Sino tabobatga ixlos qo'yibdiki, olamda
neki dard bolsa, hammasini bilishga harakat qildi,
ularga davo axtarib, salkam uch ming giyohning
shifobaxsh sirlarini o‘rganib chiqdi. Bu dardlar
tafsiri «Al-Qonun» kitobining besh jildini, dorivor
giyohlar bayoni esa «Ash-Shifo» asarining ikki jil-
dini tashkil qildil.. U kasalliklarni ikkiga, ya’niki
murakkab va sodda kasalliklarga ajratdi va shunga
garab murakkab va sodda dorular yaratdi. Yuzlar-
cha shifobaxsh giyohlar va ne’matlar birikmasidan
yasalgan bu murakkab dorular ojizlik qilganida
jarrohlik san’atini ishga soldi, o‘nlab jarrohiya as-
boblarini, hugna' qilishning yangi yollarini o‘ylab
topdi. Va shu yo‘sin ming-ming xastalarning davo-
siz dardlarini daf qilib, duolarini oldi. Faqat, hay-
hot, olimga davo topmadil!

Hayot ne? O‘lim ne? Agar bu noraso olamdan
boshqga olam, boshqa hayot bolmasa, bani odam
nechun kelib, nechun ketdi?

Har safar uning dorulari kor qilmay, biror ojiz
banda qo‘lida jon taslim qgilganida bu notinch o‘lar,
bu shakkok fikr unga oylab tinchlik bermaydi!

Yo, tavba! Bu g‘alati o‘ylar qaydan keldi? Xa-
yoli nechun bunchalik parishon bugun? Buncha-

! Hugna - klizma.

lik hazin? Nahot, bunga sabab Buxoro qirlariga
oxshash bu ko‘m-ko‘k qirlar bo‘lsa? Afshonani
eslatuvchi anov ko‘m-ko‘k gishloglar bo‘lsa?

3

Qirlar ustidagi oqish tuman targab, dasht bu-
tun latofati bilan namoyon bo‘ldi. Ana, ko‘kdagi
siyrak oq bulutlar lovillab yona boshladi, qgirlar
ortidan ko‘tarilgan oftobning serjilva o‘ynoqi nur-
lari giyohlar bargidagi shabnam bilan o‘pishib,
butun dashtni ajib bir shulaga cho‘miltirdi-yu,
yiroqdagi boglar boyagidan ham yashnab ketdi.

Bogar orasida pastak yapasqi uylar elas-elas
ko‘rinar, faqat qgishloq o‘rtasidagi ulkan masjid-
ning qubbador gumbazi charaqlab turar, u xud-
di Afshona masjidini eslatar edi. Juma kunlari
Afshona masjidiga yaqin tevarakdagi gishloqglar-
gina emas, hatto, Buxorodan ham namozxon-
lar daryoday oqib kelar, masjid oldidagi maydon
va chorrahalar, turnagator rastalar, dokon va
do‘konchalar ot surgan zodagonlarga, hamma-
si birday oppoq kiyingan ulamolarga, zikr tush-
gan galandarlar, tilanchilar, gadolar, moxovlar,
oyoqg-qollaridan ayrilgan mayib-majruhlarga
tolib ketar, boglar bilan qurshalgan Afshona
gal’asi ari uyasiday guvillar edi.

Afshona! Yana Afshona! Mana, salkam o‘ttiz
yildirki, bir zum yolgiz qolsa lop etib ko‘z oldiga
tugfilgan joylari keladi. Afshonaning bog‘lari, ko‘m-
ko’k qirlari, hadsiz sayhonliklari yodiga tushadi.

Ibn Sino bir-bir bosib ro‘paradagi qirga chiqg-
di. Qir etagidan katta anhor o‘tardi. Anhorning u

yuzida, bo‘z yaktak kiygan bir necha bolalar sigir
boqib yurishar, olisroqdagi yalanglikda omoch-
lariga ho‘kiz va xachir qo‘shib yer haydayotgan
dehqgonlar kozga chalinardi.

Yo, tavba! Afshona chekkasidan ham xuddi
mana shunday anhor o‘tar, anhorning chap so-
hilida bepoyon qovun polizlar yastanib yotardi.

Bu polizlarda shirin-shakar amiriylar, bosvol-
dilar, sahar payti tun sukutini buzib kars-kars
yorilg‘uvchi shakarpalak, to‘rlamalar, kattaligi
mushtdekkina bo‘lsa ham, sharbati til yorg‘uvchi
gora qovunlar bitardi. Kichkina Abu Ali kecha-
lari gqamish kapa yonidagi shohsupada ilk ustozi
Notiliyning po‘stiniga o‘ranib yotib, osmon to‘la
yulduzlarni sanashni yaxshi ko‘rardi. Subhidam
esa kars-kars yorilgan to‘rlamalarning ovozidan
uygonib ketar, sovuqdan dir-dir titrab polizga
tushar, shudringda cho‘milgan muzday palaklar-
ni yalang oyoq oralab, yorilgan qovun parchalari-
ni terib yeyishni sevar edil!

O, bolalik! Beg‘ubor, betashvish bolalik! Ke-
chasi uchgan yulduz yanglig’ «yalt» etib, bir chaq-
nading-u o‘tding-ketding!

Bir-biridan ma’yus, ammo allaqgalday tiniq es-
daliklar xuddi tasbeh munchoqlariday bir-biriga
ulanib borardi.

Avji bahor. Afshona tevaragidagi yam-yashil
sayhonlikda oq, jigarrang, qora-qizgish o‘tovlar
saf tortgan, anhor yogasidagi tepalikka esa rang-ba-
rang ipak tasmalar bilan bezatilgan o‘n ikki ganot-
li ulkan oq o‘tov tikilgan. O‘tovning to‘rida, baland
qilib to‘shalgan oq kigizlar ustida, uzun tim qora
sochlariga behisob kumush tanga va mitti qo‘ng'i-

roqchalar taqilgan bir qgiz yotibdi. Qizning kozlari
yumugq, majolsiz, nimjon qollari baland to‘shakdan
sirpalib tushib, holsizgina osilib golgan.

Yosh tabibni o‘tovga boshlab kirgan kulcha yuz-
li, bodomqovoq kanizak asta borib to‘shak oldiga
tiz chokadi. Shunda sharpani sezgan qiz qalin
kipriklarini bazoTr ochib, poygakda jimgina tikilib
turgan yosh tabibga qaraydi, garaydi-yu, «qult» etib
yutinadi. Yutinganda go‘dakning tomogiday nim-
jon, oppoq tomog‘ining ostidagi moshdek qora xoli
gandaydir ojizgina gimirlab qo‘yadi...

...Ibn Sino, go‘yo bu vogea bundan o‘ttiz yil bu-
run emas, hozir sodir bo‘lganday, yuragi allagan-
day jizillab ketdi.

Ha, Bo‘takozbegim degan bu sahronishin su-
luv ham uning hayot osmonida bir lahza yongan
yorug‘ yulduzday yarq etdi-yu, o‘tdi-ketdi!

Ne chora? Bani odam hayoti shunday qisqa
ekan, ham qisqa, ham g‘urbatga to‘la ekan! Hay-
hot! Uning bolalik yillarini yorug‘ nurga yo‘g‘irgan
bu mehri daryo insonlardan kimlar qoldi? Kimlar
bor? Allohga shukur, padari buzrukvorini 0z qo‘li
bilan Buxoro tuprog‘iga dafn etdi, onayizorini esa
dafn etish nasib ham qilmadi. Singlisi Gurganj-
da qoldi, yolg‘iz inisi Abu Mahmud esa... o‘lik-
mi, tirikmi, yoxud uning kutubxonasini asray-
man deb, yong‘in ichida qoldimi — mana, necha
kundirki, bu notinch o‘y Ibn Sinoga na uyqu be-
radi, na orom!

Ota-ona, garindosh-urugfarining gismati shu
boldi! Ona yurti-chi?

Aytishlaricha, ilkxonlar avlodidan bo‘lmish
amir Alitegin Buxoroni ko‘p xushlamas emish.

Qishda shaharda tursa ham, yozda ko‘ngliga
yaqin dashtlarga ko‘chib chiqar emish, behisob
o‘tovlar qurdirib, kuni ov bilan, uloq va ko‘pkari
bilan, qo‘shni shaharlarga qiron keltirish bilan
o‘tar emish!

Alitegin ham mayli, sulton Mahmud-chi?

Mashrigda Hindiston, Mag‘ribda Xuroson yet-
magandek, sulton bundan uch-tort yil muqad-
dam Buxoro va Samarqandga o‘n ming jangovar
fil bilan bostirib borgan emish. O‘n ming jangovar
fil barobar qadam tashlaganda Buxoro tuprogfi
larzon-larzon bo‘lgan emish, bir joyda to‘xtab,
barobar na’ra tortganda esa osmon-u falak zir tit-
ragan emishl!..

Ajabo, mana endi u, kimsan Ibn Sino, Buxoro-
ga girg‘inbarot keltirgan shu sultonni davolamog‘i
darkor emish, bedavo dardiga davo topib, boshqga
girg‘inlarga yo‘l ochib bermog‘ lozim emish! Bu-
ning uchun esa sulton makon qurgan G‘aznayi
munavvaraga bormog‘i darkor emish!

Rost, 0jiz banda, uning o0zi ham odil poshsho
qidirib ko‘p yanglishdi. Shamsuddavla va ma-
likayi Saida kabi aqli ko‘toh gumrohlarni insof va
adolat yo‘liga solaman deb, umrining eng mas’ud
yillarini yo‘qotdi, shu niyatda, hatto, ularga vazir-
lik ham qilib ko‘rdi, biroq, hayhot, shon-shuhrat
ishqgida yongan bu johil hokimlarning tuban is-
taklari oldida uning ezgu orzulari bamisoli tosh-
ga tekkan oynaday chil-chil sindi. Va lekin... bu
dunyoda hamma narsa nisbiy! Birgina Hindiston-
ga on yetti marta yurish qilib, necha-necha sha-
harlarni vayron qilgan, qal’alar va ibodatxonalar-
ga yashiringan ming-ming zaifalar, norasidalar,

mayib-majruhlar ustidan tiriklayin ot qofyib
yuborgan sulton Mahmudday jahongir oldida Ibn
Sino xizmat gilgan gumroh hokimlarning etagida
namoz o‘qgisa bo‘ladi!

Bundan besh-olti yil muqaddam Isfahonda
hindistonlik bir sayyoh gapirib bergan edi. Hind-
larda «Javohir» degan bir rusum bolar emish.
Shundaykim, erlar jang-jadalda halok bo‘lsalar,
xotinlar ozlarini o‘tga tashlar emish. Sulton Mah-
mud bostirib borganida, erlarining jang maydon-
larida halok bo‘lganini ko‘rgan ming-ming xotin-
lar, go‘yo jahongir keltirgan gatli bedod yetma-
ganday, ozlarini olovga tashlab o‘lgan emish!..

Hind sayyohi buni oppoq soqolini ko‘z yoshlari
bilan yuvib gapirib bergan, Ibn Sino esa uning
mudhish hikoyasini zir titrab eshitarkan, sulton-
ning yuzini bu dunyo, u dunyo ko‘rmaslikka ichi-
da ont ichgan edi!

Fagat bir narsa G‘aznani o‘ylaganda uning
yuragini allaganday jizillatib yuboradi — u ham
bolsa, ustod Beruniy bilan diydor ko‘rishish
istagi! Ular so‘ng bor ko‘rishganlariga, to‘g‘rirog,
kechasi Gurganj darvozasidan pinhona chiqib,
galin saksovulzor orasida so‘ng bor vidolash-
ganlariga necha yil bo‘ldi. Mana, salkam yigirma
yil bolibdi. Shundan keyin ilmiy muammolarga
oid uch-tortta maktub va sayyoralar orqgali yetib
kelgan uzuqg-yuluq gaplarni hisobga olmaganda,
ustoddan darak yo‘q. Bazi xabarga garaganda
ustod Beruniy Gurganjni tark etib, G‘aznaga bor-
gandan keyin u yerda katta rasadxona qurgan,
rasadxonasi sultonga ma’qul tushib, uni ozi bilan
birga Hindistonga olib ketgan. U yerda ustod hind-

lar tilini o‘rganib, avval sultonga tilmochlik qilgan,
keyin esa bu yurt haqida, uning tarixi, ilmi hikmat-
lari, urf-odatlari, qo‘shiq va dostonlari, hikoyat va
rivoyatlari to‘g‘risida katta kitob yozish maqgsadida
Hindistonda uzoq fursat qolib ketgan.

Bu gaplarning qaysi biri rost, qaysi bari yolg‘on
— Ibn Sino aniq bilmaydi. Lekin yoshlikdagi
uchrashuvlari, suhbatlari, aynigsa, Gurganjda,
«Majlisi ulamordagi bahs-munozaralari yodiga
tushib, qattiq sog‘inadi. Shunday paytlarda ki-
tob javonidagi eng noyob qolyozmalar orasiga
yashirib qofilgan ustodning maktublarini olib
o‘qiydi, qayta-qayta o‘qiydi. Rost, murakkab ta-
biat hodisalari haqida yozilgan bu maktublarda
ustod uni qattiq koyigan joylari ham bor, ayniqg-
sa, muallimi avval Arastuning «lohiyatriga ko‘r-
ko‘rona taqlid qilgansan, deb undan norozi bo‘lgan
satrlari ham yo‘q emas, biroq, baribir, nechundir
ularni qayta-qayta o‘girkan, ustodning qoramtir
shiddatli chehrasi nigohi oldiga kelib, yuragida
yana o‘sha sog‘inch tuyg‘usi lovillab yonadi...

Yaqginda, har shanba Hamadonda bo‘ladigan
ulamolar majlisida, G‘azna tomondan kelgan bir
savdogar g‘alati bir gap aytdi-yu, uning ko‘nglida
cho‘g‘day miltiragan sog‘inch tuyg‘usi battar yal-
liglandi.

Shundaykim, ustod Hindistondan qaytib kel-
gandan keyin sulton uni Osmon malikasi gasriga
taklif etgan emish!

«Ey, allomayi zamon! Ilmi irfon orasida shun-
day gap borkim, go‘yo sen yecholmaydurg‘on
muammo, sen bilmaydurg‘on sir-asror yo‘q! Bu
gap hagmi yo lofmi, buni sinamoq azmida hozir

ortaga masala tashlaymen, yechsang vazning
barobar oltin olasen, yecholmasang xumkallang-
ni tanangdan judo gilamen!

— Marhamat, ayting masalangizni! — degan
emish ustod.

— Masala shulkim, sen o‘ltirg‘on bu mashvarat-
xonaning to‘rt eshigi bor. Hozir faqir ornimdan
turib, shu eshiklarning biridan ko‘chaga chiqa-
men. Sen aql-zakovatda yagona bo‘flsang, qaysi
eshikdan chiqishimni qog‘ozga yozib, yostigim-
ning ostiga qo‘yib ketasen. Orqgangdan men chiqga-
men, so‘ng jumboqni to‘g’ri yechdingmi, yo‘qmi,
yozgan qog‘ozingni olib o‘qib bilamen!

Ustod uzoq o‘ylab turmay xat yozib sultonga
bergan emish, sulton esa qog‘ozni yostiq tagi-
ga yashirib, ustalarni chaqirtirgan emish, ular-
ga mashvaratxona devorini buzdirib, tuynuk
ochtirgan va shu tuynukdan tashqgariga chiqgan
emish. So‘ng yostiq tagidagi qog‘ozni olib alloma-
larga o‘qittirgan emish.

Vo darig! Qogozda shunday deb yozilgan
emish: «Olampanoh to‘rt eshikning hech biridan
chigmaydur, devorni buzdirib, tuynuk ochtirur
va shu tuynukdan tashqariga chiqadur!»

Bu hikoyani eshitib, butun majlis ahli yoqasi-
ni ushladi, Ibn Sinoning yuragidagi sog‘inch uch-
qunlari esa battar yalliglandi...

Ha, Ibn Sino ustodni bir ko‘rish, u bilan to‘yib-
toyib suhbatlashish uchun na yo‘l azoblaridan
go‘rqadi, na boshqa qiyinchiliklardan. Ammo bu
sulton?.. Allomalarga telba-teskari masalalar
berib, ulardan dono javoblar kutguvchi bu telba
hokim!..

Nogahon qir etagida xachir yetaklagan bir
odam ko‘rindi. U to‘ppa-to‘gri Ibn Sinoga garab
kelardi. Ibn Sino negadir bu odam bilan uchrash-
gisi kelmay, o‘rnidan turdi.

— Qayga shoshasen, ey darvesh?

Ibn Sino beixtiyor toktadi. Uning ro‘parasida
soch-soqoli o‘sib ketgan, ochlikdanmi, betoblikdan-
mi ko“lari ichiga botib, uzun burni so‘rrayib qolgan
bir mo‘ysafid turardi. Mo‘ysafidning egnida quroq-
quroq boZz kofylak, bo‘z shalvar, oyogfida chilvir
bilan chandib boglangan eski choriq, xachirining
belidagi xurjunning bir kozida katta suvqovoq, bir
kozida bo‘yni choziq sopol xum ko‘rinar, aftidan, u
yagindagi rabot meshkobchisi edi.

— Assalomu alaykum...

— Vaalaykum assalom... — meshkobchi kirtay-
gan ko‘zlari bilan Ibn Sinoga bir daqiqa sinovchan
tikilib turdi, so‘ng. — Muroding qorin to‘ydirmoq
bolsa... yo anov gishloqqa, yo, rabotga bor, — dedi
hamon Ibn Sinodan nigohini uzmay. — Allohga
hamd-u sano o‘qib, rizq-ro‘zingni terib ye! Sabab,
bu qirlarda daydib yuribsen, ey darvesh?

Yo, tavba! Soch-soqoli o‘sib ketgan bu keksa
meshkobchi kimgadir oxshar, juda-juda o%xshardi!

Ibn Sino yuragiga quyilib kelgan ichki g‘ala-
yonni zo‘rg‘a bosib:

— Peshonamga yozilgani shu bo‘lsa ne qilay, ey
bandayi mo‘min? - dedi.

Meshkobchi, go‘yo bir nimadan cho‘chiganday,
sal orgaga chekinib: «Yopiray!» deb pichirladi.

— Devonalik joningga tekkan bo‘lsa bizning
karvonga bor. Tuyakashlik qill Usting but, no-
ning halol bo‘lur, faqir banda!

— Qaysi karvon?

— Isfahondan chiqib, Buxoroyi sharifga bo-
rayotgan katta karvon!

— Buxoroyi sharif?

— Vo ajabo! Buxoroyi sharifni eshitmagan gum-
rohlar ham bormi olamda? Dong‘ yetti iglimga
ketgan shahri munavvardur Buxoro! Yura ber,
ham ziyorat, ham tijorat bo‘ladi sen uchun!

«Astag‘firullo! Musofir yurtida suv tashib yur-
gan bu meshkobchini qayerdadir ko‘rgan u! Ha,
buxorolik... yo‘q, afshonalik bir kimsani eslata-
di bu meshkobchi! Juda-juda eslatadi! Yo‘q-yo‘q,
keksayganda qayoqdagi o‘ylar keladi kishining
xayoliga!»

— Lutf-u karaming uchun tashakkur, birodar,
ammo tuyakash bolishga keksalik qilamen! - Ibn
Sino hayajon ichida teskari burilib, pastga qa-
rab yo‘naldi, biroq bir necha qadam yurmasdan
meshkobchining «Yo, Parvardigor!» degan xitobini
eshitib, beixtiyor toxtadi.

Keksa meshkobchi hanuz oz joyida turardi.
Ibn Sino toxtab orqasiga garashi bilan uning
qgo‘lidagi gamchisi yerga tushib ketdi, ozi esa yo-
gasini ushlab:

— Yo, tavba! Abu Ali?! — deb xitob qildi.

— Shokalon?

— Abu Ali? — meshkobchi qo‘llari qgaltirab ol-
dinga talpindi-yu, negadir jur’ati yetmay, yana
toxtadi. — Yo‘q! Kozlarimga inonmaymen! Abu Ali
ibn Sino darvesh bo‘lmish? Dong‘i olamga ketgan
hakimi davron Ibn Sino devona kiyimida tilam-
chilik qilib yurmish? Bu ne hol, yo, Parvardigor?

Ibn Sino ham hamon oz ko‘zlariga ishonmay
lol bolib turardi.

«Yo, Rab! Telba taqdirning ne o‘yini bu? Yosh-
lik birodari Shokalon bu musofir yurtlarda
meshkobchilik qilib yurgan bo‘lsal»

Shokalon, patak soqoli dir-dir titrab, Ibn Sino
tomon yurdi. Ikki do‘st, kozlarida yosh, uzoq
quchoqlashib turishdi.

— Astag‘firullo! Nahot, bu ko‘rib turganlarim
tush emas, o‘ngim bo‘lsa, Abu Ali?

— Sen-chi? Senga ne bo‘ldi? Bu musofir yurt-
ga qachon kelding? Faqirga ters qaragan telba
taqdir senga nechun ters qaradi, Shokalon?

— So‘rama, Abu Ali! — xitob qildi Shokalon. -
Sen soTrama, men so‘zlamay, so‘zlab bag‘rimni
tiglamay! — Shokalon kirtaygan ko‘zlarini uqalab
Ibn Sinoga qaradi-yu, uchinchi bor:

— Yo'q, inonmaymen! — deb yoqasini ushladi. —
0Oz ko“zlarimga inonmaymen! Biz seni Hamadon va
Isfahonda vaziri a’zam deb eshitgan edik, Abu Ali!

Ibn Sino ma’yus bosh chayqab:

— Farqi ne? — deb kulimsiradi. — Vaziri a’zammi,
darveshmi, farqi ne, Shokalon?

-Yo‘q! Ajab dunyo ekan bu dunyo, Abu Ali! Ta-
vallud topgan yurtingda sening noming odamlar
tilida davri doston, sen bo‘lsang...

— Mayli, Shokalon, meni qo‘yib Afshonadan
so‘zla! Buxoro qalay? El-yurtning ahvoli nechuk?

— O, Abu Ali, Abu Ali! — dedi Shokalon boshini
g‘amgin tebratib. — El-yurtning ahvolini so‘ramal
Sen bilgan Afshonadan yolgfiz kultepa qolgan!
Bilmam, eshitdingmi, yo‘qmi, bundan to‘rt-besh
yil avval Buxoroga sulton Mahmud bostirib keldi.

— Ming taassuf, eshitdim.

— Eshitsang... Afshona xonavayron bo‘ldi, Abu
Ali, xonavayron! Bog‘rog‘lar jangovar fillar ostida

toptaldi. Sen so‘rama, men yuragimni tiglamay,
Abu Ali!

Ibn Sino boshini changallagancha uzoq sukut-
ga toldi.

— E voh! Bundan chiqdi, sen ham faqirga o%-
shab... sulton Mahmud tazyigidan qochib yurib-
sen, Shokalon?

— Yo‘q, Abu Ali! — dedi Shokalon uf tortib. —
Faqir bu musofir yurtiga yolg‘iz zurriyotim Sho-
yusufni qidirib keldim.

— Zurriyotingga ne bo‘ldi?

— O, Abu Ali, Abu Ali! — dedi Shokalon, o‘tirgan
joyida ogfir tebranib. — Taqdirning o‘yiniga cho-
ra yo‘q ekan! O‘glimning gismati sening gisma-
tingga oxshadi. Uning ishqi Bo‘tako‘zbegimning
giziga tushdi, Abu Ali.

— Bo‘tako‘zbegim!

— Ha, g‘alati dunyo ekan bu dunyo, Abu Ali!
O‘glim ham o‘shal sen suygan baxtiqaro Bo‘ta-
kozbegimning qizini suyib qoldi. Ul ham sen-
ga oxshab, ma’shuqasining visoliga yetolmay,
«yohu», deb bu tomonlarga bosh olib ketdi!

«Bo‘tako‘zbegim? Uning qizi? Yo, tavba! Bu
sho‘rlik meshkobchi ne deydi? Aqli hushi joyi-
dami buning yo boshiga tushgan musibatlardan
telbalanib qolganmi?»

- Yo, tavba! Bo‘tako‘zbegim tirikmi?

— Yo‘q, sho‘rlik begim, — Alloh uning gabrini
charog‘on qilg‘ay, — olamdan o‘tdi. Ozing davola-
gan zotiljam dardi olib ketdi ul notavonni. Biroq
undan Qorako‘zbegim degan bir ojiza qolgan edi.
Allohning qudrati bilan quralay ko“Zzlaridan tor-
tib, bo‘ynidagi qora xoligacha marhumaning ozi

edi! Ne chora? Qismati ham sho‘rlik Bo‘tako‘zbe-
gimning qgismatiga tortdi. Bultur koklamda bek
go‘rg‘onini bir kechada garoqchilar bosib, Qora-
kozbegimni o‘girlab ketdi. O‘glim esa... O‘glim
misoli bir shunqor edi, Abu Ali! Qizning otasi
o‘glimni oziga sarboz qilib olgan edi!

Shokalon dam-badam uf tortib, o‘glining
boshiga tushgan musibatni uzoq so‘zladi. Uning
aytishicha, bu sirni, bek qizini olib qochgan qa-
roqchilar sirini hech kim bilmas emish. Birovlar,
Qorakozbegimni olib qochgan bebosh sahro-
nishin beklar, desa birovlar, Buxoro hokimi!
Alitegin der emish. Bundan to‘rt-besh yil muqad-
dam, sulton Mahmud Buxoroga bostirib borgan-
da, Aliteginning kenja xotini bilan suyukli qizini
asir qilib olib ketgan emish. Alitegin ularni qayta-
rish umidida, bek qizini bosib olib, uni Isfahon-
ga, amir Mas’ud haramiga in’om etib yuborgan
emish. Shokalonning o‘gli esa bu gapni eshitib
ma’shuqasining izidan Isfahon tomonlarga bosh
olib chiqib ketgan emish. Ota ekan, Shokalon
ham bu musibatga chiday olmay, yolg‘iz farzan-
dini qidirib kelgan emish...

Ibn Sino Shokalonning hikoyasini birda ilg‘asa,
birda ilg‘amadi. Uning xayoli xuddi uya qo‘ygan
joylariga talpingan qushday yana Afshona tomon
parvoz qildi, ko‘z oldida esa ulkan oq o‘tov to‘rida
yotgan Bo‘takozbegim namoyon bo‘ladi! Yo‘q, bu
— ilk bor ko‘rganida ko‘zlari jigga yoshga to‘lgan
nogiron Bo‘takozbegim emas, bir oylik muolija
sabab onadan gayta tug‘lgan, huddi bo‘talogning
ko‘zlariday qop-qora serkiprik ko“zlarida sho‘x
uchqunlar paydo bolgan tamom boshqa, latif va
muloyim bir qiz edil!

Qanday dorular ishlatgan edi u o‘shanda?
Salkam o‘ttiz yil o‘tgan bo‘lsa ham hanuz yodida
turipti: oq tuyaning qimroniga yantoq shakarini,
mo‘miyoga asalari sutini qo‘shib bergan, ishtaha
uchun esa ko‘knori po‘stining qaynatmasi bilan
Misr sabri'sining sharbatini ishlatib, shaftoli va
achchiq bodom yogfida qovurilgan barra qo‘zi
go‘shtini buyurgan edi!

Bu - 0%Zi kashf etgan murakkab dorularni ik-
kinchi bor ishlatishi edi! Birinchi marta Buxoro
hokimi Nuh ibn Mansurni shifolab, uning boy
kutubxonasiga kirish baxtiga erishgan, ikkinchi
bor esa Bo‘takozbegimni davolab, uning mulo-
yim tabassumiga sazovor bo‘lgandi.

Hanuz nigohi oldida turipti. Bo‘takozbegim,
o‘tovga kirgan yosh tabibni ko‘rib, qaddini rost-
lab o‘tiradi, rostlaganida uzun tim qora sochlari-
ga taqilgan kumush qo‘ng‘iroqchalar va nozik til-
la halqachalar ajib ovoz chiqarib jaranglab keta-
di. Begimning xatti-harakatlarida, chehrasida,
boqgishlarida nimadir ozgargan. Abu Ali sezadi:
gizning nigohidagi bu o‘zgarish faqat sog‘ligi yax-
shilanganidan emas, yo‘q, uning yuragida qan-
daydir qaynoq bir ehtiros paydo bo‘lgan.

Abu Ali yuragi «jiz» etib, bo‘sag‘ada toxtaydi.
Begimning lablaridagi, bo‘taloqning ko‘zlariday
katta-katta ma’sum ko‘zlaridagi sirli tabassumu-
ni sarosimaga soladi. Begim esa yosh tabibning
sarosimaga tushib, «duwv» qizarganini ko‘radi-yu,
muloyim kuladi:

— Keling, o‘tiring, hakim hazratlari! — deydi qiz
go‘sha-qo‘sha bilaguzuklar taqilgan nozik qo‘lla-
rini yosh tabibga cho‘zib.

! Sabri — aloy.

— Nechun mendan qochasiz? — deb so‘raydi u,
so‘raydi-yu, to‘satdan ko‘ziga yosh oladi. — Kela-
siz, biroq yonimda lahza o‘tirmay, tagin qocha-
siz. Uzun kun yo‘lingizga tikilamen... siz esa...
yonimda lahza o‘tirmay qochasiz...

Bo‘tako‘zbegim yana «qult» etib yutinadi, yutin-
ganda tomog‘idagi moshdekkina qora xoli odat-
dagiday ojizgina gimirlaydi. Bu qora xol, yo‘q,
xol emas, «qult» etib yutinganda uning allagan-
day ojiz gimirlashi yosh tabibning yuragidan o‘t
chiqarib yuboradi.

— Sizning mehri sharofatingiz bilan men
sho‘rlik bir olimdan qoldim, — deydi begim. — Bu
yaxshiligingizni toabad unutmaymen, hazratim!

«Hazratim» so‘zi begimning tilida juda g‘alati
eshitiladi. Abu Alining nazarida Bo‘tako‘zbegim
go'yo undan kulayotganday tuyuladi-yu, «Bu
so‘zni bir aytdingiz, qayta aytmang!» degisi keladi,
biroq hayajondan tili aylanmay g‘o‘ldirab qoladi.

— Endi ijozat etsangiz, o‘rnimdan tursam, -
deydi Bo‘tako‘zbegim, allaganday nozli yolvorib.
— Bu qafasdan chigsam, dala-dashtlarni kezib,
to‘yib-to‘yib nafas olsam, chechaklar tersam...

- Yo'q, yo‘q, dala-dashtlarni kezishga hali er-
tadur, begim!

Qiz asabiy harakat bilan to‘zg‘igan sochlarini
orqgaga tashlaydi.

— Bugun ijozat etmasangiz, ertaga kech bo‘ladi,
hazratim!

Begimning so‘zlarida kishini cho‘chitadigan
pinhoniy bir ma’no bor. Bu sirli ma’no Abu Alini
vahimaga soladi.

— Mayli, men ijozat beramen, ammo otangiz...

— Amri tabib — vojib. Otam sizning so‘zingizni
vojib deb biladi!

O‘shanda ham bahor edi. Ayni bahor. Bepo-
yon Cho‘li malik sahronishin chevarlar to‘gigan
guldor paloslarni eslatadi. Gurkirab o‘sgan gi-
yohlar to‘piqqa keladi, yam-yashil yantoq, shuvoq,
yovshan, bo%Ztikan, qo‘ngiroq gullar orasida pi-
yoladay-piyoladay lolagizg‘aldoglar cho‘g‘day yona-
di. Binafsharang chuchmomalar ipakday eshiladi,
sachratqi va noxatak gullarida asalarilar vizillaydi.

Hadsiz-hududsiz dashtning har joy-har joyi-
ga oq, qizil, qo‘ngir o‘tovlar tikilgan, gala-gala
go‘y-echkilar, uyur-uyur yilgilar ko‘rinadi, bo‘talog-
larini yetaklab olgan tuyalar vazmin «bo%-bo%xv»lab
yuribdi... Goho-goho sahro tinchini uyur talash-
gan aygirlarning muzaffar kishnashi buzadi,
go‘y-qoZzilarning allaganday yogimtoy ma’rashi va
otlar dupuri yurakni qitiglaydi. O‘tovlar tevaragida
esa qizil ko‘ylak ustidan qizil nimcha kiyib, ukki
pati taqgilgan g‘alati galpoqchalarini boshlariga giya
go‘ndirib olgan qiz-kelinchaklar ko‘rinadi: ularning
sho%x qiliglari, qaltis hazillari, muloyim kulgulari
yurakka jaz-jaz tegadi...

Kechalari, biyalar tushovlanib, sigirlar sog‘i-
lib, o‘choqlarda olov so‘ngach, pana joylarga bo‘z
yigitlar yig‘lib, qiz-kelinchaklarni kutishadi. Ni-
hoyat, keksalar uyquga ketgach, qiz-kelinchak-
lar o‘tovlardan chiqib kelishadi. Ular taginchoq-
larini mayin jaranglatib, uzoqdan piqir-piqir
kulishib, to‘p-to‘p bo‘lishib kelishadi-yu, darhol
oz juftlarini topib olishadi, so‘ngra g‘alati o‘yin-
lar, tortishuvlar, cho‘lp-cho‘lp o‘pishishlar bilan
tugaydigan berkinmachoqlar boshlanadi, taraf-
taraf bo‘lib lapar va o‘lanlar aytiladi...

Buxoroda yuzlari ochiq qiz-juvonlarni ko‘rma-
gan yosh tabibga bu ofin-kulgular, bu erkin
va latif munosabatlar, allaganday hazin nurga
yo‘grilgan olan va laparlar juda g‘alati tuyuladi.
U go‘yo bu zamindan boshga, gozal bir olamga
tushib qolganday sezadi o‘zini. Bo‘takozbegim
esa... Yigitlar orasidan doim yosh tabibni tanlay-
di. Issiq lablari bilan Abu Alining yuziga jaz-jaz
tegib, berkinmachoq paytida qayerga yashiri-
nishini oldindan shivirlab aytadi. Shuning uchun
ham birinchi bo‘lib begimni Abu Ali topadi,
gizning cho‘g‘day issiq bo‘sasi ham aksar hollar-
da Abu Aliga nasib etadi! Yosh tabibni faqat bir
narsa qiynaydi — u qiz-yigitlarning o‘lan va lapar-
lariga qo‘shila olmaydi. Aytishuvlarda so‘z topol-
may qiynaladi. Lekin bu tiniq, seryulduz dasht
ogshomlarida Bo‘takozbegimning yonida yon-
boshlab yotib, bu olanlarni, dasht ogshomiday
tiniq, ma’yus laparlarni tong otguncha eshitgisi
keladi, shirin tushga oxshagan bu mas’ud dam-
lar toabad tugamasa deydi!..

...Jbn Sino yuzini iliq bahor oftobiga tutib, uzoq
sukutga ketdi. Shokalon ham negadir sukutga
cho‘mgan, aftidan, darvesh qiyofasidagi hamyur-
tining xayolini bolishni istamaydi.

Ibn Sino boflsa hamon bir-biridan g‘alati,
bir-biridan hayajonli esdaliklar ogimidan chiqol-
maydi. Esdaliklar esa go‘yo guldan gulga uchib-
go‘nib yurgan kapalaklarga oxshaydi, lip-lip etib,
bir vogeadan ikkinchisiga, ikkinchisidan uchin-
chisiga uchib o‘tadi.

Mana, kelinchakday yashnab ketgan dasht
bagrida o‘n chogli qiz-yigitlar ot surib ketyapti.

Oldinda Bo‘tako‘zbegim. Uning ostida yoliga ipak
popuklar taqgilgan chiroyli saman yo‘rg‘a. Begimni
uch-to‘rtta otliq kanizlar qurshab olgan. Orqaroq-
da esa sahroyi bekning shaxsiy sarbozlari, ular
orasida... mana shu Shokalon bilan Abu Ali ham
bor. Bo‘takozbegim oldinda ot choptirib bormoqda.
Abu Alining ikki kozi gizda. U kok qashqga bedovi-
ning boshini qo‘yib, gizni quvib yetgisi, uning ochiq
yuziga, serkiprik bo‘ta ko‘zlariga tikilib, yonma-yon
ketgisi keladi. Biroq sarbozlaridan iymanadi.

Ana, ular dasht bagTridan chiqib, lolaqgizg‘al-
doglar chaman ochilgan qumliklar bag‘riga
sho‘ng‘iydi. Sho‘ng‘ishlari bilan Bo‘tako‘zbegim
orqaroqda kelayotgan Abu Aliga qarab ko‘z qisa-
di-yu, ostidagi saman yo‘rg‘asiga qamchi bosadi.
Qizning «men qochamen, siz quving», deganini
tushungan Abu Ali ham, yuragi gurs-gurs urib,
ko‘’k qashqga bedovining boshini qo‘yadi, qo‘yar-
kan, ularni boshlab ketayotgan ko‘sa yasovulga
kozi tushadi. Yasavulning ko“lari chaqchayib
ketgan. Biroq Abu Ali unga e’tibor bermaydi. Yosh
tabibning fikri xayoli kumush tangalar taqilgan
sochlarini yoyib, qumliklar orasida shamolday
uchib ketayotgan Bo‘takozbegimda, Abu Alining
ko‘k gashqa bedovi go‘yo uning yuragidagi g‘ala-
yonni sezganday, qushliklarga shong‘ib ketgan
saman yo‘rg‘a ortidan qushday uchadi. Qiyqiriq
ko‘tariladi. Ot tuyoqlari ostidan otilib chigqan lo-
laqizg‘aldoglar go‘yo yaradan otilib chiggan qon
yanglig‘ har tomonga sochiladi.

To‘satdan, oldinda qushday uchib ketayotgan
giz otining boshini qalin saksovulzorga buradi,
buradi-yu, Abu Aliga qarab sharaqlab kuladi.

— Balli! Ot chopishni o‘rganibsiz, hazratim!

—Yo‘q, chavandozlikda sizga bas kelolmaymen,
begim!

— Begim dedingiz... tagfin bir ayting?.. — dey-
di qiz erkalanib. Uning bo‘talogning ko“zlariday
ma’sum ko“zlari allaganday charaqlab ketgan,
titroq ovozida, xatti-harakatida yaqgindagina
to‘'shakdan turgan xasta emas, yo‘q, sahro-
nishinlarga xos bir qat’iyat bor. — Bilib qo‘ying,
hazratim, otam... erta-burun ko‘chib ketmoq ni-
yati bor! Siz unga ayting! Muolija fursati tugagani
yo‘q, deng. Hali bir oy davolamoq darkor, deng,
hazratim, bir oy!

Begimdagi hayajon Abu Aliga o‘tadi.

— Bir oy emas, bir yil bor, bir yill..

— Rostmi bu soZzingiz? — deydi begim titrab.
Uning yumuq ko‘zlaridan tirqirab oqgan yosh
tomchilari lovillab yongan yuzini yuvib, bo‘yni-
ga yumalab tushadi-yu, tomog‘idagi moshdekki-
na qora xolida turib qoladi. Abu Ali yaqinlashib
kelayotgan ot dupurini eshitadi, biroq ko‘ziga
hech narsa ko‘rinmay, otini oldinga niqtaydi-da,
gizning ingichka nozik belidan quchadi. Qiz ko‘zi-
ni yumganicha cho‘g‘day issiq yuzini uning yuzi-
ga bosadi...

Ot dupuri, vahimali xayqiriq tobora yaqinla-
shib keladi...

— Bilib qoying, hazratim! Siz meni olim chan-
galidan xalos qildingiz. Endi sizdan ayrilmoqdan
o‘lim afzal mengal!

Abu Ali qizning pir-pir uchgan sho‘rtang lab-
laridan, yosh to‘la quralay ko‘zlaridan, tomog‘ida-
gi moshdekkina qora xolidan o‘padi, shoshib, en-

tikib, yonib o‘padi, so‘ng... so‘ng kimningdir dag‘al
harakatidan o‘ziga keladi. Tepasida... ko‘sa yaso-
vul! Uning sarg‘ish ko‘lari qgisilgan, cho‘gmorday
gora mushti gattiq tugilgan.

— Sen... tabib emas, bek qizini yoldan urish
niyatida yurgan iblis ekansen!

Yasovulning so‘zini:

— Bas! Hakim hazratlarini haqorat gilmang!
— degan titroq ovoz bo‘ladi. Bu — begim. Uning
ko‘zlarida halqa-halga yosh!

— Hakim hazratlari? — kuladi yasovul. — Uyat-
siz! Dasht havosi bahona, diydor g‘animat! Qani,
otingning boshini orqgaga bur, behayo!

Abu Ali garang. U ham ko‘sa yasovulga oxshab
dag‘-dag’ titraydi, biroq tiliga hech bir kalima kel-
maydi. Yasovul esa fagat uni emas, begimni ham
haqorat qilib so‘kadi, saman yo‘rg‘aning jilovidan
olib, orqaga sudraydi. Qiz, kamon kipriklarida
halga-halqa yosh, kanizlar va yasovullar qur-
shovida, orqaga qaray-qaray uzoqlashib ketadi...

Kapalakdek qo‘nimsiz xotira bu ma’yus man-
zaradan «lip» etib uchadi-yu, boshqa bir mudhish
manzaraga borib «qo‘nadi».

Subhi sodiq. Kechasi bilan mijja qgogmay qovu-
rilib chiggan Abu Ali tong payti ot dupurini eshi-
tib uyg‘onib ketadi. Bu — begimning kanizi bilan
ot surib kelgan Shokalon! Mana shu Shokalon!

— Qarorgohni yov bosdi! — deydi kaniz yiglab. —
Sho‘rlik bekam! Sho‘rlik bekam!..

— Tez! — deydi Shokalon. — Otimga mingash!
Tezroq bo‘l, Abu Ali!

Haqigatan, gayerdandir ovloqdan, bek qaror-
gohi joylashgan qir tomondan, qandaydir vahshiy

hayqiriglar keladi. «Ur, ha, ur!», «Chop, ha, chop!»
degan xitoblar eshitiladi, otlar kishnaydi.

Abu Ali jonholatda Shokalonning otiga min-
gashdi. Biroq, e voh! Ular oq ko‘pikka cho‘milgan
otlarini shafgatsiz gqamchilab, gqarorgohga yetib
borganlarida: «Ur, ha, ur! Chop, ha, chop!» degan
hayqiriglar tingan, ot dupuri uzoqlashgan edi!
Tepalikda faqat ag‘darilgan o‘choqlar, tutab yot-
gan o‘tovlar qolgan, har joy-har joydan ingragan
ovozlar eshitilar, sahroyi bekning sarbozlarigina
emas, 0zi ham chavaqlangan, Bo‘takozbegim
esa... uning izlari ham yo‘qolgan edi!..

...Ibn Sino go‘yo bu mudhish vogea o‘ttiz yil
mugaddam emas, hozir ro‘y berganday, yuragi ti-
nimsiz bezillab uzoq yotdi.

Ajabo, o‘shanda taqdir unga kulib boqib, o0z
suygani bilan qovushganida nima bo‘lardi? Sao-
dat yor bo‘larmidi ularga? Yor bo‘lganda u hozir-
gidek «hakimi davron» degan nom chigararmidi?
Tabobat bobida qilgan ishlarini, yozgan yuzlab
asarlarini yoza olarmidi? Fagat avom emas, hat-
to, jahonni titratgan shohlargacha undan shifo
izlab, oldida bosh egib turisharmidi? — dedi o‘i-
cha Ibn Sino, dedi-yu, ichida bir kulib qo‘ydi.

«O, Abu Ali, Abu Ali! Donolikni da’vo qila-
sen, ammo nodonlarning o‘yini o‘ylaysen! Yo-
shing ellikka kelganda hamon chirkin shon-
shuhrat g‘amini chekasen? E voh! Bu dovrug’,
bu shon-shuhratdan yoshlik choglaringda o‘sha
dasht sanami bilan o‘tgan mas’ud visol onlari
afzal emasmidi? Mabodo charx bir aylanib, o‘sha
betakror onlar gaytib kelsa, gaysi birini tanlar
eding? Ul beg‘ubor muhabbat damlarinimi yoxud
bu bevafo shon-shuhratnimi?»

Ibn Sino kinoyali kulimsiraganicha uzoq su-
kutga toldi, uning yuragi hamon bezillab og'ir,
nazarida, Shokalon aytgan qiz unga yot emas,
yo‘q, jigarining bir parchasidan bunyod bo‘lgan
0‘z zurriyoti edi!

Yodida bor: bundan o‘n-o‘n besh yil muqgad-
dam Hamadonda, gumroh Shamsuddavlaning
vazirlari to‘qigan fisqi fujur sabab bir bevaning
xonadonida yashirinib yotgan choglarida ham
xuddi shunday bir vogea sodir bo‘lgan edi.

Eri oflib, tul qolgan yoshgina, ko‘hlikkina
bevaning uch-to‘rt yashar bir qizchasi bo‘lardi.
Ibn Sino bevaning tashqi hovlisida turar, beva
esa gizalogi bilan ichkari hovlida yashardi. Av-
val-boshda beva undan tortinib o‘zini olib qoch-
di, biroq asta-sekin ust-boshiga, uy-ro‘zg‘or yu-
mushlariga qarashib yurib, o‘rganib ketdi-yu,
oralarida allaganday tiniq samimiy bir yaqinlik
vujudga keldi. Bu yaqinlikka bevaning uch-to‘rt
yashar qizalogi ham sabab bo‘ldi. Tili chuchuk,
ko‘zlari ko‘m-ko‘’k bu gizaloq sal o‘tmay uni oz
otasiday sevib qoldi.

Yozda, ayni saraton chogflarida, Ibn Sino Isfa-
honga safar qildi-yu, u yerda bir-ikki hafta qolib
ketdi. Qaytib kelsa, gqandaydir taomdan zaharlan-
gan qizaloq o‘lim to‘shagida qovurilib yotar, aqli
hushini yo‘qotib qo‘ygan beva esa nima qilishini
bilmas edi.

Ibn Sino darhol muolajaga kirishdi. Huqna qil-
di, har xil dorular berdi. Uning davosidan keyin
behush yotgan gizalogning yuziga qon yugurib,
kozini ochdi, uni tanidi chog'i, ko’kargan lablari-
ni bazor gimirlatib: «Ota! Otajon!» — deb pichir-
lagan bo‘ldi-yu, ko‘zini qayta yumdi.

Shu-shu, Ibn Sino qancha urinmasin, qizaloq
ko‘zini ochmadi.

O‘sha kecha, quloglari ostida bevaning beta-
salli nolasi, qo‘lida jonsiz qizaloq, Ibn Sino hovli-
da ko‘kka tikilib tong ottirdi! Dilida ko‘kning qud-
ratiga shubha va isyon, xayolida olim va hayot
haqgida eski notinch o‘ylar, u tong otguncha mijja
gogmadi. Keyin esa go‘yo begona gizaloq emas,
o‘z pushtikamaridan bo‘lgan jigarbandidan ayril-
ganday bir necha oygacha iztirob chekib yurdi.
Hozir ham... Bo‘tako“zbegim!

Ibn Sino osmondan ko“zini uzib, qaddini rost-
lab o‘tirdi. Shokalon patak soqolini tutamlab,
hamon o‘yga cho‘mib yotardi.

— U sholik... Bo‘tako‘zbegimning qizi...

— Qorako‘zbegim, — dedi Shokalon.

— Qorako‘zbegim... Isfahonda, amir Mas’ud ha-
ramida ekani aniqmi?

—Men gaydan bilay, o‘glimning so‘zini aytamen,
Abu Ali.

— O‘glling qayda?

— Isfahon yonida bir g‘orni makon qilib, koksi-
ni zaxga berib, zohidlik qilib yotipti. Ammo bun-
dan ne foyda? Shahar darvozalari berk. Shaharda
gora o‘lat daydib yurmish!

Ibn Sino bir sapchib tushdi. Rangi quv o‘chib:

— Qora o‘lat? — deb so‘radi.

— Ha, odamlar shunday deydilar. Shaharda
qora oflat boshlanib, ahli mo‘minlarni tutday
tokmoqgda emish. Isfahonga hech kim kira ol-
mas, hech kim undan chiga olmas emish. On
ikki darvozaning hammasi taqa-taq berk emish.
Ne chora? O‘glimning yonida bir oy turib, orgam-

ga qaytdim. Mana shu karvon bilan Buxoroga
gaytmoq azmida karvonga meshkobchi bolib yol-
landim, Abu Ali.

Ibn Sino soqolini tutamlab bir lahza o‘yga tol-
di-yu, to‘satdan shaxt bilan o‘rnidan turdi.

— Faqir... Isfahonga ravona bo‘lamen, istasang
birga olib ketamen, Shokalon!

O‘N OLTINCHI BOB

Ariz Abulvafo Sariq Teginobod tomon ot choptirib
ketgan sarbozlar orgasidan uzoq tikilib qgoldi. Sarboz-
lar sariq parda tutilgan soyabon aravani qurshab ol-
gan aravada G‘aznadan kelgan hakimi davron... Ibn
Sino hazratlari bor edi. Rost, ariz Abulvafo Ibn Sino
hazratlarini ko‘rolmadi, chunki, avvalambor, hazrat
soyabon aravadan chigmadi, qolaversa, aravada o‘tir-
gan hakimi hozigning yuziga nechundir qora charm
niqob kiydirilgan, niqob ichidan faqgat cho‘g‘day yon-
gan ko“Zzlarigina ko‘rinardi.

Abulvafo Sariq buni arava qo‘zg‘alib, ipak par-
daning bir cheti xiyol ko‘tarilganida ko‘rib qoldi,
ko‘rdi-yu, vahima bosib, tirnoqglarigacha muzlab
ketdi.

Kecha yuzi girt cho‘tir, serjahl bir mushrif G‘az-
nadan, vaziri a’zam Ali G‘aribdan maxfiy noma
keltirdi. Nomada aytilishicha, cho‘tir mushrif
boshlab boradigan hakim hazratlarini toki Te-
ginobod bozorida jar solinib, odamlarga ayon
gilmaguncha hech bir kimsa ko‘rmasligi darkor.
Jar solinib fugaroga ayon bo‘lganidan keyin esa
maxfiy mushrif hakimi davronni Abulvafo Sariq
ixtiyoriga yetkazadi. Abulvafo esa hakim hazrat-

larini zo‘r lutfi karam va izzat-ikrom bilan kutib
olmog‘i, so‘ng Teginobod hokimini bu ishdan bir
ogfizgina xabardor qilib, G‘azna tomon ravona
bo‘lmog‘i darkor!

Abulvafo Sariq garchi hazrat Ibn Sino to‘grisi-
dagi pinhoniy gapni boshda 0zi chigargan bo‘lsa
ham, vaziri a’zamning maxfiy nomasini o‘qib,
yuragi uvishib ketdi, chunki Ali G‘aribning rejasi-
da Abulvafo o‘ylaganidan ham xatarli va mudhish
bir narsa bor edi! Lekin fagat bugun, yuziga qora
charm niqob kiyib olgan bu noma’lum kimsani
ko‘rganidan keyingina vaziri a’zam rejasining bu-
tun dahshatini his etdi... Ana, soyabon aravani
qurshab olgan sarbozlar yaqindagi rabot qo‘rg‘oni
yonidan o‘tib, olisdan elas-elas kozga chalingan
Teginobod qal’asi tomon ot surishdi. Sal o‘tmay,
soyabon arava ham, uni qurshab olgan sarbozlar
ham gfira-shira tong qorong‘iligida g‘oyib bolishdi.

Abulvafo Sariq, bir-bir bosib, qir yonbagTiga
tikilgan qizil saropardaga qarab yurdi. Bundan
bir oy mugqaddam, Abulvafo Hamadondan qayt-
ganida atayin, mana shu rabotni tanlagan edi.
Chunki amir al-muslimin farmoni bilan shay-
langan uning maxsus karvoni hech narsaga
muhtoj emas, karvonda hamma narsa mavjud
— ozig-ovqatdan tortib ot-ulovgacha, qurol-asla-
hadan tortib kiyim-kechag-u xurjun-xurjun ol-
tingacha — hammasi muhayyo edi.

Ariz Abulvafo bir-bir bosib tepasiga zar popuk-
lar taqilgan qizil ipak saropardaga yaqinlashgan-
da undan on besh-o‘n olti yashar, ko‘zlari kat-
ta-katta nozikkina bir o‘spirin chiqib ta’zim bajo
keltirdi. Bu — ariz janoblarining suyukli g‘ulomi

edi. Qizil ipak ko‘ylak va qizil ipak shalvar ki-
yib, xipcha belini ingichka kumush kamar bilan
boglab olgan yosh g‘ulom uyatchan kanizlarday
nazokat bilan bosh egib:

— Mustahab! gilasizmi, tagsirim? — deb so‘radi.

Boshga payt bo‘lganda Abulvafo Sariq suyukli
gulomining tomog‘ini silab erkalagan bo‘lardi, le-
kin hozir ko‘ngliga qil ham sig‘may:

— Xufiyalar qayda? — deb so‘radi.

— Chodir ortida. Tagsirimning xizmatlariga
muntazirdurlar.

— Chagqir!

Ariz gapini tugatmagan ham ediki, chodir orqga-
sidan to‘rt nafar galandar chiqib keldi. Hammala-
rining ustlarida juldur chopon, boshlarida kuloh,
qgo‘llarida aso, yelkalarida xurjun.

Abulvafo Sariq sargish qoshlarini chimirib,
ularning yuzlariga bitta-bitta qadalib garadi:

— Tunda aytgan so‘zlarim eslaringda bormu?

Mo‘risimon to‘rtta kuloh bab-baravar egildi:

— Toabad esdan chigmaydur!..

— Ana! - Ariz qo'lini niqtab, yirogda elas-elas
koringan Teginobod qo‘rgoniga ishora qildi. —
Hozir ketgan suvorilarni ko‘rdinglar. Darhol orqa-
sidan ot suring! Kecha aytdim, tagin aytamen:
biror xato bolib, hakimi davronning izi yo‘qolsa,
hammangning kallang ketadi! So‘zim ayonmu?

Eski kulohli to‘rt kalla yana baravar egildi.

— Ayon, valine’mat!

Abulvafo Sariq qalandarlar ot surib kozdan
g‘oyib bo‘lguncha orgalaridan tikilib turdi, song
chodir panasiga o‘tib, tahorat qildi. Odatda, u

! Tahorat.

bomdod namoziga o‘tirishdan avval garorgohni
bir aylanib chiqar, soqchilardan xabar olar, otlar,
tuyalar, chodirlar, xullas, maxsus karvonning
hamma ikir-chikirlarini bir-bir nigohidan o‘tka-
zar edi. Bugun qarorgohni aylanishga ham hushi
bo‘lmadi, olisroqda gulxan yoqib, ovqat yeyish-
ga tutingan bakovullarga bir koz tashladi-da,
horg‘in odimlab chodirga kirdi, to‘rdagi gilam
joynamozga o‘tib, ikki rakat namoz o‘qidi.

Mana, yaqin uch oy bo‘diki, ariz Abulvafo Sariq
shu «hakimi zamon»ni deb, sarson-u sargardon.

Bundan uch oy mugaddam, tun yarmida uyiga
bostirib kirgan ikki mushrif uni issiq to‘shagidan
ko‘tarib, G‘uzg‘anon qal’asiga olib borishdi.

Osmonni qora bulut qoplagan, sovuq zimiston
kecha edi. Atrofi baland devor bilan qurshalgan tosh
gal’ada tiq etgan tovush eshitilmas, qal’a kohna
magqgbaraday sovuq va osuda edi. Tor yolaklarning
marmar devorlariga gadalgan tilla shamdonlar-
da bitta-yarimtagina sham yonar, ularning haz-
ni shu’llasida qasr ichi, garchi zarhal bezaklar va
g‘aroyib hind paloslari bilan bezatilgan bo‘lsa ham
allaganday g‘arib va mungli ko‘rinardi.

Sulton qasrning eng tupkarisida, devorlari
havorang koshinlar bilan qoplangan ulkan chor-
burchak xonaning to‘rida, parqu yostiqlarga
suyanib yonboshlab yotar, oldidagi oltin xontax-
tada bittagina shaftoli gulli kozacha bilan bit-
ta-yu bitta nozik chiniy piyola turardi.

Sultonning azaldan qogsuyak, bo‘ychan gav-
dasi burungidan ham cho%zilgan, sahroyilarga
xos keng, suyakdor yuzi sariq charm qoplangan
niqobga oxshar, taralmagan siyrak mosh-guruch

soqol-mo‘ylovlari paxmaygan, faqat ko‘zlari, siy-
rak qoshlari tagiga yashiringan qiyg‘os ko‘zlarigi-
na burungiday tiyrak va sinchkov edi.

— Janobi ariz! Faqir sizni katta bir umid bilan
chaqirtirdim. Ammo bu umidimni izhor etishdan
avval, sizga aytadurg‘on boshqa bir sozim bor. —
sulton cho‘gir qovunday so‘poq boshini xam qilib,
uzoq o‘yga toldi. Uning ovozi ham tanish, ham
allaganday notanish, nogiron edi.

— Sozim shulki, faqirni afv eting, janobi ariz!
Men sizning qirq yillik sadoqati zohir xizmatla-
ringizni unutib, behuda ozor berdim... Benugson
Parvardigor, bani odam, xoh shoh bo‘lsin, xoh
gado, oxir pirovardida ojiz banda ekanmiz...

Yo, tavba! Ariz Abulvafo olamni zir titratgan bu
fotihi muzaffarning qo‘lida qirq yil xizmat qilib,
bunday nogiron va notavon so‘zlarni birinchi
eshitishi edil!

— Oftobi olam! Oradan neki soz o‘tgan bo‘lsa,
ayb sizda emas, ayb beadab qulingizdadur!

Sulton «o‘tiring», deb imo qildi-da, yana ko‘zini
yumdi. Uning marjon-marjon terlagan keng yuzi
bujmayib, yupqa lablari qattiq qisildi:

— Saltanat g‘animlari yomon so%z tarqatgan-
lar... Go‘yokim, faqir og‘ir dardga chalinganmen,
go‘yokim tanimdan kuch, belimdan quvvat ket-
gan emish! — sultonning uzun qoramtir barmoq-
lari asta yig‘ilib, cho‘gmorday mushtga aylandi. —
Yolg‘on! Alloh taologa ming gatla shukurkim, tan-
jonim salomat, to‘rt mucham but! Menga o‘lim ti-
lagan barcha g‘animlarim bilan oshkora kuch si-
nashga quvvatim yetadur! Ammo... ko‘’ksimda bir
armonim bor! — dedi sulton va go‘yo u bu armon

ni asta siladi. — U ham boflsa... hazrat Ibn Sino
degan hakimi hozigni bir ko‘rmoqdur!.. Durust,
mana, yigirma yildirki, bu takabbur hakim bizga
xizmat qgilishdan bosh tortib, elma-el qochib yur-
mish! Ammo men ham shu bugunga gadar u bi-
lan ishim yo‘q edi. Agar men ul allomayi davronni
0oz gulshanimda ko‘rishni istaganimda, yetti qa-
vat yerning ostidan bo‘lsa ham toptirib keltirar
edim! Osmonga chigsa oyog‘idan tortib tushirar
edim, yerga kirsa qulog‘idan tortib chigarar edim!
Endilikda esa... endilikda ko‘rmog‘im darkor uni!
— sultonning ovozi nogahon momaqaldirogday
galdirab, ulkan tanobiy xonani yangratib yubor-
di. Shunday bo‘lsa ham ariz Abulvafo sultonning
ruhida qandaydir majruhlik borligiga, u to‘g‘ri-
da shaharda yurgan gaplar, allaganday vasvas
dardiga mubtalo bo‘lib qolganligi haqidagi mish-
mishlar haq ekaniga inondi.

G‘aznada anchadan beri kezib yurgan bu sovuq
mishmishlar sultonning do‘stlarini dahshatga sol-
sa, ganimlarini behad shod etmoqda, tarafdorlari
Allohdan unga shifo tilasa, dushmanlari tun-u kun
unga olim tilamoqda edilar. Shu tufayli dorus-sal-
tanat notinch, hammaning qulogi saroyda,
mash'um xabar tilagida edi. Uning o‘i, bir necha
yil avval harbiy devondan chetlashtirilgan Abulvafo
Sarigning ozi ham, shaxsiy ko‘shkida har kun, har
on bu mash’'um xabarni kutib yotardi. Shu bois-
dan ham sultonning soZzini eshitganda xayoliga
kelgan birinchi fikr — qochmoq bo‘ldi! Duch kelgan
tomonga bosh olib qochmoq va bu ishlar bir taraf
bolmaguncha yashirinib yotmoq bo‘ldi. Biroq sul-

tonning oldidan chiqgach, bu fikrining noo‘rinligini
tushundi, oZzi ham tushundi, pinhoniy kengash-
ga yigflgan xesh-u aqrabolari ham tushuntirishdi.
Birlamchi, qol cho%sa, qoli mashrigdan mag‘rib-
ga yetguvchi bu qora quzg‘undan qochib qutulmoq
amri mahol, ikkilamchi, hamma narsa Allohning
irodasiga bogfliq. Alloh taoloning inoyati bilan amir
al-mo‘minin shifo topsa, uning holi ne boladi?
Faqat ozi emas, barcha zurriyotlari, avlod-u ajdod-
larining ahvoli ne kechadi, degan o'y, duch kelgan
tomonga bosh olib qochish fikridan gaytardi uni.

Xullas kalom, mana, yaqin uch oydirki, maxfiy
elchi Abulvafo Sariq yo‘lda, yo‘q, yo‘lda emas, ikki
o‘t orasida! «O‘t» sozi nechundir amir Mas’udni
yodiga soldi. Amirning xuddi otasining ko‘“zlari-
day sovuq qiyg‘os ko“zlari esiga tushdi, quloqglari
ostida uning bo‘g‘iq, tahdidli ovozi yangrab ket-
ganday bo‘ldi. Darhaqigat, o‘ngga yursang ajda-
hoga duch kelasan, so‘lga yursang jahannamgal!

Abulvafo Sariq bu og'ir o‘ylardan charchab
boshini yostiqga qo‘ydi, qo‘ygan zahoti pinakka
ketgan ekan, bir mahal allaganday shov-shuvni
eshitib, ko‘zini ochdi.

Kun peshindan oqqgan, saroparda tevaragida-
gi ko‘m-kok adirlar bahor oftobining iliq seliga
g‘arq bo‘lgan.

Soyning u yuzidagi Teginobod qo‘rg‘onlari to-
mondan bir guruh suvorilar ot surib kelar, ular-
ning orgasida sariq ipak parda yopilgan soyabon
arava koinar, aravaning ortida yana bir guruh
navkarlar ko‘zga chalinardi.

Ana, oldindagi guruhdan sallasiga elchi ni-
shoni gqadalgan bir kimsa uzilib chiqib, Abulvafo
tomon ot surdi.

«Mushrif! Kecha vaziri a’zamdan maxfiy noma
keltirgan cho‘tir mushrifl»

Sallasiga elchi nishonini qadab olgan cho‘tir
mushrif, ogzi qulog‘ida, ot surib kelib, egardan
sakrab tushdi.

— Janobi ariz! Siz qidirgan hakimi davron...
Abu Ali ibn Sino hazratlari topilmish! Hazratim
Hirot bozorida jar soldirib, nogiron va notavon
bandalarni davolab yurgan ekanlar, mana huzur-
lariga tashrif buyurdilar!

«Bu ishing uchun befahm kallangdan judo
bolishingni bilmay tirjayasen, ahmoq!» — dedi
Abulvafo ichida, dedi-yu, har tarafdan yuguri-
shib kelayotgan g‘ulomlar, bakovullar, sarbozlar-
ni ko‘rib:

— Hakimi davron... Ibn Sino hazratlarining qa-
damlariga hasanot! — deb xitob qildi. — Yo, qud-
ratingdan o‘rgulay, Parvardigori olam! Bugun Xizr
alayhissalomni yo‘gqlasak bolur ekan. Niyatimiz
xolis ekan, mana, Allohga ming qatla shukurkim,
Ibn Sino hazratlarini yetkazdi bizga!

U gapini tugatmagan ham ediki, sariq ipak
parda yopilgan soyabon arava yetib kelib, ariz ja-
noblarining ro‘parasida toxtadi.

Sallasiga nishon qistirilgan cho‘tir mushrif
chopgqillab borib, soyabon aravaning pardasini
ko‘tardi.

— Ariz Abulvafo janobi oliylarining qarorgohi-
ga xush kelibsiz, Abu Ali ibn Sino hazratlari! Qa-
damlariga hasanot!..

Arava zinasida oldin soqol-mo‘ylovi endigina
sabza urgan xushqomat bir gtulom ko‘rindi. U
saroparda oldida jimgina bosh egib turgan izdi-

homga allaganday sinovchan nazar bilan tikilib
garadi-da, pardani ochib:

— Marhamat qilg‘aysiz, shayx ur-rais! — deb
ta’zim qildi.

Bir oniy sukutdan keyin parda ichidagi parda
ochilib, egniga ko‘k movut to‘n ustidan sutday oq
rido kiygan, boshidagi uchli ko’k tagiya ustidan
oppoq simobiy salla o‘ragan <hakimi davron...»
Abu Shilgim ibn Shahvoniy ko‘rindi. Bir qo‘lida
saxtiyon jildli yostigday kitob, bir qo‘lida fil suya-
gidan jilo berilgan arg‘uvoniy aso, Abu Shilqgim,
arava zinasiga oyoq qo‘ib, atrofiga allaganday
viqorli qarash qildi.

Yo‘q, bu Malik ul-sharob kulbasidagi Abu
Shilgim ibn Shahvoniy emas, mosh-guruch so-
goli o‘ziga xo‘p yarashgan, butun vajohati — eg-
nidagi movut to‘nidan tortib, boshidagi simo-
biy sallasigacha, qo‘lidagi yostiqday kitob va,
hatto, arguvoniy asogacha — butun borlig‘ida
allaganday ulug‘vorlik muhri zuhur bo‘lgan
bir donishmand, shayx ur-rais, desa degudek,
chehrasidan nur yog‘ilib turgan bir... «allomayi
zamon» edi! Shundaykim, yigilgan raiyat bir
zum esankirab qoldi. Fagat hushyor turgan
cho‘tir mushrifgina:

— Tagsiri olam! — deb «allomayi zamon»ga ta’zim
bajo keltirdi. — Ul amir al-mo‘mininning o‘ng qo‘li
bolmish ariz janoblarining munavvar saropar-
dasiga marhamat qilg‘aysiz! Qadamlariga hasa-
not, tagsirim!

Ibn Shahvoniy joyidan jilmadi. U Abulvafo Sa-
rigning beso‘naqay bo‘y-basti bilan qo‘pol surma-
rang sallasiga ijirg‘anib qarab qo‘ydi-da:

— Tashakkur! — dedi miyigida kulimsirab. —
Ammo faqirga alohida saroparda darkor! Qani
saroparda?

Cho‘tir mushrif yalt etib arizga qaradi:

— Ha, shayx ur-rais hazratlariga alohida sa-
roparda tikilmog‘i darkor! Alohida!

Shu zahotiyoq bir necha g‘ulomlar: «Saropar-
